
رووداو - هەولێر 
لە ئەنجامی لێكدانی ســێ جۆر مریشــك، جۆرە مریشكێكی تازەی كوردی بەرهەم دێت 
كە خاوەنی زیاتر لە هەشــت تایبەتمەندییە. ئێســتا نرخی ئەو جۆرە مریشكە كە بڕیارە 

بەشداری لە هەڵبژاردنی شاجوانی مریشكەكاندا بكات، گەیشتووەتە پێنج هەزار دۆلار.
مەسعود محەممەد، خاوەنی كێڵگەی زنجیر بۆ بەخێوكردنی پەلەوەر و ئاژەڵ كە ئەو 

جۆرە مریشكە بەخێو دەكات، دەڵێت "تایبەتمەندی ئەم مریشكە لەوەدایە جگە لەوەی 
جوانییەكی بێوێنەی هەیە، دەتوانرێت بۆ گۆشت و هێلكەش سوودی لێ وەربگیرێ، چونكە 

ساڵانە 150 تاوەكو 180 هێلكە دەكات. بە ساڵێك كێشی مریشكەكەی دەگاتە زیاتر لە سێ 
كیلۆ و كەڵەبابەكەشی دەبێتە چوار كیلۆ".

بــۆ ناســاندن و هەڵبژاردنــی شــاجوانی ئــەم جۆرە مریشــكە، وا بڕیــارە رۆژی 
2016/12/23 پێشــبڕكێیەك لە هەولێر بەڕێوەبچێ، هەندرێن محەممەد، خاوەنی 

25 مریشــكی كوردی لەو جۆرەیە كە بڕیارە بەشــداری لە كێبڕكێیەكەدا بكەن. 
یەكێك لەوانەی بە 1700 دۆلار كڕیوە و بەهۆی ئەو كێبڕكێیەوە نرخەكەی بۆ 

5000 دۆلار بەرزبووەتەوە. 

تەندروستی
چاودێری دەخاتە 

سەر دەرمانی گیایی
باوكی یەكێك لە تۆمەتبارەكان:

ئەگەر كوڕەكەم دەستی لەو 

تاوانەدا هەبێ حاشای لێدەكەم

لە هەولێر بكوژی "كوردێكی ئێزدی" دەستگیردەكرێراپۆرتە هەواڵ
رووداو - هەولێر

لە كۆمەڵگای مەلائۆمەر لە هەولێر، پۆلیس كەسێكی دەستگیركردووە كە پێشتر كەسێكی كوشتووە. هۆگر عەزیز، گوتەبێژی پۆلیسی هەولێر لە لێدوانێكدا 
بۆ ) رووداو( گوتی "دوای ئەوەی شەوی 2016/11/26 كەسێك هاووڵاتییەكی لە كۆمەڵگای مەلا ئۆمەر كوشت، شەوی دواتر توانرا بە هاوكاری ئاسایش و 

پۆلیس، تاوانبار دەستگیربكەین". گوتەبێژی پۆلیسی هەولێر دەشڵێت "ئەو كەسەی تاوانەكەی ئەنجامداوە، كوردی ئێزدییە و ئەوەیشی كە كوژراوە هەر كوردی 
ئێزدییە". پۆلیسی هەولێر ئاماژە بەوەش دەكات كە لە ماوەی چەند رۆژی داهاتوودا دەقی دانپێدانانی تۆمەتبارەكە بڵاودەكەنەوە.

دیمەن بورهان
رووداو - هەولێر

"بۆ كوڕ دەتوانێت بەتەنیا بچێتە ئەوروپا، 
ئــەی بۆ كچ ناتوانێــت". )ب( چەند جارێك 
ئەم پرسیارەی لە دایكی كردبوو. دواجاریش 
بــە تەنیــا بــەرەو ئەوروپــا كۆچــی كرد و 

دەزگیرانەكەی بەجێهێشت.
)ب(، تەمەن 20 ســاڵ، كــە لە قۆناغی 
ئامادەیی وازی لە خوێندن هێنا، دوای چەند 
مانگێك دەدرێتە خزمێكیان و دەبنە مارەبڕی 
یەكــدی، بــەڵام بــەر لــەوەی بگوازرێتەوە، 
سەری خۆی هەڵدەگرێ و دەچێتە ئەوروپا. 
دایكی )ب( باسی كچەكەی دەكات ")ب( 
هەمیشەی خولیای ئەوە بوو بچێتە ئەوروپا 
و زۆرجــار دەیگوت دایكە تــۆ بڵێی رۆژێك 
بتوانم بچم بــۆ ئەوروپا؟ منیش پێمدەگوت 
كچــم ئەم خەیاڵانە چییە؟ دەیگوت، بۆ هەر 
كــوڕ دەتوانێت بڕواتــە ئەوروپا؟ بۆچی كچ 

ناتوانێت بە تەنیا بڕوات؟".
كاتی ئاهەنگی هاوســەرگیری )ب( نزیك 

دەبێتــەوە، بــەڵام خەیاڵــی )ب( دوورتــر 
دەڕوات لــەو خانــووەی بڕیــار بــوو لەگەڵ 
دەزگیرانەكــەی تێیدا بژین. هەموو شــتێك 
بۆ ئاهەنگی هاوسەرگیرییەكە ئامادە كرابوو، 
ئــەوەی كــە مابــوو تەنیــا پۆشــینی جلی 

بووكێنی بوو.
دایكی )ب( دەڵێت "ئەو بە چەند رۆژێك 
پێش هاوســەرگیرییەكەی، رۆژێــك لەدوای 
نیوەڕۆ خۆی گۆڕی. گوتی لەگەڵ خوشــكی 
هاوژینەكــەم دەچینــە بازاڕ، هەندێك شــتم 
پێویســتە، دواتــر دەچم قــژم رەنگ دەكەم 
و لەگــەڵ ئارایشــگاكەش قســە دەكــەم بۆ 
هەفتەی داهاتوو. پێشیگوتم پەیوەندیم پێوە 
مەكە، چونكە ســەرقاڵم و خۆم پەیوەندیت 

پێوە دەكەم، منیش گوتم باشە".
 دایكی دەڵێــت "كچەكەم فێڵی لێكردم، 
ئێوارە پەیوەندیم پێوەكرد و پرسیم لەكوێی؟ 
گوتــی لە ماڵــی دەزگیرانەكەیەتی و ئێوارە 
بــۆ نانخواردن لە ماڵی ئــەوان دەمێنێتەوە، 
گوتــی تەلەفــۆن مەكــە خۆم كاژێــر 10ی 
شــەو دێمەوە، منیش زۆرم پێخۆش بوو كە 

كچەكەم تێكەڵی ماڵی خەزوورانی دەبێت".
دایكی ئەو شەوە سەرقاڵی ئیشی ماڵەوە 
دەبێــت "بە كارەوە ســەرقاڵ بــووم، كاژێر 
10ی شــەو بوو، بەڵام )ب( دیار نەبوو، بە 
كچەكــەی دیكەم گــوت تەلەفۆنی بۆ بكات، 
بــەڵام تەلەفۆنەكــەی داخرابــوو، پێموابوو 
شــەحنی نەمابێــت، بۆیــە پەیوەندیــم بــە 
دەســتگیرانەكەیەوە كرد و گوتم كچەكەم لە 
ماڵی ئێوەیە؟ داوام كرد كچەكەم بهێنێتەوە، 

بەڵام ئەو پێیگوتم لەوێ نییە".
و  دەبێــت  بــەردەوام  )ب(  دایكــی 
دەڵێــت "كــە وایگــوت ئەژنــۆم شــكا و 
دڵــم خێــرا لێیــدا، بانگی خــاڵ و مام و 
براكانیم كرد، ئەو شــەوە لە زۆر شــوێن 
ســۆراخیمان كــرد، بەڵام بێســوود بوو، 
لــە هیــچ شــوێنێك نەماندۆزییــەوە، بۆ 
و  هەولێــر  فڕۆكەخانــەی  بەیانییەكــەی 
ســلێمانیمان ئاگادار كردەوە، بەڵام ناوی 

لە فڕۆكەخانەكانیش نەبوو".
تــا دەهــات گومانەكانــی خێزانی )ب( 
زیاتــر دەبــوون، وەك دایكی دەڵێت ")ب( 

و  پاســپۆرت  و  رەگەزنامــە  و  ناســنامە 
هەمــوو شــتێكی لەگــەڵ خــۆی بردبــوو، 
بەمــەش گومانەكانمــان زۆرتر بوون، بەڵام 
دوای ئــەوەی زانیمــان زێڕەكانــی خــۆی 
و خوشــكەكەی و ئــەو زێڕانــەش نەمــاون 
كــە بۆ هاوســەرگرییەكەی كرابــوون، هیچ 

گومانێكمان نەما كە رۆیشتووە".
خێزانی )ب( پۆلیس و دەزگا ئەمنییەكان 
ئــاگادار دەكەنــەوە، بەڵام تا ئێســتا هیچ 
ســۆراخێكی نییە. دایكی ئەو كچە دەڵێت 
"پۆلیــس و دەزگا ئەمنیەكانمــان ئــاگادار 
كــردەوە، بەڵام هیــچ ســۆراخێكی نەبوو، 
بەڵام پاش چەند رۆژێك لە بازگەی یەكێك 
لە شــارۆچكەكانەوە پەیوەندیمان پێوەكرا 
كــە )ب( لە كامێرای بازگەكە دەركەوتووە 
و لەناو ئۆتۆمبێلێكدا بووە، لەو بازگەیەش 
وەكو قوتابی زانكۆ خۆی ناساندووە، ئیدی 
لەوێوە هیچ هەواڵێكی نییە، بەڵام هەندێك 
هــەواڵ هــەن كــە لــە ســنووری هەرێمی 
كوردســتان دەرچــووە و ئێســتا نازانیــن 

لەكوێیە و چی بەسەرهاتووە؟".

لە هەولێر كچێكی دەزگیراندار هەڵدێت بۆ ئەوروپا

پشتیوان جەمال
رووداو - سلێمانی

گەورەتریــن بازرگانی كــوردی ئێزدی لە 
شــاری بەغدا لەلایــەن ژمارەیەك چەكداری 
نەناســراوەوە رفێنرا. پەرلەمانتارێكی كورد 
لــە بەغــدا دەڵێــت ئــەو بازرگانــە كوردە 
لــە شــوێنێك رفێنــراوە كە هێــزی ئەمنیی 
دەڵێــت  پارتیــش  بەرپرســێكی  لێبــووە. 
لەلایەن گرووپێكی مافیاییەوە بە ئۆتۆمبێلی 

حكومی رفێنراوە.
شــەمۆ  داود   2016/11/25 رۆژی 
كەســایەتی و بازرگانــی كــوردی ئێــزدی لە 
ناوچەی عەرەفاتی شاری بەغدا لەلایەن چەند 
چەكدارێكی نەناسراوەوە رفێنرا و بەرەبەیانی 

رۆژی 2016/11/27 ئازاد كرا.
د.ئەشــواق جاف، ئەندامــی لیژنەی مافی 
مــرۆڤ لــە ئەنجوومەنــی نوێنەرانــی عێراق 
بــە )رووداو(ی راگەیانــد "بەپێــی زانیارییە 
ســەرەتاییەكان، ئــەو بازرگانــە لەناوچــەی 
لەگــەڵ  رێســتۆرانتێكدا  لــە  عەرەفــات 

خێزانەكــەی بــووە و رفێنراوە، لــە كاتێكدا 
ئەو شــوێنە هێزی پۆلیسی لێبووە و لەڕووی 
ئەمنییەتەوە زۆر باشــە، بەڵام دیارە پێشتر 

چاودێرییان كردووە".
داود شەمۆ، بازرگانێكی دیارە و ساڵانێكی 
زۆرە لــە بەغــدا كار دەكات و لەوێ خاوەنی 

هوتێل و رێستورانتە. 
عەلی عەونی، بەرپرســی لقی 20ی پارتی 
دیموكراتــی كوردســتان لە شــێخان هەندێك 
زانیاری لەبارەی ئەو بازرگانە كوردە ئاشــكرا 
كرد و گوتی "شــەمۆ، گەورەتریــن بازرگانی 
ئێزیدییەكانە و رۆڵی گەورەی لە پێشخستنی 
كەرتی گەشــتیاری لــە عێراقــدا هەبووە، لە 
بەغــدا هوتێل و ریســتۆرانتی هەیــە. بەپێی 
زانیارییــەكان، لەلایەن گرووپێكی مافیایی بە 

چەند ئۆتۆمبێلێكی حكومی رفێنراوە".
 عەلــی عەونــی گوتیشــی "شــەمۆ لــە 
ســێمێڵ  ناوچــەی  خانكێــی  كۆمەڵگــەی 
خانــووی هەبووە، لە بەغــداش موڵكی زۆری 
هەیە، بەپێــی زانیارییەكانمان دوای رفاندنی 

پەیوەندی بە خێزانەكەیەوە كراوە".
بازرگانــە  رفاندنــی  ئەزموونــی  بەپێــی 
ئێزیدییــەكان لەماوەی رابــردوودا، پێدەچێت 
رفاندنی شــەمۆ بــۆ داواكردنی پارە بووبێت. 
عەلی عەونی گوتی "لەبەرئەوەی بەغدا شوێنی 
كاركردنــە و ئێزیدییەكانیــش دەوڵەمەنــدی 
زۆریــان تێدایە، لــەوێ كار دەكەن، لەماوەی 

رابــردوودا دوو بازرگانی دیكەشــیان رفێنران 
و یەكێكیــان بە پارە ئازاد كرا، بەڵام ئەوەی 
دیكەیــان دوای دانی پارەكەش كوژرا، رەنگە 

رفاندنی شەمۆش هەر بۆ پارە بووبێت".
هێمــن باجــەلان، ئەندامــی كۆمیســیۆنی 
بــاڵای مافی مــرۆڤ لە عێراق كــە ئاگاداری 
رفاندنــی ئــەو بازرگانــە ئێزدییە بــوون، بە 
بــە  "پەیوەندیمــان  راگەیانــد  )رووداو(ی 
دەزگا ئەمنییەكانــەوە كرد، بێئاگایی خۆیان 
لــەو رووداوە دەربــڕی، بۆیــە نازانــرێ بۆ چ 

مەبەستێك رفێنرابوو".
ئەنــوەر دەروێش، كە ئامــۆزای داودە بە 
رفاندنەكــە،  كاتــی  راگەیانــد،  )رووداو(ی 
داود لەگــەڵ خێزانەكەی و شــۆفێرەكەیدا لە 
رێستوڕانتێك بوون كاتێك هاتوونەتە دەرەوە 
و چوونەتــە نێــو ئۆتۆمبێلەكەیــان، چــوار 
ئوتومبیل كە نزیكەی 16 كەسیان تێدابووە، 
رێگەیــان لێگرتــوون و ژنەكەیــان هێناوەتە 

خوارەوە و ئەوانیان رفاندووە.
ئەنــوەر گوتی "داود لەلایەن میلیشــیاكان 
هێــزە  دەكەیــن  گومــان  رفێندرابــوو 

ئەمنییەكانیش لەو رفاندنەدا بەشــداربووبن، 
چونكــە ئــەو ناوچەیە هێــزی ئەمنیی زۆری 
لێیە، دواتر رفێنەرەكان بەبێ ئەوەی هیچ بڕە 
پارەیەك داوا بكــەن لە رێگەی فڕۆكەخانەی 
موســەننا ئازادیــان كــردووە و پێیانگوتووە 

نابێت لەمەودوا بازرگانی مەی بكەیت".
بــە گوتەی ئەنــوەر، ئامۆزاكەی چیدی لە 
بەغــدا نامێنێتــەوە و بڕیارە لــە چەند رۆژی 

داهاتوودا بگەڕێتەوە شاری دهۆك.
هێمــن باجــەلان كــە لــە شــاری بەغــدا 
نیشــتەجێیە، دەڵێــت هــەر كاتێــك نێوانی 
كوردســتان و بەغــدا خــراپ ببێــت، كوردی 
نیشتەجێی بەغداش هەڕەشەیان لێدەكرێت. 

لە ســاڵانی رابردووشــدا زۆرجــار هەواڵی 
عێــراق  ناوچەكانــی  لــە  كــورد  رفاندنــی 
ئامــاری  تائێســتا  بــەڵام  بڵاودەكرانــەوە، 
لایەنــە  لەبەردەســت  رفێنــدراوان  وردی 
پەیوەندیدارەكان نییە، د.ئەشــواق نموونەی 
رفاندنــی حەوت بارهەڵگری دیكەی هێنایەوە 
دوزخورماتــوو  لەناوچــەی  ئەمســاڵ  كــە 

رفێندراون و دواتر پێنجیان ئازادكراون.

بازرگانێكی كورد بە ئۆتۆمبێلی حكومی دەڕفێنرێ

ئەشواف جاف، ئەندامی لیژنەی مافی مرۆڤ لە پەرلەمانی عێراق: 

لە ناوچەیەك رفێنراوە كە هێزی 
ئەمنیی لێبووە

ئامۆزایەكی بازرگانەكە:

رفێنەرەكان پێیانگوتبوو نابێت چیدی 
بازرگانیی مەی بكەی

رووداو - سلێمانی

منداڵانــی  خانــەی  ئامارەكانــی 
ئامــاژە  ســلێمانی  لــە  بێسەرپەرشــت 
بــە زیادبوونــی منــداڵان لــەو خانەیە و 
دۆزینــەوەی منداڵانــی فڕێــدراو دەكەن. 
بەرپرســی خانەكەش دەڵێــت هۆكارێكی 

هێنانی منداڵان، قەیرانی داراییە.
خانــەی منداڵانــی بێسەرپەرشــت لە 
كۆمەڵایەتی  چاودێــری  بەڕێوەبەرایەتــی 

سلێمانی لە رۆژی 2014/6/4 كراوەتەوە. 
وەك چۆپی عەلی رەزا، بەڕێوەبەری ئەو 
خانەیە گوتــی، وەرگرتنی منداڵان لەوێ 

بە بڕیاری دادوەر دەبێت.
چۆپــی ئامــاری وەرگرتنــی منداڵانی 
خانەكەیانــی ئاشــكرا كــرد بــە جۆرێك 
ســاڵی 2014، تەنیا چوار منداڵ روویان 
لــە خانەكە كــردووە كــە هەموویان كوڕ 
بــوون، لەوەش یەكێكیــان دۆزراوە بووە 
كە تەمەنی نزیكەی 40 رۆژ بووە، ئەوانی 

دیكــەش نزیكــەی دوو ســاڵ و یەكێكی 
دیكەشیان ساڵێك بووە.

 ســاڵی رابــردووش هەر چــوار منداڵ 
روویــان لــە خانەكە كردووە كە ســێیان 
دۆزراونەتــەوە، یەكێكیــان كــچ بــووە و 
تەمەنی نزیكــەی مانگێك بووە، ئەوانەی 
دیكەش تەمەنیان نزیكەی ساڵێك بووە.

بــەڵام ئەمســاڵ ژمــارەی وەرگرتنــی 
منداڵانی بێسەرپەرشــت لەو خانەیە زۆر 
زیــادی كردووە. چۆپی گوتی "ئەمســاڵ 

19 منــداڵ هاتــوون، چــوار منداڵیــان 
منداڵــە  لــە  یەكێــك  دۆزراونەتــەوە، 
دۆزراوەكان كــچ بوو، كاتێك وەرمانگرت 
20 رۆژ بوو، بەڵام ســەرەتای ئەم مانگە 

درایە خێزانێك بەخێوی بكەن".
لــەو منداڵانەی لە مــاوەی كردنەوەی 
خانەكــە هێنراونەتە خانەكە هەشــتیان 
لەســەر شــەقام و شــوێنە چۆڵــەكان و 
مزگەوتــەكان دۆزراونەتــەوە و تەمەنــی 
هیچیان نەگەیشــتووەتە ساڵێك. چۆپی 
گوتی "لەو هەشت منداڵەی دۆزراونەتەوە، 
شەشــیان بە بڕیاری دادگا دراونەتە ئەو 
خێزانانــەی منداڵیان نییە. ئێســتا تەنیا 

23 منداڵ لە خانەكەن".
لــە  منداڵانــی  وەرگرتنــی  ناوبــراو 
هۆكارێكــی  چەنــد  بــۆ  خانەكەیــان 
جیــاواز گەڕاندەوە و گوتی "بە گشــتی 
ئــەو منداڵانــەی دەهێندرێنــە خانە لە 
خێزانە هەژارەكانن. هەندێكیان بەهۆی 

قەیرانی داراییەوەیە كە دایك و باوكیان 
جیابوونەتەوە و كەس نییە منداڵەكانیان 
هــەر  بــكات، هەندێكیشــیان  بەخێــو 
بەهــۆی جیابوونەوەی دایــك و باوكە، 
بەڵام رەنگە بۆ ماوەیەك منداڵەكان لای 

ئێمە بمێننەوە".
ســەبارەت بە منداڵــە دۆزراوەكانیش، 
گوتــی "هەندێكیــان ناشــەرعین، بــەڵام 
هەندێكی دیكەیان كەسوكاریان بەهۆكاری 

جیاواز فڕێیان داون".
لــە هاوینی ئەمســاڵدا لەلایــەن ژن و 
پیاوێكەوە منداڵێكی تــازە لەدایكبوو لە 
بەردەم مزگەوتی خانەقای شاری سلێمانی 
فڕێــدرا، بەڵام دوای بەدواداچوونی دەزگا 
ئەمنییەكان توانرا كەســوكاری منداڵەكە 
بدۆزرێتــەوە كە دانیشــتووی ناحیەیەكی 
پاشــان  و  بــوون  ســلێمانی  نزیــك 

منداڵەكەیان رادەستكرایەوە.

لە دوو ساڵی رابردوودا تەنیا هەشت منداڵ بردرابوونە خانەكە

ئەمساڵ 19 منداڵ براونەتە خانەی بێسەرپەرشتانی سلێمانی

بەرپرسی خانەكە: لە هەشت منداڵی 
دۆزراوە شەشیان دراونەتە خێزانەكان

حاڵەتێکی مەترسیدارە

كوردســتان عەبدولكەریم، توێژەری كۆمەڵایەتی ژمارەی ئەو منداڵانەی بەلاوە زۆرە 
كــە روویان كردووەتە خانە و بە )رووداو(ی راگەیاند "بێگومــان ئەو ژمارەیە زۆرە، چونكە 
ئەگــەر كۆمەڵگەی خۆمــان بەراورد بــە كۆمەڵگەكانــی دیكە بكەیــن كۆمەڵگەیەكی 
موســڵمانین و جگە لە خێزانی ســەرەكی، خێزانی پلە دوو و ســێش بــۆ بەخێوكردنی 
منداڵان هەن، لەبەرئەوە منداڵێك خێزانی پلە دوو و پلە سێشی بۆ بەخێوكردن نەبێت و 

بردرابێتە خانە، حاڵەتێكی مەترسیدارە بۆ كۆمەڵگە".
بەبۆچوونی ناوبراو، قەیرانی دارایی هۆكاری سەرەكی بردنی ئەو مناڵانەیە بۆ خانە، 
هەروەها جیابوونەوەی دایك و باوك. كوردستان گوتی "بەهۆی قەیرانی دارایی ژن و مێرد 
هەیە چوونەتە ســەر ماڵی باوكی یەكێكیان، بــەڵام لەوێش نەگونجان و جیابوونەتەوە و 

رەنگە لەو كاتەدا منداڵەكەیان بە ناچاری بردبێتە خانە".

"كۆسرەت رەسوڵ پاشگەزدەبێتەوە"
رووداو - سلێمانی

ســەركردەیەكی باڵی "زۆرینە"ی یەكێتی كە نەیویســت ناوی بڵاوبکرێتەوە بە )رووداو(ی راگەیاند، هەفتەی رابردوو مەلا بەختیار، بەرپرســی دەســتەی 
كارگێڕی مەكتەبی سیاسی پەیوەندی بە كۆسرەت رەسووڵ، جێگری یەكەمی سكرتێرەوە كردووە بۆ ئەوەی رۆژی 2016/11/26 كۆبوونەوەی مەكتەبی سیاسی 

بكەن، ئەو ســەركردەیە گوتی "ســەرەتا كاك كۆســرەت رازی بووە، بەڵام دواتر پاشگەزبووەتەوە و بەو هۆیەشەوە كۆبوونەوەكە نەكراوە". سەركردەكەی باڵی 
"زۆرینە" گوتیشی "ئێمە دەمانەوێت چارەسەری كێشەكان بكەین و تەنانەت ئەگەر بە گۆڕینی بەرپرسەكانیش بێت، بەڵام بۆ هەموو چارەسەرەكان هەر دەبێت 

كۆببینەوە، ئەگینا ناگەینە ئەنجام".

راپۆرت

هیڤیدار ئەحمەد و مەحموود یاسین كوردی
رووداو - هەولێر

یەكگرتووی ئیســامیی كوردستان لەبارەی 
دەســتگیركردنی دوو كەس كــە تۆمەتبارن بە 
تیرۆركردنی د.هۆشــیار ئیسماعیل، گوتاربێژی 
مزگەوتی عومەر بندیان لەشاری هەولێر، دەڵێت 
"هەنگاوی جددی و راســتەقینە لێرەوە دەست 
پێــدەكات كــە كێ لە پشــت تاوانەكــە بووە". 
ماڵباتەكەشــی دەڵێن ئاسایش بەڵێنی پێداون 
لە كاتی لێكۆڵینەوەكاندا ئەندامێكی خێزانەكەی 

ئامادە بێت".

بكوژەكە ئەندامی حیزبێكی 
ئیسلامی بووە

كاژێر 10:30 خولەكی شەوی 2016/11/22 
كەسێك لە دەرگای ماڵی د.هۆشیار ئیسماعیل 
دەدات. دوای ئەوەی د.هۆشیار دەرگا دەكاتەوە، 
كەســەكە ســێ گوللــەی پێوەدەنــێ، دوو لــە 
گوللــەكان بەر د.هۆشــیار دەكــەون و بریندار 
دەكرێ، دوای گەیاندنی بە نەخۆشخانە، گیانی 

دەردەچێ.
مــاوەی چەنــد رۆژێكە پرســیاری هەركەس 

ئەمەیە: ئەو مامۆستایە چۆن و بۆچی كوژرا؟
 هەر دوای تیرۆركردنی ئەو مامۆستا ئاینییە، 
دەزگا ئەمنییەكان دەستیان بە لێكۆڵینەوە كرد. 
بەپێــی زانیارییەكانــی )رووداو( لێكۆڵینەوەكە 
لە بازنەیەكی بەرتەسكدا بەڕێوەدەچێ، تاوەكو 
دزە بــە زانیارییەكان نەكرێ و بە زووترین كات 

ئەوانەی لە پشت ئەو رووداوەن ئاشكرا ببن.
 بكوژی د.هۆشیار گەنجێكی تەمەن 25 ساڵە 
بەنــاوی )م. ع. و(، خێزانــدارە و دوو منداڵــی 

هەیە.
رەوتــی  لــە  ئــاگادار  ســەرچاوەیەكی 
لێكۆڵینەوەكان لە كوشتنی د.هۆشیار ئیسماعیل، 
هەندێــك زانیاریی گرنگی بۆ )رووداو( ئاشــكرا 
كــرد و بەپێی ئەو زانیارییانــە، )م. ع. و( كە 
بكوژی سەرەكیی مامۆستا هۆشیار ئیسماعیلە، 
پێــش ماوەیەك بــە هۆكارێكی نادیــار بریندار 
بووە. بەپێــی زانیارییەكانی )رووداو( بكوژەكە 
نارنجۆكێكی لە دەســت تەقیوەتەوە، بكوژەكە 
پێشتر سەلەفی بووە و پەیوەندی بە حیزبێكی 
ئیسلامییەوە هەبووە، بەڵام دواتر وازی هێناوە.

تۆمەتبارەكان ئاوەڵزاوای یەكدین

د.تارق گەردی، بەڕێوەبەری ئاسایشی هەولێر 

رایگەیاند "لێكۆڵینەوە لە دۆســیەی كوشــتنی 
د.هۆشیار ئیسماعیل هەنگاوی زۆر باشی بڕیوە 
و لــە داهاتوویەكــی نزیكدا بكــوژەكان بۆ رای 

گشتی ئاشكرا دەكەین".
ماڵباتی د.هۆشیار ئیسماعیل، بكوژەكەیان 
بینیوە و ئاسایش بكوژەكەی هێناوەتە بەردەم 
ماڵی مامۆستا هۆشیار و سیناریۆی كوشتنەكەی 

پێ دووبارە كردووەتەوە.
دیار گۆران، برای د.هۆشــیار ئیســماعیل بە 
)رووداو(ی راگەیانــد "وەك )كەشــف دەلالــە( 

ئاســایش بكوژەكەیان هێنابوو بۆ ئەوەی بڵێت 
چۆن كردەوەكەی ئەنجامداوە و چۆن لە دەرگای 
ماڵی داوە، چۆن دەمانچەكەی تەقاندووە، چۆن 

مامۆستای تیرۆر كردووە". 
دیــار گــۆران باســی ئــەو كاتــە دەكات كە 
بكوژەكــەی بینیــوە و گوتی "كاتــێ هێنایانە 
بەردەرگا هەوڵمدا پەلاماری بدەم، بەڵام ئاسایش 

رێگەی نەدا، ویستم پێی بڵێم بۆ ئەو ناپاكییەی 
بەرامبەر مامۆستا كرد".

لــەو كاتــەی بكوژەكە لەبــەر دەرگای ماڵی 
مامۆستا هۆشــیار بووە كە ماڵەكەی دەكەوێتە 
پشــتی مزگەوتەكــە و بــەردەرگای ماڵەكــەی 
گۆڕەپانە، نوێژكەرانی نوێژی عەسر تەواوببوون، 
كە بكوژەكەیان لەوێ بینیوە بە برای مامۆســتا 
هۆشیاریان گوتووە "سێ ساڵ پێش ئێستا ئەو 
كەسە لە گەڕەكی شادی بووە كە ماڵی مامۆستا 
و مزگەوتەكەشی لەو گەڕەكەیە، بەڵام نوێژكەران 

گوتیان نەهاتووەتە مزگەوتی مامۆستا و نوێژی 
لەم مزگەوتە نەكردووە".

دیــار گۆران زانیاری زیاتر لەســەر بكوژەكە 
و ئــەوەی یارمەتیی داوە ئاشــكرا كرد و گوتی 
"بكــوژی مامۆســتا و ئــەوەی لەگەڵــی بووە، 
هەردووكیــان كــوردن و خەڵكــی هەولێــرن و 

ئاوەڵزاوای یەكدین". 

چۆن دۆزراونەتەوە؟

 1992/1/1 لەدایكبــووی  )س.س.ص( 
خوێندكاری زانكۆ بووە لە هەولێر. ئەم كەســە 
یارمەتیی )م(ی داوە لە كوشــتنی د.هۆشیار. 
ئەو دوو تۆمەتبارە وەك سەرچاوەیەكی تایبەت 
بــە )رووداو(ی گــوت "لــە رێگای دوو كەســی 
نزیكی ماڵی مامۆستا هوشیارەوە، شوێن پێیان 
هەڵگرتوون. هێزەكانی ئاســایش دوو كەسیان 
لە نزیك شــوێنی رووداوەكە دەستگیر كردووە. 
دوای لێكۆڵینەوە لەگەڵیان، زانیارییان لەســەر 

بكوژەكە داوە كە لە ناوچەكە بینیویانە".
باوكی تۆمەتباری دووەم گوتاربێژی یەكێك لە 
مزگەوتەكانی گەڕەكی نەورۆزی شاری هەولێرە. 
ئەو مامۆستایە لەبارەی تێوەگلانی كوڕەكەی لەو 
تاوانە بە )رووداو(ی گوت "یەكەمجار ئاســایش 
كــوڕی منیــان برد بــۆ لێكۆڵینــەوە، بەڵام كە 
گوتیان دەستی هەیە لە كوشتنی مەلا هۆشیار، 

شۆك بووم".
ئاسایشــی هەولێــر بكوژەكــە و كــوڕی ئەو 
گوتاربێژەی لە كاژێر 2:00ی بەرەبەیان دەستگیر 
كردوون، باوكــی )س( كە دەڵێت هاوڕێی مەلا 
هۆشــیار بووە، بەدەم گریانــەوە گوتی "ئەگەر 
لە ئەنجامی لێكۆڵینــەوەدا دەركەوت كوڕی من 

دەستی هەیە لەو كەیسەدا حاشای لێدەكەم".

كێ ئەو دوو كەسەی هاندانەوە؟

د.هۆشــیار ئیسماعیل، مامۆســتای ئاینی، 
یەكگرتــووی  زانایانــی  مەكتەبــی  بەرپرســی 

ئیسلامیی كوردستان بوو.
ســەركردەیەكی یەكگرتــووی ئیســامی كە 
داوای كــرد ناوی بڵاونەكرێتەوە، بــە )رووداو(
ی راگەیانــد "لێكۆڵینــەوەی راســتی و جددی 
لێرەوە دەست پێدەكات كە كێ‌ ئەو دوو كەسەی 
هاندانــەوە یــان فەرمانی پێكردوون مامۆســتا 

هۆشیار شەهید بكەن؟".
دوای تێپەڕبوونــی چەنــد كاژێرێك بەســەر 
كوشتنی مامۆستا هۆشیاردا، مەسعود بارزانی، 
ســەرۆكی هەرێمــی كوردســتان لــە رێگــەی 

پەیوەندییەكــی تەلەفۆنییەوە كە نزیكەی پێنج 
خولەك بــووە لەگەڵ ســەڵاحەدین بەهائەدین، 
ئەمینداری گشتی یەكگرتوو، بەڵێنی دا بكەران 
و ئەوانەی لە پشتی پیلانەكەن ئاشكرا بكرێن، 
چونكــە گوتــی ئــەو كردەوەیــە لــە دژی ئەو 
كراوە، پێش ئەوەی بەرامبەر ئەو مامۆستایە و 

یەكگرتوو بكرێ.
دیــار گۆران، برای د.هۆشــیار ئیســماعیل، 
دەڵێت "ئاســایش ئێمەی دڵنیا كردەوە لەگەڵ 
بكوژەكــە دابنیشــین و یەكێــك لــە ئەندامانی 
ماڵباتی ئێمە لە لێكۆڵینەوەكاندا لەگەڵ بكوژەكە 

بەشدار بین تاوەكو كەیسەكە كۆتایی دێت".
 گوتیشــی "دەمانەوێ خۆمان وەكو ماڵباتی 
مامۆســتا بە تەنیا ئەگەر بۆ نیو كاژێریش بێ، 
لەگــەڵ بكوژەكە دابنیشــین و بەتەنیا قســەی 

لەگەڵ بكەین".

تۆمەتبارانی دۆسیەی تیرۆركردنی چۆن دۆزراونەتەوە؟

یەكگرتووی ئیسلامی:
لێكۆڵینەوەی راستەقینە لەوێوە دەست پێدەكات كە 

كێ لە پشت رووداوەكەیە
 

باوكی یەكێك لە تۆمەتبارەكان:
ئەگەر كوڕەكەم دەستی لەو تاوانەدا هەبێ حاشای لێدەكەم

برایەكی د.هۆشیار:
دەمانەوێ نیو كاژێر بەتەنیا لەگەڵ بكوژەكە دابنیشین

ئەندامێكی خێزانەكەی د.هۆشیار ئامادەی 
لێكۆڵینەوەكان دەبێت لەگەڵ بكوژ

 )س.س( هاوكاری بكوژی د.هۆشیار )م.ع( بكوژی سەرەكیی د.هۆشیار

پشتیوان جەمال
رووداو - سلێمانی

وا چــاوەڕوان دەكرێــت هەفتــەی داهاتــوو، 
بەســتەڵەكی پەیوەندیی ســاردی نێوان پارتی و 
گۆڕان بتوێتەوە و هەردوولا كۆببنەوە، بەرپرسێكی 
بزووتنەوەی گۆڕان دەڵێت "ئامادەین پێشوازی لە 
وەفدەكــەی پارتی بكەین". یەكێتیش كە ئێســتا 
بەسەر دوو باڵدا دابەش بووە، بەرپرسێكی لە باڵی 
"زۆرینە" دەڵێت هەوڵ دەدەن وەكو یەكێتی لەگەڵ 

وەفدی پارتی كۆببنەوە.
وا بڕیــارە ئەمڕۆ 2016/11/28 شــاندی باڵای 
پارتی بە ســەرۆكایەتی فازڵ میرانی، ســكرتێری 
مەكتەبی سیاسی ئەو حیزبە سەردانی یەكگرتووی 
ئیســامی كوردستان بكەن. ســەردانی پارتی بۆ 
لای لایەنەكان دوای پەیامەكەی مەسعود بارزانی، 
ســەرۆكی هەرێمی كوردســتان دێت كە داوای لە 
حیزبــەكان كردبــوو دەرچەیەك بۆ چارەســەری 

قەیرانی سیاسیی هەرێمی كوردستان بدۆزنەوە.

ئەحمــەد كانــی، ئەندامــی ســەركردایەتی و 
بەرپرسی پەیوەندییە كوردستانی و نیشتمانییەكانی 
پارتــی بــە )رووداو(ی راگەیانــد، ئــەم هەفتەیە 
جگە لە یەكگرتوو، ســەردانی لایەنەكانی دیكەش 
دەكەن، بەڵام هەفتەی داهاتوو ســەردانی یەكێتی 
و بزووتنەوەی گۆڕان و كۆمەڵی ئیسلامی دەكەن.

زیاتــر لە ســاڵێكە پەیوەندییەكانــی پارتی و 
گــۆڕان لەوپەڕی خراپیدایە، كۆبوونەوەی هەفتەی 
داهاتوو ئەگەر بكرێ، دەبێتە یەكەم كۆبوونەوەی 
ئــەو دوو حیزبە لــە دوای دانیشــتنی 19ی ئابی 

پەرلەمانی كوردستان.

گۆڕان: پێشوازیان لێدەكەین

بزووتنەوەی گۆڕان كە بۆ هەموو كارێكی پارتی 
كاردانــەوەی هەبــووە، هەفتەی رابــردوو وەڵامی 
پەیامەكــەی بارزانییان دایــەوە و گوتیان پرۆژەی 

خۆیان هەیە بۆ چارەسەری ئەو قەیرانە.
ئەحمەد كانی بەدووری دەزانێ گۆڕان پێشوازی 

لە وەفدی پارتی نەكات و دەڵێت "ئەوان لە هەموو 
شــتێكدا دەڵێن با پارتی دەستپێشــخەری بكات، 

ئەوە ئێمە دەستمان پێكرد".
جڤاتــی  ئەندامــی  شــەریف،  عەبدولــڕەزاق 
نیشتمانی بزووتنەوەی گۆڕان لەڕێی )رووداو(ەوە 
وەڵامــی پارتی دایەوە و رایگەیاند "لەچوارچێوەی 
هەوڵــدان بــۆ ئاســاییكردنەوەی دۆخــی هەرێمی 
كوردستان ئامادەین هەموو لایەنێك بە پارتیشەوە 

ببینین".

پارتی لەگەڵ كام باڵ دادەنیشێ؟

دوای پەیامەكەی بارزانی، كۆســرەت رەســوڵ 
بەناوی جێگری ســكرتێری گشــتییەوە پاڵشــتی 
خۆی و یەكێتی بۆ پەیامەكە راگەیاند، بەڵام ئێستا 
یەكێتی بەهۆی كێشە نێوخۆییەكانیانەوە، بووەتە 
باڵــی "زۆرینــە" بە ســەركردایەتی هێرۆ ئیبراهیم 
ئەحمــەد، ئەندامــی مەكتەبــی سیاســی و باڵی 
"ناوەندی بڕیار" بە سەرۆكایەتی كۆسرەت رەسوڵ 

و بەرهەم ساڵح، جێگرانی سكرتێری گشتی.
پارتــی لەگەڵ كام باڵیــان كۆدەبێتەوە؟ كانی 
گوتــی "دەمانەوێت لەگــەڵ یەكێتــی كۆببینەوە 
و ئــەوان خۆیان وەفدەكە دیاری بكەن". ســامان 
گەرمیانی ئەندامی سەركردایەتی لە باڵی "زۆرینە" 
بــە )رووداو(ی گوت "بە گشــتی لە كاتی هاتنی 
وەفدەكاندا كێشــەمان نەبووە و هەوڵیش دەدەین 

وەكو یەكێتی لەگەڵیان كۆببینەوە".
دوای پەیامەكەی بارزانی، یەكگرتوو و كۆمەڵی 
ئیســامی بە ئەرێنــی وەڵامیان دایەوە. ســەمیر 
ســەلیم، كارگێــڕی ئەنجوومەنــی جێبەجێكردنی 
یەكگرتــوو بــە )رووداو(ی راگەیانــد، دەكرێــت 
پەیامەكــە بكرێتــە دەرچەیــەك بــۆ دۆزینەوەی 

چارەســەر. مەروان گەڵاڵی ســەرۆكی فراكسیۆنی 
كۆمەڵیش لە پەرلەمانی كوردســتان بە )رووداو(
ی گــوت "ئەمــڕۆ بێــت یــان ســبەی، دەبێــت 
پەیوەندییەكان ئاســایی ببنــەوە، چونكە ناكرێت 
لەكوردســتان پێكەوە بژین و نێوانی لایەنەكانیش 

بەو شێوەیە بێت".

گۆڕان و كۆمەڵ پڕۆژەیان دەبێت

شــەوی 2016/11/24 بزووتنــەوەی گــۆڕان 
وەڵامی پەیامەكەی بارزانــی دایەوە. عەبدولڕەزاق 
شــەریف گوتــی "بــە پــڕۆژەی تــەواوە دەچینە 
كۆبوونــەوەوە، بەڵام تائێســتا نازانیــن چ كاتێك 
كۆبوونەوەمان دەبێت، رەنگە سبەی شتێكی دیكە 
رووبدات و لە پڕۆژەكەماندا جێی بكەینەوە، بەڵام 
لەگەڵ هەر لایەنێك دابنیشین ئەولەویەتمان ئەوەیە 

بەزووترین كات بژێویی مووچەخۆران باش بكرێ". 
ساڵی رابردوو گۆڕان بۆ هەمواركردنەوەی یاسای 
ســەرۆكایەتی هەرێمــی كوردســتان پڕۆژەیەكیان 
پێشكەشی پەرلەمان كرد و داوای هەمواركردنەوەی 
یاســای ســەرۆكایەتی هەرێمی كوردستانیان كرد 
بەجۆرێك دەســەڵاتەكانی ســەرۆك دیاری بكرێت 
و هەندێك لە دەسەڵاتەكانیشــی بدرێنە سەرۆكی 

حكومــەت، گۆڕینی سیســتەمی حكومڕانیش بۆ 
پەرلەمانی.

عەبدولڕەزاق گوتی "ئێســتاش ئەو داوایانەمان 
هەیە كە لایەنە سیاســییەكان رێككەوتنی لەسەر 
بكەن و لە پەرلەمانیشەوە بە یاسایەك دەربچێت، 
لەنێو یاساكەشدا ئاماژەی پێبدرێت كە ئەوە دەبێتە 
بناغەیەك بۆ دەســتووری هەرێمی كوردســتان و 
نابێت دەستكاری بكرێت، ئەگەریش جێبەجێ كرا، 
لامــان گرنــگ نییە كێ ســەرۆكی پەرلەمانە، یان 

سەرۆكی هەرێم و سەرۆكی حكومەت".
لەبارەی سەرۆكی پەرلەمانی كوردستانیش كە 
ئاخۆ ئامادەن بیگۆڕن وەك ئەوەی پارتی پێداگیری 
لەسەر دەكات و لە پەیامەكەی بارزانیشدا دووپات 
كرابــووەوە؟ عەبدولڕەزاق گوتــی "ئامادەین نەك 
بۆ گۆڕینی بەرپرسەكانمان، بەڵكو پۆستەكانیش 
وەرنەگرینــەوە، بەڵام ئــەو مەبدەئانــەی هەمانە 

جێبەجێ بكرێن".
كۆمەڵی ئیســامی دەڵێت ئەوانیــش پرۆژەیان 
هەیە. مەروان گەڵاڵی گوتی "ئەنجوومەنی سیاســی 
كۆمەڵیش لەو دانیشــتنەدا پڕۆژەی بۆ پەیامەكەی 

كاك مەسعود بارزانی ئامادە كردووە".
هاوكات بەرپرسەكەی یەكگرتوو گوتی "ئێمەش 
قسەی خۆمان دەبێت، بەڵام دەبێت پارتی پڕۆژەیەكی 
هەبێت بــۆ ئەوەی بیخاتە بەردەم لایەنەكان تا ئەو 

پەیامە بخاتە بواری جێبەجێكردنەوە".

لایەنەكان كاندیدیان 
بۆ سەرۆك دەبێت؟

مەســعود بارزانی، سەرۆكی هەرێمی كوردستان 
لە پەیامەكەیدا داوای رێككەوتنی نوێی بۆ هەر سێ 
ســەرۆكایەتییەكە كرد. ســەبارەت بە كاندیدیان بۆ 
پۆستی سەرۆكی هەرێمی كوردستان، بەرپرسەكەی 
گــۆڕان گوتی "پێمانوایــە لەو مەســەلەیەدا پارتی 
جــددی نییــە، چونكە ئەگــەر جــددی بووایە كاك 
مەســعود دەستی لەكار دەكێشــایەوە و پێویستی 

نەدەكرد بڵێت كاندید دیاری بكەن".
ســەركردەكەی یەكێتیش دەڵێت "بەلای منەوە 
كێشــە نییــە كاندیدمــان دەبێــت یان نــا، بەڵكو 
دیموكراسی و سیستەمی وڵات گرنگە كە دەستوور 

دیاری بكات".

گۆڕان: پێشوازی لە وەفدەكەی پارتی دەكەین

سەركردەیەكی یەكێتی لە "زۆرینە": 
هەوڵ دەدەین وەكو یەكێتی لەگەڵیان كۆببینەوە

یەكگرتوو: دەبێت پارتیش پڕۆژەی خۆی هەبێت

كۆمەڵ: پڕۆژەمان ئامادەیە
 
پارتی: هیوادارین كۆبوونەوەكان نەبنە پڕۆژە و پڕۆژەكاری

د.هۆشیار ئیسماعیل

هەفتەی داهاتوو پارتی سەردانی یەكێتی و گۆڕان و كۆمەڵ دەكات

گۆڕان و کۆمەڵ بە پڕۆژە پێشوازی لە پارتی دەکەن

قوباد تاڵەبانی: 
كەس لەم دۆخەی كوردستان رازی نییە

رووداو - هەولێر
قوباد تاڵەبانی، جێگری سەرۆكی ئەنجوومەنی وەزیرانی كوردستان داوای لە مامۆستا و بەڕێوەبەری قوتابخانەكان كرد دەرگای خوێندنگاكان بەڕووی 

خوێندكاران بكەنەوە، بۆ ئەوەی قوتابیان نەبنە قوربانی ململانێكان. رۆژی 2016/11/27، قوباد تاڵەبانی، سەردانی مەرزی باشماخی كرد و سیستمی 
بە ئەلكترۆنیكردنی مەرزی باشماخی كردەوە. سەبارەت بە شكاندنی بایكۆت و دەستپێكردنەوەی دەوامی قوتابخانەكان تاڵەبانی بە دەزگاكانی راگەیاندنی 

گوت "پەیامی مامۆستایان گەیشتووەتە حكومەت و لە هەوڵی جددیداین بۆ چارەسەركردنی كێشەی مامۆستایان" گوتیشی "لەگەڵ ئەوەدانیم كە مامۆستایان 
بە دوو بەشی رازی و ناڕازی پۆلێن بكرێن، چونكە ئێستا هیچ كەس لەم دۆخەی كوردستان رازی نییە".

راپۆرت
)A

FP
ۆ: 

فۆت
( 

عەرەب دەبنە پێشمەرگە

حەشدی شەعبی.. میلیشیایەك بەرگی یاسای بەبەردا كرا

هەندێك لە ئاوارەكان 
بە واستە لە كەمپەكان دەهێنرێنە دەرەوە

ناسر عەلی
رووداو - دهۆك

لــە مــاوەی دوو هەفتــەدا دوو هــەزار عەرەبی 
ناوچەی زوممار خۆیان ناونووس كردووە بۆ ئەوەی 
ببنــە لیوایەكی ســەر بــە وەزارەتی پێشــمەرگە. 
شــێخێكی عەرەبی ناوچەكە كــە ناوی خۆی تۆمار 
كــردووە، دەڵێت خۆمان داوامان لە بارزانی كردووە 
بۆ ئەوەی ببینە پێشــمەرگە. سەرپەرشــتیارێكی 
لیواكــەش دەڵێــت ئەركــی ئــەو هێزە پاراســتنی 

ناوچەی زوممار دەبێ.
مــاوەی دوو هەفتەیــە لــە زوممــار دەســت بە 
ناونووســین كراوە بــۆ دروســتكردنی لیوایەك بۆ 
عەرەبەكانی دانیشــتووی ناوچەكە، لیواكەش سەر 
بە وەزارەتی پێشمەرگە دەبێ و ئەركیان پاراستنی 

ناوچەی زوممار دەبێ.
شــێخ مزاحــم ئەحمــەد ئەلحوێــت، گوتەبێژی 
هێزەكانی نەینەوا ئەلعەرەبییە باسی دروستكردنی 
ئــەو لیوایەی بۆ )رووداو( كرد و گوتی "ئەو لیوایە 
ناوی لیوای پێشمەرگەی رۆژئاوای دیجلە دەبیت. لە 
عەرەبەكانی ناوچەكانی زوممار، رەبیعە، عەیازیە و 
چەند گوندێكی شنگال پێكدێن، ئەركیان پاراستنی 
ناوچەكانیانــە، بــەڵام لــە ژێر فەرمانــی وەزارەتی 

پێشمەرگەدا دەبن".
بە گوتەی شێخ موزاحیم، رۆژی 2016/11/24 

قۆناغی ناونووســینی لیواكە تەواو بــووە و 2000 
كەس خۆیان ناونووس كردووە. گوتیشی "چاوەڕێ 
دەكەین ئەم هەفتەیە دەســت بە قۆناغی مەشق و 

راهێنان لە سەربازگەكانی نزیك سحێلا بكەین".
ناحیــەی رەبیعە ســەر بە پارێــزگای نەینەوایە 
و لــە 154 گونــد پێكــدێ، ســەنتەری ناحیەكە و 

گوندەكانی دەوروبەری لە مانگی ئابی 2014 كەوتە 
ژێر دەســتی داعش، بەڵام لە مانگــی 10ی 2015 

لەلایەن پێشمەرگەوە كۆنترۆڵ كرایەوە.
شــێخ عەلــی راكان، یەكێــك لــە شــێخەكانی 
ناوچەكانی زوممار لەگەڵ نزیكەی 50 كەسی نزیكی 
خۆی هاتبوو ناوی خۆی تۆمار دەكرد. شێخ راكان 

بــە )رووداو(ی گــوت "ئێمە خۆمــان داوامان لە 
مەسعود بارزانی، سەرۆكی هەرێمی كوردستان 
كــرد ئەو لیوایەمان بۆ دروســت بكات، چونكە 
لەو دوو ســاڵەی ئێمە لەم ناوچەیەین و لە بن 
دەســەڵاتی هەرێمی كوردســتانداین، رەوشمان 
زۆر باشە، دەمانەوێت هەتا هەتایی هەر لەگەڵ 

هەرێمی كوردستان بمێنینەوە".
شــێخ راكان زۆر بــە ورە بەرزییەوە باســی لە 
دامەزراندنــی ئــەو لیوایــە دەكــرد و دەیگوت "بە 
ســەتان كورد لە پێنــاوی رزگاركردنی ناوچەكانی 
ئێمە خوێنی خۆیان رشــت، بۆیە ئێمەش ئامادەین 
بەرگری لە بست بە بستی خاكی كوردستان بكەین، 
لە هەر شوێنێكی كوردستان ئەرك بە لیوایەكەمان 
بســپێرن، ئامادەیــن جێبەجێی بكەیــن و خوێنی 

خۆمان لە پێناوی كوردستان بڕێژین".
لــە  یەكێكــە  كــە  حاجــی،  ئیدریــس 
سەرپەرشــتیارانی تۆماركردنــی ناوەكانی لیوا 

نوێیەكــە لــە ناوچەی زوممار، بــە )رووداو(ی 
گوت "بــە رەزامەندیــی عەرەبی ئــەو ناوچانە 
و بــە فەرمانی مەســعود بارزانــی فەرماندەی 
گشتی هێزە چەكدارەكانی هەرێمی كوردستان، 
دەســتمان بــە تۆماركردنی نــاوەكان كردووە، 
هەمــوو ئەوانەی ناویان تۆمار كردووە لەســەر 

رەزامەندیی خۆیان بووە".
ســەبارەت بە ئەركی لیواكە، ئیدریس حاجی 
گوتــی "ئــەو لیوایە لــە ژێر فەرمانــی وەزارەتی 
پێشمەرگەدا دەجوڵێنەوە، ئەركیشیان پاراستنی 

زوممار و گوندەكانی دەوروبەری دەبێت".

هێدی كەریم
رووداو - هەولێر

بەرپرســی میحــوەری خــازری هێزەكانی 
پێشــمەرگە هاتنی بە لێشــاوی ئاوارەكان بۆ 
هەرێمــی كوردســتان بــە مەترســی دەزانێ، 
بــە تایبەتــی گەنجەكانیــان، چونكــە ئەوانە 
ماوەیەكی زۆر لە ژێر دەسەڵاتی داعشدا ژیاون 
و دەترسێ لەوەی بیری داعشیان هەڵگرتبێ. 
بەرپرســی میحــوەری  تەیفــوور،  عــارف 
خــازری هێزەكانی پێشــمەرگە بــە )رووداو(
هاتوونەتــە  زۆر  ئاوارەیەكــی  راگەیانــد،  ی 
ســنووری میحوەرەكەیــان كە ســەرجەمیان 
پێشــتر لە بن دەســەڵاتی داعشدا ژیاون. ئەو 
دەڵێت "داعش زۆر هەوڵی داوە بۆ لای خۆی 
كێشیان بكات". بۆیە هاتنی ئەو ژمارە زۆرەی 

ئاوارە بە مەترســی دەزانێت بۆ سەر هەرێمی 
كوردستان.

لــە ســنووری میحوەری خــازر دوو كەمپ 
)كەمپــی خازر و كەمپی حەســەن شــام( بۆ 
ئــەو هەزاران كەســە ئــاوا كراوە كــە بەهۆی 

ئۆپەراسیۆنی مووسڵەوە ئاوارە دەبن، كەمپی 
سێیەمیش لەژێر دروستكردندایە.

نیگەرانیــی عــارف تەیفــوور لــەو ئاوارانە 
ئەوەیــە كە ئەمنیەتی كەمپەكان زۆر پارێزراو 

نییــە. عــارف تەیفوور گوتــی "دەبێ هێزێك 
هەبێ پارێــزگاری لە چــواردەوری كەمپەكان 
بــكات، ئێســتا هیــچ هێزێك نییە ئــەو كارە 
بــكات، بــەڵام بەڵێنیــان پێداویــن هێزێكــی 
زێرەڤانی كە پێشتر لە باشیك بوون، لە چوار 

دەوری كەمپــەكان جێگیر بكرێن و چاودێریی 
كەمپەكان بكەن".

شــوورای كەمپەكان تەنیا سیمێكە و هیچ 
رووناككەرەوەیەك لە چواردەوری كەمپەكاندا 

نییــە. عــارف تەیفــوور دەڵێت "ئــەو تەلەی 
چــواردەوری كەمپەكان لاوازە، پاسەوانیشــی 
نییە. هەر بۆیە داوامــان كردووە گرنگییەكی 
زیاتر بە دەوروبەری كەمپەكە بدرێ". گوتیشی 
"ئەركــی وەزارەتی كۆچ و كۆچبەرانی عێراقە 

كە رووناكی بۆ كەمپەكان دابین بكات".
نیگەرانییەكــی دیكــەی عــارف تەیفــوور، 
بەرپرســی میحــوەری خازر بردنــە دەرەوەی 
ئاوارەكانــە لــە كەمپــەكان. تەیفــوور گوتی 
"خەڵكــی كەڵــەك و خەبات و ئــەو ناوچانە 
دێــن تەنانــەت لە دهۆك و ســلێمانیش دێن، 
ئاوارەكان بە واســیتە لە كەمپەكان دەردێنن، 
بەرپرســی كەمپەكانیــش ناچــارن، چونكــە 
واســتەی بەهێزیان هەیە. ئێمە مەترســیمان 
هەیە ئەو خەڵكە لەســەر جادەكانی هەولێر و 
سلێمانی بەرەڵڵا ببن و كێشە دروست بكەن".

عــارف تەیفوور زۆرتر لە گەنجە ئاوارەكان 
دەترســێ و دەڵێت "گەنجێكی زۆریان تێدایە، 
ماوەیەكی زۆر لە بن دەســتی داعشدا ژیاون، 
رەنگە زۆربەیان مێشــكیان شۆرابێتەوە. دوور 
نییــە داعش خــۆی هەندێك لەوانــەی ناردبن 
بــۆ ئەوەی ماوەیەك لێرە بــن و دواتر ئاژاوە 
بنێنەوە". بەڵام بە دووری زانی ئەگەر ئەوانە 
لــە كەمپەكانیــش دەربچــن بگەنــە هەولێــر 

"چونكە هەموویان لەوبەری رووباری خازرن".
عــارف تەیفــوور بــە ئاســایی دەزانێ ئەو 
كەســانە لە كەمپــەكان ببرێنە دەرەوە، بەڵام 
دەڵێت "با ئەو كەســانەی ئــاوارەكان دەبەنە 
گوتیشــی  بكــەن".  كەفالەتیــان  دەرەوە، 
"هەرچەندە نەمانهێشتووە ببێ بە بەرەڵڵایی، 
بــەڵام بەراســتی خەڵــك دەبەنــە دەرەوە، 

ئەوەش مایەی دڵەڕاوكێیە".

سیروان عەباس
رووداو - هەولێر 

پەســەندكردنی یاســای حەشــدی شــەعبی، 
كــورد لــە پەرلەمانی عێراقدا دیســان دابەشــی 
ســەر دوو بــەرە دەكات، بەشــێكیان دەنگی بۆ 
دەوەســتنەوە.  دژی  بەشێكیشــیان  و  دەدەن 
پەرلەمانتارێكــی كــورد دەڵێت بەبــێ ئەوانیش 

یاساكە هەر پەسەند دەكرا.
عێــراق  پەرلەمانــی   2016/11/21 رۆژی 
خوێندنەوەی بۆ پرۆژە یاســای بە یاســاییكردنی 
هێزەكانی حەشــدی شــەعبی كــرد و بەزۆرینەی 
دەنگــی پەرلەمانتــاران پەســەند كرا. لــە كاتی 
دەنگدانەكــە هەندێك لــە پەرلەمانتارانی كورد لە 
هۆڵــی كۆبوونەوە چوونە دەرەوە، بەڵام هەندێكی 

دیكە مانەوە و دەنگیان بۆ دا.
نەوزاد رەســوڵ، ئەندامی فراكسیۆنی یەكێتی 
نیشــتمانی كوردســتان لــە پەرلەمانــی عێــراق 
بــە )رووداو(ی راگەیانــد "هیــچ فراكســیۆنێكی 
كوردســتانی بە فەرمی یاســای حەشدی شەعبی 
رەتنەكردەوە، تەنانەت بەشــێك لە سوننەكانیش 

لە پێناوی بەرژەوەندیی خۆیان دەنگیان بۆ دا".
نــەوزاد رەســوڵ ئامــاژەی بەوەدا كــە دەنگی 
ئەوان هیچ كاریگەری لەســەر پەســەندكردن یان 
نەكردنی پرۆژە یاساكە نەدەبوو، چونكە شیعەكان 
زۆرینــە بوون "بۆیە كورد بە پەندی )نە شــیش 

بسووتێ و نە كەباب( سیاسەتی كرد".
بەبڕوای ئەو پەرلەمانتارەی یەكێتی، یاســاكە 
لایەنی ئەرێنی و نەرێنی هەیە "ئەرێنییەكە ئەوەیە 
كە ئیدی حەشــد دەبێتە ســوپایەكی یاســایی و 
ناتوانێــت لە دەرەوەی یاســا هیــچ كارێك بكات. 
لایەنــە نەرێنییەكــەش ئەوەیــە كــە ئەگــەر لــە 
داهاتوودا ببێتە دوژمنی كورد و پێشمەرگە، ئیدی 

دەبێتە سوپایەكی رێكخراو و بەهێز".
لــە  بــەر  دەڵێــت  پارتــی  پەرلەمانتارێكــی 
دانیشتنی پەرلەمان، فراكسیۆنە كوردستانییەكان 

كۆبوونەتەوە "بۆ ئەوەی نەبنە كەوا ســووری بەر 
لەشــكر". شاخەوان عەبدوڵڵا بە )رووداو(ی گوت 
"شــیعەكان بێمنەت بــوون و دەیانگوت یاســاكە 
تێدەپەڕێنیــن، ئێمەش ناچار نەبووین ئەو شــەڕە 

بۆ سوننە بكەین".
شــاخەوان عەبدوڵڵا هۆشداری دا كە شیعەكان 
پــڕۆژە یاســای دیكــە ببەنە پەرلەمــان و گوتی: 
"پێشــبینی دەكەم لە داهاتوودا پڕۆژەی یاســای 
گۆڕینی حوكمڕانیش ببەنە پەرلەمان و تێیپەڕێنن".
پەرلەمانتارێكی سەربەخۆی كورد لە پەرلەمانی 
عێراق پێیوایە "حەشــدی شــەعبی كێشەیەكە لە 
داهاتوودا یەخەی هەرێمی كوردستانیش دەگرێت". 
عادل نووری، پەرلەمانتاری سەربەخۆی كورد 
بە )رووداو(ی راگەیاند: حەشدی شەعبی بە فەتوا 
دروست بووە، فتواكەش بۆ جیهادی كیفایە بووە. 
ئەركەكەی تەنیا یارمەتیدانی سوپای عێراق بووە 
تاوەكو ئەوكاتەی كە پێویســت بێــت. مانەوەی 
حەشــد وەك ســوپایەك دوور نییە مەترسی بۆ 

سەر كوردستان دروست بكات".
عادل نووری دروســتكردنی حەشــدی شەعبی 
بــە دروســتكردنی بەســیجی ئێــران دەچوێنێ و 
دەڵێت "ئەوەی ئێستا دروستكراوە وەكو بەسیجی 
ئێرانە، پێشــتر بەجۆرێك پێكهێنرابــوو كە دوای 
داعش حەشد هەڵبوەشێنرێتەوە، بەڵام لە رێگەی 
پەرلەمانەوە بە یاسایی كرا، ئەوەشی كە كرا دژی 
مەرجەعیەتی شیعەكان بوو، چونكە مەرجەعیەت 
دوای شەڕی مووسڵ، چەكدارانی حەشدی شەعبی 
دەنــاردەوە بــۆ ماڵەوە، بــەڵام لــە پەرلەمانەوە 

رێگرییان لە مەرجەعیەت كرد".
فراكســیۆنە  هەڵوێســتی  بــە  ســەبارەت 
كوردستانییەكان لەسەر یاسای حەشدی شەعبی، 
عــادل نووری گوتی :"كۆمــەڵ و یەكگرتوو هۆڵی 
پەرلەمانیــان جێهێشــت، بەڵام یەكێتــی و گۆڕان 
و بەشــێك لە پارتییەكان مانــەوە و دەنگیان بە 
یاســاكە دا". ئەو پەرلەمانتارە دەڵێت، نەك كورد 
تەنانــەت باڵاترین بەرپرســی عێراقیــش تێبینی 

لەسەر حەشدی شەعبی هەیە. عادل نووری گوتی 
"حەیــدەر عەبــادی هاواریەتــی و دەڵــێ: ناتوانم 
كۆنترۆڵی حەشــدی شــەعبی بكەم. حەشد وەكو 
ســوپا نییە، رەفتاریان هی سوپا نییە، ئاڵاكانیان 
هی سوپا نین، تەنانەت رەفتار و مەشقەكانیشیان 
هی ســوپا نین، ئــەوان دەرچووی هیــچ زانكۆ و 
پەیمانــگا و خولێكــی ســەربازی نیــن، منداڵیان 
تێدایە 50 كەســی دوای خۆی خســتووە و پلەی 

لیوای بەستووە".
عــادل نــووری گومانی لە ژمــارەی چەكدارانی 
حەشــدی شەعبی هەیە و دەڵێت "فەوجیان هەیە 
لــە 50 چەكدار پێكهاتووە، بــەڵام لای حكومەت 
بە 500 چەكدار نووســراوە. لە لیســتی مووچەدا 
ژمارەیان 120هــەزار چەكدارە، بەڵام ژمارەیان لە 

20 هەزار چەكدار تێپەڕ ناكات".

شێخ عەلی راكان: ئامادەین بەرگری لە بست بە 
بستی خاكی كوردستان بكەین

گوتەبێژی هێزەكانی نەینەوا ئەلعەرەبییە: هەفتەی 
داهاتوو دەست بە مەشق و راهێنان دەكەین

حەشدی شەعبی چۆن دروست بوو؟

بــە فتوای گــەورە مەرجەعی بــاڵای شــیعە، ئایەتوڵڵا عەلی سیســتانی لە 15ی 

حوزەیرانــی 2014 پێكهات، دوای نزیكبوونەوەی داعش لە شــاری بەغدای پایتەختی 

عێراق. ئەوكات شوورایەك بە ناوی شوورای حەشدی شەعبی لە عێراق دامەزرا، شوورا 

لە هاوپەیمانێتی 67 گرووپی میلیشیایی شیعەكان پێكهاتووە.

حەشدی شەعبی دوای دامەزراندنی، بەشداری لە ئۆپەراسیۆنی كۆنتڕۆڵكردنەوەی 

زیاتر لە 20 شــار و شــارۆچكەدا كــردووە، لەوانەش تكریــت، رومــادی، ئامرلی، بێجی، 

فەللوجە، بەشــیر و ســەقلاوییە و چەند ناوچەیەكی دیكە. ئێســتاش لە ئۆپەراسیۆنی 

كۆنترۆڵكردنەوەی موســڵدا لە باشــووری ئەو شــارە بەشــدارن و چەند ناوچەیەكیان 

كۆنتڕۆڵ كــردووە و بە گوتــەی خۆیان تەنیا پێنج كیلۆمەتر لە ســەنتەری شــارۆچكەی 

تەلعەفەر دوورن.

پەرلەمانتارێكی یەكێتی: سیاسەتی "نە شیش 
بسووتێ و نە كەباب"مان پەیڕەو كرد

پەرلەمانتارێكی سەربەخۆی كورد: 
ئەوەی ئێستا دروستكراوە هەمان بەسیجی ئێرانە

پەرلەمانتارێكی پارتی: 
ناچار نین ئەو شەڕە بۆ سوننە بكەین

زۆربەی رێكخراوەكان بۆ وێنەگرتن لە كەمپەكانن

گەنجانی ئاوارە بە مەترسی دەزانین 
بۆ سەر هەرێمی كوردستان

عارف تەیفوور، بەرپرسی میحوەری خازر بۆ )رووداو(:

2000

نزیكەی 10 ساڵ لەمەوبەر، رێكخراوی ئەلقاعیدە 
بەرپرســێكی كوردی لە ئەفغانســتانەوە رەوانەی 
عێراق كرد بۆ ئەوەی داوا لە زەرقاوی بكات ئاستی 
توندوتیژییەكانی گرووپەكەی كەم بكاتەوە، بەڵام 
نێردراوە كوردەكە نەگەیشــتە شوێنی مەبەست و 
هەشت ســاڵ دواتر داعش لە هەناوی گرووپەكەی 

زەرقاوییەوە لەدایك بوو.
گۆڤــاری )فۆریــن پۆڵیســی(ی ئەمریكــی لە 
راپۆرتێكــدا چیرۆكی گەشــتەكەی ئەو بەرپرســە 
كوردەی قاعیدە دەگێڕێتەوە كە لە كۆتاییدا خۆی 
لە بنكەیەكی پۆلیسی دژی ـ قاچاخچێتی و تاوانی 
رێكخــراوی شــاری غازی عەنتــاب، لــە باكووری 
كوردســتان، دەبینێتەوە و لەوێشــەوە بۆ زیندانی 

گوانتانامۆ دەگوازرێتەوە.

هەوڵدان بۆ شاردنەوەی ناسنامە

بەگوێــرەی راپۆرتی گۆڤارە ئەمریكییەكە، ئەو 
كاربەدەستە كوردەی ئەلقاعیدە لە بەرەبەیانی رۆژی 
16ی تشرینی یەكەمی 2006 لەناو ئۆتۆمبێلێكدا 
بــە ژمــارەی )M 0064 79( لەگــەڵ پیاوێــك، 
ئافرەتێك و چوار منداڵی دیكە، لە دیوی باشووری 
رۆژهەڵاتی زانكۆی غازی عەنتاب دەســتگیركراوە. 
هەموو گیراوەكان بەڵگەنامەی ئێرانییان پێبووە، 
بۆیە لە یەكەم هۆشداریدا پۆلیسی ناوچەكە وەها 
ئاگادار كراوەتــەوە كە "ژمارەیەك ئێرانی بەنیازن 
بچنە شــارۆچكەی كلیس" لەسەر سنووری نێوان 

توركیا و سووریا.
ئەوكات شــاری غازی عەنتاب هێشــتا جێگەی 
ســەرنجی ناوەنــدە میدیاییەكانی جیهــان نەبوو، 
بــەڵام شــەش ســاڵ دوای ئــەو رۆژە، واتە لەگەڵ 
قووڵبوونــەوەی جەنگی نێوخۆی ســووریا، غازی 
عەنتــاب بوو بە دەروازەی ئاودیوبوونی چەكدارانی 
بیانــی بۆ نێو گرووپە تونــدڕەوەكان كە دەبوو لە 

توركیاوە ئاودیوی سووریا بن.
یەكێك لە سەرنشینەكانی ئوتۆمبێلەكە پیاوێك 
بووە كە خــۆی بە محەممەد رەزا رەنجبەر رەزایی 
خەڵكی ئێران ناساندووە، پاسپۆرتێكیشی پێبووە 
كە هەڵگری هەمان ناو و زانیاری بووە، بەڵام بەشی 
گەشتیارە بیانییەكانی پۆلیسی غازی عەنتاب هەر 
زوو بۆی دەردەكەوێ كە پاســپۆرتەكە ساختەیە، 
لەبەرئــەوەی چــوار مۆری هاتنــە ژوورەوەی پێوە 
بــوو، بێ ئەوەی لە هیچكام لە حاڵەتەكاندا مۆری 
دەرچوون هەبێ. دوای پشكنینی زیاتریش، لەنێو 
ئۆتۆمبێلەكەدا 10 هەزار و 625 دۆلار، دوو مۆبایل 

و دوو سیم كارت دۆزرایەوە.
پاش ئەوەی دەركەوت پاسپۆرتەكەی ساختەیە، 
خاوەنی پاسپۆرتەكە دانی بەوەدا نا كە ناوەكەشی 
راست نییە و تەنانەت خەڵكی ئێرانیش نییە. جاری 
دووەم خــۆی بە عەبدولڕەحمان بن یار محەممەد، 
لەدایكبووی شاری تاخاری ئەفغانستان ناساندبوو. 
گوتبــووی پێــش دەرچوونــی، لەگــەڵ ســۆنیای 
هاوژینی و چوار منداڵەكەی لە كابول ژیاون. كوردە 
بەناو ئەفغانییەكە زۆر ســوور بووە لەسەر ئەوەی 
بەهیچ شێوەیەك دیپۆرتی ئەفغانستانی نەكەنەوە، 
بەڵكو ئەگەر دیپۆرتیش دەكرێتەوە با بۆ پاكستان 
بــێ، بــەڵام توركــەكان دیپۆرتــی ئەفغانســتانی 
دەكەنەوە. ئەمریكییەكان لە فڕۆكەخانەی كابوول 
چاوەڕێیان كردبوو، هەر لەوێ دەستگیری دەكەن و 

دەیگوازنەوە بۆ زیندانی گوانتانامۆ.
بەپێــی راپۆرتــی پۆلیســی توركیــا، خاوەنی 
پاســپۆرتەكە بانگەشەی ئەوەی كردبوو كە بەنیاز 
بــووە بچێتە ئەوروپــا و داوای مافــی پەنابەرێتی 
سیاســی بكات و "لــەوێ ژیــان و پەروەردەیەكی 
باشتر بۆ خۆی و منداڵەكانی دەستەبەر بكات". لە 
كۆتایی لێپێچینەوەكەشدا، داوای مافی پەنابەرێتی 

لە توركیا كردبوو.
بەڵام ئەم چیرۆكەشــیان بۆ پۆلیســی توركیا 
جێی گومان بووە، لەبەر ئەوەی ئەگەر ئەم كەسە 
بەنــاو ئەفغانییە بە نیازی چوونــە ئەوروپا بووە، 
بۆچی هاتووەتە غازی عەنتاب كە بە رێگەی چوونە 
ســووریا ناســراوە. لە وەڵامی ئەم پرسیارەدا هەر 
ئەوەنــدەی گوتووە كە "بەنیاز بووین لە رەمەزاندا 
بــە گەشــتێك بچینە ســووریا و لەوێــوە روو لە 

ئەوروپا بكەین".
بەگوێــرەی راپۆرتەكــەی فۆریــن پۆڵیســی، 
ژمارەیەك لە دەزگا ئەمنییەكان، لەوانەش دەزگای 
هەواڵگریی ئەمریكا )ســی ئای ئــەی( زانیارییان 
هەبووە دوو ئەندامی توركی ناو ئەلقاعیدە بەناوی 
محەممەد یڵماز و محەممەد رەشید عیشق، پێشتر 
چووبــوون بــۆ ئێــران بۆ ئــەوەی یارمەتــی بەناو 
ئەفغانییەكە و خێزانەكەی بدەن لە سنووری توركیا 
ئاودیو بن. زانیاریشــیان هەبووە كە یڵماز پێشتر 
لە ئەفغانســتان بووە و لــە زنجیرە تەقینەوەكانی 
ساڵی 2003ی ئیستەنبوڵدا هاوكار بووە. جیا لەمە 
زانیاری ئەوەشیان لەبەردەست بووە كە ئەندامێكی 
دیكــەی قاعیدە بە ناوی محەممەد پۆڵات لە غازی 
عەنتاب چاوی بە پیاوە گوماناوییەكە و خێزانەكەی 
كەوتــووە. پۆڵات پیاوی دووەمی ناو ئوتۆمبێلەكە 
بــووە. یڵماز و رەشــید دواتــر چووبوونە عێراق و 

لــەوێ فیرقەی كوردســتانیان پێكهێنابــوو. بەڵام 
ســاڵی 2007 لە ئۆپەراسیۆنێكی هاوپەیماناندا لە 
حەویجە كوژران، وەكوو چۆن عوســمان كاراهان، 
پارێزەرە توركەكەی ئەو سەركردە كوردەی قاعیدە 

لە ئابی 2012 لە حەلەب كوژرا.
لە هەموو ئەمانە گرنگتر، دەزگاكانی هەواڵگری 
زانیبوویان ئەم كەسە نە ناوی محەممەد رەزا رەنجبەر 
رەزاییە و نە عەبدولڕەحمان بن یار محەممەدیشە. 
نــە بەنیازی چوونە ئەوروپــاش بووە، بەڵكو ناوی 
عەبدولهــادی ئەلعێراقییە، كوردی مووســڵە و بە 
مەبەســتی دڵنیابوونەوە لــە وەلائی قاعیدەی لقی 
عێراق، بە تایبەتیش ئەبو موسعەب زەرقاوی، وەك 
نوێنەری ســەركردایەتی قاعیدە دەچــووە عێراق. 
رووداوەكانی 10 ســاڵ دواتری عێراق دەریدەخات 

فەشــەلی گەشــتەكەی عەبدولهادی ئاكامی چەند 
قووڵی بۆ رەوشی ناوچەكە و بزووتنەوە سەلەفییە 

جیهادییەكانی جیهان هەبووە.
چاكــر،  روشــەن  راپۆرتێكــی  بەگوێــرەی 
رۆژنامەنووسی تورك، دەزگا ئەمنییەكان بەدرێژایی 
رێــگا لــە رێگــەی ئەلیكترۆنییــەوە چاودێریــی 

گەشتەكەی و شوێنی مانەوەیان كردووە.
رۆژێــك بــەر لــە دەســتگیركردنی بەرپرســە 
كوردەكــەی قاعیــدە، لقــی ئەلقاعیدە لــە عێراق 
دامەزراندنــی دەوڵەتی ئیســامیی عێــراق )داع(
ی راگەیانــد، ئامانجــی دوورمــەودای )داع(یــش 
دامەزراندنی خەلافەتی ئیســامی بــوو. قاعیدەی 
عێراق بۆ ئەم مەبەســتە پرســی بە سەركردایەتی 
باڵای قاعیدە نەكردبوو كە لە ناوچە هۆزنشینەكانی 

پاكستان خۆیان شاردبووەوە.

كوردێك لە سەركردایەتیی 
قاعیدەدا

نــاوی راســتەقینەی عەبدولهــادی، نەشــوان 
عەبدولڕەزاق عەبدولباقییە كە لە سەرەتای ساڵانی 
نەوەتــەكان و ماوەیەكی كورت پاش كشــانەوەی 
هێزەكانی ســۆڤیەت لــە ئەفغانســتان، چووبووە 
پاكســتان. نەشــوان كوردێكی خەڵكی مووســڵە 
و لــە جەنگــی نێوان ئێــران و عێراقدا ســەربازی 
ســوپای عێراق بووە. لەنێو قاعیدەدا بە زۆر ناوی 
خوازراو دەناسرا، لەوانەش عەبدولهادی مووسڵی، 
عەبدولهادی ئەلئەنساری، بەڵام دواجار عەبدولهادی 

ئەلعێراقی پێوە نووسا.
 پاش كشانەوەی هێزەكانی یەكێتیی سۆڤیەت، 
جەنگی نێوخۆیی لە نێوان گرووپە جیهادییەكانی 
ئەفغانستاندا سەری هەڵدا، لەو قۆناغەدا نەشوان، 
وەكــوو زۆربــەی ئەندامانی قاعیدە، لە پاكســتان 
مایەوە، بەڵام لە 1996، كاتێك تاڵیبان كۆنترۆڵی 
بەشــی زۆری ئەفغانستانی گرتەدەست، پێدەچوو 
عەبدولهادیش بۆ هەمیشــە رووی لە ئەفغانســتان 
كردبێ. نەشوان هەر زوو ئەزموونی سەربازیی خۆی 
لە سوپای عێراقدا خستە خزمەت قاعیدەوە، بۆ ئەم 
مەبەســتە بەتالیۆنێكی بە ناوی بەتالیۆنی ئەنسار 
دامەزراند كە لە چەكدارە بیانییەكان پێكدەهات و 

لەپاڵ چەكدارانی تاڵیبان شەڕیان دەكرد.
لە چەند ساڵی رابردوودا ژمارەیەكی زۆر شرۆڤەكار 

باســیان لــەوە كــردووە كە داعــش تەكتیكەكانی 
سوپای عێراقی ســەردەمی بەعس بەكاردەهێنێ، 
ئەمەشــیان وەكوو بەڵگەیەك بەكارهێناوە لەسەر 
ئەوەی كە كۆنە بەعسییەكان پاڵنەر و ئاراستەكەری 
سەرەكیی چالاكییە چەكدارییەكانی داعشن، بەڵام 
بــە گوێــرەی راپۆرتەكــەی )فۆریــن پۆڵیســی(، 
میتۆدەكانی جەنگی سوپای عێراق ساڵانێك پێش 
دامەزرانی داعش و تەنانەت )داع(، لە ئەلقاعیدەدا 
11ی  هێرشــەكانی  دوای  لــە  بەكارهێنــراون. 
سێپتەمبەر، ژمارەیەك بەڵگەنامەی پەیوەندیدار بە 
پێكهاتە و شێوازەكانی راهێنانی كەتیبەی ئەنسار 
لەگەڵ رێنماییەكانی ســوپای عێراق دۆزرانەوە كە 

كاتی خۆی عەبدولهادی هێنابووی بۆ پاكستان.
لەســاڵی 1998دا فەرماندە كوردەكەی قاعیدە 
ناوبانگێكی تەواوی لەناو رێكخراوەكەدا پەیدا كرد. 
لە لایەكەوە بەرپرســی بەشی پێشــوازیی قاعیدە 
بوو لــە كابــول، لەلایەكــی دیكەشــەوە ئەندامی 
لیژنەیەكی شــەش كەسی بوو كە پەیوەندییان لە 
نێوان چەكدارە عەرەبەكانی تاڵیبان و دەســەڵاتی 
تاڵیبانــدا رێكدەخســت. جگــە لەمــە نەشــوان 
یەكێك بووە لــەو چەكدارە بیانیانەی كە ئەندامی 
"گرووپــی بامیان" بووە، بەم پێیــەش لە بەهاری 
2001 بەشــدار بــووە لە ئۆپەراســیۆنی تێكدانی 
پەیكەرەكانی بودا لە پارێزگای بامیان كە دەكەوێتە 
نێوەڕاســتی ئەفغانســتان. لــە هەمــوو ئەمانەش 
گرنگتر، عەبدولهادی ئەندامی "لیژنەی راوێژكارانی 
ئەلقاعیــدە" بووە كە لە 10 ئەنــدام پێكدەهات و 

راوێژیان پێشكەش بە ئوسامە بن لادن دەكرد.
پاش هێرشەكانی 11ی سێپتەمبەر و رووخانی 
دەسەڵاتی تاڵیبان، عەبدولهادی رەوانەی باكووری 
ئەفغانستان كرا، بۆ ئەوەی فەرماندەیی هێرشەكانی 
قاعیــدە لــەو ناوچەیــە بــكات. بەگوێــرەی ئــەو 
بەڵگەنامانەی دەســت )CIA(ی كەوتوون، گومان 
دەكــرێ پەیوەنــدی بــە هێرشــەكانی قاعیدە لە 
دەرەوەی ئەفغانستانیشــەوە هەبووبــێ. نموونەی 
ئەمەش لە وەســیەتەكەی ریچارد رەیددا دەبینرێ 
كە لە ســاڵی 2001 بەنیازبوو فڕۆكەی گەشتێكی 

ئاسمانی نێوان پاریس و مەیامی بتەقێنێتەوە.

عەبدولهادی و قاعیدەی عێراق

بەوپێیەی عێراقی بــووە، چاوەڕوانكراویش بوو 
كە عەبدولهــادی رۆڵێكی بەرچــاوی هەبێ لەوەی 
ســتراتیژی قاعیدە بــەلای عێراقدا بجووڵێنێ. بەر 
لــە 11ی ســێپتەمبەر پەیوەندییەكانی نەشــوان 
لەگەڵ خزم و كەسەكانی لە مووسڵ و دەوروبەری 
بــەردەوام بوو. لە میوانخانەكەی تاڵیبان لە كابول 
بەشێك هەبووە كە بە بەش یان كەمپی كوردەكان 
نــاوی دەركردبوو، بەم پێیەش ژمارەیەك كورد لە 

كەمپی مەشقەكانی ئەواندا راهێنانیان كردبوو.
بــەڵام كاربەدەســتە كوردەكــەی قاعیدە رۆڵی 
سەرەكیشــی بینــی لــەوەی ئەلقاعیــدە، ئەبــو 
موسعەب زەرقاوی، سەركردەی ئوردنیی پێشووی 
قاعیدەی عێراق، لەخۆبگرێ. پێشــتر عەبدولهادی 
گومانــی بۆ دروســت ببوو كە ئەبو موســعەب بە 
نیازی راكێشــانی بەشــێك لە چەكدارانی قاعیدە 
بێــت لــە كابول، بــۆ وەڵامدانــەوەی ئــەم هەوڵە 
عەبدولهادی بە هەماهەنگی لەگەڵ دوو فەرماندەی 
دیكــەی قاعیدە بە ناوی ســەیف ئەلعەدل و حافز 
ئەلمسری پلانێكیان دانابوو، بەشێك لە پلانەكەش 

بەهێزكردنی زەرقاوی بوو لەنێو قاعیدەدا.
پەیوەندییەكانــی نێوان زەرقاوی و عەبدولهادی 
لــە پــاش هێرشــەكانی 11ی ســێپتەرمبەریش 
بــەردەوام بــوو، واتــە كاتێــك زەرقــاوی بنكەی 
چالاكییەكانــی خۆی لە ئەفغانســتانەوە بۆ عێڕاق 
گواستەوە. ئەلقاعیدە پێشتر كەمپێكی مەشقی بۆ 
زەقاوی لە ئەفغانستان كردبووەوە، بەڵام كێشەكە 
ئــەوە بوو گەنجە ئوردنییەكە لــە ماوەی مانەوەی 
لە ئەفغانســتان بەیعەتی بە بن لادن نەدابوو، هەر 
ئەمــەش دواتــر وای كرد ســەركردایەتی ناوەندیی 
قاعیــدە بــە دوودڵییــەوە هاوكاریی لقــی عێراقی 

رێكخراوەكە بكات.
هەرچەنــدە پەیوەندییەكانــی زەرقــاوی و 
عەبدولهادی بەردەوام بوون، بەڵام گواستنەوەی 
هاوكارییــەكان لە نێوان ئەفغانســتان و عێراق 
كارێكی ئاسان نەبوو، بۆیەش لە ساڵی 2003 
رەتیدەكاتەوە هاوكاریی رەوانەی عێراق بكات. 
دواجاریش بڕیاری دا شــاندێكی دانوســتاندن 

رەوانەی لای زەرقاوی بكات، گرنگترین كەسی 
نێو شاندەكەش كەســێكی پاكستانی بەناوی 
حەسەن گوڵ بووە كە توانیویەتی لە سەرەتای 

2004 چاوی بە زەرقاوی بكەوێ.
بەگوێرەی ئەو بەڵگانەی دەست )CIA(ی 
كەوتــوون، لەو كۆبوونەوەیــەدا، زەرقاوی زۆر 
راشكاوانە باسی لەوە كردووە كە ستراتیژی ئەو 
لە عێراق هەڵگیرساندنی جەنگ و خوێنڕشتنی 
تایفییە، بۆ ئەم مەبەستەش سەركردە سیاسی 
و ئاینییەكانــی شــیعە تیرۆر دەكــەن، هەتا 
دواجــار جەنگی تایفی ســەرهەڵدەدات. گوڵ 
یەكســەر عەبدولهادی لە پلانەكــەی زەرقاوی 
ئــاگادار كردبووەوە. بەپێــی راپۆرتی لیژنەی 
هەواڵگــری ئەنجوومەنی پیرانــی ئەمریكاش، 
عەبدولهــادی دژی هەرچەشــنە كردەوەیــەك 

لــە عێراق بــووە كە رێگە بۆ خوێنڕشــتن لە 
نێوان موســوڵمانەكاندا خۆش بكات". لەسەر 
رێــگای گەڕانەوەی، گوڵ لەلایــەن هێزەكانی 
دژەتیرۆری كوردستانەوە دەستگیر دەكرێ و 
دواتر لە دانپێدانانەكانی خۆیدا هەڵوێستەكەی 

عەبدولهادی پشتڕاست كردبووەوە.
عەبدولهادی زانیارییەكــی ئەوتۆی لەبارەی 
رەوشــی عێراقی ئەوكات نەبوو، بۆیەش بیری 
لەوە كردبــووەوە ژمارەیەك چەكــدار رەوانەی 
عێــراق بــكات، بۆ ئــەوەی هەم لە رەوشــەكە 
ئاگاداری بكەنەوە و هــەم چاودێریی زەرقاوی 
بكــەن، بۆ ئەم مەبەســتەش لەڕێگەی گوڵەوە 
زەرقــاوی  كردبــووەوە.  ئــاگادار  زەرقــاوی 
پێشــنیازەكەی قەبووڵ كردبــوو. عەبدولهادی 
دواتر پێشــنیازی ئەوەشــی كردبوو كە خۆی 
ســەردانی عێراق دەكات، بــەڵام زەرقاوی ئەو 

بیرۆكەیەی رەتكردبووەوە. 

خاڵی جیابوونەوە

زەرقاوی لــە ئۆكتۆبەری 2004 بەیعەتێكی 
مەرجداری بە بن لادن دا، بەڵام بەمە كێشــەی 
كۆنتڕۆڵكردنی زەرقاوی نەبڕایەوە، بەڵگەش بۆ 
ئەمە نامەكەی تەممووزی 2005ی زەواهیرییە 
بۆ زەرقاوی كە تێیدا داوا دەكات عێراقییەكان 
جیا نەكاتەوە و خۆی لە كوشتار بەدوور بگرێ، 
خاڵێكــی دیكە كــە دەكرا بــۆ كۆنترۆڵكردنی 
زەرقاویش گرنگ بێ، یەكخســتنەوەی گرووپە 

جیهادییەكانی عێراق بوو.
لە ســەرەتای 2006، زەرقاوی ئەنجوومەنی 

شوورای موجاهیدینی دامەزراند كە گوایە وەكوو 
چەترێــك هەموو گرووپە جیهادییەكانی عێراق 
لە ژێر خۆیدا كۆبكاتەوە، بەڵام ئەم هەنگاوەی 
زەرقــاوی نەیتوانی قاعیــدە رازی بكات، لەبەر 
ئــەوەی ئەنجوومەنەكــە ســوپای ئەنســاری 
ســوننەی لەخۆنەدەگرت كە دووەم گەورەترین 
گرووپی جیهادیی عێراق بوو. ئەلقاعیدە سوور 
بوو لەســەر یەكگرتنی قاعیدەی عێراق لەگەڵ 
ئەنسار، بۆ ئەم مەبەستەش قاعیدە ئامادە بوو 
هەموو بەربەســتێك لابدات، بــەڵام یەكێك لە 

بەربەستەكان زەرقاوی خۆی بوو.
یەكخستنەوەی گرووپە جیهادییەكانی عێراق 
ببووە ئەولەویەتێكی باڵای ئەلقاعیدە، بۆیەش 
ســەرەتای هەمان ســاڵ نامەیەك بۆ ئەنســار 
دەنووســن و تێیدا دەڵێن: "شێخێكی بەڕێز و 
فەزیڵەتمەندتان بۆ دەنێرین كە ئێوە خۆشتان 
باش دەیناســن". ئەم شــێخە كە لە نامەكەدا 
نــاوی نەهاتبــوو، هەمــان عەبدولهــادی بوو. 
ئەمجارەیان بە پێچەوانەی 2003 عەبدولهادی 
بــۆ گەڕانــەوەی خــۆی پرســی بــە زەرقاوی 
نەكرد، هەڵبەت هیچكاتیش چاوی بە زەرقاوی 
نەكەوت، نەك لەبەر ئەوەی عەبدولهادی خۆی 

دەستگیركرا، بەڵكو چونكە بەر لەنزیكبوونەوەی 
لە سنوورەكانی عێراق، زەرقاوی لە حوزەیرانی 
2006 كوژرابوو. لە شوێنی ئەو ئەبوو حەمزەی 
میســری ببوو بە سەركردەی قاعیدەی عێراق. 
لە 15ی ئۆكتۆبەری 2006یش قاعیدەی عێراق، 
بەبێ ئاگاداركردنەوەی سەركردایەتیی ناوەندی، 
هەمــوو بەشــەكانی خۆی لەنێــو رێكخراوێكی 
نــوێ بە نــاوی دەوڵەتی ئیســامی لە عێراق 
)داع( توانــدەوە. بەمــەش قاعیــدەی عێــراق 
هێندەی دیكە لە سەركردایەتی دابڕا و بناغەی 
بــۆ دابەشــبوونی ســاڵانی دواتــری رێكخراوە 

جیهادییەكانی جیهان دانا.
بەگوێرەی راپۆرتەكەی فۆرین پۆڵیســی و 
دانپێدانانەكانــی خۆی، هەتا ئێســتاش روون 
نییە ئامانجی سەرەكی نەشوان یان عەبدولهادی 
لــە عێراق چی بــوو: ئایا بەنیــاز بوو ببێ بە 
ســەركردەی قاعیدەی عێراق و ئەنســارەكان 
بهێنێتــە نێــو گرووپەكەوە؟ یــان تەنیا رۆڵی 
نێوبژیوانــی لــە نێــوان قاعیــدەی عێــراق و 
ئەنساردا دەگێڕا؟ ئایا بە نیاز بووە كودەتایەك 
لە دژی زەرقــاوی و لایەنگرەكانی بكات؟ ئایا 
بەنیاز بووە ئەنسار ئەلسوننە بەهێز بكات، بە 
جۆرێك ئــەوان ببن بە لایەنــی باوەڕپێكراوی 
ئەلقاعیــدە؟ ئەوەی روونە ئەوەیە گەیشــتنی 
عەبدولهــادی بۆ عێــراق و قســەكردن لەگەڵ 
"زەرقاویســتەكان" دوو ئەگەری لێدەكەوتەوە، 
یەكەمیان پێشخستنی جەنگی نێوخۆیی نێوان 
جیهادییــەكان بــوو، دووەمیشــیان رێگری لە 
دروستبوونی دەوڵەتی ئیسلامیی عێراق كە بە 

دایكی داعش دادەنرێ.

كوردێك لە سەركردایەتیی قاعیدەدا

ئەو كوردەی كە دەیتوانی 
رێ لە دروستبوونی داعش بگرێ

 عەبدولهادی یەكێك بووە لە شەش ئەندامەكەی لیژنەی كاروباری چەكدارە عەرەبەكانی قاعیدە

ناوی عەبدولهادی لە نێو 10 راوێژكارەكەی بن لادندا

 عەبدولهادی وانەی تیۆری سەربازی، مین و بۆمب، تكتیك و شارەزایی سەربازی بۆ چەكدارانی قاعیدە گوتووەتەوە

نەشوان لە دەستەی باڵای 
راوێژكارانی ئوسامە بن لادن بوو

زەرقاوی رازی نەبووبوو نەشوان سەردانی بكات

جەهەپە لە بارودۆخی ئامەد دەكۆڵێتەوەكوردستانی

رووداو – ئەنقەرە
شــاندێكی پارتــی گەلــی كۆمــاری توركیا CHP بە ســەرۆكایەتی وەلی ئاك بابا، جێگری ســەرۆكی ئەو پارتە، بەمەبەســتی وەرگرتنی زانیاری و 

بەدواداچوون سەردانی ئامەد دەكەن. ناوەندی راگەیاندنی جەهەپە رایگەیاند، شاندەكە لە 6 پەرلەمانتار و جێگری سەرۆكی پارتەكە پێكدێت و سەردانەكە 
دوو رۆژ دەخایەنێت. هەروەها سێزگین تانریكوڵو، پەرلەمانتاری جەهەپە و جێگری پێشووی سەرۆكی ئەو پارتە سەردانی زیندانی ئەدیرنەی كرد و چاوی 

بە سەلاحەدین دەمیرتاش، هاوسەرۆكی پارتی دیموكراتی گەلان كەوت.

هەڵوێستەكانی خالید عەزیزی لەمپەری بەردەم 
یەكگرتنەوەی دیموكراتەكان بوو

دەستگیركردنی ئەحمەد تورك 
چارەسەری سیاسی گەیاندە بنبەست

فوئاد حەقیقی
رووداو - هەولێر

بەســەر  دەیــە  یــەك  داهاتــوو  هەفتــەی 
تێدەپــەڕێ،  دیموكراتەكانــدا  جیابوونــەی 
جیابوونەوەكــە بە یــەك بەیاننامە بــوو، بەڵام 
چەندین دانیشتن و كۆبوونەوە نەیتوانیوە لە ژێر 
یەك ئاڵادا كۆیان بكاتەوە. بەرپرســانی حیزبی 
دیموكراتی كوردســتانی ئێران، هەڵوێستەكانی 
سكرتێری پێشووی حیزبی دیموكرات بەهۆكاری 
بــێ بەرهەمیی كۆبوونەوەكانی نێوانیان دەزانن، 
بــەڵام بەرپرســانی )حدك( دەڵێن ئــەوە تەنیا 

بیانوویەكە بۆ یەكنەگرتنەوە.

حەســەن شەرەفی، جێگری سكرتێری گشتی 
حیزبی دێموكراتی كوردســتانی ئێــران )حدكا( 
هــۆكاری یەكنەگرتنەوەیــان بــۆ تێڕوانینەكانی 
خالیــد عەزیزی، ســكرتێری پێشــووی حیزبی 
كــورد  پرســی  بــۆ  كوردســتان  دیموكراتــی 
گەڕانــدەوە.  كوردســتان  رۆژهەڵاتــی  لــە 
عەزیــزی رۆژی 2016/10/16 لــە نامەیەكــدا 
دەســت لەكاركێشــانەوەی خــۆی پێشكەشــی 

سەركردایەتی حدك كرد.
خالیــد عەزیــزی جەختــی لەســەر خەباتــی 
مەدەنــی، پشــتگیری لــە چالاكانــی ناوخــۆی 
لــە  بەشــداریی  كوردســتان،  رۆژهەڵاتــی 
هەڵبژاردنــەكان و دانوســتاندن لەگــەڵ كۆماری 

ئیسلامی ئێران دەكردەوە. ئەو پێیوابوو خەباتی 
چەكــداری وەڵامــدەری دۆخــی ئێســتا نییــە و 
حیزبەكانــی رۆژهەڵاتی كوردســتان ناتوانن لەم 
رێگەیەوە بەشــێوەی جیدی بەرەنگاری كۆماری 

ئیسلامی ببنەوە.
حەســەن شــەڕەفی دەڵێــت "ماوەیــەك بوو 
بەهۆی ئەو بۆچوونانەی كەســایی یەكەمەكەیان 

دەریدەبڕی، بڕێك رەوتی یەكگرتنەوە كز بوو".
شــەرەفی جەختی كردەوە "ئەگەر هەڵوێستە 
سیاســییەكانیان )حــدك( ئــەوە نەبێــت كــە 
كەســی یەكەمیان )خالید عەزیــزی( دەیگوت و 
بۆچوونێكی دیكەیان هەبێت و لەگەڵ خەباتێكی 
جددی یەكبگرێتەوە، بێگومان ئەو رەوتە )رەوتی 

یەكگرتنەوە( درێژە پێدەدەین".
حیزبی دیموكراتی كوردســتان هیچ قسەیەك 
لەبــارەی ئــەو لێدوانانــەی شــەڕەفی ناكەن، تا 
ئــەو رۆژەی دەفتەری سیاســییان كۆدەبێتەوە و 

هەڵوێستی خۆیان رادەگەیەنن.
ئەندامــی  شــەرەفی،  ســمایل  بــەڵام 
ســەركردایەتی حــدك، لــە وتارێكــدا كــە لــە 
ماڵپــەڕی فەرمی ئەو حیزبــەدا بڵاوبووەتەوە، 
دەڵێ "بۆچوون و هەڵوێســتەكانی كاك خالید 
بیركردنــەوە  و  بۆچــوون  هەمــان  بێگومــان 
و سیاســەتی رەســمیی حیزبــی دێموكراتــی 
كوردســتانە". ســمایل شــەڕەفی لێدوانەكانی 

حەسەن شەرەفی بە "بیانوو گرتن" دەزانێ.
عەبدوڵا حیجاب، چالاكڤانی سیاسیی رۆژهەڵاتی 
یەكگرتنــەوەی  هەوڵــی  پێیوایــە  كوردســتان 
دێموكراتەكان بەگشتی هەوڵێكی جددی نەبووە و 

ئەوان زیاتر بیانوویان بە یەكدی گرتووە.
حیجاب دەڵێ "نە كتێبی مســتەفا هیجری 
)نسكۆ و دابڕان( و نە هەڵوێستەكانی خالید 
عەزیزی كۆســپی ســەر رێــی یەكگرتنەوەیان 
نەبوون. تەنیا بۆ شــكاندنی یەكدی سوودیان 

لێوەرگرتوون".
ســەبارەت بە قسەكانی حەسەن شەرەفی كە 
دەڵێت هەڵوێســتەكانی خالید عەزیزی لەمپەری 
بــەردەم یەكگرتنــەوەی دیموكراتــەكان بــووە، 
حیجاب دەڵێت "ئەگەرچی هەڵوێستەكانی عەزیزی 
جێــی رەخنە بوون، بەڵام هەر لە سەرەتاشــەوە 
هــۆكاری جیابوونــەوە، هەڵوێســتەكانی خالــد 
عەزیــزی نەبــوون"، ئــەو لەمپــەری ســەرەكی 
یەكگرتنــەوە لەوەدا دەبینێت كــە دوو لایەن بە 
شــوێن تاوانبارێكــدا دەگەڕێــن تاوەكــو هەموو 

شتەكان بەسەر ئەو لایەنەدا بشكێننەوە.

كۆمیتــەی  كەمینــەی   2006/12/6 رۆژی 
ناوەنــدی لە بەیاننامەیەكــدا جیابوونەوەی خۆی 
لە زۆرینەی كۆمیتەی ناوەندی راگەیاند. لە دوای 
جیابوونەوە، سكرتێری هەردوولا )خالید عەزیزی 
و مســتەفا هیجری( بۆ یەكەمجار لە 2012/8/8 
لە كونسوڵخانەی فەرەنسا و بە هەوڵی فریدریك 
تیسۆ، كونســوڵی ئەوكاتی فەرەنسا لە هەرێمی 

كوردستان، كۆبوونەوە. 
لەســەر  رێككەوتــن  عەزیــزی  و  هیجــری 
دۆزینــەوەی رێگەچارەیەك بۆ چارەســەركردنی 
ناكۆكییەكانیان، بەڵێنیان دا دانوستاندنەكانیان 
درێژەیان هەبێ، بەڵام لەبەر كۆنگرەی 15ی حدكا 

دانیشتنەكانیان دواكەوت.
دوای كۆنگــرەی 15ی حــدكا، بــۆ یەكەمجار 
شــاندێكی دەفتەری سیاســیی حدكا، سەردانی 
دەفتەری سیاسی حدك-ی كرد. چەند رۆژ دواتر 
شاندی حدك سەردانی حدكای كرد. ساڵی 2012 
چەندین جاری دیكەش شاندی دەفتەری سیاسی 
هــەردوولا پێكــەوە كۆبوونــەوە. مانگی ئەیلولی 
2012 جارێــك بــە دەسپێشــخەریی ســەرۆكی 
ئینتەرناسیۆناڵ سۆسیالیست لە سلێمانی هەردوو 

سكرتێر كۆبوونەوە.
ســەرەتای 2015 مستەفا هیجری، سكرتێری 
گشــتی حــدكا، كتێبــی )نســكۆ و دابــڕان(ی 
بڵاوكردەوە، بەڵام كتێبەكە بووە هۆكاری ئەوەی 
دانیشتنەكانی نێوان هەردوولا ساردی تێبكەوێ و 

رەوتی یەكگرتنەوە خاو ببێتەوە.

ناوی حیزب ... لەمپەری یەكگرتنەوە

)نسكۆ و دابڕان( لەبیر كرا. هەردوولا درێژەیان 
بە دانیشتنەكانی نێوانیان دایەوە. دانیشتنەكانیان 

قۆناغی باشــیان بڕی. هەر بۆیە حدك كۆنگرەی 
16ی خۆی بۆ ماوەی چەند مانگێك دواخســت. 
چــاوەڕوان دەكرا هــەردوو لایــەن كۆنگرەی 16 
پێكەوە بگرن. حدكا دەڵێ "ساڵێك پێش ئەوان 
كۆمەڵێك پێشنیازیان بۆ دەفتەری سیاسی حدك 

كردووە كە ئەوان پێشوازییان لێكردووە".
لایەنــی حدك پێشــنیازەكانیان لــە پلینۆمی 
خۆیاندا باســكردووە. كۆمیتــەی ناوەندیی حدك 
جەختیكردووەتەوە كە حدكا دەبێت بە فەرمییان 
بناســێت و وەك حیزبی دێموكراتی كوردســتان 
ناویان بێنێ، بەڵام حدكا ئەم مەرجەی تا ئێستاش 
قبوڵ نەكردووە. بۆیە ئەوكاتیش دانوستاندنەكانی 
یەكگرتنەوە پەكیان كەوت. حدكا لایەنی دیكەی 

دێموكرات بە فەرمی ناناسێ.
حــدكا بۆ كۆنگرەی 16ی حدك پەیامی نارد، 
لەوێ دیســان پرسی یەكگرتنەوە هاتەوە گۆڕێ. 
حدك پێشــوازی لێكرد. كۆتایی بەهاری ئەمساڵ 
خولێكی دیكەی دانیشتنەكانیان بۆ یەكگرتنەوە 
دەستپێكردەوە، بەڵام دیسان لەبەر جەختكردنەوە 
لەســەر بــە فەرمی ناســین و نەناســینی حدك 

كۆبوونەوەكان بێ بەرهەم بوون.
هاوینی ئەمســاڵ كە حــدكا قۆناغێكی نوێی 
چالاكیــی چەكدارانــەی خــۆی راگەیانــد، خالید 
عەزیزی، سكرتێری گشتی حدك، پشتگیری لەو 
رەوتە نوێیە نەكرد و بە جۆرێك رەخنەی لێگرت.
ئەمــە  شــەرەفی،  حەســەن  بەگوتــەی 
دانیشتنەكانی بە یەكجاری پەكخستووە. عەبدوڵا 
حیجاب دەڵێ "دەســت لەكاركێشــانەوەی خالید 
عەزیــزی و هاتنــە ســەركاری كەســێكی دیكــە 
دەكرێــت وەك قۆناغێكی نــوێ و دەرفەتێك بۆ 

یەكگرتنەوە چاوی لێبكرێ".
حــدكا ئامادەكاری بۆ كۆنگــرەی 16ی خۆی 
دەكات. حدك هیوادارە لەم كۆنگرەیەدا بەربەستی 
"ناوهێنــان"ی حیزبــی دێموكراتــی كوردســتان 
هەڵگیرێت، تا رێگە بۆ یەكگرتنەوە خۆش بێت. 
لایەنی حدكا دەڵێن "ئەگەر ئامانج یەكگرتنەوەیە 

ئیدی پێداگیری لەسەر ناو پێویست نییە".

محەممەد ئیسماعیل
رووداو – هەولێر

حكومەتی ئاكپارتی دەڵێت بەنیازە لە رێگەی 
كۆمیتەیەكی راوێژكارییەوە، دەست بە پرۆسەی 
چارەسەری پرسی كورد بكاتەوە، بەڵام چاودێران 
دەڵێن دەستگیركردنی كەسایەتییەكی میانڕەوی 
وەكو ئەحمەد تورك، چارەسەری پرسی كوردی 

گەیاندە بنبەست. 
ماوەیەكــە دەنگــۆی ئــەوە بڵاوبووەتەوە كە 
رەجەب تەیب ئەردۆغان، سەرۆك كۆماری توركیا 
بە نیازە لە رێی راوێژكردن و راسپاردنی ژمارەیەك 
ئەكادیمی، دەست بە قۆناغێكی نوێی چارەسەری 
پرســی كورد بكات، ئەم دەنگۆیانە ســەرلەنوێ 
هیوایەكیــان بۆ كــورد لە باكووری كوردســتان 
دروســتكردبووەوە، بــەڵام بە دەســتگیركردنی 
ئەحمەد تورك، هاوســەرۆكی گەورە شارەوانیی 

مێردین، ئەو ئومێدە لەبەین چوو.
ئــەو  تــورك،  ئەحمــەد  دەســتگیركردنی 
سیاسەتمەدارە بەناوبانگە كوردەی كە بە گوتەی 
پارتــی دیموكراتــی گەلان "چناری ئاشــتییە"، 
كەمالیستەكانیشــی  ناڕەزایەتــی  تەنانــەت 
لێكەوتــەوە. بەهۆی دەســتگیركردنی ئەحمەد 
توركــەوە، دەنیز بایــكاڵ پەرلەمانتاری پارتی 
گەلــی كۆماریــی توركیــا CHP و ســەرۆكی 
پێشــووی ئــەو پارتە، بــە تایبەتی ســەردانی 
شاری مێردینی كرد و چاوی بە مولكییە تورك، 

هاوژینی ئەحمەد تورك كەوت.
بایــكاڵ لەبارەی ئەحمــەد توركەوە دەڵێت 
"بەداخەوە شایەتحاڵی ئەو ئازار و ناڕەحەتیانەم 
كە لە 12ی ئەیلولی 1980دا بەســەر ئەحمەد 
توركــدا هێنــراون، لە ئەنقەرە پێكەوە باســی 
ئەوەمــان كرد كە چیدی لە توركیا ئەو رۆژانە 
دووبــارە نابنەوە، كەچــی بەداخەوە دوای 36 
ســاڵ رووداوەكان بەردەوامن، بەڵام پشــتیوان 
بەخــوا دوای ئازادكردنــی كاك ئەحمــەد، بــە 
هاریكاری و پشــتگیریی ئەو، توركیا لە تیرۆر 

و توندوتیژی رزگار دەكەین".
ئەحمــەد تورك، دڵی بە باتــری كار دەكات، 
بــەو هۆیەوە بارودۆخی تەندروســتی ناجێگیرە. 
مولكییە تورك، هاوژینی ئەحمەد تورك لە بارەی 
تەندروستیی هاوژینەكەیەوە رایگەیاند "ئەحمەد 
نەخۆشــە و بەتەمەنە، تەندروستی ئەو بەرگەی 
هەلومەرجــی زینــدان ناگرێت. هیــچ كاتێك لە 
دیموكراسی و ئاشتی پاشگەز نەبووەتەوە و ملی 
بۆ هیچ زوڵمێك كەچ نەكردووە، ئێستا ئاشتییان 

لەنێو چوار دیواردا بەند كردووە".
حەســیپ كاپــان، پەرلەمانتاری پێشــووی 
هەدەپــە دوای ئــەوەی ســەردانی زیندانی كرد، 
رایگەیاند "ئەحمەد تورك هێشتا بیر لە چارەیەكی 

دیموكراسی و ئاشتی دەكاتەوە بۆ توركیا". 
زۆربــەی لایەنــەكان هــاوڕان لەســەر ئەوەی 
كــە ئەحمەد تــورك هیچ كاتێك پشــتگیری لە 
توندوتیژی نەكردووە و هەوڵیداوە پرســی كورد 
بە ئاشــتی چارەســەر بكرێت. تەنانەت لەكاتی 
شــەڕی خەندەقی كۆڵانان، رازی نەبوو پەكەكە 
ئامێرەكانــی شــارەوانی بــۆ لێدانــی خەنــدەق 
بەكاربهێنــێ. هەربۆیە بە دەســتگیركردنی ئەو، 
ئــەو ئومێدەی بۆ دەســتپێكردنەوەی پرۆســەی 

چارەسەری هەبوو، بەتەواوی لاواز بوو.

پرۆفیســۆر د.مەســعود یەگەن، مامۆســتای 
زانكۆی شــار لە ئیستەنبوڵ بە )رووداو(ی گوت 
"قۆناغی چارەسەری لە بنبەستێكی وەهادایە كە 
ئیــدی ئومێدێك نەماوە بۆ دەســتپێكردنەوەی. 

دەســتگیركردنی ئەحمــەد تورك كە هەمیشــە 
بــە رێگەیەكــی ئاشــتیانە و دیموكراتیانە داوای 
چارەســەری كردووە، مانای ئەوەیە كە ئاكپارتی 

دەیەوێت چۆك بە كورد دابدات."
كۆنســەی  ئەندامــی  قەرەیــان،  مــوراد 

بەڕێوەبەریــی پارتی كرێكارانی كوردســتانیش 
هــۆكاری دەســتگیركردنی ئەحمەد تــورك بۆ 
كوردبوونــی دەگەڕێنێتــەوە و دەڵێــت "بەڕێــز 
ئەحمــەد تــورك 50 ســاڵە لەنــاو سیاســەتی 

توركیادایــە، هەمــوو توركیا و كوردســتانیش 
دەزانن كە كەسێكی ئاشــتیخوازە، هەڵدەستێ 
و دادەنیشــێ داوای ئاشــتی دەكات، ئەویشیان 

خستە زیندان، تاوانەكەی ئەوەیە كە كوردە".
بەڵام پارتی داد و گەشەپێدان رەتیدەكاتەوە 
جیــاوازی لەنێوان ئەحمەد تورك و پەرلەمانتار 
و  هەبێــت  هەدەپــەدا  دیكــەی  ئەندامانــی  و 
پێیوایــە "ئەحمــەد توركیــش پشــتگیری لــە 

توندوتیژییەكانی پەكەكە دەكات."
 AKP مەزهەر باغڵی، پەرلەمانتاری پێشووی
بە )رووداو(ی گوت "پەكەكە نەیهێشــتووە هیچ 
كەســێك لەنــاو هەدەپــەدا جیــاواز بیربكاتەوە 
و وەك ســڤیلێكی ئاشــتیخواز مامەڵــە بــكات. 
ناكرێــت ئەحمــەد تــورك لەوانــی دیكــە جیــا 
بكەینــەوە، ئەحمــەد تــورك، ئایهــان بیلگەن، 
ئاڵتان تان و هەموو ئەوانەی دیكە پشتگیری لە 

توندوتیژییەكانی پەكەكە دەكەن".
كــە  رایگەیانــدووە  ئاكپارتــی  حكومەتــی 

كۆمیتەیەكی 380 كەسی پێكدێنێ بۆ چارەسەری 
پرســی كورد لە توركیا، هەندێــك لە چاودێران 
دەڵێــن ئاكپارتی بەدوای جێگــرەوەی هەدەپە و 
پەكەكــەدا دەگەڕێ، بەڵام بــە زەحمەتی دەزانن 

جگە لە هەدەپە و پەكەكە ببنە موخاتەب.
عوســمان بایدەمیر، پەرلەمانتاری هەدەپە 
دەڵێــت "ئیدی هیــچ ئومێدێك بۆ چارەســەر 
نەماوەتەوە. ئەو هەوڵەی كە ئاكپارتی دەیدات 
بۆ دۆزینەوەی جێگرەوەی هەدەپە و پەكەكە، 

شكست دەهێنێ".
بــە بۆچوونی پرۆفیســۆر مەســعود یەگەن، 
هیــچ هەوڵێــك نییــە بــۆ دەســتپێكردنەوەی 
پرۆسەی چارەسەری و دەڵێت "ئەگەر ئاكپارتی 
لــە جێگــرەوەی هەدەپــە و پەكەكــە دەگەڕێ، 
سەركەوتوو نابێت، چونكە پرۆسەكە لەسەر دوو 
خاڵ بەنــدە: بەدەســتهێنانی مافەكانی كورد و 
دانانی چەك لەلایەن پەكەكەوە. ئاكپارتی چۆن 
دەتوانێت بەبێ پەكەكە باسی دانانی چەكەكانی 

پەكەكە بــكات؟ بەبێ هەدەپەش كــە زۆرینەی 
دەنگــی كــوردی هەیە، چــۆن مافەكانــی كورد 

بەدەست دەهێنرێت؟".
تەنانەت بەرپرسانی ئاكپارتیش بێ ئومێدن 
لە دەســتپێكردنەوەی پرۆســەی چارەســەری، 
بــەڵام پەكەكە بــە هــۆكاری ئــەو نائومێدییە 
دەزانــن. باغلــی دەڵێــت "پێموایــە پرۆســەی 
چارەســەری دەســتپێناكاتەوە، لانیكــەم وەك 
جــاران نابــێ، چونكــە پەكەكــە قۆناغەكــەی 

قۆستبووەوە و بەكاری هێنا."
باغڵــی پێیوایــە چارەســەری پرســی كورد 
پەیوەســتە بە چەكدانانی پەكەكــەوە و دەڵێت 
"وا دەزانێــت بــە فراوانكردنــی چالاكییەكانــی 
دەتوانێت خۆی بهێنێتەوە نێو دانوســتاندنەكان 
بۆ دەســتپێكردنەوەی پرۆســەی ئاشتی، بەڵام 
هێنــدەی فراوانكردنــی چالاكییەكانــی، خــۆی 

دووردەخاتەوە لە دانوستاندن."
توندیی گوتەكانی رەجــەب تەیب ئەردۆغان، 
ســەرۆك كۆماری توركیاش بۆچوونی لایەنەكان 
دەســتپێكردنەوەی  لــە  نائومێــدی  لەبــارەی 
پرۆسەكە تەئكید دەكاتەوە. ئەردۆغان بەردەوام 
لــە گوتەكانیدا جەخت لەســەر ئــەوە دەكاتەوە 
كە جارێكی دیكە لەگەڵ پەكەكە لەســەر مێزی 
گفتوگــۆ دانانیشــێت و رێگە نــادات حكومەتی 
ئەنقەرە ئەو دانیشتنە ساز بكات. زیاد لەوەش، 
هەڕەشەی ئەوە دەكات كە "تا ئەوكاتەی تەواوی 
ئەندامانــی پەكەكە دەكوژرێــن یان لەنێو خاكی 
توركیــا دەردەكرێن، ئۆپەراســیۆنەكانی ســوپا 

بەردەوام دەبن".
هەرچەنــدە ئەوروپــا و وڵاتانــی ناوچەكــە، 
لــە  داوا  كوردســتان،  هەرێمــی  بەتایبەتــی 
لایەنەكانی توركیا دەكەن دەست بە دانوستاندن 
بكەنــەوە، بەڵام پێناچێت ئــەم داواكارییە هیچ 
گوێگرێكــی هەبێــت. مەزهــەر باغڵــی دەڵێت 
"بەهــۆی هەڵوێســتی ئەوروپا لــە كودەتاكەی 
15ی تەممووز، ئەوروپا هیچ گرنگییەكی نەماوە 

بۆ توركیا تا گوێی لێبگرین".

حدك: ئەوە تەنیا بیانووگرتنە

پەرلەمانتارێكی پێشووی ئاكەپە:

ئەوروپا هیچ گرنگییەكی نەماوە بۆ توركیا تا گوێی لێبگرین

بەرپرسێكی حدكا:

رووداو: لــە كەیــەوە نوێنەرایەتــی حكومەتی 
هەرێمی كوردستان لە پۆڵەندا كراوەتەوە؟

زیــاد رەئوف: نوێنەرایەتی حكومەتی هەرێمی 
كوردستان لە پۆڵەندا لە ساڵی 2004 ەوە دەستی 
بەكار كردووە. ئەوكات لە مەراســیمی كردنەوەی 
نووســینگەی نوێنەرایەتــی حكومــەت، زۆر لــە 
نوێنەرانی دەستەی دیپلۆماتی ئامادەبوون، لەوانە 
كونســوڵی گشــتی چەند وڵاتێك وەكــو ولایەتە 
یەكگرتووەكانــی ئەمریــكا، رووســیا، ئۆكراینــا، 
هەنگاریا و كونســوڵی فەخریــی بەرازیل و چەند 
وڵاتێكی دیكە. هەروەها باڵیۆزی ئەوكاتی عێراق 
لە پۆڵەندا بەڕێز وەلید شەلتاغ و كۆمەڵێك قوتابی 

و رەوەندی كوردی.
رووداو: هەماهەنگیــی پۆڵەندییــەكان لەگــەڵ 

نوێنەرایەتی حكومەت لە چ ئاستێكدایە؟
زیــاد رەئــوف: لەگــەڵ حكومەتــی ناوەندی 
پۆڵەنــدا، وەزارەتــی دەرەوە، دامــودەزگاكان و 
پەرلەمانتــاران پەیوەندی و هەماهەنگیمان هەیە. 
بەگوێــرەی پێویســتییەكان یەكــدی دەبینیــن. 
هەروەها پەیوەندیــی فراوانمان لەگەڵ حكومەتە 

خۆجێییــەكان هەیــە، بە تایبەتــی لەگەڵ چەند 
كــە  مالۆپۆڵســكا  هەرێمــی  وەك  هەرێمێــك، 
پایتەختەكەی شــاری كراكۆڤە و لە ساڵی 2011 
وە رێككەوتننامــەی دۆســتایەتی و هاریكاریمان 
واژوو كــردووە. جگــە لەوە لەگەڵ هەرێمی ڤێلكە 
پۆڵســكا كــە پایتەختەكــەی شــاری پۆزنانــە 
هەماهەنگی و هاریكاریمان هەیە. هەروەها لەگەڵ 
هەرێمی مازۆڤێتچكا كە پایتەختەكەی وارشــۆیە 
بە هەمانشــێوە. لەگەڵ چەند هەرێمێكی دیكەش 
پەیوەندیمان هەیە وەكو هەرێمی پۆدكارپاچسكا. 
جگە لەوە پەیوەنــدی و هاوكاریمان هەیە لەگەڵ 
گەورەتریــن زانكۆكانــی پۆڵەندا لەوانــە زانكۆی 
یاگێلۆنیا، وارشۆ، زانكۆی پۆلیتێكنیكی كراكۆڤ، 
پۆزنان، زانكۆی لــودز و چەند زانكۆیەكی دیكە. 
هەروەهــا پەیوەنــدی فراوانمــان هەیــە لەگــەڵ 
دامــودەزگا خێرخــوازی و مرۆییەكانــی پۆڵەندا 
و بەردەوامیــن لــە ناردنــی یارمەتــی مرۆیــی بۆ 

ئاوارەكانی نیشتەجێی هەرێمی كوردستان.
رووداو: بەڵام پەیوەندییە سیاسییەكانی نێوان 
هەرێمی كوردستان و پۆڵەندا زۆر بەرچاو ناكەون؟ 
زیــاد رەئوف: پێویســتە لە یادمــان بێت كە 
یەكەمیــن ســەرۆك وەزیرانــی وڵاتێكــی جیهانی 
ســەردانی هەرێمی كوردستانی كردبێت، سەرۆك 
وەزیرانی پۆڵەندا مارك بێلكا Marek Belka بوو 
لە ســاڵی 2005. هەر یەك لــە وەزیری دەرەوە، 
وەزیری بەرگری و وەزیری رۆشــنبیری و باڵیۆزی 
پۆڵەندا لە عێراق یاوەری سەرۆك وەزیران بوون. 
لەو ســاڵانەی دواییــدا چەندین شــاندی پۆڵەندا 
ســەردانی هەرێمی كوردستانیان كردووە. شاندی 
هەرێمــی كوردســتانیش ســەردانی پۆڵەندایــان 
كــردووە، لەوانــە بەڕێــز عیمــاد ئەحمــەد كە لە 
كابینەی پێشــوو جێگری ســەرۆكی ئەنجوومەنی 
وەزیــران بــوو. دواتــر چەنــد وەزیرێــك لەوانــە 
وەزیــری خوێندنی باڵا، وەزیری ئاوەدانكردنەوە و 
نیشتەجێكردن، وەزیری شارەوانی و گەشتوگوزار. 
وەزیــری پلاندانــان د.عەلی ســندی، دوو جار بە 
نوێنەرایەتــی ســەرۆكوەزیران بەڕێــز نێچیرڤــان 

بارزانی بەشــداری لە كۆڕبەندی ئابووری كرد كە 
لەسەر بانگهێشتی سەرۆكی هەرێمی ماڵۆپۆڵسكا 
بوو. جگە لەوە چەندین شاندی ئابووری و ژووری 
بازرگانی كوردستان سەردانی پۆڵەندایان كردووە. 
بەپێچەوانــەوە لە پۆڵەنداشــەوە بۆ كوردســتان. 
هەروەهــا شــاندی زانســتی زانكۆكانــی پۆڵەندا 
سەردانی كوردستانیان كردووە و بەپێچەوانەوەش. 
رووداو: لــەو قەیرانە داراییــەدا كە حكومەتی 
هەرێمی كوردســتان بەرەوڕووی بووەتەوە، چەند 
لەسەر ئیش و كارەكانی ئێوە رەنگی داوەتەوە؟ 

زیــاد رەئوف: بێگومــان قەیرانــی ئابووری 
رەنگــی داوەتەوە و كاریگەری هەبووە لەســەر 
دەرەوەی حكومەتــی  نوێنەرایەتییەكانــی  لــە 
هەرێــم لەوانەش نوێنەرایەتی لە پۆڵەندا. بەڵام 
ئێمە لــە پۆڵەندا رێگەمان نــەداوە كارەكانمان 
بوەســتێ، هەوڵمان داوە زیاتر دەست بگرین و 
دەســتبڵاوی نەكەین و هەندێك لە پڕۆژەكانمان 

كــەم بكەینــەوە بــە جۆرێــك كــە كارەكانمان 
نەوەستێت و بەردەوام بێت. 

رووداو: خوێندكارانی كــورد لە پۆڵەندا زۆرتر 
روو لــە نووســینگەی نوێنەرایەتــی دەكــەن بــۆ 
چارەســەری كێشەكانیان، كێشــەی ئەوان زۆرتر 

لەبارەی چین؟ 
زیاد رەئــوف: ئەو گەنجانەی كوردســتان كە 
دەیانــەوێ بێن بۆ خوێندن، پێش ئەوەی بێن بۆ 
پۆڵەندا پەیوەنــدی دەكەن پێمانەوە و دەربارەی 

هەلومەرجی خوێندن و ژیان لەم وڵاتە دەپرســن. 
ئێمەش هەموو زانیارییەك لەو بارەیەوە دەخەینە 
بەردەســتیان. دواتــر پاش هاتنیان بــۆ پۆڵەندا 
هاوكارییــان دەكەیــن لــە دۆزینــەوەی شــوێنی 
نیشــتەجێبوون، تەندروســتی، ئیقامــە و زۆر لە 
وردەكارییەكانــی كاروبــاری رۆژانەیــان. دەرگای 

نوێنەرایەتیش هەردەم بۆیان كراوەیە.
نوێنەرایەتیــی  نووســینگەی  لــە  رووداو: 
حكومەتــی هەرێم كــوردی هەمــوو پارچەكانی 
كوردســتانم بینی، كار بۆ خەڵكــی پارچەكانی 

دیكەی كوردستانیش دەكەن؟ 
زیــاد رەئــوف: بەڵــێ پەیوەندیمــان لەگــەڵ 
قوتابیانی پارچەكانی دیكەی كوردستانیش هەیە، 
ئەوانیش سەردانمان دەكەن و ئەگەر پێویستییان 
هەبــێ داوای یارمەتــی دەكــەن. لــە هەمانكاتدا 
ئێمەش بۆ هەموو بۆنە و مەراسیمەكانمان ئەوان 
و هەمــوو رەوەندی كوردی بانگهێشــت دەكەین، 

زۆرجار چالاكیی هاوبەش دەكەین.
رووداو: پڕۆژەیەكــی وەزارەتــی شــەهیدانتان 
بردە لای بەرپرســانی مۆزەخانەی ئاوشفیتز، ئایا 

دەتانەوێ ئەوان چی بكەن؟ 
زیــاد رەئوف: پۆڵەندا لــەو بوارەوە ئەزموونی 
زۆری هەیە، چونكە گەورەترین كامپی كۆمەڵكوژی 
لەســەر دەســتی نازییەكانــی ئەڵمانیــا لێرەیە. 
دوای ئازادكردنی پۆڵەندا لە دەســتی نازییەكان، 
كەلوپەلەكانی بە رێكوپێكی پارێزراون و كراوەتە 
مۆزەخانە، بەشێوەیەكی زانستیانە سەرپەرشتی 
دەكرێت، بۆیە ساڵانە بە ملیۆنان كەس سەردانی 
دەكەن. لە زۆر وڵاتان وەكو بەرنامەی پەروەردەیی 
خراوەتە ناو پڕۆگرامی خوێندنی قوتابخانەكان بۆ 

ئەوەی بزانرێت چی لێرە روویداوە.
ئێمــەش بۆ ئــەوەی كەلوپەلەكانــی ئەنفال و 
كۆمەڵكوژییەكانی كورد بپارێزین، پێویستە سوود 

لــە ئەزموونی ئەوان وەربگریــن، بۆ ئەوەی وەكو 
ئەوان پیشــانی جیهانــی بدەین و بــە پارێزراوی 
بیهێڵینــەوە بــۆ نــەوەكای داهاتــوو. لــە كاتی 
چاوپێكەوتنەكە و دواتریش بە نامە بەڕێوەبەرانی 
مۆزەخانەی ئاوشــفیتز ئامادەیی خۆیان نیشــان 
دا هاوكاریمــان بكەن. بۆیە لــەو بڕوایەداین بەم 
نزیكانە شــاندێكی مۆزەخانەی ناوبراو سەردانی 
كوردستان بكەن بۆ دیتنی شوێن و كەلوپەلەكان 
بــۆ راهێنانی كادیران و راوێژ لەگەڵ لایەنی ئێمە 

بۆ بەڕێوەبردنی ئەو جۆرە مۆزەخانانە. 
رووداو: پەیوەندی نێوان زانكۆكانی كوردستان 

و پۆڵەندا چۆنە؟ 
زیــاد رەئــوف: ســەرەتای پەیوەندییــەكان و 
واژۆكردنــی رێككەوتننامە دەگەڕێتەوە بۆ ســاڵی 
2003 كە ســەرۆكی هەرسێ زانكۆی سەڵاحەدین 
و ســلێمانی و دهۆكم بانگهێشت كرد بۆ پۆڵەندا. 
ئەوكاتە هێشــتا نوێنەرایەتی حكومەتی هەرێمی 
كوردســتان نەبــوو. بەرهەمــی ئــەو ســەردانە 
واژۆكردنی رێككەوتننامەی هاریكاری بوو لەنێوان 
ئەو زانكۆیانــە و زانكۆی یاگیلۆنیان لە كراكۆف، 
لەســەر ئــەو بنچینەیە تائێســتا دەیــان قوتابی 
هاتوون و كۆرســی خوێندنیــان وەرگرتووە و بێ 
بەرامبــەر ماســتەر و دكتۆرایان تــەواو كردووە. 
ئێستا ئەو قوتابیانە گەڕاونەتەوە و لە كوردستان 
خزمەت دەكــەن. دواتر زۆر لە زانكۆكانی دیكەی 
پۆڵەندا پەیوەندی هاریكارییان لەگەڵ زانكۆكانی 
هەرێمی كوردستان دروستكرد. هەروەها پرۆگرامی 

ئێراســموس و ئێراســموس مونــدوس پەیوەندی 
نێوان ئەو زانكۆیانە پێكەوە دەبەســتێ و هەموو 
ســاڵێك كۆمەڵــە قوتابییەك ئاڵوگــۆڕ دەكرێن. 
ئاســتی خوێنــدن لــە زانكۆكانــی پۆڵەنــدا 
زۆر بــەرزە و هیچــی كەمتر نییە لــە وڵاتانی 
رۆژئــاوای ئەوروپا. لــە هەمانكاتدا لە پۆڵەندا 

ژیان و خوێندن هەرزاتر و تێچووی كەمترە.
رووداو: مادام ئەو پەیوەندییە بەهێزە لە نێوان 
هەرێمی كوردستان و پۆڵەندا هەیە، بۆچی تاوەكو 
ئێستا سەرۆكی هەرێمی كوردستان یان سەرۆكی 

حكومەت سەردانی پۆڵەندایان نەكردووە؟
زیــاد رەئــوف: ئەمســاڵ لــە مانگــی ئەیلول 
بەڕێــز ســەرۆكی هەرێمــی كوردســتان لەلایەن 
ســەرۆكی هەرێمی مالۆپۆڵسكا بانهگێشت كرابوو 
بۆ بەشــداریكردن لە كۆڕەبەنــدی ئابووری، بەڵام 
بەداخــەوە جەنابیــان دەرفەتی نەبوو بەشــداری 
بــكات، چونكە لــەو كاتــەدا بەرنامــەی دیكەی 
هەبوو. ســاڵانی پێشــوو ســەرۆك وەزیران بەڕێز 
نێچیرڤــان بارزانی چەند جارێك بانگهێشــت كرا 
لەلایــەن ســەرۆكی هەرێمی مالۆپۆڵســكا، بەڵام 
نەیتوانی بەشــداری بــكات و نوێنەری خۆی نارد 
بۆ ئامادە بوون. هیوادارین لە داهاتوویەكی نزیكدا 
بتوانن ســەردانی پۆڵەندا بكەن بــۆ پەرەپێدانی 

پەیوەندییەكان. 
رووداو: بڕواتان وایە لە داهاتووی نزیكدا گەورە 
بەرپرسانی پۆڵەندا سەردانی كوردستان بكەن؟ 

زیــاد رەئــوف: بەڵێ ئومێدمــان وایە، چونكە 

هەموومان دەبینین كە رۆڵی هەرێمی كوردســتان 
لــەو ناوچەیــە رۆژ بــە رۆژ گرنگتــر و بەرزتــر 
دەناســرێت لەلایەن ئەوروپا و جیهانەوە. شاندی 
بەرپرســانی زۆر لــە وڵاتــان بەردەوام ســەردانی 
كوردســتان دەكەن ئێمەش بەو هیوایەین شاندی 
بەرزی پۆڵەندا لە داهاتوویەكی نزیكدا ســەردانی 

هەرێمی كوردستان بكات . 

رووداو: ئەی هاوكارییەكانی پۆڵەندا لەڕووی 
مرۆیی و داراییەوە چییە بۆ كوردستان؟ 

زیاد رەئــوف: لــەڕووی مرۆییــەوە پۆڵەندا 
هاوكاری زۆری ناردووە. دەزگا خێرخوازییەكانی 
 Pomoc kosciołowi w potrzebie، وەك 
 Polska Akcja Humanitarna، SOS for

دیكــە  چەندانــی  و   Life، Anna Walczyk
بەردەوامــن لە كۆكردنەوەی هــاوكاری، هەر لە 
كاتی دروســتبوونی قەیران و هاتنی ئاوارەكان 
بۆ هەرێمی كوردستان دەستی هاوكارییان درێژ 
كــردووە، لە ســاڵی 2014 و بەدرێژایی ســاڵی 
2015 و ئەمســاڵیش كۆمــەك و هاوكارییان بۆ 
كوردســتان ناردووە، جار بە رێگای ئاســمانی 
لــەوەش وەزارەتــی  یــان وشــكانی. جگــە 
لــە  كۆنســوڵخانەیان  و  پۆڵەنــدا  دەرەوەی 
هەولێر رۆڵی گرنگیان هەبووە لە هەماهەنگی 
و ئاســانكاری بــۆ ناردنــی هاوكارییــەكان. 
وەزارەتی بەرگریی پۆڵەندا سێ جار فڕۆكەی 
سەربازیی گواستنەوەی بێ بەرامبەر تەرخان 
كــردووە بــۆ گەیاندنــی كاروانــی مرۆیــی بۆ 

ئاوارەكان لە كوردستان.
رووداو: وەك دەردەكــەوێ پەیوەندییەكــی 
باشــی كۆمەڵایەتیشــت لە پۆڵەندا هەیە، ئەوە 
كاریگــەری هەبووە بــۆ ئــەوەی پۆڵەندییەكان 

باشتر كورد و نوێنەرایەتییەكەی بناسن؟ 
پەیوەنــدی  بێگومــان  رەئــوف:  زیــاد 
كۆمەڵایەتی لەگەڵ كەســایەتیەكانی پۆڵەندا بە 

تایبەت كەســایەتی سیاســی و رۆشنبیرییەكان 
كاریگــەری زۆری هەبــووە لەســەر ناســاندنی 
مەســەلەی كــوردی و دروســتكردنی لۆبــی و 
پشــتگیری بــۆ نوێنەرایەتــی حكومەتی هەرێم 
لــەو وڵاتــە. بەخۆشــحاڵییەوە پەیوەندیــم زۆر 
فراوانە بە حوكمی ئەوەی 30 ســاڵە لەم وڵاتە 
دەژیم، پێش ئەوەی دەستبەكاری نوێنەرایەتی 
بكەم، كەســێكی ناسراو بووم كە سەركەوتووم 
لــە كارە ئابوورییەكانــم و زۆر چالاكــم لەڕووی 
رۆشنبیرییەوە. گرنگییەكی زۆرم بە كەلەپووری 
نیشتیمانیی پۆڵەندا داوە و چەندین باڵەخانە و 
شوێنی مێژوویی ئەم وڵاتەم نۆژەن كردووەتەوە. 
خەڵكــی  لای  هەیــە  زۆری  گرنگــی  ئــەوەش 
پۆڵەنــدا و رێــزی زۆری لێدەگــرن. هەموو ئەو 
شــتانە كاریگەریی هەبووە لەسەر فراوانكردنی 

پەیوەندییەكانم لەگەڵ پۆڵەندییەكان.
رووداو: تاوەكــو ئێســتا پۆڵەنــدا مەشــق و 
ڕاهێنانی بە پێشمەرگە كردووە لە چوارچێوەی 

هاوپەیمانی نێودەوڵەتی؟ 
زیــاد رەئوف: نەخێر تا ئێســتا نەیكردووە، 
بەڵام كار بۆ بەهێزكردنی پەیوەندیی ســەربازی 

دەكەین لەگەڵ پۆڵەندا. 

پۆڵەندا بارزانیی داوەت كرد، بەڵام ئەو دەرفەتی نەبوو

یەكەم سەرۆك وەزیر كە سەردانی كوردستانی 
كرد سەرۆك وەزیرانی پۆڵەندا بوو

پۆڵەندا سێ جار فڕۆكەی سەربازیی بۆ خزمەتی 
كوردستان بەكارهێناوە

ژمارەیەك خوێندكاری كورد لە پۆڵەندا خوێندنی 
باڵایان بێ بەرامبەر تەواو كردووە

شاندێكی مۆزەخانەی ئاوشفیتز سەردانی 
كوردستان دەكەن

كار بۆ بەهێزكردنی پەیوەندیی سەربازی 
دەكەین لەگەڵ پۆڵەندا

داوای هاوكاری و كەلوپەلی جەنگمان لە پۆڵەندا كردووە

پێش ئەوەی ببێتە نوێنەری حكومەتی هەرێمی كوردســتان، خەریكــی وەبەرهێنان و پرۆژەی ئاواكاری 
بوو لە پۆڵەندا، ئێستا ئەو لە بواری نۆژەنكردنەوەدا نێوبانگێكی زۆری هەیە. بەشێك لەو بینا و شوێنانەی 
جەنگەكان وێرانیان كردوون، ئەو نۆژەنیان دەكاتەوە، هەر ئەوەش وای كردووە سەرنووســەری دیارترین 
رۆژنامەی ئەو وڵاتە لەســەر پارچە كاغەزێكی ماڵی زیاد رەئوف بنووســێ: "ئێمــەی پۆڵەندی دەتوانین 

هەموو كارێك بكەین، جا ئەگەر ئەو پۆڵەندییە كوردێك بێت". 
زیــاد رەئوف، نوێنەری حكومەتی هەرێمی كوردســتان لــە پۆڵەندا دەڵێت لەو ماوەیــەی لە پۆڵەندا 
ژیاوە، پەیوەندییەكی بەهێزی لەگەڵ زۆربەی كەســایەتی و دامەزراوە حكومی و رۆشــنبیرییەكانی ئەو 
وڵاتە دروستكردووە. هەر لە رێی ئەویشــەوە چەندین قوتابیی كورد ماستەر و دكتۆرایان بە خۆڕایی لە 

زانكۆكانی پۆڵەندا خوێندووە.

هەڤپەیڤینی نەوزاد مەحموود
رووداو- كراكۆڤ

زیاد رەئوف، نوێنەری حكومەتی هەرێمی كوردستان لە پۆڵەندا بۆ )رووداو(: 

عەبادی: مووچە بەرپرسیارێتیی منەئابووری
رووداو – هەولێر

رۆژی 2016/11/27 ئەندامانی لیژنەی دارایی پەرلەمانی عێراق لەگەڵ حەیدەر عەبادی سەرۆكوەزیرانی عێراق كۆبوونەوە. مەسعود حەیدەر، ئەندامی 
لیژنەی دارایی پەرلەمانی عێراق، بە )رووداو(ی راگەیاند، لە كۆبوونەوەكەدا بە عەبادییان راگەیاندووە، پێویســتە چارەســەرێك بۆ كێشــەی مووچەی 

فەرمانبەرانی هەرێمی كوردستان بدۆزرێتەوە "چونكە ئەوە بەرپرسیارێتی دەستووریی عێراق و سەرۆكوەزیرانی عێراقە". مەسعود حەیدەر دەڵێت "عەبادی 
لە وەڵامدا گوتوویەتی راستە ئەو پرسە بەرپرسیارێتیی منە، بەڵام سەرەتا دەیەوێت بزانێت هەرێمی كوردستان چەند نەوت هەناردە دەكات و داهاتەكەی 

چەندە و چۆن خەرج دەكرێت".

نرخی جۆرە مریشكێكی كوردی دەگاتە 5000 دۆلار

رەوا عەبدوڵڵا
رووداو - هەولێر 

لە ئەنجامی لێكدانی ســێ جۆر مریشــك، 
جۆرە مریشكێكی تازەی كوردی بەرهەم دێت 
كە خاوەنی زیاتر لە هەشــت تایبەتمەندییە. 
ئێســتا نرخــی ئــەو جــۆرە مریشــكە كــە 
بڕیارە بەشــداری لە هەڵبژاردنی شــاجوانی 
مریشكەكاندا بكات، گەیشتووەتە پێنج هەزار 

دۆلار.
لــە  مریشــكەكە  تایبەتمەندیانــەی  ئــەو 
مریشــكەكانی دیكــەی خۆماڵیــی كــوردی 
جیادەكاتــەوە، بریتییە لــە كڵاوێكی گەورە، 
ســێ جــۆر پۆپە لەســەر ســەری، هەروەها 
لەســەر  زیــادە  پــەڕی  و  شــاپەڕ  بوونــی 
رانەكانــی. قەبــارەی مریشــكەكە گەورەیە، 
كێشــی لــە تەمەنــی یــەك ســاڵیدا دەگاتە 
نزیكەی سێ كیلۆگرام، ساڵانە نزیكەی 180 
هێلكە دەكات. دەتوانرێ مریشــكەكە بۆ هەر 
ســێ مەبەســتی گۆشــت، هێلكــە و جوانی 

بەخێوبكرێت.
لەلایــەن  یەكەمجــار  مریشــكە  ئــەو 
قوشــتەپەوە  دانیشــتووی  هاووڵاتییەكــی 

بەرهەم هاتووە. 
رەشید محەممەد قادر، 65 ساڵ، خاوەنی 
بیرۆكەكــە گوتــی "لە ســەرەتای حەفتاكان 
كەڵەبابێكــم كــڕی كــە پێیدەڵێــن گۆجنــی 
ئەمریكی، چەند مریشكێكی كوردیشم كڕی، 
دواتر چوار مریشكی بولگاریم لە توێژینەوەی 
كشــتوكاڵی عەنــكاوە وەرگــرت. لەئەنجامی 
لێكدانیان مریشــكێكم دەستكەوت كە شاپەڕ 
و پەڕی ئەنیشــكی هەبوو، ئەمەش سەرنجی 
راكێشــام، بۆیە بەردەوام بووم لە لێكدانیان 
تــا بوومــە خاوەنی مریشــكێك كــە كڵاو و 

شاپەڕ و پەڕی ئەنیشكی هەبوو".
 رەشــید محەممــەد، بــەردەوام دەبێ لە 

لێكدانی نــەوەی مریشــكەكانی، هەر جارەو 
تایبەتمەندییەكــی بۆ زیــاد دەبێ، تا دواجار 
مریشــكێكی بــە هەشــت تایبەتمەندییــەوە 
كڵاو،  مریشــكەكە  كــە  دەكــەوێ  دەســت 
گوپ، ردێن، شــاپەڕ، پەڕی ئەنیشك و سێ 

پۆپیتەی هەیە.
رەشــید محەممــەد دەڵێــت "ئامانجی من 
دروستكردنی مریشكێكی كوردی جوان و پڕ 
بەرهــەم بوو لە كوردســتان، بۆیە بەردەوام 

بووم لە فرۆشتنی مریشكەكانم بەو ئامانجەی 
لــە هەموو كوردســتان بڵاوببێتەوە و خەڵك 

لێی سوودمەند بێ ". 
ئێستا خواستێكی زۆر لەسەر مریشكەكانی 
محەممەد هەیە و لە شــاری هەولێر چەندین 
كەس بوونەتە خاوەنی ئەو جۆرە مریشكە.

ئەم مریشكە چوار رەنگی هەیە كە بریتین 
لە شــینی جنجری تۆخ، شینی جنجری كاڵ، 
رەشی سادە و سووری تێكەڵ كە بەدەگمەن 
دەردەكەوێت، بــەڵام رەنگی یەكەمیان زیاتر 

لە رەنگەكانی دیكە خواستی لەسەرە. 

یەك هێلكەی بە 25 هەزار دینارە

خاوەنــی  ســاڵح،  محەممــەد  مەســعود 
كێڵگــەی زنجیر بــۆ بەخێوكردنی پەلەوەر و 
ئاژەڵ كە ئەو جۆرە مریشكە بەخێو دەكات، 
دەڵێت "تایبەتمەندی ئەم مریشكە لەوەدایە 
جگــە لــەوەی جوانییەكی بێوێنــەی هەیە، 
دەتوانرێت بۆ گۆشــت و هێلكەش ســوودی 
لــێ وەربگیــرێ، چونكــە لــە دوای شــەش 
مانــگ بەهێلكە دێت و ســاڵانە 150 تاوەكو 
180 هێلكــە دەكات. بــە ســاڵێك كێشــی 

دەگاتــە  مریشــكەكەی 
زیاتر لە ســێ كیلۆ 
و كەڵەبابەكەشــی 
چــوار  دەبێتــە 

كیلۆ".

تایبەتمەندییەكــی دیكــەی ئەو مریشــكە 
لەوەدایــە بەرگرییەكی باشــی بۆ نەخۆشــی 
هەیــە، ئەگــەر تەنیــا رەنگێكــت هەبێــت، 
مریشــكەكە خــۆی، رەنگەكانــی دیكەشــت 

پێدەدات.
مەســعود محەممەد كە 50 مریشــكی لەو 
جۆرەی هەیە، گوتی "بەهۆی ئەو خواســتە 
زۆرەی لەســەر مریشــكەكە هەیــە، ســاڵانە 
لــە رێگەی فرۆشــتنی هێلكــە و جوجەڵە و 
مریشــك و كەڵەبــاب، نزیكــەی 10 ملیــۆن 
دینارم دەســتدەكەوێت، چونكــە لە هەندێ 

كاتــدا نرخی یەك هێلكەی دەگاتە 25 هەزار 
دینــار، جوجەڵەیەكی یــەك رۆژەش كەمێك 

جوان بێت، 40 هەزار دینار دەكات".

شاجوانی مریشكان 
هەڵدەبژێردرێ

بۆ ناســاندن و هەڵبژاردنی شــاجوانی ئەم 
جۆرە مریشكە، وا بڕیارە رۆژی 2016/12/23 
پێشبڕكێیەك لە شــاری هەولێر بەڕێوەبچێ، 
تاوەكو ئێســتاش زیاتــر لە 50 كەس كە ئەو 
جــۆرە مریشــكە بەخێودەكــەن، خۆیــان بۆ 

پێشبڕكێیەكە ناونووس كردووە.
هەندرێن محەممەد، خاوەنی 25 مریشــكی 
كــوردی لەو جۆرەیە كە بڕیارە بەشــداری لە 
كێبڕكێیەكەدا بكەن. یەكێك لە مریشكەكانیشی 
هــەر هەشــت تایبەتمەندییەكــەی هەیــە. 
مریشــكەكەم  "دڵنیــام  دەڵێــت  ئــەو 
دەبێتە شــاجوان، چونكە هەر هەشت 

تایبەتمەندییەكەی هەیە".
كــە  هەندرێــن  مریشــكەكەی 
هێشتا تاجی شاجوانی لەسەر 
نرخەكــەی  نەنــراوە، 
فڕیوە. هەندرێن 

دەڵێت "مریشــكێكم بــە 1700 دۆلار كڕیوە، 
بــەڵام بەهۆی ئەو كێبڕكێیــەوە نرخەكەی بۆ 
5000 دۆلار بەرزبووەتەوە. ئەگەر ناسناوەكە 
بباتــەوە دڵنیام نرخەكــەی دەبێتە 10 هەزار 

دۆلار".
شــاجوانی  كێبڕكێیــەدا  لــەو  هــەر 
كەڵەبابەكانیــش هەڵدەبژێــردرێ. هەندرێــن 
كــە كەڵەبابێكــی بــۆ كێبڕكێیەكــە ئامــادە 
كردووە، دەڵێت "نرخی كەڵەبابەكانیش بەرز 
بووەتــەوە، كەڵەبابێكم هەیە 3000 دۆلاریان 

پێداوە، بەڵام نایفرۆشم".
دەڵێــن  پەلــەوەر  زانســتی  پســپۆڕانی 
دروستكردنی مریشكێكی خاوەن تایبەتمەندیی 
بــاش و جوان بەهۆی لێكدانی چەند جۆرێكی 

مریشك، رێگایەكی زانستیی تازەیە.
د.یوســف بەرزنجــی، ســەرۆكی بەشــی 
ســامانی ئــاژەڵ لــە كۆلێــژی كشــتوكاڵی 

زانكۆی سەلاحەددین، دەڵێت "لەڕووی 
زانستییەوە ئامانج لە لێكدانی خێزانە 
جیاوازەكانی مریشك، دروستكردنی 
نەوەیەكی نوێیە بــۆ بەرهەمهێنانی 
دروســتكردنی  بــۆ  یــان  گۆشــت 
نەوەیەكی خاوەن تایبەتمەندی كە 
خواســتی بازاڕی لەسەر بێت. ئەو 
شێوازەی لە هەولێر بۆ دروستكردنی 

ئەو مریشــكە تایبەتە پەیڕەو كراوە، 
شــێوازێكی زانســتییە و هەردوو 

ئامانجەكەی پێكاوە".
مریشــكەكە تاوەكــو 
ناوێكــی  هیــچ  ئێســتا 
نییــە، تەنیا هەندێكجار 

لە بازاڕ بە مریشكی قوشتەپە ناوی دەهێنرێ.
د.یوســف بەرزنجــی دەڵــێ "بــۆ ئەوەی 
لەڕووی زانستییەوە بیسەلمێنین ئەو مریشكە 
DNA جۆرێكــی تــازەی مریشــكە، دەبێــت
ی ئــەو مریشــكانە لەگەڵ DNAی مریشــكە 
هاوشێوەكانی بەراورد بكرێ. ئەگەر دەركەوت 

جیــاوازە،  جیناتەكانیــان  15%ی 
جۆرێكــی  وەك  دەتوانیــن 
تــازەی مریشــك تۆمــاری 

بكەین".

رەوا عەبدوڵڵا
رووداو - هەولێر 

بەرپرســێكی وەزارەتــی شــارەوانی دەڵێــت، 
بەهۆی كاریگەریی قەیرانی دارایی و بێ بازاڕییەوە، 
ئاراستەی دروستكردنی پێشانگە، شوقە و باڵەخانە 
بازرگانییەكان لە شــەقامە گشتییەكانی سەنتەری 

شارەوە بۆ نێو گەڕەكە میللییەكان گۆڕاوە.
بەپێی ئامارێك كە لە شــەش شــارەوانییەكەی 
ســەنتەری شاری هەولێر دراوەتە )رووداو(، لە دوو 
ساڵ و 11 مانگی رابردوودا 1.606 پێشانگە، شوقە 
و باڵەخانەی بازرگانی دروســتكراون، بەڵام بەهۆی 
كاریگەریــی قەیرانی دارایی، ئەمســاڵ بــەراورد بە 
ساڵی رابردوو، دروستكردنی پێشانگە و باڵەخانەی 

بازرگانی بە رێژەی 46% دابەزیوە.
بەپێــی ئامارەكە، كەمترین پێشــانگە، شــوقە 
و باڵەخانــەی بازرگانی لە ســنووری شــارەوانیی 
یەك لە ســەنتەری شــاری هەولێر بــووە كە تەنیا 
105 پێشــانگە و باڵەخانــە بووە، زۆرترینیشــیان 
لە ســنووری شــارەوانیی چــوار دروســتكراوە كە 
520 پێشــانگە و شــوقە و 224 باڵەخانــە بووە، 
ئەمەش ئەوە دەردەخات كە ئاراستەی دروستكردنی 
پێشانگە و باڵەخانەكان لەسەنتەری شارەوە بۆ نێو 

گەڕەكەكان گۆڕاوە. 
كاروان جەبار حەسەن، بەڕێوەبەری شارەوانیی 
چوار لە شاری هەولێر، بە)رووداو(ی گوت "بەهۆی 
قەیرانــی دارایــی و بێ بازاڕی و فراوانبوونی شــار 
و دروســتبوونی گەڕەكە نوێیەكان و پێویســتییان 
بەبازاڕ، ئێســتا ئاراســتەی دروستكردنی پێشانگە 
و شــوقە و باڵەخانە لە ســەنتەری شارەوە بۆ نێو 

گەڕەكەكان گۆڕاوە".
ئێســتا لەهــەر گەڕەكێــك بازاڕێــك دروســت 
بووە كە بەهۆیانەوە بەشــێكی زۆری پێویســتیی 
دانیشــتووانی گەڕەكەكان لە خۆراك و كەلوپەلی 
نێو ماڵ و پێویستییەكانی دیكە دەستەبەر دەبن، 
ئەمەش بازاڕی مۆڵ و ســوپەرماركێتە گەورەكانی 

كەمێك لاواز كردووە.

 كاروان دەڵێــت "ئــەو گۆڕانكارییە وا دەكات 
بازرگانــان ئارەزوویــان لە دروســتكردنی مۆڵ و 
پێشــانگەی هاوچەرخ لە شــەقامە گشتییەكانی 
گەڕەكــەكان  نێــو  بــۆ  شــارەوە  ســەنتەری 
بگۆڕێــت، بۆیە ئێســتا داوایەكی زۆر ئاراســتەی 
شــارەوانییەكان دەكرێت كە شــەقامی ئاســایی 
گەڕەكــەكان بگۆڕیــن بۆ شــەقامی بازرگانی، بۆ 

ئەوەی بازاڕی لەسەر دروستبكرێ".
سەبارەت بە هۆكاری كەمبوونەوەی دروستكردنی 
پێشانگە و باڵەخانە بەتایبەت لە ئەمساڵدا، كاروان 
جەبار دەڵیت "بەشــێكی بۆ گرانیــی نرخی زەوی 
لــە شــوێنە بازرگانییەكانی نێو ســەنتەری شــار 
دەگەڕێتەوە، بەشــێكی دیكەشــی بۆ بێ بازاڕی و 
كەمبوونەوەی خواست لەسەر بەكرێگرتنی پێشانگە 
و باڵەخانە لەو شوێنانە، بەتایبەتیش دوای ئەوەی 
بەشــێكی زۆری كۆمپانیا توركی و بیانییەكان لقی 

كۆمپانیاكانیان داخست". 

مۆڵە مۆدێرنەكان دادەخرێن

ئەگەرچــی لــەڕووی كواڵیتــی و هەمەجۆریــی 
كەلوپەلی نێو ماڵ و خۆراكەوە، مۆڵە هاوچەرخەكان 
بە سوپەرماركێت و مینی ماركێتی نێو گەڕەكەكان 

بــەراورد ناكرێن، بەڵام قەیرانــی دارایی كاریگەری 
لەسەر ئەوانیش هەبووە، ئێستا ئەوانیش بە رێگەی 
سوپەرماركێت و مینی ماركێت و هەرزان بازاڕەكاندا 
دەڕۆن. بــۆ نموونــە بازاڕی هاوچەرخی نیوســتی 
ئێستا دەرگای بەڕووی كڕیارەكانیدا داخستووە و لە 

هەوڵی گۆڕینی سیستەمی بازاڕەكەیدایە.
دەشــتی محەممەد ســەلیم شــوكری، خاوەنی 
بازاڕی هاوچەرخی نیوستی لە شاری هەولێر، باسی 
هۆكاری داخســتنی بــازاڕی هاوچەرخی نیوســتی 
دەكات و دەڵێت "ئێمە پێشــتر گرێبەستێكی پێنج 
ساڵەمان لەگەڵ ستی سەنتەر هەبوو، بەڵام بەهۆی 
قەیرانی دارایی و لاوازیی بازاڕ گرێبەستەكەیان نوێ 
نەكردەوە، ئێستا سێ كۆمپانیای دیكە داواكارییان 
پێشــكەش كردوویــن، بۆ ئەوەی لــە داهاتوویەكی 
نزیكــدا بەشــێوازێكی دیكە و لەژێــر ناوێكی نوێ 
دووبــارە دەرگای مۆڵەكە بكرێتەوە، بەڵام هێشــتا 

لەگەڵیان نەگەیشتووینەتە بڕیاری كۆتایی".
شوكری نەیشاردەوە كە بازاڕی نێو گەڕەكەكان 
كاریگەری لەسەر بازاڕی مۆڵە مۆدێرنەكان هەبووە، 
هــەر ئەمەش وای كــردووە چەند مۆڵێكی مۆدێرن 

دابخرێن.

قازانجی كەم.. فرۆشی بەردەوام

بــێ بــازاڕی تەنیــا رووی لــە مــۆڵ و بــازاڕە 
مۆدێرنــەكان نەكــردووە، بەڵكو ئاراســتەی كار و 
شوێنی كاركردنی پێشانگەكانیشی گۆڕیوە، ئێستا 
خاوەنی پێشانگەكان بۆ گەیشتن بە كڕیارەكانیان، 

پێشانگەكانیان گواستووەتەوە نێو گەڕەكەكان.
پێشانگەكەی دێدەوان موحسین كە تایبەتە بە 
فرۆشتنی كەلوپەلی نێو ماڵ، پێشتر لە سەنتەری 
شاری هەولێر بوو، بەڵام ئێستا گواستوویەتییەوە 

نێو گەڕەكێكی میللیی وەكو گەڕەكی باداوە.
دیدەوان گوتی "لە شوێنی پێشتر جگە لەوەی 
كرێی پێشــانگەكەمان گران بــوو، بەهۆی گرفتی 
گواستنەوە و قەرەباڵغیی بازاڕ و بوونی پێشانگەی 
دیكــە لــە گەڕەكــەكان، كڕیارمــان نەبــوو، بۆیە 

بڕیارماندا بچینە نێو گەڕەكەكان".
دیدەوان موحسین، سیســتەمی بەبازاڕكردنی 
كاڵاكانیشــی گۆڕیوە، ئێســتا پەیڕەوی فرۆشــی 
بــەردەوام و قازانجــی كــەم دەكات. ئــەو گوتی 
قازانجمــان  هــەر كاڵایــەك 25 دۆلار  "پێشــتر 
دەخســتە ســەر، ئێســتا كاڵایەك 5 دۆلار قازانج 
بــكات دەیفرۆشــم، بەمــەش بازاڕمان لــە جاران 
باشــتر بووە، كرێی پێشانگەكەشمان هەرزانترە، 

بۆیە قازانج دەكەین".

"بە مریشكی كوردی دەیناسێنین"
ئەو مریشــكە هیــچ توێژینەوەیەكی زانســتی لەســەر نەكــراوە كە بیســەلمێنێ 
مریشــكێكی جیاوازە. د.یوســف بەرزنجی، سەرۆكی بەشی ســامانی ئاژەڵ لە كۆلێژی 
كشــتوكاڵی زانكۆی ســەلاحەددین، ئامادەیی خۆی و كۆلێژەكەی نیشاندا بۆ توێژینەوە 
لەســەر ئەو مریشــكە. ئەو دەڵێت "ئەگەر خاوەنی ئەو مریشــكانە هاوكارمان بن، ئێمە 
وەك بەشــی ســامانی ئاژەڵ ئامادەین تێزی توێژینــەوەی قوتابییەكی دكتــۆرا تایبەت 
بكەین بە توێژینەوە لەســەر ئەم جۆرە مریشــكە، ئەگەریش دەركەوت جۆرێكی تازەیە، 
توێژینەوەكــە لە گۆڤارە زانســتییەكانی جیهــان بڵاودەكەینەوە. لە لیســتی جیهانیی 

جۆرەكانی مریشكیش بە مریشكێكی كوردی دەیناسێنین".

مریشكەكە هەشت تایبەتمەندی هەیە و 
ساڵانە 180 هێلكە دەكات

لە لێكدانی سێ جۆرە مریشك پەیدابووە و 
شاپەڕ و سێ پۆپەی هەیە

مامۆستایەكی زانكۆ: 
ئەو مریشكە سوودی ئابووریی هەیە

كێبڕكێی شاجوانی بۆ رێكدەخرێ

ئاراستەی دروستكردنی 
پێشانگە و ماركێتەكان روو لە گەڕەكەكانە

هەرزان بازاڕەكان شوێنی مۆڵە مۆدێرنەكان دەگرنەوە

هاوكێشە ئابوورییەكان گۆڕاون

هاوكێشــەیەكی ئابووری هەیە دەڵێت هەتــا قەبارەی یەكەی ئابــووری گەورە بێت، 

تێچووی كەمترە و قازانجی زیاترە، بەڵام قەیرانی دارایی ئەو هاوكێشەیەی تێكداوە. كڕیار 

بــۆ كەمترین كڕین بیر لــە تێچووەكەی دەكاتەوە، بۆیە كاتێك كاڵایــەك بە هەمان نرخ یان 

كەمتر لە نرخی خۆی هەبێت، ئامادە نییە بۆی بچێتە مۆڵێكی مۆدێرن.

د.لوقمان عوســمان عومەر، پســپۆڕی ئابووری لە كۆلێژی بەڕێوەبــردن و ئابووری لە 

زانكۆی ســەلاحەددین بە )رووداو(ی گوت "ئێستا بازرگانان رەچاوی بارودۆخەكە دەكەن، 

لە جیاتی مۆڵی گەورە لە كۆڵان و گەڕەكەكان ماركێتی بچووك دەكەنەوە، ئێســتا ئەوان 

پەیڕەوی بنەمای زۆرترین فرۆش و كەمترین قازانج دەكەن".

لە سێ ساڵی رابردوودا 1.606 پێشانگە و شوقە و 
باڵەخانە لە هەولێر دروستكراون

وا بڕیــارە رۆژی 2016/11/30 وڵاتانی 
ئەندامــی ئۆپێــك لــە ڤییەنــای پایتەختی 
نەمســا كۆببنــەوە. ئــەو كۆبوونەوەیــە بۆ 
ئەوەیە كە بڕیار لەســەر ئەوە بدەن، ئاخۆ 
بڕیارەكەی كۆبوونــەوەی جەزائیر لە 28ی 
ئەیلولــی رابــردوودا، بكەنــە رێككەوتــن و 
بەرهەمــی نەوتی رێكخراوەكە كەم بكەنەوە 

یان نا.
تاڕاددەیــەك  جەزائیــر  كۆبوونەوەكــەی 
بازاڕی نەوتی بە جێگیری هێشــتەوە، نرخی 
نەوتی بە رێژەی 5% بەرز كردەوە. پێشبینی 
دەكرێــت كۆبوونەوەكەی هەینیی داهاتووش 
بازاڕی نــەوت تاڕاددەیەك گــەرم بكاتەوە، 
چونكــە وڵاتانــی ئەندامی ئۆپێــك جگە لە 
رێككەوتــن لەســەر دیاریكردنــی ســەقفی 
بەرهەمــی رێكخراوەكــە، هیــچ رێگەیەكــی 

دیكەیان لەبەردەمدا نییە.
بەر لەوەی باســی كۆبوونــەوەی ئۆپێك 
بكــەم، دەمــەوێ ئامــاژە بــە هۆكارەكانی 
دابەزینــی نرخی نەوت بدەم كە دەگەڕێتەوە 
بۆ ئەم خاڵانەی خوارەوە:

یەكگرتــووەكان  ولایەتــە  گەڕانــەوەی   
بــۆ نێو بــازاڕی نــەوت دوای چل ســاڵ لە 
دابڕانــی لەو بازاڕە. بەرزبوونەوەی بەرهەمی 
نــەوت لــە عێــراق. گەڕانــەوەی ئێــران بۆ 
نێــو بــازاڕی نــەوت. دۆزینەوەی نــەوت لە 
دەریاكانــی بەرازیــل. زیادكردنــی بەرهەمی 
نەوتی ســعودیە. دابەزینــی ئابووریی چین. 
كەشــوهەوایەكی مــام ناوەند )زســتانێكی 
گونجاو(، هەروەهــا كارا نەبوونی ئەندامانی 
ئۆپێك و نەگەیشتن بە رێككەوتنێك لەسەر 

سڕكردنی ئاستی بەرهەمهێنان.
پتــر لــە ســێیەكی نەوتــی ئــەم جیهانە 
لەلایەن ئەندامانــی ئۆپێكەوە بەرهەم دێت. 
ئەمســاڵ كڕیارەكانی نەوت بایــی 2 ملیۆن 
بەرمیل داواكارییان زیاتر بووە لە چاو ساڵی 
رابــردوو. بەهۆی هاتنی وەرزی ســەرماش، 
پێشــبینی دەكرێت داواكاری لەســەر نەوت 
زیاتریش بێــت بە جۆرێك باڵانســی بازاڕی 

نەوت رابگرێ.
كێشەی ئۆپێك لە چەند ساڵی رابردوودا 
دەگەڕێتــەوە بــۆ نەگونجانــی سیاســی لــە 
نێوان دوو بەرەی ســەرەكی، ئەویش بەرەی 
سعودیە و بەرەی ئێرانە. 

هەر لەم رۆژانەشــدا وەزیری نەوتی سعودی 
رایگەیانــد هــەر رێككەوتنێــك لــە نێــوان 
ئەندامانی ئۆپێك بكرێت دەبێ ســنوورێكی 
گونجــاو بۆ بەرهەمــی وڵاتانی وەك ئێران و 
نێجیریــا و لیبیای تێدا دیاری بكرێت. ئەمە 
ئەوە دەردەخات كە ســعودیە هەوڵ دەدات 
سەقفی بەرهەمی ئەم وڵاتانە كەم بكاتەوە. 
بێگومــان هەر وڵاتێك هــەوڵ دەدات رێژەی 
خۆی بەرز و رێژەی وڵاتانی دیكە كەم بێت. 
بەڵام ئەمڕۆ كار گەیشتووەتە شوێنێك كە 
دەوڵەتانی ئەندام لە ئۆپێك بەگشتی و ئەم 
دوو دەوڵەتە بە تایبەتی، هیچی دیكە بواری 
تەراتێنیــان نەماوە و هەر دەبێ رێكبكەون، 
چونكە نەگەیشــتن بە رێككەوتن، مانەوەی 

رێكخراوی ئۆپێك دەخاتە ژێر پرسیارەوە.
ئەندامانی ئۆپێك بەگشتی گەیشتوونەتە 
هەمان باوەڕ. بۆ نموونە ئەسدرۆباڵ چافێز، 
وەزیری نەوتی ڤینزوێللا، رایگەیاند رێككەوتن 
و هەماهەنگی لە نێوان ئەندامەكانی ئۆپێكدا 
باشــترین رێگایە بۆ راگرتنی نرخی نەوت لە 
بازاڕەكانی جیهاندا. هەروەها خۆزێ بۆتیلۆ 
دی ڤاسكۆنسیلۆس، وەزیری نەوتی ئەنگۆلا 
رایگەیانــد دەبێ نرخی نــەوت بگەیێندرێتە 

80 دۆلار، وەكو نرخێكی گونجاو. 
شرۆڤەكارانی بازاڕی نەوت بە گومانن كە 
ئەندامانــی ئۆپێك لە كۆبوونەوەكەی هەینی 
داهاتــوودا رێكبكەون. مایــكل ماك ئارتی، 
لە كۆمپانیای SMS بە ئاژانســی رۆیتەرزی 

راگەیاندووە كە وەبەرهێنەر و بازرگانە 

مەزنەكانــی نەوت لە جیهان بەگومانن لە 
ئەگــەری رێككەوتــن و توانــای بەرپاكردنی 
هەماهەنگــی لەنێــوان ئەندامەكانــی ئۆپێك 
و ئەگــەری رازیبوونــی هــەر ئەندامێــك بە 

دابەزاندنی بڕی نەوتی خۆی.
 دابەزاندنــی ســەقفی بەرهــەم بــۆ هەر 
وڵاتێكــی ئەندام لە كۆبوونــەوەی داهاتوودا 
رادەگەیەنــرێ. ئەندامانــی ئۆپێــك نیازیان 
هەیە ســەقفی بەرهەمی گشتی لە )33.24 
ملیۆن بەرمیــل رۆژانە( دابەزێنن بۆ )32.5 
ملیۆن بەرمیل رۆژانە(. ئابووریناسان گومان 
لــە توانای ئۆپێك دەكەن كــە ئایا دەتوانێ 
ئەندامانــی رازی بــكات پابەندی بڕیارەكانی 
بن، هەر بۆیە داوا دەكەن هەر لە ئێســتاوە 
رەشنووســی بڕیارەكەیان بۆ ئاشــكرا بكرێ 
كــە هــەر وڵاتێــك چەنــدی لە پشــكی ئەو 
بەردەكــەوێ.  بەرهــەم  كەمكردنەوەیــەی 
ئەگــەری  و  واقیبینانەیــە  بڕیارەكــە  ئایــا 

جێبەجێكردنی هەیە؟
سەبارەت بە عێراق، وا پێدەچێت كێشەی 
زۆری لەگەڵ بڕیارەكەی ئۆپێك نەبێ. عێراق 
لە لیســتی ئەم وڵاتانەدا نابێت كە پێویستە 
ئاســتی بەرهەمیان كەم بكەنــەوە، یان لەو 
ئاســتەی ئێســتایان ســڕی بكــەن. چونكە 
هێشــتا لــە ســنووری خــۆی تێنەپەڕیوە و 
تەنانەت نەگەیشــتووەتە ئەو سنوورەش كە 

ئۆپێك بۆی داناوە. 
عێراق لە كۆبوونەوەی داهاتووی ئۆپێكدا 
لــە ڤیەننــا بە شــاندێك بە ســەرۆكایەتی 
وەزیــری نەوت، بەشــدار دەبێت. عێراقیش 

وەكو زۆربەی ئەندامەكان خوازیارە 

ئاســتی  لەســەر  ئۆپێــك  ئەندامانــی 
بەرهەمهێنانی نەوت بگەنــە رێككەوتنێكی 
ئیجابی، بۆ ئەوەی نرخی نەوت بەرزببێتەوە 
و باری گرانی ئابووریی ســەر شانی عێراق 
ســووكتر ببێ. هەوڵیش دەدەن نێوبژیوانی 
لەنێــوان دوو بــەرە ناكۆكەكــەی ئۆپێــك 

-ئێران و سعودیە- دا بكەن.
ئەگــەر پێوەری بڕی بەرهەمهێنانی نەوت 
بەگوێــرەی بڕی یەدەگــی هەر وڵاتێك بێت، 
ئەوســا دەزانین كە عێراق هێشتا رێژەیەكی 
كەمتــری بۆ دیاریكراوە هــەم لەچاو ئەوەی 
كــە حەقی خۆیەتــی و هەم لەچــاو ئەوەی 
كــە ئێســتا بەرهەمــی دەهێنێــت. یەدەگی 
عێراق لە نەوت ســاڵ بە ساڵ زیاد دەكات. 
ئــەوەی كە رەنگە ناچار بێت بەرهەمی كەم 
بكاتەوە یاخود رابگرێت، وڵاتەكانی سعودیە 

و ئیمارات و كوێتن نەك عێراق.
كۆبوونــەوەی  پێوەرێــك  هەمــوو  بــە 
داهاتــووی ئۆپێك دەبێتە ســەنگی مەحەك 
ناچــارن  ئەندامــەكان  رێكخراوەكــە.  بــۆ 
بگەنــە رێككەوتــن. چونكە نەگەیشــتن بە 
رێككەوتــن، بــە زیانی ســەرجەم ئەندامانی 
ئۆپێــك دەشــكێتەوە. بەڵام من گەشــبینم 
كە ئەندامانــی ئۆپێك دەگەنــە رێككەوتن. 
راســتەوخۆ  ئــەوە  رێكبكــەون  ئەگەریــش 
بەهــای نــەوت تاوەكــو 53 دۆلار بــۆ هــەر 
بەرمیلێــك بــەرز دەبێتــەوە. لە ســەرەتای 
ســاڵی داهاتووشــدا بەرزدەبێتــەوە بۆ 57 
دۆلار، ئەو بەرزبوونەوەیە لە كۆتایی ســاڵی 
2017 دەگاتــە 60 دۆلار، ئــەم نرخــەش 
نرخێكــی گونجاوە بــۆ وڵاتانی بەرهەمهێنەر 

و بەكاربەری نەوت.
وردی  بــە  ئۆپێــك  دەرەوەی  وڵاتانــی 
چاودێریــی كۆبوونەوەی داهاتــووی ئۆپێك 
دەكــەن و دەبــێ هــاوكار بن لە ســڕكردن 
یان كەمكردنەوەی ئاســتی بەرهەمهێنانیان. 
ئــەوەش دەبێتــە فاكتەرێكــی بەهێــز بــۆ 

بوژاندنەوەی ئابووریی جیهان.
ســەبارەت بــە بوژاندنــەوەی ئابووریــی 
هەرێمــی كوردســتان گەشــبینم، ئەویــش 
لەبــەر چەنــد هۆیــەك: ســەردانی بەڕێــز 
ســەرۆكی هەرێمی كوردســتان بۆ بەغدا كە 
ئەنجامەكانــی بە زووترین كات دیار دەبێت. 
دوورخستنەوەی مەترسیی داعش لە هەرێمی 
كوردســتان، ئەوەش وادەكات وەبەرهێنەری 
بكەنــەوە.  كوردســتان  لــە  روو  بیانــی 
ئەگــەری رێككەوتنی ئەندامانــی ئۆپێك لە 
كۆبوونەوەی هەینی داهاتوو. 
رێكخســتنەوەی ناو ماڵی 
ســەقامگیریی  كــورد. 
سیاســی، ســەقامگیریی 

ئابووری بەدواوەیە.

* دكتۆرا لە ئابووریی نەوت

ئۆپێك لە بەردەم تاقیكردنەوەیەكی سەختدایە

وا بڕیــارە كۆتایی ئــەم مانگــە ئەندامانی 
رێكخراوی ئۆپێك كە لە 14 وڵات پێكدێن، لە 
ڤیەننای پایتەختی نەمسا كۆببنەوە، دواتریش 
لەگەڵ هەشــت وڵاتــی دەرەوەی رێكخراوەكە 
كۆدەبنەوە بۆ گفتوگۆكردن لەبارەی رێككەوتن 
لەســەر جێگیركردنــی ئاســتی بەرهەمهێنانی 
چەندیــن  دوای  كۆبوونەوەیــە  ئــەم  نــەوت. 
كۆبوونــەوەی بێئەنجــام و شكســتخواردووی 

رێكخراوەكە دێت.
ئایــا عێــراق بۆچی لە دیاریكردنی پشــكی 
وڵاتانــی بەشــدار لە ئۆپێــك ناڕازییە؟ بۆچی 
لە كاتــی ئاماژەكــردن بە ئاســتی هەناردەی 
نەوت، هەناردەی نەوتی كوردســتان و عێراق 
پێكەوە بۆ دانوستاندن ئاماژە پێدەكەن؟ ئایا 
كوردستان پێویستە چی بكات بۆ ئەوەی لەناو 

رێكخراوی ئۆپێك مامەڵەی لەگەڵ بكرێت؟

عێراق و رێكخراوی ئۆپێك

رێكخــراوی وڵاتانــی هەنــاردەكاری نــەوت 
)ئۆپێــك( لــە ســاڵی‌ 1960 لەلایــەن پێنــج 
وڵاتی‌ سەرەكیی‌ هەناردەكاری‌ نەوت )عێراق، 
ئێران، ســعودیە، كوێــت و ڤەنزوێلا( دامەزرا، 
یەكــەم كۆبوونەوەی ئەم رێكخراوە لە بەغدای 
پایتەختــی عێــراق بەڕێوەچــوو، لەماوەیەكی‌ 
دیاریكراودا ئەم رێكخراوە بەهۆی‌ پەیڕەوكردنی‌ 
سیاســەتێكی‌ تۆكمە، توانــی‌ كۆنترۆڵی‌ نرخی‌ 
نەوت و ئاستی‌ هەناردەی‌ ئەندامەكانی‌ بكات.

مێژوویەكــی‌  خــاوەن  هەرچەنــد  ئۆپێــك 
پرشــنگدار و بەهێــزە لــە دیاریكردنی‌ نرخی‌ 
نەوت و ئاستی‌ هەناردەی‌ نەوت، بەڵام كاتێك 
لــە حوزیرانی 2014، نرخی نەوت دابەزینێكی 
گەورەی بەخۆیەوە بینی و نرخی بەرمیلێك لە 
115 دۆلارەوە بــۆ 27 دۆلار دابــەزی، ئۆپێك 
هیــچ دەرمانێكــی بــۆ دەردی دابەزینی نرخی 
نــەوت شــك نەبرد و نەیتوانی نرخ و ئاســتی 

هەناردە هاوسەنگ بكاتەوە.
بەركەوتی ئێســتای رێكخراوەكە لە بازاڕی 
نەوتــی جیهانی ســێیەكی بەرهەمهێنانی كۆی 

نەوتــی جیهانــە. بارودۆخی ئێســتای ئۆپێك 
زیاتر نزیكە لە گەیشتن بە یەكەم رێككەوتنی 
رێكخراوەكە لەدوای ساڵی 2008 كە سەبارەت 
بــە ســنوورداركردنی ئاســتی بەرهەمهێنانــی 
نەوت هاتبووە كایەوە، ئەم لێكتێگەیشــتنەی 

رێكخراوەكــە  ئێســتای 

نافەرمیــی  كۆبوونــەوەی  بــۆ  دەگەڕێتــەوە 
رێكخراوەكــە لــە جەزائیر لە مانگــی ئەیلولی 

رابردوودا.
ســەبارەت بــە هــۆكاری دابەزینــی نرخی 
نەوت و كاریگەریی قەیرانی دارایی بۆ وڵاتانی 
هەنــاردەكاری نەوت لە دوو ســاڵی رابردوودا 
زۆر گوتــراوە، بەڵام ئایا بۆچی عێراق لەدوای 
گفتوگۆكانــی جەزائیــر دەنگــی ناڕەزایەتــی 
بەرزكــردەوە و داوا دەكات لــە كەمكردنەوەی 
پشــكی خۆی لە بازاڕی نەوت ببەخشرێت كە 
بەپێــی دوایین داتاكانــی هەناردەی نەوت، لە 
ئۆكتۆبەری ئەمســاڵدا لەناو رێكخراوی ئۆپێك 
13%ی هەنــاردەی نەوتــی رێكخراوەكــە بەر 

عێراق كەوتووە.
نەیجیریــا،  و  لیبیــا  شــێوەی  بەهەمــان 
عێراقیش داوای بەخشــینی لە كەمكردنەوەی 
بەرهەمهێنان بۆ تێچووی زۆری شــەڕی داعش 
و كورتهێنانی بودجە و 

تێكچوونی باری ئەمنیی وڵات دەگەڕێنێتەوە.
ئــەوەی لە لێــدوان و هەڵوێســتی وڵاتانی 
بەشــدار لــە ئۆپێكیــش دەخوێنرێتــەوە، تــا 
ئێستا سەبارەت بە داخوازیی لیبیا و نەیجیریا 
كۆكن، هەندێك ســەرچاوە باس لە پێشنیازی 
كەمكردنەوەی پشكی وڵاتان بە رێژەی 4% بۆ 

4.5%ی كۆی هەناردەی وڵاتان دەكەن.
عێــراق هەمــوو هەوڵەكانــی خســتووەتە 
گــەڕ بــۆ ئــەوەی لــە كەمكردنەوەی پشــكی 
هەناردەكردنی نەوتەكەی ببەخشرێت. وەزیری 
نەوتی عێــراق رایگەیاندووە لــە كۆبوونەوەی 
ئۆپێكــدا ســێ پێشــنیاز دەخاتــەڕوو، بەبێ 
ئەوەی ناوەڕۆكی پێشنیازەكان ئاشكرا بكات.

بەهەمانشــێوەی عێــراق، ئێرانیش یەكێك 
لــەو وڵاتانەیــە كــە بەخاڵــی ناكۆكــی كۆی 

دادەنرێــت،  ئۆپێــك  كۆبوونەوەكانــی 
بــە كەمكردنــەوەی پشــكی  ئەســتەمە 
هەناردەكردنی نەوتەكەی بۆ بازاڕەكانی 
جیهــان رازی ببێت، بۆیە ئەگەری هەیە 
لــە نێــوان پیشــنیازی كەمكردنــەوەی 

 ،%4.5 بــۆ   %4
پێشــنیازێكی نــوێ 

كایــەوە،  بێتــە 

ئەویــش كەمكردنــەوەی بڕێــك لــە ئاســتی 
هەنــاردەی نەوتی ئێران و عێراقە. بە جۆرێك 
عێــراق 200 هــەزار بەرمیــل نــەوت لە كۆی 
هەناردەی نەوتەكەی لە مانگی ئۆكتۆبەر كەم 

بكاتەوە و ئێرانیش 130 هەزار بەرمیل.

كوردستان و رێكخراوی ئۆپێك

رێكخــراوی ئۆپێــك ئەگەر ســەیری ناوی 
دامەزرێنەرانــی و تــەواوی ئەندامانی بكەیت، 
هەموویان دەوڵەتی هەناردەكاری نەوتن، واتە 
هیچ هەرێمێك لە نێو پێكهاتەی رێكخراوەكەدا 
نییــە، بــەڵام هەرێمــی كوردســتان كــە لــە 
چوارچێوەی عێراقدایە وەك وڵاتێكی فیدراڵی، 

ئایا دەتوانێت چۆن رۆڵ ببینێ؟
لــە  ئەگــەر  بەدڵنیاییــەوە 
عێراق  رابــردوودا،  ماوەكانی 
و  دانیشــتن  زۆرینــەی  لــە 
نوێنەرایەتیی  گفتوگۆكانــدا 
پشــتگوێ  كــوردی 
ئــەوا  خســتبێت، 
2003ەوە  لــەدوای 
كــورد بــە ئەمری 
هەندێــك  واقیــع 
ی  ســە ۆ پر
دەســتپێكردووە 
لــە  بەتایبــەت 
نەوت.  دۆسیەی 
نموونــە  بــۆ 
ن  ســتا د ر كو
یاســای  خاوەنی 
22ی  ژمــارە 
2007ی  ســاڵی 
تایبەت بە نەوت 
هەروەهــا  گازە.  و 
بۆڕیــی  خاوەنــی 
نەوتە  هەناردەكردنی 
توركیــاوە.  لەڕێــی 
جگە لەوە ژمارەیەكی 
كۆمپانیــای  زۆر 
نــاوداری  گــەورەی 
لــە كەرتــی  جیهانــی 
كوردســتاندا  نەوتی 
وەبەرهێنان دەكەن، 
بــە  ئەمانەشــی 

پشتبەســتن بە دەســتووری عێراق و یاســای 
نــەوت و گاز و یاســای شایســتە داراییەكانی 

كوردستان كردووە.
بەدڵنیاییــەوە كوردســتان وەك دەوڵــەت 
ناتوانــێ ببێتە ئەندامــی ئۆپێك، بەڵام بەپێی 
توانــای هەنــاردەی نــەوت دەتوانیــن بڵێیــن 
لــە ریزبەنــدی نۆیەمین وڵاتی نێــو رێكخراوی 
ئۆپێكــدا دێــت و دەكەوێتە پێــش ئیكوادۆر، 
بەڵام ئــەوەی جێی گومانە ئەوەیە كە لەدوای 
كۆبوونــەوەی جەزائیــر، كاتێك عێــراق باس 
لەپشــكی خــۆی دەكات، ئاســتی هەنــاردەی 
نەوتــی خۆی و كوردســتان پێكەوە حســاب 
دەكات. ئــەوەش ئەگــەر لەلایــەك پەیوەندی 
بەنزیكبوونەوەكانــی هەولێــر و بەغداوە بێت، 
لە لایەكی دیكەوە بەرپرســیارێتی عێراق زیاتر 
دەكات لە ئاستی هەرێمی كوردستان، هەروەها 
پێویستە هەرێمی كوردستانیش بخاتە قۆناغی 
بیركردنەوە لە چۆنیەتــی مامەڵەكردن لەگەڵ 

ئەم رێكخراوە.
سەرســوڕمانە  مایــەی  هەرچەنــدە 
كۆبوونەوەیەكــی گرنگــی وەكو ئــەوەی 30ی 
نۆڤەمبــەر كــە هەمــوو چاوەكانی لەســەرە و 
كاریگەریی راســتەوخۆی لەسەر بازاڕی نەوت 
و ســەرچاوەی داهاتی وڵاتان هەیە، تا ئێستا 
بەرپرســانی حكومەتی هەرێمی كوردستان لە 

ئاستیدا بێدەنگن.
بــە گرنگــی دەزانــم هەرێمــی كوردســتان 
هەوڵەكانــی لەگــەڵ عێــراق چڕبكاتــەوە بــۆ 
داواكردنــی نوێنەرایەتی هەرێــم لە كۆبوونەوە 
ئەگــەری  لــە  ئۆپێــك.  دانیشــتنەكانی  و 
پابەندنەبوونی عێراق، پێویســتە كوردســتان 
خۆی هەوڵی دانیشتن و كۆبوونەوە لەگەڵ ئەو 
رێكخــراوە بــدات، بۆ ئــەوەی میكانیزمێك بۆ 
چۆنیەتــی مامەڵەكردن لەگــەڵ ئەم رێكخراوە 

بدۆزێتەوە.
چونكە كاركردنی كوردستان لە چوارچێوەی 
ئۆپێكــدا، یــان ئەندامبوون لــە رێكخراوەكە، 
چارەســەری گرفــت و لەمپەرەكانــی بەردەم 
كەرتــی نەوتــی ئاســانتر دەكات، بــۆ نموونە 
گرفتی یاسایی فرۆشــتنی نەوتی كوردستان. 
هەروەها هەرزانفرۆشتنی نەوتی كوردستان لە 
چاو عێراق و مامەڵەكردنی راســتەوخۆ لەگەڵ 

كۆمپانیا گەورەكان و وڵاتانی جیهان.

*رۆژنامەنووسی ئابووری 

هەرێمی كوردستان و رێكخراوی ئۆپێك

د.عەتووف عەبدولموهەیمن بارزانی *

بیلال سەعید *

پەیوەندیــی نێــوان كــورد و جــوو وەك دوو 
نەتەوە، كە هەر كاتێــك باس بكرێ كاردانەوەی 
میدیایی بــەدوای خۆیدا دێنێ، بە تایبەتی لەنێو 
میدیای عەرەبی، پرســێكە جۆناسان ئۆرنستین، 
دڵخوازانــە لــە بارەیــەوە قســە دەكات. بــەڵام 
ئــەو هێشــتا بەباشــی تێنــاگات لــەوەی بۆچی 
سەركردەكان كەمتر خۆیان لە قەرەی ئەو پرسە 
دەدەن. هەرچەنــدە دڵنیایــە لــەوەی كــە بەلای 
جووەكانی جیهانەوە، ئەو پەیوەندییە بژارەیەكی 
پەسەندكراوە و زۆر پێویستی بە بیركردنەوە نییە.
‌ئــەو رێكخــراوەی جۆناســان لــە كراكۆڤــی 
پایتەختی هەرێمی ماڵۆپۆسكای پۆڵەندا بەڕێوەی 
دەبات، زۆرتر چاوی بڕیوەتە داهاتووی نەوەكانی 
جوو لە پۆڵەندا، بەتایبەت دوای ئەو كوشــتارەی 
نازییــەكان  لەسەردەســتی  لــەوێ  جــووەكان 
رووبــەڕووی بوونــەوە، بــەلای ئــەوەوە خاڵێكی 
هاوبــەش هەیــە لــە ئازارەكانی كــورد و جوودا، 
ئەویش ئەو ســتەمە زۆرەیــە كە بەهۆی نەبوونی 

دەوڵەتەوە چەشــتوویانە "ئەمە خاڵێكی گرنگ و 
هاوبەشە لە پەیوەندیی نێوان كورد و جوو".

بەبــڕوای جۆناســان، پەیوەندیــی نێوان جوو 
لەگــەڵ كورد زەمینەیەكی بەهێزی هەیە، چونكە 
دوژمنەكانیــان هاوبەشــە"، ئەگەرچــی هەردوولا 
دراوســێی جیــاواز و هەڵكەوتــەی جوگرافــی و 

جیۆپۆلەتیكی جیاوازیان هەیە.
لەبــارەی  هەیــە  رۆشــنی  دیدێكــی  بــەڵام 
چارەنووســی سیاســیی كورد لە عێراق و دەڵێ 
"ســەربەخۆیی كوردســتان بــە بــڕوای من بەو 

نزیكانە دەبینین".
نــاو بەنــاو لــە ئیســرائیلەوە دەنگێــك بەرز 
دەبێتەوە كە لە گوێی ئەو وڵاتانەی كوردستانیان 
بەسەردا دابەش كراوە، هەراسانكەر و نەخوازراوە. 
ئەو دەنگەی قسەی دڵی ئیسرائیلییەكان دەكات 

لەبارەی بەدیهاتنی خەونی كورد.
 دوو ســاڵ پێش ئێســتا، بنیامین ناتانیاهۆ، 
سەرۆك وەزیرانی ئیسرائیل پاڵپشتیی وڵاتەكەی 
بۆ ســەربەخۆیی كوردســتان راگەیاند. لە دوایین 
لێدوانــی لــەو جۆرەشــدا لەلایــەن بەرپرســانی 
ئیســرائیلەوە، ئایلێــت شــاكید، وەزیــری دادی 

ئیســرائیل رایگەیاند "ئێمە بە هەموو هێزمانەوە 
پشــتیوانی لــە دامەزراندنــی دەوڵەتێكی كوردی 
دەكەیــن، لەســەر ئــەو باوەڕەیــن ئــەو كارە لە 
دوژمنانــی  و  دەبــێ  ئیســرائیل  بەرژەوەندیــی 

ئیسرائیل لاواز دەكات".
جــووەكان ســاڵی 1948 لــە بارودۆخێكی پڕ 
لــە تــرس و دڵەڕاوكێدا، دەوڵەتی ئیســرائیلیان 
راگەیاند، ســاڵانێكی زۆر لــە چاوەڕوانیدا مانەوە 
تاوەكو كاردانەوە نێودەوڵەتییەكان بۆ پشتیوانیی 
ئــەوان بە ئەرێنی شــكانەوە. هەرچەندە كەوتنە 

بــەردەم جەنگێكــی درێژخایــەن لەگــەڵ وڵاتــە 
عەرەبییــەكان كــە وەك گۆڵــدا مایەر، ســەرۆك 
وەزیرانی پێشــووتری ئیسرائیل لە یاداشتەكانیدا 
دەڵێ "سوپا و توانای سەربازیمان هەرگیز لەگەڵ 

ئەواندا بەراورد نەدەكرا".
جۆناسان ئۆرنســتین، بەڕێوەبەری رێكخراوی 
بونیادنانــی داهاتــووی جوو لە كراكــۆڤ، دەڵێ 
دۆخی كورد و جوو جیاوازە "پێموایە هەوڵدان بۆ 
دروســتكردنی دەوڵەتێك بۆ ئێوە ئاسانترە وەك 
لەوەی ئێمە كردمان، ئێوە پێویستتان بە پاڵپشتی 

هەیە وەك چۆن ئەمریكا پاڵپشتی ئیسرائیل بوو، 
هیــوادارم ئەمریكا بۆ ئێوەش وابێــت". هەروەها 
دەڵێت "پێموایە كە تەماشای 200 ساڵ لەوەوبەر 
دەكەیت، ئەوانەی هەوڵی دروســتكردنی قەوارەی 
سەربەخۆیان داوە، پێیگەیشتوون، بۆیە ئەمە بۆ 

كورد ئەستەم نییە كە بگاتە سەربەخۆیی".
زانیاریی ئەوەشی هەیە كە ئێستا جووەكانی 
ئەمریكا گرنگییەكی زۆر بە پرســی كورد دەدەن 
"ژمارەیەكــی زۆر جــوو لــە ئەمریكا هــەوڵ بۆ 
پەیوەنــدی لەگەڵ كــورد دەدەن، بیردەكەنەوە، 

بــە  بایــەخ  و  دەزانــن  كوردســتان  هەواڵــی 
ئەنجامەكانی ئەو شــەڕەش دەدەن كە ئێستا لە 

عێراق و دەگوزەرێ".
جۆناســان، زانیاری لە بــارەی كورد لە هەر 
چوار پارچەی كوردســتان هەیــە، تەنانەت بەو 
ناتەباییــەش نیگەرانــە كە ئەمڕۆ لــە گۆڕەپانی 
باشووری كوردستان لە نێوان حیزبەكاندا هەیە. 
ئــەو بە نیگەرانییــەوە گوتــی "بەردەوامیی ئەو 
ناكۆكییانــە كورد لە گەیشــتن بــە ئامانجەكەی 

دوور دەخەنەوە".

سەنگەر عەبدولڕەحمان
رووداو - پەیژین

كاتێــك ئــاگادار كرامەوە لــەوەی یەكێكم 
لــەو رۆژنامەنووســانەی بۆ گەشــتێكی چین 
دەستنیشــان كــراوم، ســەرەڕای ئــەوەی كە 
ئۆپەراسیۆنی مووســڵ تازە دەستیپێكردبوو، 
بــەڵام بــێ دوودڵــی قبوڵــم كــرد، چونكــە 
دەمزانــی وڵاتێكی جیاواز دەبینم و بۆ منێكی 
رۆژنامەنووس گەشــت بۆ ئەو وڵاتە دەبێتە چ 

ئەزموونێكی گەورە.
گەشــتەكە لەلایــەن حكومەتــی چینــەوە 
لەڕێی باڵیۆزخانەكەیان لە بەغدا بۆ ژمارەیەك 
رۆژنامەنووسی هەرێمی كوردستان رێكخرابوو. 
حكومەتــی چین سیاســەتێكی نــوێ پەیڕەو 
دەكات، دەیەوێ زۆرترین گەشتیار رابكێشێتە 
وڵاتەكــەی، بــە تایبەتــی رۆژنامەنــووس و 
بــازرگان و وەبەرهێن. چین لــەو كارەدا دوو 
ئامانجــی هەیە: یەكەم، بــۆ ئەوەیە ئەو وێنە 
ناشــرینە بســڕنەوە كــە ئەمریــكا و وڵاتانی 
ئەوروپا لەبارەی چینەوە دروســتیان كردووە. 
دووەم بــۆ بینینی ئەو شارســتانییە مەزنەی 
كــە چین بــە درێژایی مێــژوو بنیاتــی ناوە، 
بۆیە مەحاڵە كەســێك داوەت بكەن و شوێنە 

مێژووییەكانی پێ نیشان نەدەن.
چیــن لــە 22 هەرێــم و پێنــج ناوچــەی 
ئۆتۆنۆمی و دوو ناوچەی خاوەن بەڕێوەبردنی 
تایبەت )هۆنگ كۆنگ و ماكاوی( پێكهاتووە. 
ئــەو هەرێمانــە زۆربەیان لەلایــەن حكومەتی 
ناوەندییەوە بەڕێوەدەبرێن، بەڵام دانیشتووانی 
پێنــج ناوچــە ئۆتۆنۆمییەكــە كــە بریتین لە 
)گوانگچــی، مەنگۆلیــای ژوورو، نینگیشــیا، 
شــینگیانگ و تیبت(، ناســنامەی تایبەت بە 
خۆیان هەیــە، خەڵكی دەرەوەی شــارەكانی 
ئــەو هەرێمانــە بــۆ ئــەوەی ببنــە خاوەنــی 
ناســنامەی ئەو هەرێمانە، دەبێ ماوەی پێنج 
ساڵ لە یەكێك لەو هەرێمانە نیشتەجێ ببن.

سیســتمی سیاســی لە چین، سیستمێكی 
سۆسیالیســتیە و تەنیا یــەك حیزب حوكمی 
وڵات دەكات كــە حیزبی كۆمۆنیســتی چینە. 
ئەنجوومەنــی  ســەرۆكی  وڵات،  ســەرۆكی 
دەوڵەتیشــە. جگــە لــە پەرلەمــان، هەمــوو 

شــار و شــارۆچكە و گوندەكان ئەنجوومەنی 
خۆجێییــان هەیــە، بــوون بــە ئەنــدام لــە 
ئەنجوومەنە خۆجێییەكان و پەرلەمان كارێكی 
زەحمەتــە، چونكــە ئەندامــی پەرلەمان یان 
ئەنجوومەنی خۆجێیی پێویســتی بە ســەتان 

هەزار دەنگ هەیە.
چیــن خاوەنــی ســوپایەكی پێنــج ملیۆن 
ســەربازییە، بەڵام بوون بە سەرباز لەو وڵاتە 
مەرجی قورســی هەیە، بــۆ نموونە نابێت بە 
هیچ هۆكارێــك بریندار بووبــێ و بچووكترین 
شــوێنەواری برین بە جەســتەیەوە دیار بێت، 
ســوپای چیــن لــە خۆبەخشــەكان و ئەوانە 
پێكدێ كە سەربازیی ناچاری دەكەن، تەمەنی 
سەربازی لە 16 ساڵییەوە دەست پێدەكات.
100 ساڵ كاركردن بۆ كڕینی شوقەیەك

ژیان لــە شــارە گەورەكانــدا زەحمەت و 
سەختە، نرخی شــتومەك زۆر بەرزە، نرخی 
خانــوو خەیاڵییــە، لــە بەرامبــەردا داهاتی 
تــاك نزمە. داهاتی ســاڵانەی تاك كەمتر لە 
10 هــەزار دۆلارە، ئەگــەر چینییەك بیەوێ 
لــە زۆنــی ژمارە پێنجــی شــارە گەورەكاندا 
شوقەیەكی 100 مەتری بكڕێت، دەبێت 100 
ســاڵ كار بــكات. خەڵك بۆ دەســتكەوتنی 
رێگایــان  دوو  نیشــتەجێبوون،  یەكەیەكــی 
لەبەردەمــە، یــان دەبێت پــارە لە حكومەت 
قــەرز بكــەن، یــان تاوەكو لــە ژیانــدا بن، 

كرێچیی دەوڵەمەندەكان بن.
گەنجەكان هەموو هەوڵیان بۆ ئەوەیە ببنە 
خاوەنــی یەكەیەكی نیشــتەجێبوون، چونكە 
ئەگــەر كوڕێك بە نیــازی پێكەوەنانی خێزان 

بێــت، یەكــەم مەرجــی كچەكــە ئەوەیــە كە 
كوڕەكە شوێنی نیشتەجێبوونی هەبێت.

چینییە بێ خاڵ و مامەكان

رووبــەری چیــن 9.6 ملیــۆن كیلۆمەتر 
دانیشــتووانەكەی  ژمارەی  چوارگۆشــەیە، 
ملیارێك و 350 ملیۆن كەســە )بەگوێرەی 
ســەرژمێریی ســاڵی 2012(. ئەو ژمارەیە 
كاتێــك زۆر زیــادی كــرد كە ســەركردەی 
مێژوویی ماو تســی تۆنگ داوای لە خەڵكی 
چین كرد، منداڵی زۆر بخەنەوە، بۆ ئەوەی 
چین بە بەهێزی بمێنێتەوە، بەڵام نەیانزانی 
كــە ژمارەكە بە جۆرێــك زۆر دەبێت دواتر 
كێشــەی گەورەیــان بــۆ دروســت دەكات، 

بۆیــە دوای مردنــی ماو لە ســاڵی 1976، 
حكومەتــی چین بڕیاری دا هــەر خێزانێك 
نابێت لە منداڵێــك زیاتری هەبێ. زۆربەی 
ئــەو چینیانــەی دوای ئەو بڕیــارە لەدایك 
بوون، ئێســتا نە خوشــكیان هەیە نە برا، 
منداڵەكانیشیان نە مامیان هەیە نە خاڵ.

رێبەرێكــی  وەك  كــە  شــوانگ  لــی 
گەشــتیاری لەگەڵ ئێمە بــوو، چیرۆكێكی 
سەرنجڕاكێشــی هەیــە. ئــەو لــە ســاڵی 
1984 خوشكێكی لەدایك دەبێت، ئەوەش 
پێچەوانەی یاســای ئەوكاتی چین دەبێت، 
پــاش لــە دایكبوونــی بە رۆژێــك، كچەكە 
دەدەنــە ماڵــی مامــی، چونكــە باوكی لی 
دكتــۆر بوو، نەدەبــوو دوو منداڵی هەبێت، 
ئەگــەر حكومــەت پێی بزانیبایە ســزاكەی 
دوورخســتنەوەی دەبــوو لــە كارەكــەی. 
كاتێك لی پرســیاری خوشكەكەی دەكات، 
دایكی پێیدەڵێت، منداڵمان نەبوو، ئەوەی 

كە بینیت سەگێكی بچكۆلە بوو.
لــی و خوشــكەكەی مــاوەی 28 ســاڵ 
وەك ئامۆزا یەكدی دەناسن، تاوەكو ساڵی 
2011 دایــك و باوكیــان نهێنییەكەیان بۆ 
ئاشــكرا دەكەن و پێیاندەڵێن ئێوە خوشك 
و برای یەكدین. بەڵام ئێســتا ئەو یاســایە 
نەماوە و خێزانــی چینی دەتوانن زیاتر لە 

منداڵێكیان هەبێت.
لە چین نزیكەی 55 كەمە نەتەوە هەن. 
لەوانە تیبتییەكان، مانزۆ، موسوڵمانەكان، 

دایــزۆ و هتد. هەموویان وەك یەك مافیان 
هەیە، هەموو یاســاكانی چین بۆ هەمووان 
وەكــو یەكــە، هەندێكجــار مافــی كەمــە 
نەتەوەكان زیاتریشــە، بۆ نموونە یاســای 
یــەك منــداڵ نەیدەگرتنــەوە، كــە دەچنە 
زانكۆكانیش بە نمرەی كەمتر وەردەگیرێن، 
بەڵام رێوڕەســمەكانیان سنووردار كراوە و 

لەژێر چاودێریی حكومەتدا بەڕێوەدەچێ.

كێشەی گەورەی چین

گەورەترین گرفت كە ئێســتا رووبەڕووی 
كۆچــی  بووەتــەوە،  چیــن  بەرپرســانی 
خەریكــە  شــارەكان.  بــۆ  گوندنشــینانە 
گوندەكان دەبنە مەنزڵگەی بەســاڵاچووان، 
پــاش ئــەوەی زۆربــەی گەنجــان كۆچیان 
كردووە بۆ شــار. خەڵكی چین گرنگییەكی 
زۆر بــە تەندروســتی دەدەن، لــە شــارە 
گەورەكانــدا دڵنیایــی تەندروســتی هەیە، 
بەڵام لە گونــدەكان ئەو دڵنیاییە كەمترە، 
بــۆ رێگــری لــە كۆچــی گوندنشــینان بۆ 
شــار، حكومــەت دەیــەوێ گرنگیــی زیاتر 
بــە گوندەكان بــدات، بۆ نموونــە دەیەوێ 
دڵنیایی تەندروســتییان بــەرز بكاتەوە بە 
جۆرێــك تەنیا 1%ی تێچووی چارەســەری 
پزیشــكی لەســەر گوندنشــینان بێ. جگە 
لەوەش ماوەی پێنج ســاڵە حكومەت هیچ 

باجێك لە گوندنشینان وەرناگرێ.

سەربەخۆیی كوردستان نزیكە

لە چین بە 100 ساڵ كاركردن 
ئینجا دەبیتە خاوەنی شوقەیەك

بۆ ئەوەی گوندەكان چۆڵ نەبن، چین باج 
لە گوندنشین وەرناگرێ

حكومەتی چین بە دڵنیایی تەندروستی 
گەنجی لە گوندەكان هێشتووەتەوە

دروستكردنی دەوڵەتی كوردستان لە 
دەوڵەتی ئیسرائیل ئاسانترە

ژمارەیەكی زۆر لە جووەكانی ئەمریكا 
هەوڵ بۆ پەیوەندی لەگەڵ كورد دەدەن

گەشتێك بۆ چین....

جۆناسان ئۆرنستین، بەڕێوەبەری رێكخراوی بونیاتنانی داهاتووی جوو لە پۆڵەندا:

سڕ(
م نا

ەلا
 س

تۆ:
)فۆ

بخوێنە و مافی مانەوە وەربگرەتاراوگە
رووداو - سوێد

حكومەتی سوێد پێشنیازی كردووە ئەو منداڵە پەنابەرانەی بە تەنیا هاتوونەتە سوێد، ئەگەر لە خوێندن بەردەوام بن، دەتوانن لەو وڵاتە بمێننەوە. بڕیارە 
ئەو پێشنیازەی حكومەتی سوێد ببرێتە پەرلەمان و دەنگی لەسەر بدرێ. ئەو پێشنیازە ئەو منداڵە بەتەنها هاتووانە دەگرێتەوە كە چاوەڕێ دەكرێت تەمەنیان 

ببێتە هەژدە ساڵ تاوەكو بنێردرێنەوە، بەڵام بەهۆی نەبوونی كەس یان لایەنی بەرپرس لە وڵاتەكانی خۆیان ناتوانرێت لە سوید دەربكرێن. بەپێی پێشنیازەكە 
ئەو منداڵانو، مافی مانەوەیان بۆ ماوەی چوار ساڵ دەدرێتێ، بەڵام ئەگەر سەركەوتوو بوون مافی مانەوەی هەمیشەییان دەدرێتێ. 

رووداو - ستۆكهۆڵم 

ژمارەیەك میدیاكار و چالاكڤانی كورد و 
سوێدی، ناوەندی گەورەی میدیایی تایبەت 
بە كوردی تاراوگە دادەمەزرێنن، حكومەتی 
ســوێدیش خەرجی دامەزراندنی ناوەندەكە 
لە ئەستۆ دەگرێ. دامەزرێنەری ناوەندەكە 
دەڵێــت ئامانج لە دامەزراندنی ئەو ناوەندە 
توندوتیژییــە  هــرزی  بەرەنگاربوونــەوەی 

لەنێو تاراوگەنشینان.
باشــووری  خەڵكــی  كەمــال،  ســەهەند 
كوردســتان كە 11 ســاڵە لە سوێد دەژی و 
دامەزرێنــەری ناوەندەكەیە، بــە )رووداو(ی 
گــوت "ناوەندەكە بەنــاوی ناوەندی میدیایی 
و هۆشــیاری )ڤــار مێدیــا( دەبێــت و لــە 
داهاتوویەكی نزیكــدا وەك یەكەمین میدیای 

كوردی- سوێدی دەكەوێتە كار".
بە گوتەی سەهەند، هێشتا ئەوە یەكلایی 
نەبووەتــەوە كە پەخــش و بڵاوكراوەكانیان 
هــەر بــەو نــاوە دەبێــت، یــان هەریەكە و 
ناوێكــی تایبەتی خــۆی دەبێت. بەڵام ئەوان 
كۆكــن لەســەر ئەوەی كە نەهێشــتنی بیری 
توندوتیژی لەنێو نەوەی نوێی تاراوگەنشــین 
بە پلــەی یەكەم لە رێگەی مێدیا و پاشــان 
لەڕێی پڕۆژەی راهێنان و پێگەیاندن و كاری 
هونەری و رۆشنبیری و خوێندنەوە دەبێت.

وەك  ئــەوەی  لەگــەڵ  مێدیــا  ڤــار 
دێتــە  كــوردی  مێدیایــی  دامەزراوەیەكــی 
ناســاندن، بــەڵام بەشــێكە لە پرۆســەیەكی 
گەورە كە وەك سەهەند دەڵێت "بۆ راهێنانی 
نەوەی نوێــی تاراوگەیە، بــۆ دووركەوتنەوە 
لــە بیــری توندئاژۆیــی و دووركەوتنەوە لەو 
ناوەندانــەی ئەگــەری هەیــە بــەرەو كاری 

توندوتیژییان بەرێت".  
و  "داعــش  كــە  نەیشــاردەوە  ســەهەند 
بــە  تونــدڕەوەكان  ئیســامییە  دامــەزراوە 
پلــەی یەكەم وەك ئامانج دێن و ســەرەتای 
كارەكانیــش بە زمانی كــوردی و بۆ كوردی 
ســوێد و ســكەندەنافیا دەبێت، بەمەبەستی 
ئەوەی لەو بیر و كارانەیان دوور بخەینەوە".
دامەزراندنی ئــەو ناوەندە لە كاتێكدایە 
كە حكومەتی ســوێد لە مــاوەی رابردوودا 
رایگەیانــد، ئامادەكاری بــۆ وەرگرتنەوەی 
ئــەو كەســانە دەكات كە بۆ بەشــداری لە 
شەڕ لەگەڵ گرووپە توندڕەوەكان چوونەتە 
سووریا و عێراق. تاوەكو ئێستا 130 كەس 
لەوانــە گەڕاونەتەوە ســوێد. بەرپرســانی 
باڵای ئەو وڵاتە دەڵێن "دەبێت كار لەسەر 
شــیاندنەوەیان بكرێ و لە كاری توندڕەوی 

دووربخرێنەوە".
پێشتر چەند دامەزراوە و ناوەندی میدیایی 
كــوردی لە ســوێد هەبوون، بــەڵام زۆربەیان 
داخــران. وەك تەلەڤزیۆنی ناوخۆیی )ئامێز( 
لــە نەوەتەكانی ســەددەی رابــردوو، رادیۆی 
هاوپشــتی، دەنگی كوردی، رادیۆی زایەڵە و 
بەشی كوردی لە رادیۆی نێودەوڵەتیی سوێد.
ریــاز تەهــا، سەرپەرشــتیاری نووســین 
و چاپەمەنــی لــە دامەزراوەی ڤــار مێدیا بە 
)رووداو(ی گوت "ئێمە ئەڵتەرناتیڤی زایەڵە 
و پەخشی كوردی رادیۆی سوێد نابین، بەڵام 
بێگومــان نەمانــی ئەو دەزگایانــە زۆر هانی 

داین بۆ دامەزراندنی ئەم ناوەندە".
كوردی دانیشــتووی ســوێد كە ژمارەیان 
لــە ســەرووی 150 هــەزار كــەس دەبــێ، 
دامەزراندنــی ناوەندێكی وەكــو ڤار میدیا بە 
پێویســت دەزانن. هودا حەمید كە كوردێكی 

دانیشــتووی ســوێدە، دەڵێت "كــوردی ئەم 
وڵاتــە پێویســتییەكی زۆریــان بــە مێدیای 
تایبــەت بەخۆیــان هەیە. بــە تایبەتی دوای 

نەمانی رادیۆی زایەڵە و رادیۆكانی دیكە".
ریــاز تەها وەك كارەكتەرێكی ســەرەكیی 
دامەزراوەی ڤار مێدیا دەڵێت "كورد لە سوێد 
پێكهاتەیەكــی كۆمەڵایەتــی و نەتەوەیی ئەم 
وڵاتەیــە. بێگومــان دەنگی خۆیــان هەیە و 
خەسڵەت و تایبەتمەندێتی خۆیشیان هەیە و 
زۆر كاران. بۆیە كرۆكی كارە مێدیاییەكانمان 
تایبــەت بــە كــوردی ئەوروپا بە گشــتی و 

كوردی سوێد بە تایبەتی دەبێ".
ڤــار  كاركردنــی  یەكەمــی  هەنــگاوی 

مێدیــا بــە كوردی و ســوێدی دەبێ، بەڵام 
سەرپەرشتیارانی ناوەندەكە دەڵێن دەشێت 
زمانەكانــی  داهاتــوودا  قۆناغەكانــی  لــە 

دیكەش لەخۆبگرێ.
بەپێی زانیارییەكانی )رووداو(، زیاتر لە 5 
ملیۆن كرۆن خەرجیی ئەم دامەزراوەیە دەبێت 
وەك قۆناغــی یەكەم. بێجگــە لە پۆرتاڵێكی 
كارا، بڵاوكراوەی كاغەز )گۆڤار - رۆژنامە(ی 
دەبێت و لە قۆناغەكانی داهاتووشــدا دەست 

بە پەخشی رادیۆیی دەكات. 
ســەهەند كەمــال گوتــی "خەرجییەكانی 
ئەم دامەزراوەیە لەلایەن دەوڵەتی ســوێدەوە 
تەرخــان دەكرێــت، لــە داهاتووشــدا بەپێی 

ئیمــكان و بەدەنگــەوە هاتــن ســوود لــە 
دامەزراوە و لایەنی دیكە وەردەگرین".

ســەبارەت بــە هەماهەنگییــان لەگــەڵ 
حكومەتــی هەرێمی كوردســتان، ســەهەند 
گوتــی "تــا ئێســتا هیــچ هەماهەنگــی و 
پەیوەندییەكمان لەگەڵ هیچ دامەزراوەیەكی 
حكومەتــی هەرێمــی كوردســتان نەبووە، 
بــەڵام بێگومان لە چوارچێــوەی كارەكانی 
خۆمــان و بە رەچاوكردنی پرەنســیپەكانی 
و  مەدەنــی  كۆمەڵگــەی  دامــەزراوەی 
پرۆفیشــناڵێتی مێدیایی، ئەو هەماهەنگییە 

دروست دەكەین".
حكومەتی ســوێد لەســەر ئاســتی ناوخۆ 
و ئەوروپــا كار لەســەر بڵاوكردنەوەی هزری 
هاوچەرخی پێكەوەژیان و نەهێشــتنی بیری 
توندئاژۆیــی بەتایبــەت لــە نێــو گەنجان و 

بیانیانی سوێد و ئەوروپا دەكات. 
لــە رێگــەی هەریــەك لــە دامەزراوەكانی 
ســیدا و یەكێتــی ئەوروپــا و دامــەزراوەی 
نیشــتمانیی نەهێشــتنی تونــدڕەوی كە دوو 
ســاڵە بــۆ ئــەو مەبەســتە دایمەزرانــدووە، 
ســەتان ملیۆن كرۆن خەرج دەكات. خەرجی 
و پاڵپشتیكردنی دامەزراوەی )ڤار مێدیا(ش 

لەو چوارچێوەیەدایە.

رووداو - ستۆكهۆڵم 

مامۆســتا هــاژە فەخــری، چیــدی خــۆی 
ســەرقاڵی گوتنــەوەی وانەی زمانــی كوردی 
نــاكات، ئــەو ئێســتا پیشــەیەكی دیكــەی 
هەڵبژاردووە كــە وەرگێڕانە. مامۆســتا هاژە 
دەڵێــت "نەبوونی رێز بۆ پیشــەكە و بەهەند 
وەرنەگرتنی لەلایەن خێزانی كوردەوە، مرۆڤ 

سارد دەكاتەوە". 
بەپێی بەدواداچوونێكی )رووداو(، خواست 
لەســەر فێربوونــی زمانــی كــوردی لــە نێو 
منداڵانــی كورد كەمی كــردووە، ئەوەش وای 
كــردووە چەندین مامۆســتا واز لە گوتنەوەی 
وانــەی زمانی كوردی بهێنن. تەنیا ئەمســاڵ 
20 مامۆســتا وازیــان هێنــاوە و روویــان لە 

پیشەی دیكە كردووە.
هاژە كە چەند ســاڵێك بــوو وانەی زمانی 
كــوردی لە قوتابخانەكانی ســوێد دەگوتەوە، 
دەڵێــت "جگە لە یەك دامەزراوەی دەوڵەتی، 
هیــچ ناوەندێك پاڵپشــتی ئەم پرۆســەیەیان 

نەكردووە". 
ناوەندەكانــی  كاروبــاری  دامــەزراوەی 
 )Skolverket( ســوێدی  خوێندنــی 
دایــك  زمانــی  پەرەپێدانــی  ناوەنــدی  و 
ئاشــكرایان كردووە   )Modersmalcenter(
كــە ئاســتی بەشــداریی قوتابیانی كــورد بۆ 
فێربوونــی زمانی كــوردی، بە رێــژەی %11 

كەمی كردووە. 
بە گوتەی هــاژە فەخری، لە ماوەی 10 
ســاڵی رابردوودا خواست لەسەر فێربوونی 
زمانــی كــوردی بــەردەوام لە هەڵكشــاندا 
بووە، بەڵام ئەمســاڵ بە رێژەیەكی بەرچاو 

كەمی كردووە.
پێشــتر ســۆزان ســەلیم لــە رێكخــراوی 
پــەروەردە كە رێكخراوێكــی كوردیی بواری 
فێــركاری و خوێندنــە، رایگەیاندبــوو كــە 
لــە  كــوردی  زمانــی  خوێندنــی  رەوشــی 
خراپیدایە و دامەزراوە پەیوەندیدارەكانیشی 

ئاگادار كردبووەوە.
نووســەرێكی كوردی دانیشــتووی ســوێد 

دەڵێت "جگە لە حكومەتی ســوێد و هەندێك 
خێزانی كوردی پەنابەر، هیچ كەســێك خۆی 

بە خاوەنی ئەم پرسە نازانێت". 
نووســەری  و  وەرگێــڕ  شــێخانی،  رزگار 
تاراوگەنشــینی كورد لە ســوێد دەڵێت "زمان 
و كولتــووری كوردی لێــرە هەژارترین زمان و 

كولتووری نەتەوەكانی سوێدە".
هەفتــەی رابــردوو دەزگایەكــی چــاپ و 
بڵاوكردنــەوەی ســوێدی پەرتوكێكی دەنگیی 
زمانی عەرەبــی بڵاوكردەوە كە نەك تەنیا لە 
ئاســتی ســوێد، بەڵكوو لە ئاســتی زۆرینەی 
وڵاتانی ئەوروپی پێشــوازی لێ كرا و سەتان 

هەزار كۆپی لێ فرۆشرا. 
تۆماس یۆهانســن بازرگانی بــواری كتێب 
بە )رووداو(ی گوت "زۆریی خواســت لەســەر 
فێربوونی زمانــی عەرەبی، وای كرد كتێبەكە 

ئەو ژمارە زۆرەی لێ بفرۆشرێ".
كتێبەكە كە لەلایەن دامەزراوەیەكی بواری 
كولتوور و زمانی عەرەبیی وڵاتێكی كەنداوەوە 
ئامادە كراوە و كۆمپانیایەكی ســوێدی بڵاوی 

كردووەتەوە، بەشێوەیەكی زۆر پرۆفیشناڵ و 
ئەكادیمیانە نووسراوە.

كەمبوونــەوەی قوتابیان لــە ناوەندەكانی 
وازهێنانــی  و  دایــك  زمانــی  پەرەپێدانــی 

چەندیــن مامۆســتای زمانی كــوردی هاوكاتە 
لەگەڵ داخســتن و كەمبوونــەوەی رێكخراوە 
كولتوورییــە كوردییــەكان و كەمبوونــەوەی 
لــە  كــوردی  بەشــی  خزمەتگوزارییەكانــی 

كتێبخانەی نێودەوڵەتیی سوێد. 

ناوەڕۆكی پرۆگرامەكان هۆكارن

پسپۆڕان و مامۆســتایانی زمانی كوردی 
لــە ســوێد دەڵێــن ناوەڕۆكــی كتێبــەكان 
لــە  قوتابیانــە  ســاردبوونەوەی  هــۆكاری 

فێربوونی زمانی كوردی.
مامۆســتا هــاژە فەخری لــەو بارەیەوە 
دەڵێــت "خراپیــی ناوەڕۆكــی كتێبــەكان 
و نزمیــی كواڵیتییــان، قوتابیانی كوردی 

سارد كردووەتەوە". 
لەبــارەی  راپۆرتێكــی  ســوێد  رادیــۆی 

بــۆ  دایــك  زمانــی  بــواری  پەرتووكەكانــی 
ســوێد  نەتەوەكانــی  لــە  زۆر  قوتابیانــی 
بڵاوكردەوە كە دەڵێت: "ناوەڕۆكەكەیان كۆنن 
و بــاس لــە كۆمەڵگەیەك دەكەن كە ئێســتا 

سەردەمی نەماوە".
مامۆســتا هــاژە دەڵێت "بەڵــێ كتێبەكان 
بــاس لە كۆمەڵگــەی خێڵەكــی و جووتیاری 
دەكەن و نەوەی نوێی كوردی پێی نامۆیە".

فێربــوون و پەرەپێدانــی زمانــی دایــك، 
پرۆســەیەكی دەوڵەتیــی بواری پــەروەردە و 
خوێندنە. لــە زۆربەی قوتابخانەكانی ســوێد 
مامۆســتای زمانــی دایــك دامەزرێنــراون و 
هەفتانــە لەو قوتابخانانــە وانەی زمانی دایك 
دەخوێنرێ، بەو مەرجەی قوتابیان خواستیان 

لەسەر بێ.
زمانــی كــوردی لــە ســوێد وەك حەوتەم 
زمانــی نەتــەوە جیاوازەكانی ســوێد هەژمار 
ســەتان  تەرخانكردنــی  لــە  جگــە  كــراوە. 
مامۆســتای ئەو بوارە لــە خوێندنگەكان، لە 
زۆربــەی دامەزراوەكانی دەوڵــەت، زانیاری و 
هۆشــیارییە خزمەتگوزارییەكانــی بــە زمانی 
كوردی بڵاودەكرێنەوە. بەتایبەت لە نووسراو 
و چاپەمەنــی و ماڵپەڕەكانــی پەرلەمــان و 
ئەنجوومەنی وەزیران و بەشێك لە وەزارەت و 

دامەزراوە خزمەتگوزارییەكاندا.
مامۆســتا هــاژە دەڵێــت "دوور نییــە لــە 
داهاتــوودا نەوەیەكی كوردی پەیدا بێت، هیچ 

لە بارەی زمانی كوردی نەزانێت". 
لــە هەمــوو ئەمانەش ناخۆشــتر لای هاژە 
ئەوەیە كە لای زۆر كوردی سوێد بە چاوێكی 
كەم سەیری پیشەی مامۆستای زمانی كوردی 
دەكرێت، بۆیە دەڵێت "بە دووری نازانم ئەمە 
هۆكاری وازهێنانی زۆر لە مامۆستاكان بێت".

ناوەندێكی میدیایی كوردی لە سوێد دادەمەزرێ

لە سوێد مامۆستایانی زمانی كوردی پیشەكەیان دەگۆڕن

نابێتە شوێنی بێكاران

دامەزراندنی ناوەندێكی میدیایی كوردی لە سوێد هاوكاتە لەگەڵ داخستنی دەیان 
نێوەندی كولتووریی كوردی لە ســوێد، ئەویش بەهۆی قەیرانی دارایی لە كوردستان و 

ناكارایی ئەوان لە سوێد.
ســەهەند كەمال كە دامەزرێنەری ناوەندەكەیە، بە )رووداو(ی گوت "ســتراتیژمان بۆ 
بەردەوامیدان بەم دامەزراوەیە هەیە، هەڵەی ئەو رێكخراو و ناوەندە كولتورییانە دووبارە 

ناكەینەوە كە پێشتر لە سوێد هەبوون".
 گوتیشــی "ڤار میدیا شــوێنێك نییە بۆ كەســانی بێكار و ئەوانەی پشــت بە یاســا 

لاستیكییەكانی ئەم وڵاتە، لەسەر بنەمایەكی ناشەرعی دەبەستن".

بە سوێدی نوێ دەبنەوە
لەگەڵ كەمبوونەوەی خواست لەســەر فێربوونی زمانی كوردی، خواست 

لەسەر فێربوونی زمانی ســوێدی زیادی كردووە، ئەویش بەهۆی زۆربوونی 

ژمــارەی كۆچبەری نوێ لەو وڵاتــەدا، بۆیە زۆربەی ئەو مامۆســتایانەی واز لە 

وانەی كــوردی دەهێنــن، روو لە دامــەزراوەی فێربوونی زمانی ســوێدی بۆ 

كۆچبەرانی تازە )SFI( دەكەن. 

عەشقی نیزامەدین كە ئێستا بووەتە مامۆستای زمانی سوێدی بۆ كۆچبەران، 

بــە )رووداو(ی گــوت "كەمبوونــەوەی قوتابیــی زمانی كوردی، پیشــەكەمی 

خســتبووە مەترسییەوە". عەشقی مووچەكەی ئێســتای زیاترە و دەشڵێت "لە 

پیشە نوێیەكەمدا هەست بە ئەبدەیت و نوێبوونەوەی زمان دەكەم".

مامۆستایەكی زمانی كوردی لە سوێد: 
بە چاوێكی كەم سەیری پیشەی مامۆستای زمانی 

كوردی دەكرێت

خەرجییەكەی لەسەر حكومەتی سوێدە

خواست لەسەر فێربوونی زمانی كوردی كەم بووەتەوە

کوردی سوێد بە ئومێدەوە چاوەڕێی پڕۆژەی ڤار میدیا دەکەن

ئەمساڵ 20 مامۆستای زمانی کوردی لە سوێد وازیان هێناوە

گۆرانیی ئاینی هیچی كەمتر نییە لە گوتاری ئاینی
مەروان حەمەخورشید بۆ )رووداو(:

لوبنان بۆ دێنیز گونجاوترەهونەری
دەرباز یونس / رووداو - هەولێر

دێنیز، خانمە نمایشكاری كورد كە لە بەیروتی پایتەختی لوبنان نیشتەجێیە و زیاتر وەك فۆتۆ مۆدێل دەردەكەوێت، دەڵێت بەیروت بۆ كارەكانی ئەو شوێنێكی گونجاوە، 
بۆ داهاتووش بیر لە هەولێر دەكاتەوە.

دێنیز، تەمەن 24 ســاڵ، لە بەیروت زیاتر وەك فۆتۆ مۆدێل كاری رێكلام دەكات، بەڵام لە چەند نمایشــێكی جلوبەرگیشــدا كاری كردووە. ئەو بە )رووداو(ی راگەیاند، 
كارەكانی لە لوبنان زۆر بە باشی بەڕێوەدەچن و ئێستا پەیوەندیی باشی هەن. بەڵام نەیشاردەوە حەز دەكات لە هەولێر بژی. دێنیز گوتی "بیرم لەوە كردووەتەوە و حەز 

دەكەم لە هەولێر بژیم، بەڵام بۆ قۆناغی ئێستای ژیانم لوبنان گونجاوە، لە داهاتوودا دەچمە هەولێر، چونكە هاوڕێی زۆر خۆشەویستم لە هەولێر كار دەكەن".

رووداو: نزیكەی ســاڵێكە بوویت بە شاجوان، 
تائێستا چیت كردووە؟

شەیما قاسم: كاتێك بوومە شاجوان، ویستم 
كاری خێرخــوازی بــۆ ئــاوارەكان و منداڵانــی 
تووشــبووی شــێرپەنجە بكەم. لەسەر حیسابی 
خــۆم هــەر مانگێــك پێداویســتی منــداڵان و 
خواردەمەنی بۆ ئاوارە و پەنابەران رەوانە دەكەم 
و چارەســەری كیمیاییشــم بــۆ هەنــدێ منداڵی 
تووشــبووی شــێرپەنجە دابین كــرد، هاوكاریی 

خانەی بەساڵاچووانیشم كردووە. 
رووداو: ئەی حكومەت و بەرپرسان و كۆمپانیا 

عێراقییەكان هاوكارییان نەكردووی؟
شــەیما قاســم: نەخێــر، بــەڵام لەبەرئەوەی 
بەرپرسیارێتیم لەسەرشان بوو، ناچار خانوویەكم 
لــە كەركووك كە بەنێوی خۆمــەوە بوو بە 120 
هەزار دۆلار فرۆشــت. بــەو پارەیە بایی نزیكەی 
40 هــەزار دۆلار پڕۆژەم كردووە، خانووەكەم بە 
قوربانــی خەڵك كرد، چونكە پێش ئەوەی ببمە 
شاجوان، چالاكڤانی مەدەنی بووم و دەمزانی ئەو 

خەڵكە چۆن دەژین. 
رووداو: خێزانەكــەت رازی بوون خانووەكەت 

بفرۆشی؟ باری داراییتان باشە؟
شــەیما قاســم: باری داراییمــان مامناوەندە، 
بــەڵام باوكم حەزی كرد خانووەكە بفرۆشــین و 
پڕۆژە بكەم، چونكە لەبەر خەڵك بوومە شاجوان.
خانووەكــەت  زانییــان  بەرپرســان  رووداو: 

فرۆشتووە؟
شەیما قاسم: نەخێر.

رووداو: لە كاتێكدا ئەو خانووەت فرۆشتووە و 
مانگانەش هاوكاری ئاوارە و منداڵانی نەخۆشــت 
كردووە، بۆچی وەكو چالاكی لە میدیا و سۆشیاڵ 

میدیادا بڵاوت نەبوونەوە؟
شەیما قاسم: ئەو پڕۆژانەم لەبەر خوا كردووە، 
نەك لەبەر خەڵك و سۆشیاڵ میدیا، ناشبێت لە 
بەرامبــەر ریكلام بۆ خۆم، ئــازاری خەڵك بدەم 
و بــەو پڕۆژانە بەنێوبانگ بــم. ئەگینا دەمتوانی 
بــە پــارەی خانووەكــەی كەركووك، لــە بەغدا 
خانــوو بكڕم، بەڵام ئێســتا لە بەغــدا كرێچیم، 
لەبەر هەڕەشــە شاری كەركووكیشم جێهێشت و 

نەمتوانی بگەڕێمەوە.
رووداو: حكومەتــی عێراق مووچەی بۆ دابین 

نەكردووی؟
شەیما قاسم: نەخێر، تەنیا وەزیری رۆشنبیری 

لەســەر ئاســتی نێودەوڵەتی وەكو شاجوانی 
عێراق ناساندوومی.

رووداو: بۆ هاوكاریكردن، سەردانی كوردستانت 
نەكرد؟

شــەیما قاسم: تەنیا سەردانی سلێمانیم كرد. 
ســەرمایەدارێك بڕە پارەیەكی بــۆ دابین كردین 

بــۆ ئەوەی بەشــداری لە هەڵبژاردنی شــاجوانی 
گەردوونــدا بكەم. هەندێــك كۆمپانیاش بەڵێنی 
هاوكارییــان پێــدام، بەڵام بەڵێنەكەیــان نەبردە 

سەر.
عێــراق  شــاجوانی  بزانیــت  وەك  رووداو: 

هەڵدەبژێرنەوە؟
شەیما قاســم: بەڵێ بڕیار وایە مانگی ئاداری 

ساڵی داهاتوو هەڵیبژێرنەوە.
رووداو: داواكاریت بۆ شاجوانی داهاتوو چییە؟
شــەیما قاســم: پێمخۆشــە شــاجوانی نوێ 
هەڵبژێردرێت لەبەرئەوەی ئیشەكە زۆر زەحمەتە 
و هیــوادارم ئــەو گرفتانــەی هاتنــە پێــش من، 
رووبەڕووی ئەو نەبنەوە. داواكاریشم لە حكومەت 
گرنگــی بە شــاجوانی داهاتــوو بــدات، چونكە 
خزمەتــی وڵاتی خۆی دەكات، خۆیشــم ئامادەم 

هاوكاریی بكەم.
رووداو: پێت باشــە شاجوانی داهاتوو گرنگی 

بە چی بدات؟
شــەیما قاسم: منداڵان، بەتایبەتیش منداڵانی 
تووشبووی شێرپەنجە.

رووداو: بەنیازیت خۆت بۆ شــاجوانی جیهان 
كاندید بكەیت؟

شــەیما قاســم: لــە كێبڕكێــی هەڵبژاردنــی 
شــاجوانی گەردوون وەرگیــراوم و دەبێت مانگی 
كانوونــی دووەمــی 2017 بچمە فلیپیــن، بەڵام 
ئەگەر هاوكاری دارایی نەكرێم، ناتوانم بەشــداری 

بكەم.
كــوێ  لــە  تاجەكــە  دانانــی  دوای  رووداو: 

نیشتەجێ دەبیت؟
شــەیما قاســم: هەر لــە بەغــدا دەمێنمەوە، 
چونكە پێشكەشكاری بەرنامەم لە كەناڵی مەدا.

رووداو: بــوون بــە شــاجوان كێشــەی بــۆ 
پیشەكەت دروست نەكردووە؟

شەیما قاسم: لەگەڵ بەڕێوەبەری هەڵبژاردنی 
شاجوانی عێراق تووشی كێشە بووم و دەیویست 
لە میدیادا ونم بكات، بەڵام من بە گوێم نەكردن و 

پەیوەندیم پێیانەوە نەماوە.
رووداو: بەپێی قســەكانت بێت، پەشــیمانی 

لەوەی بە شاجوان هەڵبژێردرای؟
شــەیما قاســم: بەڵــێ، لەبەرئــەوەی كەس 

هاوكاریی نەكردم، هەست ناكەم شاجوانم.
رووداو: دەخوێنیت؟

شەیما قاسم: بەڵێ لە بەشی ئابووریی كۆلێژی 
ئیسرا دەخوێنم كە كۆلێژێكی كەرتی تایبەتە.

شــاجوانی  لەگــەڵ  هەماهەنگیــت  رووداو: 
كوردستان هەیە؟

شەیما قاسم: نەخێر.
رووداو: لەگەڵ تۆڕە كۆمەڵایەتییەكان نێوانت 

چۆنە؟
شەیما قاسم: باشم لە فەیسبووك و ئینستاگرام 

و سناپچات پەیج و ئەكاونتم هەیە.	

شەیما قاسم، شاجوانی عێراق بۆ )رووداو(:

پەشیمانم لە وەرگرتنی نازناوی شاجوان
یەكەمین كچە لە دوای رووخانی رژێمی بەعسەوە تاجی 

شاجوانی عێراقی خرایە سەر، بەڵام پەشیمانە لە وەرگرتنی 
ئەو ناسناوە و دەڵێت نە حكومەتی عێراق و نە هیچ لایەنێك 
هاوكارییان نەكردووە، بۆیە خانوویەكی خۆی لە كەركووك 

بۆ پڕۆژە خێرخوازییەكانی فرۆشتووە.
شەیما قاسم، 20 ساڵ، كچە كوردێكی لەدایكبووی شاری 

كەركووكە، مانگی كانوونی یەكەمی ساڵی رابردوو لە 
شاری بەغدا وەكو شاجوانی عێراق تاجی لەسەرنرا، دوای 

ساڵێك و لەم هەڤپەیڤینەدا، دەردەدڵی خۆی بۆ )رووداو( 
ئاشكرا دەكات. 

هەڤپەیڤین: پشتیوان جەمال
رووداو- سلێمانی

هەست ناكەم شاجوانم، چونكە 
كەس هاوكاریی نەكردم

لە بەغدا كرێچیم و لە 
ترسی هەڕەشە ناوێرم 
بگەڕێمەوە كەركووك    

خانوویەكم بۆ كاری 
خێرخوازی فرۆشت

پرۆژەكانم لە 
پێناوی خودایە نەك 

سۆشیال میدیا

رووداو: بۆچــی بــواری گۆرانیــی ئاینیــت 
هەڵبژارد؟

كاریگەریــی  بــە  پەیوەنــدی  مــەروان: 
خێزانەكەمانەوە هەیە. ساڵی 1993 پەیوەندیم 
ئیســامی  نووســەرانی  كۆمەڵــەی  لەگــەڵ 
كوردســتان هەبوو، ئــەو كاتە گۆڤاری پەیامی 
راســتییان هەبوو، وێنەم بۆ دروست دەكردن و 
بڵاویان دەكردەوە. تیپێكی سروودیشیان هەبوو 
ئیشــم لەگەڵ تیپەكە دەكرد، یەكەم بەرهەمم 
ســاڵی 1995 بەنێوی شــەوی قــەدر لە گەلی 
كوردســتان بڵاوكــردەوە كە ئاوازی مامۆســتا 
ئەنوەر قەرەداغی بوو، ساڵی 1998یش یەكەم 
كاسێتم بڵاوكردەوە. هەر ئەو ساڵە وەكو یەكەم 
هونەرمەندی ئاینی یەكەمین كۆنســێرتم لە 

سلێمانی كرد.

رووداو: ئەلبوومێكی نوێت ئامادەیە، دەكرێ 
وردەكارییەكەی باس بكەی؟

مــەروان: ئەلبوومەكە ناوی )بســم اللە(یە 
و لــە 12 تــراك پێكهاتووە. لە توركیا لەلایەن 
باشــترین موزیســیانە بەنێوبانگەكانی توركیا 
و لەســەر ئاســتێكی نێودەوڵەتــی كاری تێدا 
كردووە. ئەو بەرهەمە بە شاكاری خۆم دەزانم.

مــن ئاواتــم ئــەوە بــوو بەرهەمــی ئاینیی 
كوردســتان بە دەرەوەش بناســێنین، چونكە 
لــە وڵاتانــی دەرەوە ســاڵانە فێســتیڤاڵ بــۆ 
موەشەحاتی ئاینی دەكرێت، لە توركیا باوەڕیان 
نەدەكرد هونەرمەندی كورد بەو ئاســتە بەرزە 
گۆرانی ئاینیی بڵێت، بۆیە ویســتم لە كواڵیتی 

موزیك و دەنگ لە ئاستێكی باشدا بێت.
رووداو: گۆرانیبێــژی ئاینی هێواش هێواش 

پاشەكشە دەكەن، هۆی ئەوە چییە؟
مــەروان: بەدڵنیاییــەوە پاشەكشــە هەیــە 
و ئــەوەش لەبــەر چەند هۆكارێكــە، وەزارەتی 
رۆشــنبیری هیــچ گرنگییــەك بــە هونــەری 
ئاینــی نادات. هونەر پێویســتی بــە میدیایە، 
بەداخــەوە میدیــای كــوردی تەنیا لــە مانگی 
رەمەزانــدا گۆرانیی ئاینییــان بیردەكەوێتەوە. 
پارتە ئیســامییەكانیش پشــكی گەورەی ئەو 
پاشەكشــەیەیان بەردەكەوێ، چونكە هونەری 
ئاینی بە كارێكی لاوەكی دەزانن، نەك كارێكی 
پەیامدار، ئەوەندەی گرنگی بە بواری رێكخستن 
و بوارەكانــی دیكــە دەدەن، گرنگی بە بواری 
هونــەری نادەن، پێموایە هونەری ئاینی هیچی 

لە گوتاری مامۆستایانی ئاینی كەمتر نییە.
رووداو: پێشــتر ئەندامی یەكگرتوو بوویت، 

پەیوەندیت لەگەڵیان ماوە؟
مەروان: من هونەرمەندم و هونەرمەندیش 

موڵكی گەلە، وەكو فیكری خۆیشم پەیوەندیم 
بە یەكگرتوو یان كۆمەڵی ئیسلامییەوە هەبێت 
پەیوەندی بە خۆمەوە هەیە. ئەگەر یەكگرتووش 
بووبــم و بــە یەكگرتــووم بزانن، بــۆ من جێی 
شــانازییە، چونكــە ئــەوەی لــە یەكگرتــوودا 

فێركراوین رەوشتبەرزییە.
ئێســتاش  ئەوەیــە  مەبەســتم  رووداو: 

پەیوەندیت لەگەڵیان ماوە؟
مەروان: بەشــانازییەوە هەمیشە پەیوەندیم 

لەگەڵیان هەیە.
رووداو: بۆچــی هونەرمەندانــی دیكــە لــە 

یەكگرتوو دووركەوتوونەتەوە؟
مــەروان: گلەییمــان هەیە و ئەو گلەییشــم 
بە ســەركردایەتی و مەكتەبی سیاسی گوتووە 
كــە هیچ گرنگییەك بــە كاری هونەری نادەن، 
یەكگرتوو بەراورد بە پارتە ئیسلامییەكانی دیكە 
پارتێكــی كارایە لە بواری میدیایی و هونەری، 
دەبــوو پڕۆژەی زۆر گەورەتــر بۆ هونەرمەندان 
بــكات. خۆم یەكێكــم لەوانەی چەندین ســاڵ 
خزمەتــم كردوون و مارشــی حیزبەكەش ئاواز 
و گوتنــی منە، چاوەڕێم دەكرد هێندە خزمەتم 
بكەن پێویســتم بە دانانــی كۆمپانیای رێكلام 
نەبێ بۆ دابینكردنی بژێوی ژیانم، بەڵكو تەنیا 
خزمەتــی هونــەری ئاینیم بكردایــە. نەك هەر 

یەكگرتوو، هەموو پارتە ئیسلامییەكان هونەری 
ئاینییان پشتگوێ خستووە، بۆیە هونەرمەندانی 
ئاینی گلەییان هەیە و لێیان دووركەوتوونەتەوە.
رووداو: دەگوترێــت تائێســتاش بــۆ هــەر 
بۆنەیەكــی یەكگرتــوو، ئەگــەر بە خواســتی 
خۆیشت نەبێت، هەر دەبێت بەشداری بكەیت؟

مەروان: بەداخەوە یەكگرتوو لە كاتی 

كاتــی  لــە  بەتایبەتیــش  و  بۆنەكانــدا 
هەڵبژاردنــەكان منیــان بیــر دەكەوێتەوە، من 
شــانازی دەكەم بــە بەشــداریكردن و هاندانی 
خەڵــك بــۆ پــڕۆژەی ئیســامی، بــەڵام بــۆ 

بەشــداریكردنم لە بۆنەكانیان ناچــار نەكراوم، 
بەڵكــو وەك ئەوەیە لــە خێزانێكدا گەورە بیت 
و ئەگەر رەخنەشت لێی هەبێت، بەڵام لە كاتی 
پێویســتیدا پشــتی دەگریت، منیش ئەوان بە 
پشــتی خۆم دەزانم و لەو حاڵەتانەدا هەمیشە 

لەگەڵیان بووم.
د.هۆشــیار  رابــردوو  هەفتــەی  رووداو: 
ئیســماعیل لــە شــاری هەولێر تیــرۆر كرا كە 
ئەندامێكی ناسراوی یەكگرتوو بوو، بەنیاز نیت 

بەرهەمێكی بۆ تۆمار بكەیت؟
 مەروان: حەز دەكەم ســروود بۆ شەهید بە 
گشــتی بڵێم و لە پڕۆژەشمدایە، بەڵام جگە لە 
خوا و پێغەمبەران و چوار خەلیفەی راشیدین و 

پەیامی مرۆڤایەتی، گۆرانی بۆ شەخس ناڵێم.
رووداو: دەگوترێت دڵت زۆر ناســكە، ئەگەر 
كەســێك كارێكت بۆ نەكات بــۆ ماوەیەك لێی 

زویر دەبیت؟
مەروان: بەڵێ وایە، هەستیاریشــم، ئەوەش 
پەیوەندی بە مەســەلەی سۆزی ناخمەوە هەیە 

كە زۆربەی هونەرمەندانیش بەو شێوەیەن، 
چونكە كاتێك دەتوانم بەرهەمێك بگەیەنمە 

بەرامبەر كە بە هەست و سۆزەوە گوتبێتم.

لــە دەســتدانی  رووداو: 
دایكت چی لە ژیانت گۆڕی؟
لەدەســتدانی  مــەروان: 

بــوو  قــورس  زۆر  دایكــم 
هۆگــری  زۆر  لەبەرئــەوەی 

بــووم، بۆیــە دوای ئەو، 
وازم لە هەندێك رەنگی 

جلوبەرگیش هێنا.

زیاتر لە 20 ساڵە گۆرانیی ئاینی 
دەڵێت، بەڵام گلەیی لە پارتە 
ئیسلامییەكان و بەتایبەتیش 

یەكگرتوو هەیە كە هونەری ئاینییان 
پشتگوێ خستووە و دەڵێت "هونەری 
ئاینی هیچی لە گوتاری مامۆستایانی 

ئاینی كەمتر نییە".
مەروان حەمەخورشید، 38 ساڵ، لە 
شاری سلێمانی لەدایك بووە. ئەو 

سەرەتا بە هونەرەكانی شێوەكاری 
و شانۆ دەستی پێكردووە، بەڵام لە 

پۆلی چواری ئامادەییەوە، خۆی بۆ 
گۆرانیی ئاینی یەكلایی كردووەتەوە. 

مەروان كە مامۆستایە و كۆمپانیای 
رێكلامی هەیە، تاوەكو ئێستا 

سێ ئەلبووم و چەند بەرهەمێكی 
بەشێوەی تاك بڵاوكردووەتەوە. لەم 
هەڤپەیڤیندا لەگەڵ )رووداو( باسی 
پاشەكشەی هونەرمەندانی ئاینی 

لە كاری هونەری و پەیوەندیی خۆی و 
یەكگرتوو دەكات.

هەڤپەیڤین: پشتیوان جەمال
رووداو- سلێمانی

هونەرمەندانی ئاینی 
پاشەكشەیان كردووە

یەكەم بەرهەمم لە كەناڵێكی 
یەكێتی بڵاوكردەوە

حیزبە ئیسلامییەكان 
گرنگی بە هونەری 

ئاینی نادەن
 

یەكگرتوو تەنیا لە 
كاتی هەڵبژاردنەكاندا 

منی بیردەكەوێتەوە

گۆرانیی ئاینی هیچی كەمتر نییە لە گوتاری ئاینی
مەروان حەمەخورشید بۆ )رووداو(:

ریكلام

ئامۆژنی خۆی دەكوژێتژنان
رووداو - خانەقین

لە ناحیەی جەلەولا ژنێكی تەمەن 45 ســاڵ لەلایەن برازای مێردەكەیەوە كوژراوە و بكوژیش دەســتگیركراوە. رووداوەكە شــەوی 2016/11/21 
روویداوە. عەقید لەمیعە محەممەد، بەڕێوەبەری بەرەنگاربوونەوەی توندوتیژی دژی ژنان لە گەرمیان بە )رووداو(ی راگەیاند "ئەو ژنە خاوەنی پێنج 
منداڵ بووە و لەلایەن برازای مێردەكەیەوە بە گوللەیەك كوژراە. بەپێی گوتەی كەسوكاریشی، بكوژ لە كاتی پاككردنەوەی چەكدا فیشەكی لەدەست 
دەرچووە، نەك بەمەبەست كوشتبێتی. تۆمەتبارەكەش بەپێی ماددەی 405 لە یاسای سزادانی عێراقی كە تایبەتە بە كوشتنی هەڵە دەستگیركراوە، 

بەڵام كەسوكاری سكاڵایان تۆمار نەكردووە".

 
جێگری بەڕێوەبەری بەرەنگاربوونەوەی توندوتیژیی دژی ئافرەتان:

 هەفتەی بەرەنگاربوونەوەی توندوتیژی، 
بووەتە كارێكی رۆتین

پشتیوان جەمال
رووداو - سلێمانی

گوڵاڵە بەنیاز بوو لەگەڵ براكەی ســەردانی 
ناوەنــدی كۆمەڵایەتیــی یەكێتــی بكــەن بــۆ 
چارەسەركردنی كێشەكەیان، بێ ئاگا لەوەی كە 
مێردەكەی بۆســەی بۆ ناوەتــەوە و چاودێریی 
دەكات. هەر لەگەڵ هاتنە دەرەوەی لە دەرگای 
ماڵی باوكی، لەلایــەن مێردەكەیەوە درایە بەر 

دەستڕێژی گوللە و كوژرا.
ســەر لەبەیانی رۆژی 2016/11/20 ژنێكی 
تەمــەن 46 ســاڵ، لەبەردەم ماڵــی باوكیدا لە 
گەڕەكی هەواری تازەی شاری سلێمانی، لەلایەن 
مێردەكەیەوە بەنــاوی )س.ر( كە تەمەنی 37 
ســاڵە، تەقەی لێكرا و لە نەخۆشــخانە گیانی 
دەرچــوو. گوڵاڵە 13 ســاڵ بــوو لەگەڵ )س( 

پێكەوە دەژیان و خاوەنی سێ منداڵ بوون.
نەقیــب ســەركەوت ئەحمــەد، گوتەبێــژی 
پۆلیســی ســلێمانی بــە )رووداو(ی راگەیانــد 
"ئەو ژنە كێشــەی لەگــەڵ مێردەكەی هەبووە، 
ویســتوویەتی لێی جیاببێتەوە. ژنەكە لە ماڵی 
باوكــی بــووە، مێردەكەی چاودێریــی كردووە 
و هــەر كە لــە ماڵی باوكــی هاتووەتە دەرەوە 

دەستڕێژی لێكردووە و كوشتوویەتی".
دوای رووداوەكــە تیمەكانــی بەڵگەی تاوان 
گەیشــتوونەتە شــوێنی رووداوەكە و دەستیان 
بە لێكۆڵینەوە كــردووە. دادوەری لێكۆڵینەوە 
بەپێی ماددەی 406 لە یاسای سزادانی عێراقی 
فەرمانــی دەســتگیركردنی بۆ مێــردی ژنەكە 

دەركردووە، بەڵام تائێستا دەستگیر نەكراوە.

ئاری محەممەد، برای گوڵاڵە بە )رووداو(ی 
راگەیاند كە ئەو ژن و پیاوە ماوەیەكی درێژ بوو 
كێشەیان هەبوو، چەندین جار خزم و كەسوكار 
كەوتوونەتــە نێوانیــان بــۆ چارەســەركردنی 

كێشــەكەیان، بــەڵام زۆری نەبــردووە دووبارە 
كێشەكانیان سەری هەڵداوەتەوە.

ســەبارەت بــە كێشــەی نێــوان گوڵالــە و 
مێردەكــەی، ئــاری گوتــی "زاواكــەم دڵی لە 

خوشكەكەم پیس بوو، نەیدەهێشت هاتوچۆی 
كەس بكات بە كەســوكاری خۆیشــیەوە. دوو 
ســاڵ لەمەوبەر لای پۆلیس ســكاڵامان لەسەر 
مێردەكەی تۆمار كرد و نزیكەی بیست رۆژیش 

دەستگیركرا، بەڵام سوودی نەبوو".
بــە  مێردەكــەی  و  گوڵاڵــە  كێشــەی 
دەســتگیركردنی مێردەكەی چارەسەر نەبووە، 
بۆیــە كەســوكاری گوڵاڵە لە مانگی تشــرینی 
یەكەمی ســاڵی رابــردوو پەنایان بــۆ ناوەندی 
كۆمەڵایەتیــی ســەر بــە یەكێتی نیشــتیمانی 
بــردووە. ئاری گوتی "ســاڵی رابردوو چووینە 
ناوەنــدی كۆمەڵایەتــی، لــەوێ رێككەوتیــن و 
بەڵێننامەیان بە مێردی خوشكەكەم پڕكردەوە 
كە هەڵسوكەوتی بەرامبەر ژنەكەی باش بكات".
بەگوتەی ئــاری، گوڵاڵــە هەفتەیەك پێش 
كوژرانی، ماڵی جێهێشتووە و خۆی گەیاندووەتە 
ماڵــی پــووری كــە لــە نزیــك ماڵیان بــووە. 
ئاری گوتی "شــەوی پێشــتر، گوڵاڵە لەلایەن 
مێردەكەیەوە ئەشكەنجە درابوو،. بەیانییەكەی 
رایكردووە بۆ ماڵی دراوســێیەكیان، ئەویش بە 

ئۆتۆمبێل گەیاندبوویە ماڵی پوورم".
ئاری بەنیاز بووە ئەو رۆژە لەگەڵ خوشكەكەی 
بچن ســەردانی مەكتەبی كۆمەڵایەتیی یەكێتی 
بكەنەوە بۆ چارەســەركردنی كێشەی گوڵاڵە و 
مێردەكەی، بەڵام نەیانزانیبوو لەژێر چاودێریدان.
ئاری گوتــی "كاژێــر 10ی بەیانی رۆژی 
2016/11/20 ویســتمان بڕۆین بۆ ناوەندی 
كۆمەڵایەتــی یەكێتی، لە ناكاو زاواكەمان لە 
بەردەممــان راوەســتا و تەقــەی لێكردین و 
خوشــكەكەمی كوشــت. خوشكەزایەكیشی 
لەگەڵدا بوو لــە دواوە چاودێریی دەكردین، 
ئــەو ئێســتا دەستبەســەرە، بــەڵام مێردی 

گوڵاڵە نەگیراوە".
ئــاری گوتی خوشــكەكەی چەنــد جارێك 

هەوڵــی داوە لــە مێردەكــەی جیاببێتــەوە، 
بەڵام هەموو جارێك هاوژینەكەی پەشــیمانی 
كردووەتەوە و بەڵێنی پێداوە هەڵســوكەوتی 

بەرامبەری باش بكات.
رائید هیوا كەریم، گوتەبێژی بەڕێوەبەرایەتی 
بەرەنگاربوونــەوەی توندوتیــژی دژی ژنان لە 
ســلێمانی و بەرپرسی نووسینگەی رۆژئاوا بە 
)رووداو(ی راگەیانــد، مێــردی گوڵاڵــە كاژێر 
هەشــتی شــەوی 2016/11/19 هاتووەتــە 
نووســینگەكەیان و ســكاڵای لــە دژی بــرای 
گوڵاڵــە تۆمار كــردووە، بە تۆمەتــی ئەوەی 
ناهێڵێت خوشكەكەی بگەڕێتەوە ماڵی خۆی. 
مێردەكەی لــە ســكاڵاكەیدا گوتوویەتی هیچ 
كێشەی لەگەڵ خێزانەكەیدا نییە، بەڵام براكەی 

كێشەیان بۆ دروست دەكات".
بــەڵام ئاری تۆمەتی زاواكەیانی رەتكردەوە 
و گوتی "ئەو قسەیەی زاواكەمان راست نییە، 
لەبەرئەوەی شــایەتم هەیە خوشكەكەم خۆی 
رایكردووە بۆ ماڵی پوورم، من لەسەر كار بووم 
كە ماڵی پــوورم پەیوەندییان پێــوە كردم و 
رۆیشتم بە شوێنیدا و هێنامەوە ماڵی باوكم".

بەپێــی ئامــاری بەڕێوەبەرایەتی گشــتی 
توندوتیژیــی دژی ژنــان، لــە شــەش مانگی 
یەكەمــی ئەمســاڵدا لــە ســنووری پارێزگای 
ســلێمانی ســێ ژن كــوژراون. رائیــد هیــوا 
گوتی "تائێســتا دۆســیەی كوشتنی ئەو ژنە 
لای پۆلیســە، بــەڵام ئەگــەر دواتــر دادوەر 
بڕیــار بدات بە گواســتنەوەی دۆســیەكە بۆ 
بەرەنگاربوونــەوەی توندوتیژیــی دژی ژنان، 

ئێمە لێكۆڵینەوەی تێدا دەكەین".

لەلایەن مێردەكەیەوە دەدرێتە بەر دەستڕێژی گوللە

پشتیوان جەمال
رووداو – سلێمانی

ئامــارەكان دەریدەخــەن كــە هەوڵەكانی 
بەرەنگاربوونــەوەی توندوتیــژی دژی ژنان لە 
كوردســتان، بەرهەمــدار نەبــوون و رۆڵێكی 
ئەوتۆیــان نەبینیــوە لە كەمكردنــەوەی ئەو 
توندوتیژییــە، چونكە لە ماوەی پێنج ســاڵی 
رابــردوودا زیاتــر لــە 25 هــەزار حاڵەتــی 

توندوتیژی لە دژی ژنان تۆمار كراون. 
رۆژی یەكشەممە، 27ی نۆڤەمبەری 2016، 
چالاكییەكانــی هەفتــەی بەرەنگاربوونــەوەی 
توندوتیژیــی دژی ژنان، لەلایەن ئەنجوومەنی 
باڵای خانمــان و چەنــد بەڕێوەبەرایەتییەكی 
نێوخۆییــەكان  رێكخــراوە  و  پەیوەندیــدار 
لە شــاری دهۆك دەســتی پێكــرد و تاوەكو 

2016/12/11 بەردەوام بێت.
هەفتــەی  ســاڵە  حــەوت  مــاوەی 
بەرەنگاربوونــەوەی توندوتیژیــی دژی ژنــان 
لــە 25ی نۆڤەمبــەردا بەڕێوەدەچــێ، بــەڵام 
ئەمساڵ بەهۆی پشــووی هەینی و شەممەوە 

خرایە 27ی نۆڤەمبەر. 
چالاكڤانــان بۆچوونــی جیاوازیان لەبارەی 

و  هەیــە  چالاكییــە  ئــەو  بەڕێوەچوونــی 
هەندێكیان پێیانوایە تەنیا رۆتینە. ژنانیش لە 
بایەخــی چالاكییەكە كەم دەكەنەوە و دەڵێن 

تەنیا بۆ وێنەگرتنە.
لــە مــاوەی ئــەو چەند ســاڵەدا كــە ئەو 
ئامارەكانــی  بەڕێوەدەچــێ،  چالاكییــە 
توندوتیژیی دژی ژنــان گۆڕانكاری ئەرێنییان 

بەسەردا نەهاتووە.
ماڵپــەڕی  لــە  ئامارانــەی  ئــەو  بەپێــی 
بەڕێوەبەرایەتــی گشــتی بەرەنگاربوونــەوەی 
توندوتیژیی دژی ژنان لە ساڵی 2008 تاوەكو 
2015 بڵاوكراونەتەوە، جگە لە ساڵانی 2010 
و 2011، ئامــارەكان بــەردەوام روویــان لــە 

هەڵكشان بووە.
بــۆ نموونە لــە ســاڵی 2009 تەنیا 128 
حاڵەتی توندوتیژیی دژی ژنان لە شــارەكانی 
هەولێر و دهۆك و سلێمانی و گەرمیان تۆمار 
كراون، بەڵام ساڵی 2012 ژمارەكە بۆ 4645 
حاڵــەت زیــادی كــردووە. ســاڵی 2013 بۆ 
5308 حاڵــەت زیادی كــردووە، هەروەها لە 
ســاڵی 2014دا 7193 حاڵەتی توندوتیژی و 
ساڵی رابردووش 8000 حاڵەت تۆمار كراوە.

ئاری رەفیق، جێگری بەڕێوەبەری گشــتی 
بەرەنگاربوونەوەی توندوتیژیی دژی ئافرەتان، 
ئاماژە بەو هۆكارەكانی زیادبوونی توندوتیژی 
دژی ژنــان دەكات و دەڵێــت "دامەزراوەكانی 

حكومــەت و پەرلەمــان و رێكخــراوەكان كە 
ئیش لەســەر پرســی ژن دەكەن، ئاگایان لە 
یەكــدی نییــە، هەریەك لــەو دەزگایانە ئیش 
لەســەر پرســی رۆژ دەكەن و بیــر ناكەینەوە 
لــەوەی بەپێی پلانێكی تۆكمــەی هەمەلایەن 
پێشــبینی ســاڵی داهاتوو بــۆ كەمبوونەوەی 
توندوتیژییــەكان بكەیــن، بۆیــە توندوتیــژی 

بەلامانەوە بووەتە حاڵەتێكی ئاسایی".
بەبڕوای ئاری، هەفتەی بەرەنگاربوونەوەی 
توندوتیژیــی دژی ژنــان، كاریگەری لەســەر 

كەمبوونەوەی توندوتیژی نەبووە. ئاری گوتی 
"ئەو هەفتەیە بووەتە كارێكی رۆتین".

ئەندامــی  حەســەن،  پەرویــن  بــەڵام 
ئەنجوومەنی باڵای خانمان كە ئەندامی لیژنەی 
چالاكییەكانی هەفتە یادەكەشە، رەتیكردەوە 
چالاكییــەكان رۆتینــی بن و بــە )رووداو(ی 
گوت "نەخێر تەنیا رۆتین نییە. ئەو هەفتەیە 

بۆ پێداچوونەوەیە بە كارەكانماندا".
هەفتــەی  پێیوایــە  پەرویــن   
بەرەنگاربوونەوەی توندوتیژی ئامانجی خۆی 

پێكاوە "بەدڵنیاییەوە كاریگەری هەیە، بەڵام 
نــەك %100، چونكە كارەكانمان بەردەوامە 

و رەنگە كاریگەرییەكەش رێژەیی بێت".
سەیوان رۆســتەم، بەرپرســی راگەیاندنی 
یەكێتی ژنانی كوردستان پێیوایە توندوتیژی 
چالاكــی  هەفتەیــەك  و  یادكردنــەوە  بــە 
كۆتایــی نایــەت، بــەڵام ئــەو هەفتەیــە بــۆ 
یەكخســتنی هەوڵەكانە لە دژی توندوتیژی و 
بیرخستنەوەیەكی جیهانییە بۆ كەمكردنەوەی 

توندوتیژی.
ســاڵانە چەندین ژن بەتایبەتی لە گەڕەك 
و ناوچە هەژارنشــینەكان پەنا بۆ خۆكوشتن 
دەبــەن، یــان دەكوژرێــن. لە بەرامبەریشــدا 
كۆنفرانــس و هەفتە چالاكییــەكان لە هوتێلە 
پێنــج ئەســتێرەییەكان بەردەوامــن، ئەوەش 

بووەتە جێی رەخنە. 
لێژنــەی  بڕیــاردەری  مەجیــد،  حەیــات 
كاروبــاری ژنــان لــە پەرلەمانی كوردســتان 
دەڵێت "باشــتر وایە لە هەفتە چالاكییەكاندا 
كردنەوەی خولی هۆشیاری بۆ مافەكانی ژنان 
لەڕووی یاساییەوە تەنیا بۆ نوخبەی ئافرەتان 
نەبێــت، بەڵكو ئــەو چالاكییانە بۆ ئافرەتانی 

ناحیە و قەزا و گەڕەكەكان شۆڕ ببنەوە".

لە پێنج ساڵی رابردوودا
 25 هەزار حاڵەتی توندوتیژی لەدژی ژنان تۆمار كراون

تەنیا بۆ فەیسبووكە

ژنــە فەرمانبەرێــك لــە گرنگیــی چالاكییەكانــی هەفتــەی بەرەنگاربوونەوەی 
توندوتیژیی دژی ژنان كەم دەكاتەوە و پێیوایە تەنیا بۆ خۆدەرخستنی چالاكڤانانە.

تریفە ئەبوبەكر، 32 ســاڵ كە فەرمانبەری فەرمانگەیەكی شــاری سلێمانییە، بە 
)رووداو(ی گــوت " هەفتەی بەرەنگاربوونەوەی توندوتیــژی دژی ژنان، نەك ئەنجامی 
باشــی بۆ نەهێشــتنی توندوتیژی نەبووە، بەڵكو كاریگەری لەســەر كەمبوونەوەی 
توندوتیژیش نەبــووە. ئەو هەفتە چالاكییە تەنیا بۆ ئەوەیــە چالاكڤانانی ژنان وێنەی 

تێدا بگرن و لە فەیسبووك بڵاوی بكەنەوە".

بە دەمانچەی براكەی، خۆی دەكوژێت

هەفتەی ژنانە لە كوردستان

خەمۆكیی زەیستانی چییە؟

پزیشكێكی پسپۆڕی دەروونی دەڵێت هەندێك لە ژنان بەهۆی منداڵبوونەوە تووشی 

نەخۆشیی دەروونی دەبن.

د.رێبــوار غەریب بــە )رووداو(ی گــوت "هەندێك لە ژنــان دوای منداڵبوون تووشــی 

نەخۆشــیی دەروونی دەبن، هەندێكجار نەخۆشــییەكە ســووكە و تەنیا بــە دڵدانەوە 

چارەســەر دەبێ. حاڵەتێكیان پێیدەگوترێ )خەمۆكی زەیســتانی( ئەوەیان پێویستی بە 

چارەســەری پزیشكی و هەندێجار داخڵبوونی نەخۆشــخانەش هەیە. حاڵەتێكیشیان زۆر 

قورسە، نەخۆشەكە تووشــی گرفتی دەروونیی گەورە دەبێت، بۆی هەیە ئازاری خۆی و 

منداڵەكەشــی بدات. ژنەكە بەهۆی خەمۆكیی زۆرەوە ئەوەندە لە ژیان بێزار دەبێت، بیر 

لە خۆكوشتن دەكاتەوە، ئەو حاڵەتە دەبێ لە نەخۆشخانە بخەوێنرێ".

ماڵی باوكی و پێیگوتوون چەند رۆژێكە باسی 
خۆكوشتن دەكات".

بەڕێوەبەرایەتــی  ئامــاری  بەپێــی 
بەرەنگاربوونــەوەی توندوتیژیی دژی ژنان، لە 
شەش مانگی یەكەمی ئەمساڵدا، حەوت ژن لە 
سنووری پارێزگای سلێمانی خۆیان كوشتووە.

دراوســێیەكی دیكــەی ماڵی كوێســتان 
كــە دوای پرســەكەی چووەتــە ماڵیان، بە 

)رووداو(ی گوت "لەوێ دەیانگوت پێشــتر 
كوێســتان چەند جارێك گوتوویەتی هەست 
دەكات شــتێك لەسەر سنگی دروست بووە 
و دەمرێت، بە خەسووشــی گوتــووە دوای 
خۆی ئاگای لە منداڵەكانی بێت. كەسوكاری 
كاتێــك هەســتیان كردووە بــاری دەروونی 
خراپ بووە و باســی خۆكوشــتنی كردووە، 

بردوویانەتە لای پزیشك".

رووداو - سلێمانی

منداڵــە دوو مانگییەكــەی كوێســتان، بەبێ 
نــازی دایكی گــەورە دەبــێ. دوای لەدایكبوونی 
منداڵەكــەی، خەمۆكییــەك بەرۆكی كوێســتانی 
گــرت، بەجۆرێك چارەســەری پزیشــكی فریای 
نەكەوت و لە ماڵی براكەیدا بە گوللەیەك كۆتایی 

بە ژیانی خۆی هێنا.
رۆژی 2016/11/19 ژنێكی تەمەن 39 ساڵ بە 
ناوی )كوێستان. ئا( دانیشتووی شاری سلێمانی 
كــە دایكی دوو منداڵ بــوو، لە ماڵی براكەیدا بە 
دەمانچەی براكەی كۆتایی بە ژیانی خۆی هێنا. 

گوتەبێــژی  ئەحمــەد،  ســەركەوت  نەقیــب 
پۆلیســی ســلێمانی بە )رووداو(ی راگەیاند، ئەو 
ژنە بە ســەردان گەڕاوەتــەوە ماڵی باوكی، ماڵی 
برایەكیشــی لە نهۆمــی دووەمی هەمــان خانوو 
دەژین، براكەشی پۆلیسە، ئەو ژنە چووەتە ماڵی 
براكەی و فرســەتی لە دەمانچەی براكەی هێناوە 
و گوللەیەكی لەنێو دەمی خۆی داوە، بەر لەوەی 

بگەیەنرێتە نەخۆشخانە گیانی دەرچووە.

ســەبارەت بــە هــۆكاری خۆكوشتنەكەشــی 
نەقیــب ســەركەوت گوتــی "لــە لێكۆڵینەوەی 
سەرەتاییدا كە قسە لەگەڵ باوكی و كەسوكاری 
كــراوە، ئەو ژنە چەنــد رۆژێك بووە گەڕاوەتەوە 
ماڵی باوكی، لەوێ هەستیان پێكردووە كە باری 

دەروونیی زۆر باش نییە".
هــۆكاری  كوێســتان  ماڵــی  دراوســێیەكی 
تێكچوونی باری دەروونیی ئەو ژنەی ئاشكرا كرد 
و گوتی "نزیكەی ساڵێكە كوێستان دراوسێمانە، 
هیچ كێشەی نەبوو، ژنێكی تا بڵێی بێدەنگ بوو، 
بــەڵام دوو مانگ لەمەوبــەر منداڵی دووەمی بوو، 
دوای ئەوە جۆرێك لە بێتاقەتی و خەمۆكی پێوە 

دیار بوو".
ئەو دراوســێیەیان كە بەشــداری لە پرســەی 
كوێســتاندا كردووە، قســەی نێو پرســەی ژنان 
باس دەكات كە لەبارەی خۆكوشتنی كوێستانەوە 
كــراون "خــزم و كەســەكەی لــە پرســەكەیدا 
دەیانگــوت، 20 رۆژ دوای منداڵبوونەكەی، باری 
دەروونیی تێكچووە. دوو رۆژ پێش ئەوەی خۆی 
بكوژێ، مێردەكەی، كوێســتانی بردووەتەوە بۆ 

ژیلەمۆ عەبدولقادر

* بەڕێوەبەری بەرەنگاربوونەوەی 
توندوتیژی دژی ئافرەتان/ هەولێر

موقەدەمی مافپەروەر

لە باخەكەیدا بە كوژراوی دۆزرایەوەكۆمەڵایەتی

كردیــن،  ســەردانی  ئافرەتێــك 
عەریزەیــەك و وێنەیەكــی ســێڵفیی 
مێردەكــەی بەدەســتەوە گرتبوو كە 
لەگــەڵ ژنێــك گرتبــووی، دەیگوت 
و  بەســەرهێناوم  ژنــی  مێردەكــەم 
دەمەوێ سكاڵای لەسەر تۆمار بكەم.
چــۆن  پرســی،  لێمــان  كاتێــك 
دەیســەلمێنی كــە مێردەكــەت ژنی 
بەســەر هێنــاوی؟ گوتــی فەرموون 
ســەیری ئــەو وێنەیــە بكەن، باشــە 
ئەگــەر ژنــی نەبێت، چۆن ســێڵفی 

پێكەوە دەگرن؟
 بــەڵام ئــەوە بەڵگــە نییــە كــە 
بیســەلمێنێ ئەوانــە ژن و مێــردن. 
ژنەكــە گوتــی دوو شــایەتم هــەن 
شــایەتیم بــۆ دەدەن كە ئــەوان ئەو 
ژن و پیاوەیان پێكەوە بینیوە، بەڵام 
نایانەوێ بە ئاشــكرا شایەتی بدەن، 
بەڵكــو دەیانــەوێ بــە نهێنــی بێت. 
دادگا بڕیاری دا هەردوو شــایەتەكان 
لە پێنووسی دادگا ناویان لە تۆماری 
نهێنــی بنووســرێت و گوتەیــان لــێ 

وەربگیرێت.
شــایەتەكە  هــەردوو  گوتــەی   
گوتیــان  هەردووكیــان  وەرگیــرا، 
راســتە ئێمــە ئــەو كــوڕ و كچەمان 
بەیەكەوە بینیوە، بــەڵام نازانین ژن 
و مێردن یان نا. نازانین گرێبەســتی 
هاوســەرگیرییان هەیە یــان نا. ئێمە 
ئەو دووەمان بەیەكەوە لە شوێنێكی 

گشتی بینیوە.
شــایەتەكەش  دوو  گوتــەی 
و  ژن  ئەوانــە  كــە  نەیســەلماند 
مێــردن، بۆیــە دادگا لەســەر داوای 
ژنەكــە بڕیــاری دەســتگیركردنی بۆ 
هاوژینەكەی دەركرد. كاتێك پیاوەكە 
هێنرایە بەردەم دادوەری لێكۆڵینەوە 
و  روونكرایــەوە  بــۆ  بابەتەكــەی  و 
وێنەكــەی پــێ نیشــاندرا، پیاوەكە 
بــە بینینی وێنەكە تووشــی شــۆك 
بــوو، گوتــی ئەوە ژنــی هاوڕێیەكمە 
بــە یەكــەوە لــە كۆمپانیایــەك كار 
ئــەو  بــۆ خۆشــی  دەكەیــن، هــەر 
ســێڵفییەمان گرتــووە، ئەگینا ئێمە 
وەكو خوشــك و براین و هیچ شتێك 
لە نێوانماندا نییە، من چۆن خیانەت 
لە هاوژینەكــەم و هاوڕێكەم دەكەم. 
پیاوەكــە گوتی ئەگەر حــەز دەكەن 
بانگی ژنەكە دەكەم و خۆتان قسەی 
لەگەڵ بكــەن. كاتێك ژنەكە هێنرایە 
بەردەم دادوەر و سەیری ناسنامەكەی 
كرا، دەركەوت نــاوی پیاوێكی دیكە 
ئەویــش  ناســنامەكەیەتی.  لەســەر 
هیــچ  رەتیكــردەوە  بەهەمانشــێوە 
شــتێك لە نێوانیاندا هەبێت و گوتی 
من و مێردەكەم و ئەو پیاوە بەیەكەوە 
كار دەكەین، بە یەكەوە دەردەچین و 
زۆرجاریش بە یەكەوە وێنە دەگرین، 
ئێمــە وەكو هــاوڕێ مامەڵــە لەگەڵ 
یەكدی دەكەین و وێنەگرتنیشمان بە 

شتێكی ئاسایی زانیوە.
دادگا بــۆی روون بــووەوە كــەوا 
هیچ بەڵگەیەك یان گرێبەستێك یان 
شایەتێك نییە بیسەلمێنێ ئەو پیاوە 
ژنــی دووەمــی هێناوە، بۆیــە دادگا 
بڕیــاری دا پیاوەكــە ئــازاد بكات و 

پەڕاوی دۆسیەكەش دابخات.
و  تەكنەلۆژیــا  پێشــكەوتنی 
كرانەوەی زیاتری كۆمەڵگە، كێشەی 
زۆری لــەو جــۆرەی بــەدوای خۆیدا 
هێناوە. بۆیە دەبێ ژنان و پیاوان بە 
وریاییەوە مامەڵە لەگەڵ ئەو كێشانە 
بكەن و بە وێنەیەك یان پیاسەیەكی 
هاوڕێیانە یان دانیشتنێكی هاوڕێیانە 

نەكەونە گومانكردن لە یەكدی. 

سێڵفییەك هەرا 
دەنێتەوە

رووداو - سلێمانی
هاووڵاتییەك بە كوژراوی لەنێو باخەكەی خۆی، لە ناوچەی قەرەداخی شاری سلێمانی دۆزرایەوە. بەپێی راگەیەنراوێكی بەشی راگەیاندن و 

پەیوەندییەكانی بەڕێوەبەرایەتی پۆلیسی سلێمانی كە كۆپییەكی بۆ )رووداو( نێردراوە پاشنیوەڕۆی رۆژی 2016/11/26 هاووڵاتییەك بەنێوی 
)ن، ع، ك( تەمەن 38 ساڵ، لەباخەكەی خۆی لەناوچەی قەرەداغ گیانی لەدەستداوە و دوای گەیشتنی مەفرەزەكانی پۆلیس و بەپێی لێكۆڵینەوە 

سەرەتاییەكان پێدەچێت رووداوەكە ئەو كەسە خۆی كوشتبێ. بەپێی راگەیەندراوەكە "لەلایەن پۆلیسەوە دەست بەسەر ئەو دەمانچەیەدا گیراوە كە 
كردەوەكەی پێ ئەنجامدراوە و پەڕاوی لێكۆڵینەوەش بۆ رووداوەكە كراوەتەوە".

پشتیوان جەمال
رووداو - هەولێر

لــە ماڵەكــەی خۆیــدا بــە پــەت خــۆی 
دەخنكێنێ و كەســوكارەكەی دەڵێن نازانن 
بۆچــی خــۆی خنكانــدووە. پێشــتر لەلای 
هاوڕێیەكــی خۆی گوتبووی كــە هەرچەندە 
سێ ئیش دەكات، بەڵام فریای بەخێوكردنی 

خێزانەكەی ناكەوێت.
بــارزان غازی، تەمەن 33 ســاڵ، رۆژی 
2016/11/19 لــە ماڵی خۆیدا لە گەڕەكی 
شــادی لە شــاری هەولێر، خــۆی خنكاند. 
بــارزان دوو ژن و پێنــج منداڵــی هەبــوو، 
ژنــی یەكەمی لە گوندی زیارەتی ســەر بە 
شارۆچكەی شەقڵاوە نیشتەجێیە كە زێدی 
لەدایكبوونــی خۆیەتــی. ژنی دووەمیشــی 
لەنێــو هەولێــر دەژیا. بــارزان پێشــتر لە 
گوندەكــەی خۆیان بانگبێــژ بووە، نزیكەی 
گواســتبووەوە  راژەكــەی  بــوو  ســاڵێك 
مزگەوتی حاجی بەكری زێڕنگەر لە گەڕەكی 

ئیسكانی شاری هەولێر.

گوتەبێــژی  عەزیــز،  هۆگــر  رائیــد 
بەڕێوەبەرایەتی پۆلیســی پارێزگای هەولێر 
كەســە  ئــەو  راگەیانــد،  )رووداو(ی  بــە 
بانگبێژ بــووە و لە ماڵــی خەزووریدا خۆی 
خنكانــدووە، بــەڵام تائێســتا هۆكارەكــەی 
رووداوەكــە  لــە  لێكۆڵینــەوەش  و  نازانــن 

بەردەوامە.
دانیشــتوویەكی گەڕەكــی ئیســكان كــە 
هاتوچۆی مزگەوتی حاجی بەكر دەكات، بە 
)رووداو(ی راگەیاند، بارزان زیاتر لە ساڵێك 
بوو لەو مزگەوتە بانگبێژ بوو. پێشتر داوای 
لــە مامۆســتای مزگەوتەكە كردبــوو ئەگەر 
خانوویــان هەیە دەیەوێت تێیدا نیشــتەجێ 
ببێت، بەڵام مامۆستاكە پێیگوتووە مزگەوت 
دوو خانووی هەیە، یەكێكیان خۆی تێدایە و 

ئەوەی دیكەش خزمەتگوزارەكە.
ئەو كەسە گوتی "دوای رووداوەكە لە نێو 
ئەهلی مزگەوت وا بڵاوكراوەتەوە كە بەهۆی 
خراپیــی باری داراییــەوە خۆی خنكاندووە. 
بارزان پێشــتر تاكســیی هەبــوو، ماوەیەك 
لەمەوبەر تاكسییەكەی فرۆشتبوو بۆ ئەوەی 

خانووی پێ دروست بكات".
حەمیــد جەبار، ئامۆزای بارزان، دوو رۆژ 
دوای رووداوەكــە بــە )رووداو(ی راگەیانــد 
"تاوەكــو ئێســتا ئەوەندەی بزانیــن بارزان 
كێشــەی نەبــووە و نازانیــن بۆچــی خــۆی 
خنكانــدووە، پێناچــێ هــۆكاری دارایی لە 
پشــت خۆخنكاندنەكەیەوە هەبــێ، چونكە 
باری دارایی باش بوو، نانەوا بوو، دوكانێكی 
فرۆشــتنی مریشكی هەبوو، هەروەها لەسەر 

میلاكی وەزارەتی ئەوقاف بانگبێژ بوو". 
بــە گوتــەی حەمیــد، رۆژی رووداوەكــە 
بــارزان لە ماڵــی خۆیان لــە نهۆمی دووەم 
خەوتــووە و ژنەكەشــی چووەتــە خوارەوە 
بــۆ ماڵــی باوكی. دواتــر كاتێــك ژنەكەی 
چووە خەبەری بكاتــەوە، بینیویەتی خۆی 

خنكاندووە.
هەرچەندە ئامۆزاكــەی دەڵێت گوزەرانی 
بــارزان باش بووە، بەڵام هاوڕێیەكی دەڵێت 
ئەو پیاوە سێ ئیشی دەكرد، بەڵام دەیگوت 
لەبەرئەوەی دوو ژنی هەیە و خانووی نییە، 

فریای بەخێوكردنیان ناكەوێت.

باوكی پێنج منداڵ خۆی دەخنكێنێ

رووداو - هەولێر

هێشــتا هیلاكیی كاركردن لە جەســتەی 
خــۆی و منداڵەكانــی دەرنەچووبوو، كاتێك 
فــارس بە گوللەیەك كۆتایی بە ژیانی خۆی 
هێنــا، بــەڵام كەســوكارەكەی دەڵێن هەتا 
ئێســتا یەكلایی نەبوونەتەوە لەسەر ئەوەی 
بە ئەنقەســت خۆی كوشتووە، یان گوللەی 

لەدەست دەرچووە.
رۆژی  ســەرلەبەیانی  رووداوەكــە  ئــەو 
2016/11/18 لــە گەڕەكی باداوەی شــاری 
هەولێــر روویدا. فارس عەلــی، لە ماڵەكەی 
خۆیــدا خۆی كوشــت. رائید هۆگــر عەزیز، 
گوتەبێژی بەڕێوەبەرایەتی پۆلیسی پارێزگای 
هەولێــر بــە )رووداو(ی راگەیانــد "پەڕاوی 
لێكۆڵینــەوە بــۆ ئــەو رووداوە كراوەتەوە و 
ئێســتاش ســەرقاڵی لێكۆڵینەوەین لەوەی 

خۆی كوشتووە یان كوژراوە".
دوای خۆكوشــتنی ئــەو پیــاوە، چەنــد 
دەنگۆیــەك لەبارەی هۆكاری خۆكوشــتنی 
لەنێو خەڵكدا بڵاوبوونەوە. ســەرچاوەیەكی 
ئــاگادار لــە رووداوەكە كە نەیویســت ناوی 
بڵاوبكرێتەوە، بە )رووداو(ی گوت ئەو پیاوە 

خۆی كوشتووە.
لەبارەی هۆكاری خۆكوشتنەكەشی وەك 
ســەرچاوەكە گوتــی، ســێ گێڕانــەوە هەن 
"هەندێك دەڵێن باری دەروونیی خراپ بووە، 
بۆیــە خۆی كوشــتووە. قســەیەكیش هەیە 
گوایە لە داخی منداڵەكانی خۆی كوشتووە، 
چونكە بە قسەیان نەكردووە. هەروەها دەڵێن 
بەنیاز بووە ژنێكی دیكە بێنێ، بەڵام ژنەكەی 

و منداڵەكانی رێگەیان پێ نەداوە".
 بەڵام كەریم عەلی، هەموو ئەو دەنگۆیانەی 
رەتكــردەوە و گوتی راســتە براكەی، خۆی 
كوشــتووە، بەڵام نازانن گوللەی لەدەســت 

دەرچووە، یان بە ئەنقەست خۆی كوشتووە.
كەریــم باســی ژیانــی براكــەی كرد و 
گوتی "براكەم باری ئابووریی باش نەبوو، 
نزیكــەی 15 ســاڵە لــە خانوویەكــی بێ 
تاپــۆدا دەژیــن، خانووەكەیــان زۆر كۆن 
بوو، دەیانویســت نۆژەنی بكەنەوە، بەڵام 

شارەوانی رێگەی پێنەدەدان".
بــە گوتــەی كەریم، براكەی بــە نهێنی 
و دوور لــە چاوی تیمەكانی شــارەوانی و 
پۆلیس بەشەو دەستی بە نۆژەنكردنەوەی 
خانووەكەی كردبوو، بەڵام بۆ بەیانییەكەی 

خۆی كوشت.
كەریــم گوتی "شــەوی پێش رووداوەكە 
لە كاژێر 10ی شەو تاوەكو نزیكەی دووی 
بەیانــی لەگەڵیاندا بووم، منداڵەكانیشــی 
تاوەكو نزیكەی پێنجی بەرەبەیان خەریكی 
كاركــردن بــوون، دواتر خەوتــوون، بەڵام 
بەیانــی بــە دەنگــی تەقەی خۆكوشــتنی 

براكەم خەبەریان بووەتەوە".
فــارس گوللەیەكــی لــە ســەری خۆی 
دوای  "فــارس  دەڵێــت  كەریــم  داوە، 
گوللەكە یەكســەر بێهۆش بووبوو، توانای 
قســەكردنی نەمابوو تاوەكو لێی بپرســین 

رووداوەكە چۆن بووە".
كەریم سەبارەت بەوەی كە دەگوترێ لە 
داخی منداڵەكانی خۆی كوشــتووە، گوتی 
"ئەوە ئەســڵ و ئەساســی نییــە، چونكە 
شەوی پێش رووداوەكە منداڵەكان كاریان 
بۆ باوكیان دەكرد، هیچ كێشەیان نەبوو".

 ئــەو ئەگــەرەش بــەدوور دەزانــێ كە 
براكــەی بەنیاز بووبێ ژنــی دووەم بهێنێ 
و گوتــی "براكەم بــاری دارایــی ئەوەندە 
بــاش نەبــوو تاوەكو ژنــی دووەم بهێنێ، 
بۆیە ئەو قسانەی لەبارەی خۆكوشتنەكەی 

دەگوترێن هیچیان راست نین".

لە ماڵەكەی خۆیدا 
خۆی كوشت

پشتیوان جەمال
رووداو – كەركووك

و  گــۆران  نێــوان  پەیوەندیــی 
خۆشەویســتەكەی بۆ بنیاتنانی ژیانێك بوو 
كە لە ئایندەدا لە سایەیدا بحەسێنەوە، بەڵام 
كەســوكاری كچەكە گۆرانیان نائومێد كرد و 

ئەویش كۆتایی بە ژیانی خۆی هێنا.
پەیوەنــدی  بــوو  ســاڵ  ســێ  گــۆران   
خۆشەویســتی لەگــەڵ كچێــك هەبــوو، لەو 
ماوەیەشــدا ســێ جار خوازبێنی كرد، بەڵام 
كەســوكاری كچەكــە رازی نەبوون شــوو بە 
گــۆران بكات. لــەلای گــۆران رەتكردنەوەی 
داواكارییەكەی وەكو كۆتایی دونیا بوو، بۆیە 

كۆتایی بەژیانی خۆی هێنا. 
)گۆران.م( تەمەن 19 ســاڵ، دانیشتووی 
گەڕەكێكی شــاری كەركووك بوو. خوێندنی 
پێ تەواو نەكرا و بوو بە پێشــمەرگە. رۆژی 
2016/11/21 لــە ماڵــی خۆیانــدا بە ســێ 

گوللە كۆتایی بە ژیانی خۆی هێنا.
ســەرچاوەیەك لە بنكەی پۆلیسی عروبە 
كــە لێكۆڵینــەوە لــە رووداوەكــە دەكــەن، 
بــە )رووداو(ی گــوت كــە "ئــەو گەنجە بە 
چەكەكەی خۆی ســێ گوللەی لەخۆی داوە. 
بــە قســەی كەسوكاریشــی چەنــد جارێــك 
چووەتە خوازبێنی كچێك، بەڵام نەیانداوەتێ 

و ئەویش لەبەر ئەوە خۆی كوشتووە".

چەند رۆژێــك دوای رووداوەكە، )رووداو( 
هەوڵی دا رای كەســوكاری وەربگرێت، بەڵام 

ئامادە نەبوون قسە بكەن.
هاوڕێیەكی گۆران كە پێی باش نەبوو ناوی 
بڵاوبكرێتەوە، قســەكەی پۆلیسی پشتڕاست 
كــردەوە و بــە )رووداو(ی گــوت "هــۆكاری 
خۆكوشــتنەكەی تەنیا بۆ خۆشویستنی ئەو 
كچە دەگەڕێتەوە كە نزیكەی ســێ ساڵ بوو 

پەیوەندییان هەبوو".
ئــەو هاوڕێیــەی گوتیشــی "وەكــو بزانم 
ئەمســاڵ ســێ جــار چــووە خوازبێنــی و 
نەیاندایە، بەڵام نازانم دوایین خوازبێنییەكەی 
چ كاتێــك بــوو، وەكو ئاگاداریشــم گۆران و 

كچەكە یەكدییان زۆر خۆشدەویست". 
وەكو هاوڕێكەی ئامــاژەی بۆ كرد، ماڵی 
باوكــی كچەكــە گۆرانیــان لــەو خوازبێنییە 

نائومێد كردبــوو، ئەویش زۆر پێی بێتاقەت 
ببــوو "چەندین جــار رێنماییم كــرد كە لەو 
مەســەلەیەدا پەلــە نەكات، هــەوڵ بدات بە 
هەر شــێوەیەك بێ قەناعەت بە كەسوكاری 
كچەكــە بهێنــێ، گوتــم ئەگــەر ئەمــڕۆش 
كچەكــەت نەدەنــێ رەنگــە بەیانــی بێنــە 

قەناعەت و رازی ببن".
بە قســەی ئــەو هاوڕێیەی، گــۆران دوای 
ئەوەی بێئومێد بووە، لای ماڵی باوكی باسی 
خۆكوشــتنی كــردووە و گوتی "پێشــتر لای 
كەســوكاری گوتبووی ئەگەر بــەو هیوایەی 
نــەگات خــۆی دەكــوژێ، بــەڵام لای مــن 
باســی خۆكوشــتنی نەدەكرد، شەوی پێش 
رووداوەكــە بەیەكەوە بووین و زۆر ئاســایی 
بوو، باسی خۆكوشــتنی نەكرد، بێتاقەتیش 

دیار نەبوو".

بە خۆشەویستەكەی 
نەگەیشت و خۆی كوشت

بەرگەی نەگرتووە

توێژەرێكی كۆمەڵایەتی دەڵێت رێی تێدەچێ ئەو گەنجە بەهۆی نائومێدكردنییەوە 
خۆی كوشتبێ.

ئەحمــەد عەبدوڵڵا، توێــژەری كۆمەڵایەتــی لە شــاری كەركووك دەڵێــت "20%ی 
حاڵەتەكانی خۆكوشــتن پەیوەندییان بە خەمۆكییەوە هەیە. ئەو گەنجەش چەند جارێك 
چووەتــە داوای ئەو كچە، كە نەیانداوەتێ بێ ئومێد بووە و بەهۆی ئەوەش كە تەمەنی 

زۆر نەبووە، نەیتوانیوە بەرگەی ئەو خەفەتە بگرێت و خۆی كوشتووە".

بەشار ئەسەد 270 هەزار چەكداری هەیە
رووداو - هەولێر

فابریــس بالانــش، توێــژەر لــە پەیمانگــەی 
واشــنتن، لــە راپۆرتێكدا تیشــك دەخاتە ســەر 
گرووپــە چەكدارەكانی ئۆپۆزیســیۆنی ســووریا. 
گرووپــەكان  ئامانجــی  و  ئایدیۆلۆژیــا  ژمــارە، 
دەخاتــەڕوو، هەروەهــا ئــەو پرســیارەش دەكات 
كە ئایا ئۆپۆزیســیۆنی سێكولاری سووریا توانای 
ئەوەی ماوە رەوشــەكە لــە ژێر كۆنترۆڵی گرووپە 

توندڕەوەكان دەربكات؟

یەك شوناسی مەزهەبی و دەیان 
ئامانجی سیاسی

درێژبوونەوەی جەنگی نێوخۆی سووریا كە زیاتر 
لە پێنج ســاڵە دەستی پێكردووە، ئۆپۆزیسیۆنی 
چەكداری سووریای پارچەپارچە كردووە. بالانش 
دەڵێت "هێزەكانی ســووریای دیموكرات و داعشی 
لێدەرچێ، هەموو گرووپەكانی دیكە پارچە پارچە 
بوون"، بۆیە ژمارەی گرووپــەكان بەردەوام زۆرتر 
دەبــن. ئــەو هاوپەیمانێتیانەی كە ئــەو گرووپانە 
لەخۆدەگرن، لــەڕووی پێكهاتە و ناوەوە بەردەوام 

گۆڕانكارییان بەسەردا دێت.
راپۆرتەكــە ئامــاژە بــۆ ئــەوەش دەكات كــە 
چەكدارەكانــی  گرووپــە  زۆربــەی  ئەگەرچــی 
ئۆپۆزیسیۆنی سووریا سوننەن، بەڵام نەیانتوانیوە 
ئەم خاڵە هاوبەشــە بگۆڕن بــۆ "یەكانگیرییەكی 
ســەربازی و شوناســێكی سیاســی یەكگرتوو لە 

نێوان خۆیاندا".

ژمارەی چەكدارانی ئۆپۆزیسیۆن

 ،)ISW( پەیمانــگای توێژینــەوە لــە جەنــگ
گرووپــە چەكدارەكانی ئۆپۆزیســیۆنی ســووریای 
بەســەر چەند جۆرێكــدا دابەش كــردووە، جۆری 
یەكــەم ئەوانەن كــە خاوەنی نفوز و دەســەڵاتن. 
جۆری دووەم ئەوانەن كە دەشێت لە داهاتوودا ببنە 
خاوەن نفوز و دەســەڵات. بەگوێرەی راپۆرتەكەی 
پەیمانگای واشنتن تێكڕای ژمارەی چەكدارانی ئەم 

گرووپانە 90 هەزار چەكدارە.
جۆری ســێیەمی گرووپە چەكدارەكان ئەوانەن 
كە ژمارەی چەكدارەكانیان لە چەند سەت كەسێك 
تێپەڕ ناكات و بەگوێرەی راپۆرتەكەی پەیمانگای 
توێژینــەوەی جەنــگ 26 گرووپــی لەمجــۆرە لە 
سووریادا هەن كە زۆربەیان "ئایدیۆلۆژیای خۆیان 
ئاشــكرا نەكــردووە، بــەڵام ژمارەیەكــی زۆریــان 
پەیوەندییان بە ئەلقاعیدەوە هەیە". گرنگترینیشیان 

بریتیــن لە جوند ئەلئەقســا، حەرەكەت ئەلفەجر 
ئەلشام ئەلئیسلامییە، ئیمارەتی قەوقاز لە شام. 

جۆرێكــی دیكــەی گرووپــی چەكداریش هەیە 
كە ژمــارەی چەكدارانی هەركامیان ناگاتە ســەت 
كەس. بەپێــی راپۆرتەكەی بالانش ئەم گرووپانە 
پەیوەندییان بە دابەشبوونی خێڵەكیی هۆزەكانی 
سووریاوە هەیە "ئامانجی سەرەكییان بەرگریكردن 
لــە گونــد یــان گەڕەكی خۆیانــە، بــەڵام توانای 

هێرشكردنیان نییە".
دیاریكردنی ژمارەی تێكڕای چەكدارانی جۆری 
ســێیەم و چــوارەم كارێكی ئاســان نییە. بەپێی 
راپۆرتەكەی بالانش مەزەندەكان لە نێوان -10 60 
هەزار چەكداردان. بەم پێیەش ژمارەی چەكدارانی 
ئۆپۆزیسیۆنی سووریا لە نێوان 100 – 150 هەزار 

چەكدارە. 
راپۆرتەكــەی پەیمانــگای واشــنتن ژمــارەی 
هێزەكانــی ســووریای دیموكــرات بــە 30 هەزار 
چەكدار مەزندە دەكات. داعشــیش لە سووریا 30 

هەزار چەكداری هەیە.

لە بەشــێكی دیكــەی راپۆرتەكەیــدا، فابریس 
بالانــش بەراوردێك لە نێوان ژمــارەی چەكدارانی 
ئۆپۆزیســیۆن و حكومەتــدا دەكات "حكومەتــی 
ســووریا خاوەنــی 275 هەزار چەكــدارە كە 125 
هەزاریــان ســەربازی ســوپای ســووریان و 150 
هەزاریشــیان میلیشــیاكانی لایەنگری حكومەتن 
كە 50 هەزاریان چەكداری بیانیی شــیعەن )واتە 
چەكدارانی حیزبوڵڵا، میلیشیا شیعە عێراقییەكان 
كــە لە ئێــران مەشــقیان پێكراوە، پاكســتانی و 
ئەفغانییــەكان. راپۆرتەكــە ئاشكراشــی دەكات 
"زۆرینــەی هێزە ســوورییەكان بۆ بەرگریكردن لە 
ناوچەكانی ژێر دەســەڵاتی ئەســەد و پاراســتنی 
رێگاكانی پەیوەندی دانراون، بۆیەش تەنیا 25%ی 

ئەو هێزانە بۆ ئەنجامدانی هێرش دانراون".

گرووپەكان بەپێی ئایدیۆلۆژیا و 
ئامانجی سیاسییان

راپۆرتەكــەی  بــۆ  گەڕانــەوە  بــە  بالانــش 

پەیمانــگای توێژینەوەی جەنگ چوار جۆر گرووپ 
لەســەر بنەمــای ئایدیۆلۆژیا و ئامانجی سیاســی 
جیادەكاتەوە كە بریتین لە سەلەفییە جیهادییەكان 
كــە ئامانجی پان - نەتەوەییان هەیە. ســەلەفییە 
جیهادییە سوورییەكان، ئیسلامییە سیاسییەكان و 

سێكولارەكان. 
جیهادییــە  ســەلەفییە  نێــوان  جیاوازیــی 
ســوورییەكان و ئیسلامییە سیاســییەكان وەكوو 
جیاوازیی نێوان سەلەفییەكان و ئیخوان موسلیمین 
وایە. سەبارەت بە سێكولارەكانیش، لێكۆڵەرەكەی 
پەیمانگای واشنتن پێیوایە دەستەواژەی "سێكولار" 
زۆر بە ســادەیی وەرگیــراوە "چونكە زۆربەی ئەو 
گرووپانەی بە ســێكولار دەزانرێــن، لە چەكداری 
سوننەی توندڕەو پێكهاتوون كە ئەسڵەن خوازیاری 

دروستكردنی حكومەتێكی سێكولار نین".
بەپێــی راپۆرتەكەی پەیمانگای واشــنتن، ئەو 
هێزانەی كە دەتوانن كاریگەری لەسەر دابەشبوونی 
دەســەڵاتی سووریا دابنێن، 20%یان لەو چەكدارە 
سەلەفییە جیهادییانە پێكدێن كە ئامانجی پان - 

نەتەوەییان هەیە )واتە لایەنگرانی قاعیدە(، %31 
چەكداری سەلەفیی سوورین، 24%یان لە ئیسلامییە 
سیاســییەكان و 25%یشــیان لــە ســێكولارەكان 
پێكدێن. بەڵام ئەگەر ئەو گرووپانەش زیاد بكەین 
كە توانای دانانی كاریگەری لەســەر دابەشبوونی 
دەسەڵاتیان نییە، ئەوە سێكولارەكان دەبنە زۆرینە 
كــە بەهۆی ناكۆكی و ململانێی نێــوان خۆیانەوە 

نەیانتوانیوە كاریگەرییەكی ئەوتۆیان هەبێ.

بەرە جیاوازەكان و هاوپەیمانییە 
لەرزۆكەكان

بــەوە  ئامــاژە  راپۆرتەكــەدا  بەشــەی  لــەم 
دەكــرێ كــە ئۆپۆزیســیۆنی ســوننەی ســووری 
خاوەنــی فەرماندەییەكی هاوبەش نین، هەر بۆیە 
هاوپەیمانێتییەكانیان ناوچەیین و پاش تەواوبوونی 
هەر ئۆپەراســیۆنێك لە ناوچەیەكی دیاریكراو، لە 

یەكدی جیادەبنەوە.
بەهێزترین هاوپەیمانێتیی گرووپە چەكدارەكانی 
ئۆپۆزیســیۆنی ســووریا جەیشــی فەتحــە كــە 
لــە شــوباتی 2015 لەلایــەن بەرەی نووســرەوە 
دروســتكرا. ئەم هاوپەیمانییە لە گەشەكردنێكی 
بەردەوامدایــە و بــەرەی نوســرە )بــەرەی فەتح 
ئەلشــامی ئێســتا( بە نیازە لە هەمــوو بەرەكانی 
دیكــەی گرووپــە ســوننە تونــدڕەوەكان هەمان 
میكانیزمی پێكهێنانی هاوپەیمانێتی ناوچەیی تاقی 

بكاتەوە.
بالانــش،  فابریــس  راپۆرتەكــەی  بەپێــی 
بەرەكانی جەنگی ئۆپۆزیسیۆنی چەكدارە سوننە 
مەزهەبییەكانی سووریا بریتین لەوانەی خوارەوە:

بەرەی باشــوور: ئەم بەرەیە لە شوباتی 2014 
لە لایەن ناوەندی ئۆپەراســیۆنە ســەربازییەكانی 
عوممانــەوە دامەزراوە. لەســەر وەرەقە نزیك 24 
هەزار چەكداری گرووپە سێكولارەكان لەم بەرەیە 
جێگیرن. ئەم بەرەیە لە پێنج گروپی لاواز پێكدێ. 
لە ساڵی 2014 هەوڵی گرتنی بەشێك لە دیمەشق 
و ساڵی رابردووش هەوڵی كۆنتڕۆڵكردنی دەرعەیان 
دا، بەڵام هەردوو هەوڵەكەیان شكستی هێنا. ئەو 

بەرەیە لە ئەیلولی 2015ەوە دژی داعش دەكەن
بــەرەی ناوچەی دیمەشــق: نزیــك 20 هەزار 
چەكداری ئۆپۆزیســیۆن لە ناوچەی دیمەشق هەن 
كــە نیوەیان لە رۆژهەڵاتــی غوتا لە ژێر گەمارۆی 

هێزەكانــی حكومەتــدان. ئامانجــی بەرایــی ئەم 
هێزانە كۆنتڕۆڵكردنی دیمەشــق بوو، بەڵام هەموو 

هەوڵەكانیان شكستی هێناوە. 
بەرەی باكووری رۆژئاوا: فۆكەســی ســەرەكی 
گرووپــە چەكدارەكانی ئۆپۆزیســیۆنی ســوننەی 
ســووریا لــەم ناوچەیــە چڕبووەتــەوە. 47 هەزار 
چەكــداری چالاكــی ئۆپۆزیســیۆن لــەم ناوچەیە 
و  جیهــادی  گروپــە  75%یــان  كــە  جێگیــرن 
ئیســامییەكانن. بەرەی فەتح ئەلشــام و ئەحرار 
ئەلشــام لەم ناوچانــە گرووپە ســێكولارەكانیان 
تواندووەتەوە و بە كردەوە ئیمارەتێكی ئیسلامییان 
دەســتتێوەردانی  پــاش  لــە  دروســتكردووە. 
رووســیاوە، توانای هێرشــەكانی ئــەم چەكدارانە 
یەكجار كــەم بووەتەوە، بە جۆرێك كە كۆمەڵێك 
ناوچەی سەرەكی لە لازقیە، حەما و حەلەب هیچ 

هەڕەشەیەكی ئۆپۆزیسیۆنیان لەسەر نەماوە.
باكووری رۆژهەڵاتی حەلەب: پێشتر پێنج هەزار 
چەكداری ئۆپۆزیسیۆن لە ناوچەی نێوان ئەعزاز و 
مارع جێگیربوون. لە ماوەی چەند مانگی رابردوودا 
هــەزاران چەكــداری دیكە بە پشــتیوانی توركیا 
هاتوونەتە ئەو بەرەیە كە بەشــێكیان لە چەكدارە 
توركمانەكانی فیرقەی ســوڵتان مــوراد پێكدێن. 
ئامانجی ســەرەكی ئەم گرووپانەش ئەوەیە رێگە 
نــەدەن پەیــەدە كانتۆنەكانی عەفریــن و كۆبانێ 

پێكەوە ببەستێتەوە.
هــەزار  چەنــد  رەســتەن:   - حــولا  بــەرەی 
چەكدارێكی ئۆپۆزیسیۆنی سووری لەم ناوچەیەدا 
هەن. بەرەكە بە ناوی هەردوو شارۆچكەی حوولا و 
رەستەن كراوە كە دەكەونە نێوان حەما و حومس. 
ســەرەكیترین گروپی ئــەم ناوچەیــە "حەرەكەی 
تەحریری ئەلحومس”ە كە لــەڕووی ئایدیۆلۆژیاوە 

لەگەڵ ئیسلامییە سیاسییەكان دادەنرێن.
لە كۆتاییدا راپۆرتەكەیدا فابریس بالانش جەخت 
لەسەر ئەوە دەكاتەوە كە ژمارەی چەكدارانی غەیرە 
جیهادی زۆر لە گرووپە جیهادییەكان زیاترە، بەڵام 
ناكۆكــی نێوخۆیی نێوان ئــەو گروپانە وایكردووە 
بكەونە پەراوێزەوە، لەوێشەوە جیهادییەكان ببنە 
تاكەسواری مەیدانی جەنگی دژی ئەسەد. لێكۆڵەرە 
فەرەنســییەكە پێیوایە ئەمریكا و رۆژئاوا دەتوانن 
ئەو گروپە غەیرە جیهادییانە یەكبخەنەوە، ئەمەش 
تاكە رێگەیە بۆ ئەوەی ئەلتەرناتیڤێكی گونجاو بۆ 

دەسەڵاتی ئەسەد لە سووریا بدۆزرێتەوە.

رووداو - هەولێر

هەتــا چەند مانگێــك لەمەوبەر، جەرابلوس 
لە باكووری ســووریا، یەكێــك لە دەروازەكانی 
و  داعــش  بیانییەكانــی  چەكــدارە  هاتنــی 
گواســتنەوەی پێداویســتییەكانی شــەڕی ئەو 
گرووپە بوو، بەڵام ئێستا ئەم شارۆچكەیە بووە 
بــە دەروازەی جێبەجێكردنــی پلانــی رەجەب 
تەیب ئەردۆغان، ســەرۆك كۆماری توركیا، بۆ 
ئــەوەی لەوێوە ســنوورەكانی ناوچەی ئارامی 

سووریا فراوان بكات.
پلانەكــەی ئەردۆغان ســێ ئامانجی هەیە: 
ئامانجێكیــان پەیوەنــدی بــەو خەڵكەوە هەیە 
كە لە دەســت جەنــگ و توندوتیژی رادەكەن. 
پێشــتر ئەم خەڵكە یەكسەر لە سنوورەكانەوە 
ئاودیوی توركیا دەبوون و ئەمەش گوشارێكی 
مــادی و مرۆیــی گــەورەی لەســەر حكومەتی 
توركیا دروســت دەكرد. دروستكردنی ناوچەی 
ئارام بۆ ئەوەیە ئاوارە سوورییەكان هەر لەنێو 

سووریا بمێننەوە.
ئامانجی دووەمی پلانەكە دوورخســتنەوەی 
چەكدارانی داعش بوو لە ســنوورەكانی توركیا 
كە لــە ماوەی یەك ســاڵی رابــردوودا چەندین 
هێرشــیان لە نێــو خاكی توركیــا ئەنجامداوە، 
ئەمــە جگە لــەوەی هاوەنیــان دەگرتە شــارە 

سنوورییەكانی توركیا.

ئامانجی ســێیەمی پلانەكە كە ئەمریكاشــی 
نیگەران كردووە، سیاسییە و پەیوەندی بە پلانی 
یەپەگە بۆ دروســتكردنی هەرێمــی یەكگرتووی 
رۆژئاڤاوە هەیە كە لە سنوورەكانی نێوان رۆژئاوا 
و باشووری كوردستانەوە دەستپێدەكات و بەرەو 
پارێزگای عەفرین لە باكووری رۆژئاوای ســووریا 

درێژ دەبێتەوە.
هەفتەی پێشــوو چەكدارانی ســوپای ئازادی 
سووریا و هێزە كوردییەكانی رۆژئاوا تووشی شەڕ 
و پێكدادان بوون، لە كاتێكدا هەردوو لایەن هەوڵ 
دەدەن شاری ستراتیژیی ئەلباب لە ژێر كۆنتڕۆڵی 

چەكدارانی داعش دەربكەن.
ئیــدارەی ئۆباما كە كەمتر لە دوو مانگیان لە 
كۆشكی سپی ماوە، نیگەرانن لەوەی هەوڵەكانی 
توركیــا و پێكدادانی نێــوان هێزەكانی لایەنگری 
ئەم وڵاتە لەگەڵ هێزە كوردییەكان شكســت بە 
ئۆپەراســیۆنی كۆنتڕۆڵكردنــەوەی رەققە بهێنێ 
كــە قۆناغــی یەكەمی ماوەی ســێ هەفتە دەبێ 
لەلایــەن هێزەكانــی ســووریای دیموكراتەوە بە 

سەركردایەتیی یەپەگە دەستی پێكردووە.
بەرپرسێكی ســەربازیی ئەمریكا لەوبارەیەوە 
بــە رۆژنامەی وۆڵ ســتریت جۆرناڵــی راگەیاند 
"ژمارەیــەك هاوپەیمانمــان هەیــە كــە كەیفیان 
بــە یەكــدی نایــەت و بەرژەوەندییەكانیان یەك 
ناگرێتەوە، بەڵام بەم حاڵەشــەوە داوا لە هەموو 
لایــەك دەكەین هەموو تەركیــزی خۆیان بخەنە 

سەر تێكشكاندنی داعش".
ژمارەیەك راوێژكاری سوپای ئەمریكا یارمەتیی 
توركیا دەدەن بۆ ئەوەی هێرشە ئاسمانییەكانی 
لە باكووری سووریا بەپێی پلان بەڕێوەبچێ، بەڵام 
بەرپرسانی پێنتاگۆن بە رۆژنامە ئەمریكییەكەیان 
راگەیاندووە كە تانكەكانــی توركیا زیاتر لەوەی 
چاوەڕێ دەكرا، پێشــڕەوییان كردووە، هەروەها 
گوتبوویان كە ئامادەنین پشتگیری لە هەوڵەكانی 
توركیــا بۆ كۆنترۆڵكردنی ئەلباب بكەن "چونكە 
توركیا بە هەماهەنگی لەگەڵ ئەمریكا كار ناكات".
شــاری ئەلبــاب 30 كلیۆمەتــر لــە باكووری 

رۆژهەڵاتی حەلەب و 30 كلیۆمەتریش لە سنووری 
توركیاوە دوورە. حكومەتەكەی ئەردۆغان پێشتر 
رایگەیاندبــوو كــە دوای گرتنــی ئەلبــاب بەرەو 
حەلەب پێشڕەوی ناكەن، بەڵام بە گرتنی ئەلباب 
دووریــی نێــوان هێزەكانی توركیــا و هێزەكانی 
لایەنگری حكومەتی سووریا بۆ چەند كیلۆمەترێك 

كەم دەبێتەوە.
بیرۆكەی "ناوچەی ئارام" شتێكی نوێ نییە. 
ئەردۆغــان دەمێكە هەوڵ دەدات ئەمریكا و ناتۆ 
رازی بــكات لە باكــووری ســووریا ناوچەیەكی 
ئــارام بۆ ئەو كۆچبەرە ســووریانە بكەنەوە كە 

لە ئاگری جەنگ رادەكەن، بەڵام ئیدارەی ئۆباما 
ئامــادە نەبووە ئەم پلانــەی ئەردۆغان قەبووڵ 
بكات، لەبەر ئەوەی مەترســی ئەوەی لێدەكرێ 
فڕۆكــە و ســەرباز و راوێژكارانی ئەمریكی ببنە 
ئامانجی فڕۆكە رووســی و سوورییەكان، وەكوو 
چۆن هەفتەی پێشوو سوپای توركیا رایگەیاند 
لە ئاكامی هێرشی هێزی ئاسمانیی سووریا سێ 
سەربازی تورك كوژراون و 10ی دیكەش بریندار 

بوون.
بەگوێــرەی بیرۆكەكەی ئەردۆغــان رووبەری 
ناوچــە ئارامەكە زیاتر لــە پێنج هەزار كیلۆمەتر 
چوارگۆشــە دەبێ. وەزارەتــی بەرگریی ئەمریكا 
پێشــتر رایگەیاندبــوو بۆ پاراســتنی ناوچەیەك 
بەم قەبارە گەورەیە پێویستە 30 هەزار چەكدار 
هەبــن، بــەڵام توركیــا تەنیــا 1000 چەكداری 
سوپای ئازادی ســووریای لەبەردەستە. بۆیەش 
بەرپرســانی توركیــاش پێیانوایە ئــەم پلانە بە 
تەنیا بە توركیا جێبەجێ ناكرێ و پێویستی بە 

پشتگیری نێودەوڵەتییە.
بەرپرســانی حكومەتــی ئاكپارتــی هەمــوو 
ســەرۆكی  ترەمــپ،  دۆناڵــد  بــە  هیواكانیــان 
هەڵبژێــردراوی ئەمریكا بەســتووە، كە لە دوای 

20ی كانوونی دووەمی ســاڵی داهاتووەوە وەك 
ســەرۆكی ئەمریكا دەستبەكار دەبێ. ترەمپ لە 
كەمپینــی هەڵبژاردنی ئەمریــكادا بەڵێنی دابوو 
ناوچەیەكــی ئــارام لە ســووریا بكاتــەوە. جگە 
لەمــە، مایك فلیــن، راوێژكاری پێشــنیازكراوی 
ترەمپ بۆ ئاسایشــی نیشــتمانی، پێشتر داوای 
كردبوو پەیوەندییەكانی نێوان واشنتن و ئەنقەرە 

گەرموگوڕتر ببێ.
رووسیا هیچكات بە ئاشكرا دژایەتی بیرۆكەی 
ناوچەی ئارام لە باكووری ســووریای نەكردووە، 
بــەدەر لەمــەش پەیوەندییەكانــی مۆســكۆ و 
ئەنقــەرە لە ماوەی چەند مانگی رابردوودا بەرەو 
باشــتر دەچــێ. بەگوێــرەی زۆربەی ســەرچاوە 
ئاگادارەكانیش، هێرشەكەی مانگی ئابی توركیا 
بۆ ســەر جەرابلوس بە ئــاگاداری و رەزامەندیی 

راستەوخۆی رووسیا كراوە.
خاڵێكــی دیكــە كــە دەكــرێ یارمەتیدەری 
پلانەكەی ئەردۆغان بێ، پەیوەندیی نزیكی نێوان 
ترەمپ و ڤلادیمیر پوتین، ســەرۆكی رووسیایە، 
بەتایبەتیــش ئەگــەر حكومەتی توركیا دەســت 
لــە داوای دەستلەكاركێشــانەوەی ئەســەد یان 

رووخاندنی رژێمەكەی ئەسەد هەڵگرێ.

 توركیا ناوچەی ئارامی سووریا فراوانتر دەكات

غەیرە جیهادییەكان ژمارەیان لە جیهادییەكان زیاترە

200هەزار چەكدار شەڕ لە دژی ئەسەد دەكەن

پنتاگۆن: لە كۆنترۆڵكردنەوەی 
ئەلباب هاوكاریی توركیا ناكەین

چاوەڕێی پشتگیریی ترەمپە

ئەمریكا نیگەرانە

هێرشی هێزەكانی سوپای ئازادی سووریا كێشەی گەورە بۆ پرۆژەی یەكگرتنی 
هەردوو كانتۆنی كۆبانێ و عەفرین دروستدەكات. بەرپرسانی ئەمریكی نیگەرانن 
لەوەی هێزەكانی سووریای دیموكرات، كە كەمتر لە 10 كیلۆمەتر لە ئەلباب دوورن، 
ئاراســتەی جووڵەی هێزەكانیان لە رەققەوە بۆ ئەلباب بگۆڕن، بەمەش چەكدارانی 
دەوڵەتی ئیســامی هەم لە رەققە و هــەم لە ئەلباب ناكۆكــی قووڵی نێوان ئەو 
دوو هێــزە بۆ بەرژەوەندی خۆیان بقۆزنەوە و تەمەنــی مانەوەیان لەو دوو ناوچەیە 

درێژبكەنەوە.

گرووپە چەکدارییەکانی ئۆپۆزیسیۆنی سوننەی سووریا بەپێی جیاوازیی ئایدیۆلۆژیای سیاسی

ئەوانەی کاریگەریان لەسەر دابەشبوونی دەسەڵات هەیە:
90 هەزار چەکدار

ئایدیۆلۆژیا: 
سەلەفییە جیهادییە بیانییەكانی قاعیدە

سەلەفییە جیهادییە سوورییەکان

ئیسلامییە سیاسییەکان

سێکولارەکان

هەموو گرووپە چەکدارییەکان
بە پێی بەرزترین مەزندەی ژمارەی چەکدارەکانیان: 

150 هەزار چەکدار

هەموو گرووپە چەکدارییەکان
بە پێی نزمترین مەزندەی ژمارەی چەکدارەکانیان: 

100 هەزار چەکدار

وێنەی ئەردۆغان و ئاڵای تورکیا لە ماڵەکانی جەرابلوس هەڵدەواسرێ

رووداو - هەولێر

پرســی جیابوونەوەی هەرێمی كوردســتان لە 
عێــراق تەنیا پرســێكی نێوخۆیی عێــراق نییە، 
بەڵكو رەهەندی ناوچەییشــی هەیــە، لە وڵاتانی 
ناوچەكەشــدا توركیا و ئێران لە ریزی پێشەوەی 
ئەوانــە دێن كە دەكــرێ كاردانەوەیان كاریگەریی 
نــەك هەر لەســەر ســەربەخۆیی هەبــێ، بەڵكو 
چۆنێتی بەڕێوەچوونی كۆی پرۆســەكەش دیاری 
بكەن. ناوەندی توێژینەوە و گەشەپێدانی ناسراو 
بە RAND كە ناوەندێكی ئەمریكییە، لەوبارەیەوە 
راپۆرتێكــی بڵاوكردووەتەوە كــە لێرەدا پوختەی 

راپۆرتەكە دەخوێننەوە.

نەرمبوونی دڵی ئەنقەرە

لە دوای كودێتاكەی 1980ی توركیا )دوو ساڵ 
دوای دامەزراندنی پارتی كرێكارانی كوردســتان(، 
ئەنقــەرە بــۆ مــاوەی نزیكــەی دوو دەیــە و نیو 
كوردستانی عێراقی وەكوو "كانگای ناسیۆنالیزمی 
كوردی" دەبینی. بە گوێرەی )رەند( لەو ماوەیەدا 
توركیــا "وەكوو حەشــارگەی چەكدارانی پەكەكە 
و كانگای ناســیۆنالیزمی كوردی لە كوردســتانی 
عێراقــی دەڕوانــی كە دەكرا ئاگری ســەرهەڵدانە 
نێوخۆییەكانــی توركیا خــۆش بكات، ئەمەش لە 
خراپتریــن دۆخدا دەكــرا جیابوونــەوەی كوردی 
توركیا لەو وڵاتــە و یەكگرتنیان لەگەڵ دەوڵەتی 

كوردەكانی عێراقی لێ بكەوێتەوە".
هــەر بۆیە لە ســاڵی 2003دا توركیا بەتوندی 
دژی پێشــڕەویی هێزەكانــی پێشــمەرگە بــەرەو 
دواخســتنی  هەوڵــی  وەســتایەوە.  كەركــوك 
جێبەجێكردنی مادەی 140ی دەستووری عێراقی 
دا. سەرســەختانەش رەتیدەكردەوە دەستەواژەی 
كوردســتان بــۆ باكــووری عێــراق بەكاربهێنــێ. 
ئەگەرچی هەمان ســاڵ توركیا وەكوو بەشێك لە 
بەهێزكردنی دۆسیەی ئەندامێتی خۆی لە یەكێتیی 
ئەوروپا یاســایەكی پەســەند كرد كە تێیدا رێگە 
بە بەكارهێنانی بەرفراوانتری زمانی كوردی دەدرا 
"ئەمەش هاوكات بوو لەگەڵ لاوازبوونی دەســتی 
ســوپا لە كاروباری حكومی و سیاســی توركیا. 
واتە كێشــەی كورد چیدی تەنیــا لە روانگەیەكی 
ســەربازی و ئەمنییەوە ســەیر نەدەكــرا. بەڵكو 
دەرفەتی ئەوەی بۆ توركەكان رەخســاند كێشەی 
كورد لە سندووقەكانی دەنگداندا چارەسەر بكرێ 
و پرســەكە زیاتر وەكوو پرسێكی سیاسی سەیر 

بكرێ، نەك پرسێكی ئەمنی".
 لــە ســاڵی 2005ەوە، وەك راپۆرتەكــەش 
دەڵێت، مامەڵەی ئەنقەرە لەگەڵ كوردســتان زۆر 
بە خێرایــی گۆڕا. كاتێك هێزەكانی پێشــمەرگە 
لــە حوزەیرانــی 2014 چوونــە نێــو كەركووك، 
حكومەتــی توركیا "بە ساردوســڕی باســێكی لە 
یەكپارچەیی خاكی عێراق كرد" كە ئەمە تەنانەت 
نیگەرانی "توركمانەكانی كوردستانی لێكەوتەوە".

 راپۆرتەكــە ئاماژە بەوەش دەدات كە "توركیا 
هەر ئەوەندە نییە دەســتی لەسەر دەست دانابێ 
بۆ ئەوەی كوردستان دۆسیەی سەربەخۆیی خۆی 
بەهێزتر بكات، بەڵكــو ئەنقەرە خۆی بە كردەوە 
خەریكی بەهێزكردنی كوردســتان بووە بۆ ئەوەی 
سەربەخۆییە سیاسی و ئابوورییەكەی زیاتر بێت".
راپۆرتەكەی )رەند( ئاماژە بۆ ئەوەش دەكات 
كــە نەرمبوونــەوەی دڵی ئەنقــەرە پەیوەندی بە 
گۆڕانی سیاسەتی نێوخۆیی و دەرەكیی توركیاوە 
هەبــووە: "لــە نێوخۆدا، حكومەت بڕیــاری دابوو 
چارەســەرێك بۆ كێشــەی پەكەكــە بدۆزێتەوە، 
پەكەكەش بڕیاری دابوو لەنێو سیستەمی سیاسی 
توركیادا هەوڵ بۆ دەستەبەركردنی مافە سیاسی 
و كەلتوورییــەكان بــدات". ئەمــەش هەڕەشــەی 
دزەكردنی "ناسیۆنالیزمی جیاخوازی لە باكووری 
عێــراق" كــەم كردبــووەوە. بەبۆچوونــی تیمــی 
ئامادەكاری راپۆرتەكە كۆتاییهێنان بە پرۆســەی 
چارەســەری لە باكووری كوردستان "هەوڵێكە بۆ 
بەهێزكردنی متمانەی ناسیۆنالیستە توركەكان بە 
ئاكپارتی، بۆ ئەوەی پێیان بســەلمێنێ ئەردۆغان 
هێنــدە بەهێزە دەتوانــێ توركەكان لە رەوشــی 
ناســەقامگیر و ئــاژاوە بپارێزێ". واتــە بڕیارەكە 
بــۆ ئــەوە ناگەڕێتــەوە، توركیا جارێكــی دی لە 

جیابوونەوەی كورد بترسێ.
 جیا لەمە، بە گوێرەی راپۆرتەكە، ئەنقەرە و 
هەولێر كۆمەڵێك بەرژەوەندییان هەیە كە لەسەر 
ئاســتی سیاســەتی دەرەوە یــەك دەگرێتــەوە: 
لەوانــەش "هــەردوولا حەزدەكــەن خۆیــان لــەو 
توندوتیژی و كێشە سیاسییانە بپارێزن كە بەهۆی 
تایفەگەرییەوە لە عێراق پەیدا بوون. هەروەها ئەو 
ناسەقامگیرییە كۆنتڕۆڵ بكەن كە بەهۆی جەنگی 

نێوخۆی سووریاوە پەیدا بووە".
بــەدەر لــە هــۆكارە سیاســییە نێوخۆییەكە، 
پێویســتیی توركیا بــە وزە یەكێك لــە پاڵنەرە 
سەرەكییەكانی نزیكبوونەوەی ئەنقەرە لە هەولێر 
بووە. بەپێی راپۆرتەكەی رەند "ئابووریی توركیا 
لە نێــوان ســاڵانی 2004 هەتا 2014بــە رێژەی 
5.5% گەشەی دەكرد، هەر بۆیە داخوازیی لەسەر 
وزە لــەم وڵاتە، خێراتر لە هەموو وڵاتانی جیهان 
جگە لە چین، گەشەی دەكرد، واتە هەموو ساڵێك 
بــە رێژەی 6% بۆ 8% گەشــەی دەكرد. بەمەش 

بەكارهێنانــی غازی سروشــتی لــە توركیا لە 
نێوان ســاڵانی 2000 بۆ 2010 سێ بەرامبەر 
ببوو، واتە لە 15 ملیار مەتر ســێجاوە بوو بە 

46 ملیار مەتر سێجا".
بەبۆچوونــی تیمــی ئامــادەكاری راپۆرتەكە، 
وابەستەبوونی توركیا بە ئێران و رووسیا لە بواری 
غازدا وای كردبوو "توركیا لە ســووریا هەست بە 
گوشــار بكات كە دەبێ هاوكارییەكانی لە گرووپە 
چەكدارییەكانی دژی ئەسەد بگرێتەوە، بۆ ئەوەی 
دابینكارانی وزە )ئێران و رووسیا( تووڕە نەكات".
هەرێمــی  و  توركیــا  پەیوەنــدی  بۆیــەش 
كوردســتان "ئاسایشــی وزەی توركیــای پەرە 
پێدەدا، نرخەكانی وزەی كەم دەكردەوە و رێگەی 
بە توركیا دەدا سیاسەتێكی توندتر لە سووریا 
پەیڕەو بكات". لەم چوارچێوەیەشدا ئەنقەرە و 
هەولێر لە 2013دا لەســەر دروستكردنی بۆڕیی 
نەوت و غاز رێككەوتن كە توانای گواستنەوەی 
دوو ملیۆن بەرمیل نەوت و 10 ملیار مەتر سێجا 

غازی سروشتی لە رۆژێكدا هەبێ.

ئامــاژە  هەروەهــا  )رەنــد(  راپۆرتەكــەی 
بــە نیگەرانییەكانــی توركیــا لــە فراوانبوونی 
دەســەڵاتی ئێران لە عێــراق دەكات "توركیا لە 
رێگەی پەیوەنــدی و هاوكاری نزیكی ئابووری، 
سیاســی و ئەمنــی لەگەڵ حكومەتــی هەرێمی 
كوردســتان یارمەتــی كوردســتانی عێراقــی دا 
بــۆ ئەوەی هــەم لە ناســەقامگیری بیپارێزێ و 

هەمیش دەسەڵاتی ئێران كەمبكاتەوە".
بەگوێرەی )رەند(، قەیرانی ســووریا بوارێكی 
نوێــی بــۆ نزیكبوونــەوەی توركیــا و حكومەتی 
هەرێمی كوردســتان كــردەوە "توركیا حكومەتی 
هەرێمی كوردســتان وەكوو هاوبەشــێكی شــیاو 
دەبینێ بۆ ئەوەی رێگە نەدات لایەنگرانی پەكەكە 
لــە ســووریا )واتە پەیــەدە( هەرێمــی ئۆتۆنۆم 
لەســەر ســنوورەكانی توركیا )لەگەڵ ســووریا( 
دروســتبكەن". راپۆرتەكە ئەوەش دەخاتەڕوو كە 
مەسعود بارزانی، ســەرۆكی هەرێمی كوردستان، 
لە گەشتەكەی 23ی ئابی ئەمساڵیدا ویستوویەتی 
دڵنیایــی لە توركیا وەربگرێ كە ســوپای توركیا 

لە هێرشــەكەی 24ی ئابدا هەموو كوردی سووریا 
ناكاتە ئامانج. هەفتەیەك دواتریش ئیبراهیم كالین، 
راوێــژكاری باڵای سیاســەتی دەرەوەی ئەردۆغان 
رایگەیاند "توركیا هیچ كێشەی لەگەڵ كوردەكانی 

سووریا، توركیا، عێراق و ئێراندا نییە".
لەم سۆنگەیەشــەوە توركیا دەیەوێ گەرەنتی 
ئــەوە بكات كە "ئەگەر زۆنێكی نیمچە ئۆتۆنۆمی 
كوردی لە باكووری سووریا هاتەئاراوە، سەركردەی 
ئــەو زۆنە لە هەولێــری هاوپەیمانی توركیا نزیك 
بێت و ژمارەی كەسایەتییەكانی نزیك لە پەكەكە، 

لە دەسەڵاتی زۆنەكەدا كەم بێ".
راپۆرتەكە ئــەوەش دەخاتەڕوو كــە بازرگانی 
و وەبەرهێنان بوارێكی دیكەی لێكنزیكبوونەوەی 

ئەنقــەرە و هەولێــرن. بەپێــی )رەنــد( "لەنێوان 
ساڵانی 2009 بۆ 2013 ژمارەی كۆمپانیا توركییە 
تۆماركــراوەكان لــە هەرێمی كوردســتان لە 485 
كۆمپانیاوە بۆ نزیك 1500 كۆمپانیا بەرزبووەوە، 

بەمەش سێ لەسەر پێنجی كۆمپانیا بیانییەكانی 
هەرێمی كوردستان كۆمپانیاكانی توركیا بوون".

هەڵبــەت توركیــا تەنیا لــەڕووی ژمــارەوە لە 

وڵاتانــی دیكــە لە پێــش نییە، بەڵكــو كۆمپانیا 
توركییــەكان لە گرنگتریــن كەرتەكانی ئابووریی 
كوردســتاندا كاردەكەن، لەوانەش وزە، بانكداری 
و بنیاتنانــەوە. لە ســاڵی 2014 زیاتر لە 60%ی 
كــۆی چالاكییە بازرگانییەكانــی توركیا و عێراق 
لەگــەڵ هەرێمی كوردســتان بــووە، واتە لە كۆی 
12 ملیار دۆلار بازرگانیی نێوان بەغدا و ئەنقەرە، 
هەشــت ملیــار دۆلاری لەگەڵ كوردســتان بووە. 
پلانی ئەوەش هەیە بە كردنەوەی خاڵی سنووری 
نوێ قەبارەی بازرگانیی دوو لایەنەی نێوان توركیا 

و كوردستان لە 2023دا بگاتە 20 ملیار دۆلار.

كاردانەوەی توركیا بەرامبەر بە سێ 
سیناریۆكەی سەربەخۆیی

ســیناریۆی یەكەم: راگەیاندنی تاكلایەنەی 
سەربەخۆیی

بەگوێــرەی راپۆرتەكە ئەگــەری كەمە توركیا 
پشــتگیری لەم ســیناریۆیە بكات، لەبەر ئەوەی 

لەم ســیناریۆیەدا توركیا دەبێ لــە نێوان نەوتی 
هەرێمــی كوردســتان و نەوتی عێــراق یەكێكیان 
هەڵبژێرێ، چونكە "ئەگەر توركیا پشــتگیری لە 
راگەیاندنی سەربەخۆیی تاكلایەنە بكات، بەغداش 
رێگە نادات نەوتی ئەو ناوچانەی لە ژێر دەسەڵاتی 
داعــش بوون، پــاش وەرگیرانەوەیــان هەناردەی 
توركیــا بكرێ". بــۆ قەرەبووكردنەوەی ئەم زیانە 
رەنگــە توركیا داوا لە هەرێمی كوردســتان بكات 
كۆمەڵێك خاڵی بداتێ بــەر لەوەی ئەوان دان بە 

سەربەخۆییەكەیدا بنێن.
ناوەندی )رەند( پێشــبینی دەكات راگەیاندنی 
تاكلایەنەی ســەربەخۆیی كوردســتان هەڕەشــە 
لەسەر رێككەوتنەكانی خاوەندارێتی و بەرێوەبردنی 

كێڵگــە نەوتییەكانــی كوردســتان دروســتبكات 
"چونكــە ئەگــەری هەیــە بەغدا لــە لای خۆیەوە 

رێككەوتنەكان هەڵوەشێنێتەوە".
ســیناریۆی دووەم: ئیفلیجبوونــی عێــراق و 

راگەیاندنی سەربەخۆیی
راپۆرتەكەی )رەند( پێشــبینی دەكات ئەگەر 
عێــراق لەبەر یەك هەڵبوەشــێتەوە، ئەوە توركیا 

بە ئاشكرا و بە خێراییش پشتگیری دیپلۆماتیكی 
لە ســەربەخۆیی كوردستان بكات، بۆ ئەوەی "لە 

لایەكەوە سنوورێك بۆ بڵاوبوونەوەی پشێوییەكانی 
باشــوور و ناوەنــدی عێــراق دابنــێ، لــە لایەكی 
دیكەشەوە سەقامگیری لە باكووری عێراق بەهێزتر 
بكات، بۆ ئەوەی بتوانێ ژێرخانی ســەرچاوەكانی 

وزەی كوردستان بپارێزێ".
بــۆ  توركیــا  دەكات  پێشــبینیش  )رەنــد( 
گەرەنتیكردنی سەقامگیری كوردستان و پاراستنی 
كەرتی نــەوت، لەوانەش كەرتی نەوتی كەركووك 
"هــاوكاری ســەربازی و ئەمنــی پێشــكەش بــە 

كوردستان بكات".
ئەگەرچی لەم ســیناریۆیەدا حكومەتی عێراق 
هێنــدە بــە گەڕاندنــەوەی ئاسایشــی نێوخۆیی 
نێوەڕاســت و باشــوورەوە خەریكــە كــە توانای 
هێرشكردنە سەر هەرێمی كوردستانی نامێنێ، بەڵام 
)رەند( چاوەڕێ دەكا توركیا ژمارەیەك كۆماندۆ و 
هێزی تایبەتی توركیا بۆ پاراستنی ژێرخانی وزەی 
هەرێمی كوردســتان و دامەزراوە حكومییەكان و 
ســنوورەكانی هەرێمی كوردســتان لەگەڵ عێراق 
رەوانەی كوردستان بكات. ئەمە "هۆشدارییەكیش 
دەبێ بۆ ئێران كە دەوڵەتە كوردییەكە دەكەوێتە 
ناوچــەی كۆنتڕۆڵ و دەســەڵاتی ئەنقەرەوە، نەك 
تاران" لە بەرامبەریشــدا توركیــا داوا لە دەوڵەتە 
نوێیەكە دەكات رێگە نەدات پەكەكە خاكی ئەوان 

بۆ هێرشكردنە سەر سوپای توركیا بەكاربهێنێ.
ســیناریۆی سێیەم: جیابوونەوە بە رێككەوتن 

لەگەڵ بەغدا
بەگوێــرەی راپۆرتــی ناوەنــدە ئەمریكییەكە، 
لەم ســیناریۆیەدا توركیا یەكێك لە یارمەتیدەرە 
ســەرەكییەكانی كوردســتان دەبــێ بــۆ ئەوەی 
دەوڵەتی كوردستان قۆناغ بە قۆناغ بە دەسەڵاتی 

تــەواو بــگات. بۆ ئەم مەبەســتەش توركیا هانی 
روو  دەدات  دیكــە  بیانییەكانــی  وەبەرهێنــەرە 
لە كوردســتان بكــەن، بۆ ئەوەی لەپــاڵ توركیا 
كەرتی وزەی كوردســتان ببووژێننــەوە. داننانی 
توركیا بە دەوڵەتی كوردی پەیوەندییە سیاســی 
و ئابوورییەكانی نێوان هەولێر و ئەنقەرە فەرمیتر 
دەكاتەوە، بەمەش بوارێكی نوێ بۆ نفووزی توركیا 

لە ناوچەكەدا دەكرێتەوە.

كاردانەوەی ئێران

پرســی "سەربەخۆیی كوردستان" هەمیشە بۆ 
ئێران هەســتیار بــووە، لەبەر ئەوەی "دەترســێ 
سەربەخۆیی پارچەیەك ببێتە هۆی سەرهەڵدانی 

كوردە بێبەشەكانی ئێران".
 كەم نین ئەو بەرپرسە ئێرانییانەی جەختیان 
لەســەر یەكپارچەیــی خاكــی عێــراق كــردووە. 
ســەرەڕای ئەمــەش ناوەندی )رەند( پێشــبینی 
دەكات كاردانەوەی ئێران بەرامبەر "ســەربەخۆیی 

بەرژەوەندییــە  چوارچێــوەی  لــە  كوردســتان" 
ئابوورییەكانیدا بێ.

راپۆرتەكــە پێشــبینی دەكات لــە حاڵەتــی 
سەربەخۆیی كوردستاندا "ئێران دەشێ ململانێی 
نێوان پارتە سیاســییەكانی كوردســتانی عێراق 
بقۆزێتــەوە بۆ ئەوەی نفووزی سیاســی خۆی لە 
ناوچەكەدا پــەرە پێبدات"، لەم پەیوەندییەشــدا 
ئامــاژە بە پەیوەندییە نزیكــی جەلال تاڵەبانی و 
ئێران دەكات كە هەر لە ســەرەتاكانی دامەزرانی 
كۆماری ئیسلامییەوە دەستی پێكردووە. هەروەها 
"ســەركردەكانی یەكێتیش بە ئاشــكرا باس لەوە 
دەكــەن كە ئەوان پێیان باشــترە ئێران دەســتی 
باڵای لــە كاروباری عێراقدا هەبێ، نەك توركیا و 

سعودیە". راپۆرتەكە ئاشكراشی دەكات كاتێك 
چەكدارانــی داعــش لــە ســنوورەكانی ئێران 
نزیــك كەوتنــەوە، دەزگای زانیــاری یەكێتی 
زانیاری پێشــكەش بە ئێران كــرد بۆ ئەوەی 

تۆپبارانیان بكەن.
ئێــران  نزیكەكانــی  پەیوەندییــە  ســەرەڕای 
و یەكێتــی، بەگوێــرەی راپۆرتەكــەی )رەنــد( 
تاران پەیوەندییەكی پتەویشــی لەگەڵ مەســعود 
بارزانیــدا دروســتكردووە، ئەمــەش دەریدەخات 
ئێران "نایەوێــت تەنیا لایەنێك لە دژی لایەنێكی 
دیكــە بەكاربهێنــێ، بەڵكو دەیــەوێ نێوبژیوانی 

و داوەری كاتــی كێشــەكانیش بێــت". جگە لەو 
پەیوەندییــە سیاســییانە، ئێــران پەیوەندییەكی 
بازرگانیی گەورەشــی لەگەڵ هەرێمی كوردستاندا 
دروستكردووە، بۆ نموونە لە ساڵی 2000 بەهای 
بازرگانی هەرێمی كوردســتان لەگەڵ ئێران تەنیا 
100 ملیــۆن دۆلار بووە، ئەم ژمارەیە لە ســاڵی 

رابردوو بۆ شەش ملیار دۆلار بەرزبووەتەوە.

كاردانەوەی ئێران بەرامبەر سێ 
سیناریۆكەی سەربەخۆیی:

یەكەم: راگەیاندنی تاكلایەنەی سەربەخۆیی
ســیناریۆیە  ئــەم  راپۆرتەكــە  بەگوێــرەی 
كاردانەوەی جەماوەری توند لە نێو كوردی ئێران 
دەهێنێتە ئاراوە، واتە "بەشێوەیەكی جەماوەری 
و بەهێز پشــتگیری لە راگەیاندنەكە دەكەن" كە 
ئەمە دواتر كاریگەری لەسەر بەهێزبوونی هەستی 
نەتەوەیی كوردی ئەو پارچەیە دەبێ. جیا لەمە، 
ململانێ و شەڕی نێوان بەغدا و هەولێر رێگایەك 
بــۆ هێــزە كوردییەكانــی رۆژهەڵات لــە قەندیل 
دەكاتەوە بۆ ئەوەی چالاكییە چەكدارییەكانیان 

چڕتر بكەنەوە.
)رەنــد( پێشــبینی دەكات، بەرگریكــردن لە 
بیرۆكەی سەربەخۆیی دەكرێ "پارتی و یەكێتی 
یەكبخــات و ئەمــەش كاریگــەری و دەســەڵاتی 
تاران لە كوردســتان كەم دەكاتــەوە"، هەروەها 
"ئەگــەری زۆر كەمە ئێران بۆ رووبەڕووبوونەوەی 
ســەربازی  هێــزی  ســەربەخۆ  كوردســتانی 
بەكاربهێنــێ". بەبۆچوونــی تیمی ئامــادەكاری 
راپۆرتەكــە كۆمەڵێــك رێككەوتنــی ئابــووری، 
بازرگانی، سیاسی و ئەمنی دەتوانێ كاردانەوەی 
ئێــران بەرامبەر بــە ســەربەخۆییە تاكلایەنەكە 

هێمنتر بكاتەوە.
دووەم: ئیفلیجبوونــی عێراق و راگەیاندنی 

سەربەخۆیی
لەم سیناریۆیەشــدا چاوەڕێ دەكــرێ كوردی 
ئێــران بۆ پشــتگیری لــە دەوڵەتــە كوردییەكە 
بڕژێنە ســەر شــەقامەكان. ئەمە وادەكات ئێران 
كە هەمیشــە لە روانگەیەكی ئەمنییەوە ســەیری 
پرســی كــورد دەكات، هێز قــورس بەكاربهێنێ. 
راپۆرتەكــەی )رەنــد( پێشــبینی دەكات ئەگەر 
خۆپیشــاندانەكان تەشەنە بســێنن ئەوە دەشێ 
"كۆمەڵە و دیموكراتەكانیش هێز رەوانەی نێوخۆی 
وڵات بكەن. ئەم دوو ئەگەرە هۆكارێكی سەرەكی 

نیگەرانی ئێرانە لە سەربەخۆیی كوردستانن.
بەگوێــرەی راپۆرتەكە، لەوانەیــە لەم دۆخەدا 
"ئێران هەوڵی بەكارهێنانی پەیوەندییەكانی خۆیان 
و یەكێتیی نیشتمانی بدات بۆ ئەوەی گرژییەكانی 
نێــوان بەغــدا و هەولێر كــەم بكەنــەوە"، بەڵام 
ناســەقامگیری عێراق دەكــرێ رێگر بێ لەبەردەم 
ئــەم ئامانجــەی ئێرانــدا، چونكە لــە عێراقێكی 
ناسەقامگیردا "یەكێتی لە پارتی نزیك دەبێتەوە 
و بەمەش ســنوورێك بۆ نفووزی ئێران دادەنرێ". 
شــەڕ و پێكدادانی نێوان پێشــمەرگە و میلیشیا 
شــیعەكان ئاكامــی پێچەوانەی بۆ ئێــران دەبێ، 

چونكە كورد لە ئەنقەرە نزیك دەكاتەوە.
لەم سیناریۆیەدا چاوەڕێ دەكرێ ئێران ئاستی 
بازرگانــی خــۆی لەگــەڵ دەوڵەتــە كوردییەكەدا 

بپارێزێ، بۆ ئەوەی لە توركیا دوانەكەوێ.
سێیەم: جیابوونەوە بە رێككەوتن لەگەڵ بەغدا
بەگوێــرەی راپۆرتەكەی ناوەندی )رەند( 
لــەم ســیناریۆیەدا "ئێــران كاتــی ئــەوەی 
بەدەســتەوە دەبێ بۆ ئەوەی پلان دابنێ". 
بۆیــەش لەم ســیناریۆیەدا، بــە پێچەوانەی 
دوو ســیناریۆكەی دیكــە، هەســتكردن بە 

هەڕەشە كەمترە.
)رەنــد( پێشــبینی دەكات "ئێــران بیر لە 
كاردانەوەیەكــی گونجاو بكاتــەوە، بۆ ئەوەی 
دەرفــەت بە هێزە كوردییەكانی ئێران نەدات" 
هێرشــی بكەنــە ســەر هێــزە ئەمنییەكانــی 
ئێــران، هەروەها ئێران دەزانــێ "هەولێرێكی 
ســەقامگیر دەتوانێ سنوور بۆ چالاكییەكانی 
هێزە كوردییەكانی ئێران، لە دژی دامودەزگا 

ئەمنییەكانی ئێران بگرێ".
دەیــەێ  ئێــران  سیناریۆیەشــدا  لــەم 

لەگــەڵ  ئابــووری  نزیكــی  پەیوەندییەكــی 
دەوڵەتــی كوردســتاندا دروســتبكات. ئەمــە 
وەكــوو ركابەرییــەك لەگــەڵ توركیــا، هــەر 
بۆیەش بەشی زۆری پەیوەندییە ئابوورییەكان 

لە بواری ئاوەدانكردنەوە و وزەدا دەبێ.
بــە گوێــرەی راپۆرتەكەی )رەنــد( ئێران 
دەزانێ "عێراقێكی بەهێز هێندە وابەســتەی 
ئێــران نابــێ، بۆیــە دوور نییە تــاران حەز 
بــكات، كوردســتانێكی بەهێــز ببینــێ. كە 
دەكــرێ قەرەبووی بەشــێك لــە پەیوەندییە 
كۆنەكانی تاران و بەغدا بۆ ئێران بكاتەوە".

توركیا و ئێران 
چۆن لە "سەربەخۆیی كوردستان" دەڕوانن؟

:RAND ناوەندی
ئەنقەرە بە كردەوە یارمەتیی سەربەخۆیی 

كوردستان دەدات

توركیا پشتگیری لە راگەیاندنی 
تاكلایەنەی سەربەخۆیی كوردستان ناكات

زەحمەتە ئێران هێز لە دژی 
سەربەخۆیی كوردستان بەكاربێنێ

دوور نییە تاران حەز بكات كوردستانێكی بەهێز ببینێ

 )فۆتۆ: سێڤان محه‌مه‌د سه‌لیم(

ته‌ندروستی

سەروەر سالار
رووداو - سلێمانی

بەپێی رەشنووسی رێنماییەكی نوێی وەزارەتی 
تەندروســتی لە هەرێمــی كوردســتان، لەمەودوا 
تەنیا كەســانی خاوەن بڕوانامەی زانســتی بۆیان 
هەیــە مامەڵە لەگەڵ دەرمانــە گیاییەكان بكەن. 
هەر دەرمانێكی گیایــی كە دەخرێتە بازاڕ، دەبێ 
پشــكنینی بۆ كرابێــت و رەزامەندیی وەرگرتبێ. 
پزیشــكێكی پســپۆڕی گژوگیا دەڵێت مەرج نییە 

ئەوەی سروشتی بوو بێ زیان بێت.
دەرمانــە گیایییەكان ئەو بەرهەمە رووەكییە 
سروشــتییانەن كە بە مەبەســتی دروستكردنی 
و  نەخۆشــی  لەســەر  ئەرێنــی  كاریگەریــی 
حاڵەتێكی نەخۆشیی دیاریكراو دەدرێن، نەوەك 

خواردنێكی ئاسایی.
بەكارهێنانی دەرمانی گیایی بەشــێكە لە لقی 
پزیشكیی جێگرەوە كە ئێستا لە بەشێك لە زانكۆ 
و پەیمانگــە جیهانییەكاندا گرنگیی پێ دەدرێت. 
لــە زۆربەی وڵاتانیش لە چوارچێوەی پزیشــكیی 

میللیدا مامەڵەی لەگەڵ دەكرێ.
تەندروســتی  وەزیــری   2016/11/20 رۆژی 
سەرپەرشــتی كۆبوونەوەیەكی كرد بە مەبەستی 
دانانی رێنماییەكانی دەرمانی گیایی و سروشــتی 

و شێوازی پاكەتكردنی لە هەرێمی كوردستان. 
د.ئــارام رۆســتەم، راوێــژكار لــە وەزارەتــی 
تەندروســتی كــە بەشــداری كۆبوونەوەكە بووە، 
دانانی رێنمایی زانستی بۆ مامەڵە لەگەڵ دەرمانە 
گیاییەكان بە پێویست دەزانێ "ئێستا بەشێوەیەكی 
نازانســتی مامەڵە لەگەڵ ئــەو دەرمانانە دەكرێ، 

بۆیە پێوستی بە رێكخستنەوە هەیە".
دوای خوێندنەوەیەكی دیكە بۆ رەشنووسەكە، 
دەقێكــی كۆتایی لێ ئامادە دەكرێ و دەنێردرێت 
بۆ ئەنجوومەنی وەزیــران، دوای بڵاوبوونەوەی لە 
رۆژنامەی وەقائیعی كوردســتان، دەبێتە رێنمایی 

فەرمی و بە كردەیی جێبەجێ دەكرێ.
رەشنووســی رێنماییەكــە كــە لــە 19 ماددە 
پێكهاتــووە، لەلایەن پســپۆڕانی دەرمانســازی، 
رووەكناســی، بەرپرســانی وەزارەتی تەندروستی 
و پەرلەمانتارانــەوە ئامــادە كــراوە. رێنماییەكان 
چوارچێوەیەكــی زانســتییان داناوە بۆ شــێوازی 

مامەڵەكردن لەگەڵ دەرمانە گیاییەكان.

دكتۆر سەفین خدر، بەرپرسی بەشی دەرمانە 
گیاییــەكان لە دیوانی وەزارەتی تەندروســتی، بە 

)رووداو(ی گــوت، بــۆ ئامادەكردنی رێنماییەكان 
ســوودیان لــە بۆچوونی پســپۆڕانی كوردســتان 
و ئەزموونــی وڵاتانــی دیكە وەرگرتــووە "تاوەكو 
ئێستا رەشنووســەكە چەندین جار داڕێژراوەتەوە 
و چاكســازیی زۆری تێداكراوە، بەرلەوەی بشبێتە 
رێنمایی كۆتایی، ئەگەر پێویست بكات گۆڕانكاریی 

دیكەشی تێدا دەكەین".
ئێستا دەرمانخانە گیاییەكان تەنیا بە مۆڵەتێكی 
یەكەی كارگێڕیی شــار و شــارۆچكەكان و بەبێ 
گەڕانــەوە بۆ وەزارەتی تەندروســتی دەكرێنەوە، 

بــەڵام دوای ئەوەی رێنماییــە نوێیەكان دەخرێنە 
بواری جێبەجێكردنەوە، دەســەڵاتی مۆڵەتپێدانی 

كارگە و دەرمانخانە گیاییەكان تەنیا لە دەســتی 
وەزارەتــی تەندروســتی و فەرمانگەكانیدا دەبێ. 
لە مــاددەی دووەمی رەشنووســی رێنماییەكاندا 
هاتووە "هاوردەكردن، هەناردەكردن، دروستكردن، 
ئامادەكردن و ئاڵوگۆڕكردنی رووەكە پزیشكییەكان 
دەبــێ بــە مۆڵەتــی لایەنــە پەیوەندیدارەكانــی 

وەزارەتی تەندروستی بێت".
بەپێــی مــاددەی پێنجی هەمان رەشــنووس، 
ئەو لایەنــەی دەیەوێت كارگــەی دەرمانی گیایی 
بكاتەوە، دەبێ چەندین مەرج جێبەجێ بكات هەر 

لە كەرەستەی تەلارسازی و پیشەسازییەوە تاكو 
كادیری مرۆیی پرۆفیشناڵ، بۆ نموونە بەڕێوەبەری 
هونەریی كارگەكە دەبێ پزیشــكی دەرمانساز بێ 
و لانیكــەم دوو ســاڵ ئەزموونی كاركردنی هەبێ، 
هەروەك بەرپرسی چاودێریی جۆرایەتی كارگەكە 
دەبێ پزیشــكی دەرمانســاز یــان كیمیایی بێ و 
لانیكەم سێ ســاڵ ئەزموونی هەبێ. جگە لەوانە 
چەندیــن مەرجــی ورد و زانســتی بــۆ شــێوازی 

باڵەخانەكە و ئامێر و كەرەستەكانی دانراون.
پێشــتر بۆ كردنــەوەی دەرمانگــەی گیایی، 
كەســەكە تەنیا خولێكــی خێرای دەبینی لەلای 
كۆمەڵــەی رووەكناســانی كوردســتان، بــەڵام 
بەپێی مــاددەی حەوتی رەشنووســی رێنماییە 
نوێیــەكان، ئەو كەســەی شــوێنی فرۆشــتنی 
دەرمانــی گیایــی دەكاتەوە، دەبــێ دەرچووی 
یەكێــك لەم بەشــانە بــێ: كۆلێژی پزیشــكیی 
گشتی، كۆلێژی پزیشكیی دەرمانسازی، كۆلێژی 
زانســت بەشــەكانی كیمیا و بایۆلۆژی، كۆلێژی 
كشــتوكاڵ بەشی رووەكناســی یان پەیمانگەی 

تەكنیكی بەشی دەرمانسازی(.

مەرج بۆ دەرمانەكانیش دادەنرێ

رێنماییەكــە پێویســتی دەكات كــە لەســەر 
قوتووی دەرمانە گیاییەكە بە زمانی )ئینگلیزی، 
عەرەبــی یان كوردی( زانیارییەكی لەســەربێت و 
نابێ وێنەیەكی ئەوتۆی لەسەربێت كە بانگەشەی 

چارەسەركردنی نەخۆشییەكی دیاریكراو بكات.

هەروەك لە ماددەی 10دا ســەپێنراوە بەسەر 
دەرمانگە گیاییەكاندا كە چەندین زانیاری راســت 
و دروســت لەســەر بەهەرمەكەیــان بخەنــەڕوو، 
وەكــوو: ناوە زانســتی و بازرگانییەكــەی، ناوی 
ماددە ســەرەكییەكانی و بڕەكانیان. ناوی ماددە 
لاوەكییەكان و بڕەكانیان. بڕ و رێگای بەكارهێنان، 
بەســەرچوون،  مــاوەی  و  دروســتكردن  كاتــی 
كەتەلۆگێــك كە بە وردی روونی بكاتەوە دەرمانە 
گیاییەكــە بۆچــی و چــۆن بــەكاردێ و زیــان و 
كاریگەرییە لاوەكی و نەخوازراوەكانی چین، ناو و 
شوێنی بەرهەمهێنانی بەرهەمەكە لەگەڵ ژمارە و 

كاتی مۆڵەتەكەی.

نابێ كاری پزیشك بكەن

مــاددەی 11 بــە روونی دەڵێ كــە دەرمانگە 
گیاییــەكان نابــێ هیــچ كارێكــی پزیشــكی و 
چارەسەری بكەن، دەبێ دەرمانی گیایی و پێكهاتە 
خۆراكییەكان مۆڵەتی لایەنی پەیوەندیداری هەبێ، 
نابێ لەو شوێنانە هیچ گیراوە و پێكهاتەیەك وەك 
گیادەرمانی ئامادە بكرێ و هەر كارێكی دەرەوەی 
رێنماییــەكان لەو شــوێنانە بكرێ، ئەوە كەســی 

مۆڵەتپێدراو بەرپرسە.
مــاددەی 17 رێــگا دەگرێ لە شــوێنەكانی 
فرۆشــتنی گژوگیــای كــوردەواری )بــە عەتار 
ناســراون( كــە دەرمــان دروســت بكــەن یــان 
ئامادەی بكەن یان بیفرۆشن. ماددەی 18 دەڵێ 
نابێــت عەتــارەكان هیــچ گیایەك بە ســیفەتی 

چارەسەر بفرۆشن.

وەزارەتی تەندروستی
چاودێری دەخاتە سەر دەرمانە گیاییەكان

كە شەكرەم هەبوو، برنج بخۆم؟

پسپۆڕێكی دەرمانی گیایی: هەندێك دەرمانی 
گیایی مەترسییان لە دەرمانی ئاسایی زۆرترە

لە دەرمانی كیمیایی مەترسیدارترن

پزیشــكێكی پســپۆڕی گیادەرمانییەكان هۆشــداری دەدات لە فرۆشــتنی دەرمان 
لەلایەن كەسانی نەشارەزا و بەكارهێنانی بێسنووری لەلایەن خەڵكییەوە.

د.عەلائەدین محەممەد نەقشــبەندی، هەڵگری بڕوانامەی دكتــۆرا لە گیادەرمانی و 
پڕۆفیسۆری یاریدەدەر لە كۆلێژی دەرمانسازی، بە )رووداو(ی گوت "ئەو دەرمانە گیاییەی 
بەكاری دەهێنی، هەندێكجار بــە بڕێكی زۆرتر لەوەی رێگەپێدراوە ماددەیەكی تایبەتی 
تێدایە، جگە لەو ماددەیەی مەبەســتمانە ماددەی دیكەشــی تێدایــە، ماددەی ئەوتۆی 
تێدایە كە جارێ توێژینەوەی لەســەر نەكراوە و نازانین لە كورتخایەن و درێژخایەندا چی 
بەسەر جەســتە دێنن، بۆیە هەندێكجار ئەو مەترســییەی دەرمانێكی گیایی دروستی 

دەكات، زۆرترە لە مەترسییەكانی دەرمانێكی كیمیایی".

رووداو - مێدیكاڵ نیوز تودەی

خــۆراك بنەمایەكــی گرنگی تەندروســتییە، 
نەخاســمە بۆ تووشبووان بە شــەكرە. بەشێكی 
بەرچاو لە تووشبووانی شەكرە دەپرسن كە ئاخۆ 
برنــج )یان هاوتا پــڕ كاربۆهێدراتەكانی( دەكرێ 

بەشێك بێت لە خۆراكی سەر سفرەكانیان؟
برنج جۆرێكــە لە كاربۆهێدرات، ئەم بابەتەش 
تایبەتە بە كاربۆهێدراتەكان لە ژەمی تووشبووانی 

شــەكرەدا، بۆیــە بــە خوێندنــەوەی 
بابەتەكــە، خــۆت وەڵامــی ئــەو 

پرسیارە دەدەیتەوە.

شەكرە چییە؟

شەكرە نەخۆشییەكە كە تێیدا جەستە ناتوانێ 
وەك پێویست هۆرمۆنی ئەنسۆلین دروست بكات، 
یان دروستی دەكات، بەڵام ناتوانێ وەك پێویست 
ســوودی لێ وەربگرێت و لە هەندێك حاڵەتیشدا 

هەمان كەس هەردوو گرفتەكەی هەیە.
ئەنسۆلین وادەكات شەكر لە خوێنەوە جووڵەی 
پێبكرێــت بۆ نێو خانەكانی لــەش و لەوێدا وەك 

سەرچاوەیەكی وزە سوودی لێ وەربگیرێت.

ئەو كەســانەی شــەكرەیان هەیە، بڕی ئەو 
شــەكرەی لە خوێنیاندا كۆبووەتەوە زۆرترە لە 
ئاســایی. ئەو بەرزبوونەوەیەی شــەكری خوێن 
ئەگــەر چــارە نەكــرێ زیــان لــە ئەندامەكانی 

جەستە دەدات.

هەنگاوەكانی رێگەگرتن لەو كەڵەكەبوونەوەی 
شەكری خوێن لە تووشبووانی شەكرەدا ئەمانەن:

- خۆراكێكی گونجاو
- وەرزش بكرێتە نەریت

- كە پێویستی كرد، دەرمان بخوات
خۆراكی تەندروست بەشێكی گرنگی پرۆسەی 
رێكخستنی شەكری خوێنە. كەسێكی تەندروست 
دەبێ بە برسێتی ئاستی شەكرەی لە 126 ملگم/ 
دێسلیتر كەمتر بێ و لە تێریدا لە 180 كەمتر بێ.

جۆرەكانی شەكرە

شــەكرەی  تووشــبووانی 
جۆری یــەك زیاتر منداڵان و 
گەنجانــن و بەهیچ جۆرێك 
ئەنســۆلین لە پەنكریاسەوە 
دەرنادەن، چونكە خانەكانی 
لە  ئەنســۆلین  دەردانــی 

پەنكریاســیاندا بەتــەواوی لەنێوچــوون بەهــۆی 
هێرشی كۆئەندامی بەرگری بۆ سەر ئەو خانانە. 

بەڵام شــەكرەی جۆری دوو، زۆرتر پەیوەندی 
بــە قەڵەوی و فاكتەری بۆماوەیــی هەیە و تێیدا 
تووشبووان ئەنسۆلینیان هەیە، بەڵام یان بڕەكەی 
كەمە یان خانەكانی جەســتەیان وەك پێویســت 
وەڵامی كاری ئەنســۆلینی جەســتەیان ناداتەوە. 
نزیكەی 95%ی تووشــبووانی شــەكرە، شەكرەی 

جۆری دوویان هەیە.
ئەوانەی شــەكرەی جۆری یەكیان هەیە، هەر 
دەبێ ماددەی ئەنســۆلین وەربگرن كە ئێستا بە 

زۆری بەشێوەی دەرزی هەیە.
تووشبووانی شــەكرەی جۆری دوو بە وەرزش 
و رێجیم یارمەتی رێكخســتنی شــەكری خوێنیان 
دەدەن، دەرمانەكانیشیان بەزۆری بەشێوەی حەب 

هەن و چەندین جۆریان هەیە.

كاربۆهێدراتەكان چۆن كار 
لە شەكرە دەكەن؟

گرنگــی  ســەرچاوەیەكی  كاربۆهێدراتــەكان 
وزەی لەشــن. بەزۆری لە شــێوەی نیشاســتە و 
شــەكری سروشتی و دەستكرددا هەن. سەرچاوە 
دەوڵەمەنــدە سروشــتییەكانی كاربۆهێدراتەكان 
بریتین لــە: دانەوێڵــەكان، میوە و ســەوزەكان، 
پاقلەمەنییەكان، شــیرەمەنییەكان و شــیرینییە 

جیاوازەكان.
كاتێــك كاربۆهێدراتــەكان دەچنە جەســتە، 
لەلایــەن كۆئەندامــی هەرســەوە دەگۆڕدرێــن بۆ 
شەكر. كاتێك ئەو شەكرە هەڵدەمژرێت بۆ 
نێو خوێن، جەستە 
كی  یە ە شــێو بە
تیكــی  ما تۆ ئۆ
ئەنســۆلین  هۆرمۆنی 
ئەنســۆلین  دەردەدات. 
نێــو  شــەكری  بــە  پــاڵ 
خوێنەوە دەنێت بۆ نێو خانەكانی 
لەش، واتە ئەنسۆلین وادەكات ئاستی 

شــەكری خوێن دابەزێ و كەڵەكە نەبێ، ئەمە لە 
كەسانی ئاساییدا.

بەڵام ئەوانەی شەكرەیان هەیە، یان ئەنسۆلین 
دروســت ناكــەن یان كەمی لێ دروســت دەكەن، 
یاخود دروستی دەكەن بەڵام ناتوانێ وەك پێویست 
شــەكرەكان لە خوێنەوە بكاتــە نێو خانەكانەوە، 

لەواندا شەكر لە خوێندا كەڵەكە دەبێ.
ئەوانەی ئەنسۆلین دەرنادەن )شەكرەی جۆری 
یەك(، ناچارن هۆرمۆنەكە بەشێوەی دەستكرد و 
لــە رێگەی دەرزییەوە بگەیێننە جەســتەیان )لە 
وڵاتانی پێشــكەوتوو ئەنسۆلین بەشێوەی جیاواز 

هەیە نەك هەر دەرزی(.
بــەڵام ئەوانــەی ئەنســۆلینیان هەیــە و 
كەمە، یان ئاســاییە و وەك پێوســت كاری 
خۆی ناكات )شــەكرەی جــۆری دوو( ئەوە 
دەرمانــی ئەوتۆیــان پێــدەدرێ كــە بــڕی 
ئەنسۆلین زیاد دەكات، یان دەرمانی ئەوتۆ 
كە وادەكات ئەنســۆلینی نێو جەستە كاراتر 

كاری خۆی بكات.

چۆن كاربۆهێدراتەكان 
هەژمار بكەین؟

كۆمەڵەی شــەكرەی ئەمریكایی دەڵێ كەسی 
تووشبووی شەكرە بۆی هەیە هەر ژەمێك 60-45 

گرام كاربۆهێدرات بخوات. 

كاربۆهێــدرات ســێ جــۆری ســەرەكی هەن: 
نیشاستە، شەكر و ریشاڵی خۆراكی.

لــە  و  ئاڵــۆزە  كاربۆهێدراتێكــی  نیشاســتە 
چەنــد خۆراكێكــدا هەیە وەكوو: لۆبیــا، پەتاتە، 
گەنمەشــامی، پاقلــە، فاســۆلیا و دانەوێڵەكان. 
هەرچــی ریشــاڵە، ئەوە لــە رووەكەكانــدا هەیە 
و هــەرس ناكــرێ. بــە زۆری لە ســەوزە، میوە، 

دانەوێڵە، پاقلەمەنی و چەرەسەكاندا هەیە.
ریشــاڵە خۆراكییــەكان شــەكری خوێــن 
بــە  خــۆراك  دەكــەن  وا  و  بەرزناكەنــەوە 
لەســەرخۆیی هــەرس ببێ و ناهێڵن ئاســتی 
شەكری خوێن بە خێرایی هەڵبكشێ. وا باشە 

رۆژانە 20-35 گرام ریشاڵی خۆراكی بخورێ.
بەڵام شــەكر ئــەو جــۆرەی كاربۆهێدراتە 
كــە خێراتــر هەڵدەمژرێ و دەگاتــە خوێن و 
خێراتریــش شــەكری خوێن بــەرز دەكاتەوە. 
و  میــوە  لــە  سروشــتییەكان  شــەكرە 
شیرەمەنییەكاندا هەن و شەكری دەستكردیش 

ئەوە روونە كە چۆنە و دەكرێتە چی!
كاربۆهێــدرات لــە سەوزەكانیشــدا هەیــە 
وەكــوو كاهــوو، بیبــەر، خەیــار، قارچك و 
چەندینــی دیكــە. ئەمانــە بەهــۆی زۆریــی 
پێكهاتەی ئاویانــەوە، كاربۆهێدراتیان كەمە، 
بــۆ نموونــە نیو كــوپ خەیار تەنیــا 2 گرام 
كاربۆهێدراتــی تێدایــە. واتــە جــۆر و بــڕی 
كاربۆهێدرات كار لە ئاســتی شەكری خوێنی 

تووشبووانی شەكرە دەكەن.
ئــەو خۆراكانــەی هێــواش هــەرس دەبن، 
وەك ئەوانەی پڕ ریشــاڵی خۆراكین یان ژەمە 
هەمەجــۆر و فرەڕەنگەكان، گرنگن بۆ رێگری 
لە هەڵكشانی خێرای ئاستی شەكری خوێن.

برنج بخۆین؟

یەكــەم:  پرســیاری  ســەر  بێینــەوە  بــا 
تووشبووی شەكرە برنج بخوات؟

وەك  كاربۆهێدراتەكانــی  پــڕ  خۆراكــە 
ســەوزە  و  برنــج  پاســتا،  دانەوێڵــەكان، 
پڕنیشاســتەكان، بۆ تووشــبووانی شــەكرە 
قەدەغە نین، بەڵام نابێ زۆریان لێ بخورێ. 
برنــج لەو جۆرانەیە كە كاربۆهێدراتی زۆرە، 
بــەڵام ئاســاییە بەبڕی گونجــاو بخرێتە نێو 
ژەمەكانــەوە. 100 گرام برنجــی كوڵاو 24 
گــرام كاربۆهێدراتی تێدایە. ئەوەش دەكاتە 
نزیكــەی نیــوەی كۆی ئــەو كاربۆهێدراتەی 
تووشبوویەكی شەكرە بۆی هەیە لە ژەمێكدا 

بیخوات.
ریشــاڵە  برنجەكــەدا  لەگــەڵ  ئەگــەر  خــۆ 
چەورییــە  و  پرۆتیــن  خۆراكییــەكان، 
سوودبەخشەكان هەبن، ئەوە كاریگەری نەرێنیی 

برنجەكە هێواش دەكەنەوە.

عەتار نامێنن

دەشنێ دەبێتە 
ئەنیمەیشن

تارا جاف چەنگەكەی 
دەباتە دانیمارك 

زەنگەنە خەریكی 
گورگەكانی وڵاتە

دەرباز یونس
رووداو – هەولێر

خانمە هونەرمەندی كورد دەشنێ موراد هەفتەی 
داهاتــوو دوو گۆرانی بڵاودەكاتەوە كە گۆرانییەكیان 
بە زمانی كوردییە و ئەویدی بە ئینگلیزی. گۆرانییە 
كوردییەكە بەشــێوەی ئەنیمەیشــنە و باسی ژیانی 

خۆی دەكات.
دەشــنێ موراد ماوەی سێ ساڵە بێدەنگە و هیچ 
بەرهەمێكی نەبووە. ئەو كە لە هۆڵەندا نیشتەجێیە 
و ئێســتا بە ســەردان گەڕاوەتەوە كوردســتان، بە 
)رووداو(ی گــوت، لــە ماوەیەكی نزیكدا دوو گۆرانی 
بڵاودەكاتــەوە، گۆرانییەكیــان بەنــاوی ئازادییە كە 
گۆرانییەكــی كوردییــە، ئــەوەی دیكــەش بەزمانی 

ئینگلیزی دەبێت.
كاری تۆماركردنی گۆرانییەكان لەلایەن ستافێكی 
بەریتانییــەوە لە لەندەن كراوە. تێكســت و میلۆدی 
هەردوو گۆرانییەكەش خۆی نووسیونی. گوتیشی كە 
كاری كلیپكردنی هەردوو بەرهەمەكە كۆتایی هاتووە.

پشتیوان جەمال
رووداو - سلێمانی

دەرهێنەری كورد جەلیل زەنگەنە، نووسینی درامایەكی تەواو 
كردووە كە باس لە خۆشەویســتیی راســتەقینە لەم سەردەمەدا 

دەكات.
"گورگەكانــی وڵاتەكــەم" رەنگە 25 تاوەكــو 30 ئەڵقە ببێ. 
جەلیل زەنگەنە ســەبارەت بە ناوی دراماكە بە )رووداو(ی گوت 
"لە كاتی پێشكەشــكردنی دراماكەدا مەبەســتی ناوەكە ئاشكرا 
دەبێ. بەڵام ناوەڕۆكەكەی باس لە خۆشەویستیی راستەقینە لەم 

سەردەمەدا دەكات".
زەنگەنە سێ بەشی لە زنجیرە درامای گەردەلوول بەرهەمهێناوە، 
بەڵام ماوەی سێ ساڵە بەهۆی نەشتەرگەریی دڵەوە، لە ماڵەوە 
پشوو دەدات. لەوبارەوە گوتی "بەشی چوارەمی گەردەلوول تەواو 

بووە، بەڵام بۆ دوای باشبوونی باری تەندروستیم دامناوە".

رووداو - هەولێر

تارا جــاف، ژەنیاری ناوداری ئامێری چەنگ، كۆنســێرتێكی 
میوزیــك و گۆرانیی كــوردی لە گەلەریــی بەناوبانگی دانیمارك 

"Galschiøt" ساز دەكات.
تــارا جاف بە )رووداو(ی راگەیاند "لە بەناوبانگترین گەلەریی 
دانیمــارك كە بەناوی پەیكەرســازی نــاودار Galschiøt كراوە، 
كۆنسێرتێكی مەزنمان بۆ خەڵكی ئەم شارە سازكرد كە خەڵكێكی 

زۆر لە كورد و دانیماركی ئامادەی بوون".
تارا گوتیشــی "لە ســەرەتای ســاڵی نوێدا چەند پرۆژەیەكی 
هونەریم هەیە، جێبەجێیان دەكەم. لەگەڵ ئەوەشــدا ئەلبووم و 
كلیپیش بڵاودەكەمەوە، بەڵام لە كاتی خۆیدا زانیاری زیاتر لەسەر 

بەرهەم و كارەكانم بڵاودەكەمەوە".
تــارا جاف، جگە لــەوەی ئامێری چەنگ دەژەنێ، لە چەندین 

كۆنسێرت و ئاهەنگیشدا بە گوتنی گۆرانی بەشداریی كردووە.

هیوا سەڵاح
رووداو - هەولێر

كورتەفیلمی خاكی شەهید كە لە دەرهێنانی سامی سەباحە، 
یەكەمیــن نمایشــی لە شــاری هەولێر دەبێت و تــۆڕی میدیایی 

رووداویش سپۆنسەری فیلمەكە دەبێت.
سامی ســەباح بە )رووداو(ی راگەیاند "ئەم فیلمە پەیامێكی 
گرنگــی بۆ هەمــوو جیهان هەیــە كە هەر بســتێكی ئەم خاكە 
بــە خوێنی ســەدان شــەهید ئازادكراوە، بۆیــە لای كورد خاكی 

كوردستان پیرۆزە".
سامی گوتیشی "ئەم فیلمە لە 14 خولەك پێكهاتووە و تەنیا 
یــەك ئەكتەر رۆڵی تێــدا دەگێڕێت و هیچ دیالۆگێكی تێدا نییە. 

تەنیا وێنەكان قسەی خۆیان دەكەن".
فیلمەكــە لــە ئایندەیەكی نزیكــدا لە ســینەماكانی هەرێمی 

كوردستان نمایش دەكرێت.

رووداو - هەولێر

وریا ئەحمەد، هونەرمەندی ناسراوی كورد، كتێبێك بەناوی 
ئامێرەكانی میوزیكی كوردی بڵاودەكاتەوە كە لەســەر ئەركی 

ئەكادیمیای كوردی چاپكراوە.
وریا ئەحمەد بە )رووداو(ی راگەیاند "ئەم كتێبە 27 ســاڵ 
پێش ئێســتا بەشــێوەیەكی ســادە بڵاوكرایەوە، بەڵام ئێستا 
جارێكی دیكە بەشێوازێكی جوانتر و پڕ زانیاری و دۆكیۆمێنت 
باس لەو ئامێرانە دەكات كە رەچەڵەكیان بۆ كورد دەگەڕێتەوە".
ئامێــرە  بــۆ دۆزینــەوەی رەچەڵەكــی  ئەحمــەد  وریــا   
میوزیكییــەكان پەنای بۆ چەند كارێك بردووە، ئەو گوتی "بۆ 
ئەوەی رەچەڵەكی ئامێرە میوزیكە كوردییەكان بدۆزمەوە پەنام 
بۆ ئەو شــیعرە كلاسیكانە بردووە كە باسی ئامێری میوزیكی 
كوردی دەكەن، هەروەها سوودم لە چەند شوێنەوارێكی دێرین و 

كتێب و پەندی كوردی و بەیت و بالۆرە وەرگرتووە".

وریا ئەحمەد 
كۆنەكان دەوڵەمەند 

دەكات خاكی شەهید بێدەنگە

ژیوار لە بەندەر عەباس 
رێچكە دەشكێنێ

پشتیوان جەمال
رووداو - سلێمانی

وا بڕیــارە ژنــە هونەرمەنــدی خەڵكــی رۆژهەڵاتــی كوردســتان ژیــوار 
شێخولئیســامی لە مانگی كانوونی دووەمی ساڵی داهاتوودا سێ كۆنسێرت 
ســاز بــكات. ژیوار شێخولئیســامی بــە )رووداو(ی راگەیانــد، بەهاوكاریی 
گرووپەكەی و لەگەڵ بەهمەن بێهمەرام، ئاوازدانەر و ژەنیاری ئامێری سەنتوور، 
پلانیان داناوە بۆ سازكردنی سێ كۆنسێرت بۆ ژنان لە شارەكانی سنە و بۆكان 
و بەندەر عەباس. ژیوار گوتی "ئێســتا سەرقاڵی پڕۆڤەین بۆ ئەوەی بتوانین 
لە مانگی كانوونی دووەمدا كۆنسێرتەكان لەو سێ شارە ساز بكەین، ئەوەی 
زیاتر مایەی خۆشــحاڵییە، یەكەمجارە لە بۆكان و بەندەر عەباس كۆنسێرت 

بۆ ژنان دەكرێ".

هیوا سەڵاح / رووداو - هەولێر
بەشێك لە گۆرانیبێژانی كوردستان، بۆ ئاهەنگی سەری ساڵ روو لە ئەوروپا دەكەن. هەر لە ئێستاوە هونەرمەندان بڵند ئیبراهیم، عەزیز وەیسی، میكائیل و 

ئەحمەد خەلیل، ریكلام بۆ ئاهەنگەكانیان لە دەرەوەی وڵات دەكەن. رێباز نانەكەلی، سەرپەرشتیاری ئاهەنگەكانی سوید بە )رووداو(ی راگەیاند "لە چوار شاری 
سوید، ئاهەنگی مەزن بەبۆنەی سەری ساڵ بۆ كوردی دانیشتووی ئەوێ ساز دەكەین. تاوەكو ئێستا بەشێكی زۆری بلیتەكان فرۆشراون".

بەهۆی شەڕی داعش و قەیرانی دارایی، بەشێكی زۆر لە هونەرمەندان و گۆرانیبێژانی كورد ئاهەنگ و كۆنسێرتی گۆرانی و میوزیك لە كوردستان ساز ناكەن، 
بۆیە بۆ بۆنەكانی وەك سەری ساڵ و نەورۆز روو لە ئەوروپا دەكەن.

بەختی رووداو
پەیوەندیــت زۆر دەبێــت، مامەڵەت لەگــەڵ هاوڕێیانت 

پێویســتە بێ هیچ ترس و هەســتیارییەك بێت. كاتی زیاتر بە 
كارەكەت بدە تاوەكو بتوانی گۆڕانكاریی تێدا بكەی.

لــەم كاتــەدا بیــر لــە كاری درێژخایــەن دەكەیتــەوە، 
هەرچەندە بڕوا بەوە ناكەی كە كەسێكی بەختەوەر بیت، بەڵام 
هەنــگاو بە هەنگاو بەرەوپێش دەچیت. هیچ پێشــنیازێك رەت 

مەكەرەوە تاوەكو بیری لێ دەكەیتەوە.

رۆژ بــە رۆژ زیاتــر دەكەویتــە ژێــر گوشــاری دارایی و 
هۆكارەكەشی ئەوەیە بەردەوام پشت بە یەك سەرچاوەی داهات 
دەبەســتی، ئەگــەر كەمیش بێت دەتوانی هەوڵــی كارێكی دیكە 

بدەیت سەرەڕای كاری سەرەكیی خۆت.

رۆژ بــە رۆژ زیاتــر دەكەویتــە ژێــر گوشــاری دارایی و 
هۆكارەكەشی ئەوەیە بەردەوام پشت بە یەك سەرچاوەی داهات 
دەبەســتی، ئەگەر كەمیش بێت دەتوانــی هەوڵی كارێكی دیكە 

بدەیت سەرەڕای كاری سەرەكیی خۆت.

خەمبار مەبە بەوەی دۆخەكە بە پێچەوانەی خواســتی 
تــۆوە بەڕێــوە دەچێــت، خۆڕاگر بــە چونكە كات بــە خێرایی 
تێدەپەڕێ. كەســایەتیت ســەرنجڕاكێش دەبێت بــەڵام كاتێكی 

گونجاو نییە بۆ دروستكردنی پەیوەندی. 

ئەگەر دەتەوێــت كارەكەت پێشــبكەوێت، رێگەی نوێ 
بدۆزەرەوە، پلانێك دیاری بكە بۆ بەردەوامبوون و گەشەپێدان. 
بــۆ ئــەوەی ســەرنجڕاكێش بیــت دیاریــی نایــاب پێشكەشــی 

ئەڤیندارەكەت بكە. 

 ئەم ماوەیە كاتێكی باشــە و لە زۆربەی هەنگاوەكاندا 
بەخــت یــاوەرت دەبێــت، بەشــداری لــە ململانێــدا مەكە یان 
چاونەترســانە پلانەكــەت ئەنجــام بــدە، ســوود لــە رێنمایــی 

بەرامبەركەت وەردەگریت. 

تەنیــا ئــەو كارانە جێبەجــێ بكە كــە دڵنیایت لەوەی 
دەتوانیــت ئەنجامــی بدەیــت. پارەیەكــت دەســت دەكەوێــت 
هــەوڵ بــدە بڕێكی پاشــەكەوت بكە. خــۆت لــە تووڕەبوون و 

رووبەڕووبوونەوە بەدوور بگرە. 

هاتنی تیشــكی هەتاو بۆ كەلوەكەت گۆڕانكاری نوێ لە 
بیركردنەوەتدا دروســت دەكات و هەســت دەكەیت كەمتەرخەم 
بوویــت لــە هەندێــك لایەنی ژیانــدا، چونكە لەكاتــی گونجاودا 

بڕیاری گونجاوت لەسەر نەداوە. 

لــە هەمــوو دۆخێكی ناخۆشــدا هیوایــەك هەیە ئەگەر 
هەوڵــی دۆزینــەوەی بدەیــت. ناتوانی پلانەكەت لــە ماوەیەكی 
كورتــدا جێبەجــێ بكەیت، وا باشــە لــە هەمــوو هەنگاوەكاندا 

هاناسە درێژ بیت و پەلە نەكەیت. 

پێویســتە مامەڵەیەكــی واقیعــی لەگــەڵ رووداوەكان 
بكەیت، گرنگی بە وردەكاری بدە نەك رووكەش. كاتێك رەخنە 
لــە خــۆت دەگریــت و لای هاوڕێكانت باســی دەكەیت ، رێگای 

چارەسەر دەدۆزیتەوە. 

هەتــا بیــر لە رابــردوو بكەیتــەوە كردنــەوەی دەرگای 
نوێ قورســتر دەبێت. هەوڵ بدە بەخۆشــی بژیت، پلانی نوێی 
كاركردن دیاری بكە و چاوەڕوانی بەڵێنی كەس مەبە. لە كاردا 

ئەركە گرنگەكان جێبەجێ بكە. 

دووانە گاكاوڕ

فەریكشێر قرژاڵ 

كەواندووپشكتەرازوو 

نەهەنگسەتڵ گیسك

ئایار فەلەكی 
ayarfalak@hotmail.com

ئەدەب و كولتوور

كامەران سوبحان

ئەو شەوەی مانگ كەوتە خوارەوە

)خوێندنەوەی دڵەڕاوكێی خود، لە كڵاوڕۆژنەی شــیعرەوە، یان ئەو 
ســاتانەی هیچ شــتێك دەرفەتی تێدا نامێنێتەوە بۆ ئەوەی گوزارشت 
لە دڵی بیمار و دابڕاوت لە ژین و دونیا بكەیت، لەو ســاتانەدا، شــیعر 
دەبێتە فریادڕەس و بە كەمترین وشــە و زۆرترین گوزارشت، دەتوانێت 
گۆشــەیەكی تاریك و نادیاری نێوان خەیاڵ و گومان، راســتی و رووداو 
بگێڕیتەوە. ئەوەی ئێمە لە دونیای ئەم رێبەرە چاكســاز و عارفەدا لە 
چەنــد بــەش و رەهەندێكەوە دەیخوێنینەوە، تێكەڵەیەكــە لە رووداوی 
راســتەقینە و بینینی ئەندێشــەكراوی چركەساتەكانی نووسین. رەنگە 
ئەم نووسینە تەنیا بەرهەمی خەیاڵدانی ئێمە بێت و هیچی تر. رەنگە 
بەشێكیش بێت لە راســتی و بەسەرهاتەكانی ئەو، وەك كارەكتەرێكی 
ئەفســانەیی گرنگ لە چوارچێــوەی مێژوویەكی دیاریكــراودا. خوێنەر 
ئازادە، نووسینەكە وەك خەیاڵێكی نووسەرەكە دەخوێنێتەوە، یان وەك 

راستییەكی نێو رووداوەكانی ژیان..(

مەولام، شــێخی پایــەدار: )ئێوارەیەكی درەنگ، خەریكی تەهلیلەی 
زیكــری ناخی گڕگرتووم بووم، بەتەواوەتی ڕۆچووبووم بە ناخی خۆمدا 
و بــەردەوام هەســتم دەكــرد دابــڕاوم لەم ژینە ناســۆرە و لــە دونیای 
ڕۆحدا دەســوڕامەوە. لەم كەشــە ڕۆحییەی خۆم، كتوپڕ دابڕام. بینیم 
كۆمەڵێــك هــاوەڵ و بەندەی خودا بەدەنگی گریــان و كەمێك هاوار و 
پاڕانەوە بەســروودی ئاینی و بە ئاپۆڕایەكــی بەرفراوان خۆیان كرد بە 
حەرەمــی مزگەوتدا. كە نیــگام تێگرتن، بینیم، تەرمێك بە جاجمێكی 
ســەوزی بریقەدارەوە بەسەر شانیانەوەیە و هەموویان پەلاماریانە بچنە 
ژێــر تەرمەكە. ئــەم دیمەنە ڕایچڵەكاندم و لەو كەشــە ڕۆحییەی خۆم 
بەتەواوەتی دایبڕیم. یەكێك لەو پیاوچاكانەی لە پێشەنگی ماتەمگێڕانی 
تەرمەكەدا بوو، بەرەو ڕووم هات و دەســتی ڕاســتی كردە تەرمەكە و 
چاوەكانــی گرتــە چاوەكانی من و بە دەنگێكی كــز و قوڕگێكی پڕ لە 
گریانەوە، وتی" ئەمە تەرمی عوســمانی كوڕی عەفان، دووم خەلیفەی 
موســڵمانانە. لەســەر وەســێتی خۆی، هێناومانە بۆ ئەم مزگەوتە، تا 
)مەولانــا خالیدی كوردیی شــارەزووری( رێبــەری تەریقەتەكەی ئێوە، 
بەدەســتە پیرۆزەكانی خۆی بیشوات و بەرەو دوا مەنزڵگەی خۆی، بۆ 
لای یاران و دۆستانی خودای ببەین، زۆر پەشۆكام و هەرچیم كرد زمانم 
گــۆی نەدەكرد و نەمدەتوانــی وەڵامی بدەمەوە، بێ دەنگییەك داگیری 

كردم و ڕاچڵەكیم.(
گێڕانەوەی ئەم رووداوە، خەونی )محەممەد ئەمین بن عابدین( یەكێك 
لە خەلیفەكانی )مەولانا خالیدی نەقشبەندی(یە. كاتێك ئەم خەونەی 
بۆ مەولانا خالید دەگێڕایەوە بۆ ئەوەی مانای خەونەكەی بۆ لێكبداتەوە. 
)پاش كەمێك بێدەنگی( خالید دەستێكی هێنا بە ڕیشی ماش و برنجیی 
خۆیــدا و بە هێمنی گوتــی: "ئەی بەندەی خــودا، خەونەكەت خەونی 
پیاوچاكانە، ئەوە تەرمی من بوو بەســەر شــانی ئەوانەوە. چونكە من 
نەوەی عوســمانی كوڕی عەففانم. كەواتە منم دەمرم. وەسێتیشــم بۆ 
ئێوەی شوێنكەوتووان و موریدانم ئەمەیە: تەبا و كۆك و یەكگرتوو بن".
 دوای سێ رۆژ بەسەر گێڕانەوەی ئەم خەونەدا، بن عابدین دەڵێت: 
"شــەوێك لە نێوان نوێژی شــێوان و خەوتنان بینیم مانگ لە ئاســتی 
ماڵەكەی مەولانا خالید لە ئاسمانەوە كەوتە خوارەوە. ئیدی زانیم مەولانا 

خالید لەو چركەساتەدا كۆچی دوایی كردووە".

موژدە ئەی یاقوبی دڵ، وا یوسفی كەنعان گەییشت
بۆ خەمی بێ ئینتیهای دووری، دەمی پایان گەییشت

بێرە دواوە، گیان سەر لێوم كە یاری نازەنین
هەروەكو عیسای مریەم بۆ عیلاجی گیان گەییشت

)مەولانا خالید(

رۆژەكانــی كۆتایــی تەمەنی لە شــام، حوزن، بــە تەواوەتی مەولانا 
خالیدی نەقشــبەندیی گۆشــەگیر كردبوو. ئەو گۆشەگیرییە وای لێكرد 
بەشێوەیەكی سەیر و سەرنجڕاكێش و لە جاران زیاتر ئولفەت بە كتێبە 
كــۆن و غەزەلــە نووســراوەكانی خۆیەوە بگرێت و بە گیان و جەســتە 
ئاوێتەیــان بێــت و لەگەڵیاندا بژی. ئــەم تێكەڵبوونە زیكرێكی ڕۆحیی 
وای بــۆ دروســت كردبوو كە بەیەكجاری لەســەر زەمینــی دەوروبەری 
خــۆی دایبڕێــت. ئەمەش هێندەی تر پرســیار و دڵەڕاوكێی لای هاوەڵ 
و شــوێنكەوتووانی دروست كرد. پێشتریش چەندین جار، ئەم گەڕیدە 
عارفە، لە كاتی دووركەوتنەوەی لە نیشــتیمان، بەم شــێوەیە ئولفەتی 
بەخۆیەوە گرتبوو. بەجۆرێك لەخۆی نزیك بوو بە ئەســتەم دەیتوانی 
خودی خۆی، لەناو شــیعر و غەزەلەكانیــدا جیابكاتەوە. بەڵام ئولفەت 
و گەڕانــەوەی ئەمجارەیان بۆ خودی خــۆی، جیاواز بوو لە هەموو ئەو 
موناجاتە ڕۆحییانەی پێشتر لە شیعرەكانیدا گوزارشتی لێكردبوو. ئێستا 
جیاواز لە ســاتە رۆحییەكانی ناو شــیعرەكانی، گومانێك بە تەواوەتی 
ناخی هەراســان كردبــوو، ئایا ئەم ئەڤینە بێ ســنوورە لەگەڵ خودی 
خۆی، تا كوێ دەیبات؟ لە خۆی دەپرسی ئەم هەستە بە نامۆیی، سەر 
لــە كوێــوە دەردەكات؟ ئەمانە لای مەولانا پرســیار و گومانیش بوون. 
هەمیشە لە كاتی زیكرەكانیدا بیری لێ دەكردەوە و بێ وەڵام و مەلوول 

بوو لە ئاستیان. 

پێشتر لەگەڵ موریدەكانی خەریكی وانە گوتنەوە و شەرحی عیبادەت 
و زیكر بوو، یان ســەری بەســەر لاپەڕە بۆرەكاندا شــۆڕ كردبووەوە و 
خەریكــی نووســینی نامە بوو بــۆ ئازیزانی دڵ. ئێســتا غەرقی گومان 
و پرســیاركردن بوو. زۆرجار روخســاری نوورانی بەرەو ئاســمان بەرز 
دەكردەوە و دەیپرســی: "خودایە ئەم هەست و گۆڕانە سەیرە چی بوو 
لەم رۆژانەی كۆتایی پێت بەخشــیم؟ رۆژ بە ڕۆژ، ئاه و ناڵەی دەروونم 

زیاتر دەبێ. لێت دەپاڕێمەوە شیفای ئەم دڵە بیمارەم بدە؟"
ئەمە ئاماژەیەكی تر بوو بۆ نزیكبوونەوەی تەمەنی مەولانا لە كۆتایی:

تۆ كە ڕەحمێكت بە هاواری گرفتارت نییە
مل لەحەلقە دوای موت خۆڕاییە، خۆڕایی

تۆ كە گوێی خۆت ئاخنیوە دادی كەس نابیەی ئیتر
ناڵە ناڵی ڕووت و قووت خۆڕاییە، خۆڕایی

تۆ لە خوا ناترسی پیشەت هەر جەفایە و تەفرەدان
سەركوتانی خاكی ڕووت خۆڕاییە، خۆڕایی

دڵ بە ساموتەی نیگات بەستراوەتەوە، تۆ بێ قەیدی لێی
گیان بە هاوارە لە دووت خۆڕاییە، خۆڕایی

خوێندنــەوەی ئەم غەزەلە شــیعرانە، بەو بــارە ناجێگیرەی دەروون 
و رۆحــەوە، هێنــدەی تر دەروونی مەولانای ئاڵــۆز و بێ ئۆقرە دەكرد. 
هەمیشــە بەو وەڵامە كۆتایی بەو خەڵوەت و گومان و گۆشەگیرییانەی 
خۆی دەهێنا و دەیگوت: "پرســیار لە عیشــق، كوا وەڵامی هەیە". ئەم 
وەڵامــە ئاوێــك بوو دەڕژا بە ئاگــری ناخی گڕگرتوویــدا و دوای چەند 
رۆژێك دادەمركایەوە. ڕۆژێكی تر و ساتێكی تر، دیسانەوە لەناو بێدەنگی 
و ڕۆچــوون بەناخی خۆیدا یەكپارچە خــۆی ون دەكرد. ئەم بارودۆخە 
لــە ڕۆژەكانی كۆتایی تەمەنیــدا بەتەواوەتی كەنەفتی كردبوو. تەنانەت 
زۆر جــار موریدەكانی بە بەینینی بــەم جۆرەی ئەم ڕێبەرە ڕۆحییەیان 
لەیەكدییان دەپرســی: "خێرە مەولامان دەڵێی لەســەر زەمین ناژی و 

بەیەكجاری ڕۆچووە بەناو ڕۆحی ونبووی خۆیدا؟ 

مەولانا خالید، كاریگەریی زۆری لەسەر زمان و گەشەپێدانی شێوەزاری 
ئاخافتن و زمانی شیعریی قوتابخانەی شیعری بابان هەبووە. بە جۆرێك 
چەندین شاعیر، لەو سەردەمەدا بەم شێوازە شیعر و غەزەلیان نووسیوە. 
لەژێر كاریگەریی شیعری )ئەلوەداع(ەكەی مەولانا خالید لە ماڵی خودا، 
)سالم(ی شاعیریش، شیعرێكی بەهەمان ریتم و قافیە نووسیوە كە لە 

كۆپلەیەكیدا دەڵێت:
ئەلوەداع ئەی موڵكی بابان، ئەلوەداع
ئەلوەداع ئەی جایی جانان، ئەلوەداع

ســالم لە هەموو شاعیرانی تری قوتابخانەی شیعریی بابان زیاتر لە 
ژێر كاریگەریی هەســتی غوربەت و دووری لە نیشــتماندا بووە. ئەویش 
بەهەمان شێوازی مەولانا خالید كە دەربەدەری وڵاتان بووە، لەو شیعرە 

بەجۆش و خرۆشەیدا بۆ دووریی لە سلێمانی دەڵێ:

چەند بە سۆزە ئەی دڵەی سووتاو كزەی هاواری تۆ
دیدە ئەی تۆ ئەم هەموو ئاوە كە كردووتە بۆ جۆ
ئاوی زەڵم و تــانجەرۆ وشـــكن لە چاوتا بێ درۆ

خوێنی دڵ وا هات بە چاوما بوو بە جۆگەی بەكرەجۆ
هەردوو سەرچاوەی چەمێكن كردمە تاسەی سەرچنار
شیوە سوورە ئەشكی دیدەم پەیڕەوی لافاو ئەكەم
شەو بڵێسەم بەرزە وێنەی باوەگوڕگوڕ ناو ئەكەم

دەست شكستەم بۆیە مەیلی مۆمیای بێ خاو ئەكەم
بـــــاوە مردەی )باوە مردە(م ئاڵبڵاخە چاوەكەم

خۆزگە ئەمبیست پێم بڵێن وا )باوەگێڵدی( گەییە شار
كەس نەبێ لە دنیادا )سالم( وەكو من تووشی دەرد
بێ نەوا كەوتووەتە غوربەت، ناتەواوە ڕەنگی زەرد
شیعری مەولانا دەخوێنم هەڵئەكێشم ئاهی سەرد

خالدا گر نیستی دیوانە و سەحرا و نوورد
تو كجا و كابل و غزنین و خاك قندهار

ئەم شیعرە، لەژێر كاریگەریی ئەو شیعرەی مەولانا خالید نووسراوە 
كە لە هیندســتانەوە ســۆزی دووریی خۆی بە شــیعرێك بۆ ســلێمانی 

نووسیوە:

بێ نەواو و دڵ لە خەم كەیل و غەریب و بێ نەسیب
دەست لەسەر دڵ، سەر لەسەر ئەژنۆ، چاو لە ڕێگەی پرسیار

دڵ سووتاو و جەرگ بڕاو، كۆڵان بە كۆڵان دەربەدەر
كەس بەدەردی من نەچێ، دووركەوتەی یار و دیار

خوێنی دڵ وا هات بە چاوما بوو بە جۆگەی )بەكرەجۆ(
هەردوو سەرچاوەی چەمێكن، كردمە تاسەی سەرچنار

باوە مردەی باوە مردەم، ئاڵبوڵاغی چاوەكەم
خۆزگە ئەمدی پێم بڵێن وا باوە گێڵدی گەییە شار

پێم بڵێ خالید. ئەگەر تۆ وا ڕەهەندە و شێت نەبی 
تۆ لە كوێ و كابول و غەزنەین و وڵاتی قەندەهار.

مەحوی شــاعیریش، بەهەمان شێوەی سالم، لە شیعرێكیدا بەناوی 
)لە ستایشی مەولانا(، سۆزێكی شیعریی بۆ مەولانا خالید دەنووسێت، 
تژی لە حوزن بۆ مەرگی و ستایش بۆ رێبەرێكی تەریقەت و سۆفیگەری، 

بەم شێوەیە هەستی خۆی بۆ مەولانا دەردەبڕێت:

دڵم ئەمشەو نەخۆشی نیسبەتی چاوێكی بیمارە
جگەر خەڵتانی خوێنی حەسرەتی لێوێكی خونخوارە

سەرم شێواوە شێواوی فیتنە هەڵگیرسێنی شۆخێكە
حەواسم تەفرەقەی عیشوەی دڵئاشوبێكی عەیارە
خەیاڵی زوڵفی دەرناچێ لە دڵ، تا دەرنەچێ ڕۆحم

سپێراوە خەزێنەی بەختی ئێمە بەو سیا مارە

بۆچوونێكیش هەیە كە شــیعرە ناودارەكەی )نالی( لە ئیستەنبوڵ، 
لەژێر كاریگەریی هەمان هەســت و ســۆزی غوربەتی مەولانادا خالید لە 

هیندستان و شام نووسرابێت:

قوربانی تۆزی ڕێگەتم ئەی بادی خۆش مروور
ئەی پەیكی شارەزا بە هەموو شاری شارەزوور 
ئەی لوتفەكەت خەفی و هەواخواه و هەمدەمە
وەی سروەكەی بەشارەتی سەرگۆشەی حوزور

لە شیعرە ئەڤیندارییەكانیشیدا، وێناكردن و گوزارشتی شیعری لەو 
ریتم و شــێوازە بووە كە )ســالم و نالی و مەحوی( لە شیعردا وێنایان 
كردووە، ئەمەش بۆ كاریگەرێتی و لێكچوونی شیعریی قوتابخانەی بابان 
كە لەو سەردەمەدا لەسەر زمان و ئەدەبیات هەیبوو، دەگەڕێتەوە. ئەمە 
دوو بڕگە لەو شێوازە شیعرییەی مەولانا خالید، لە دوو شیعری جیاوازدا:

سوێند ئەخۆم بەو خاڵی سەرگۆنەی گوڵە
سوێند ئەخۆم بەو خەتی وێنەی سونبوڵە

سوێند ئەخۆم بەو قامەتەی سەرووی چەمەن
گیانی من عیشقی ئەو وەك بولبولە

*****
مرد لە دووریی ڕووی تۆ ئەی نازەنین فریام كەوە

دڵ بوو بە خوێن لە خۆیی تۆ ئەی نازەنین فریام كەوە
چاوم ڕوا بۆم نەلوا جارێ بەلای منا بڕوا

سەروی قەددی دڵجویی تۆ، ئەی نازەنین فریام كەوە
خالید ساتێكە و ئەو سایە، بێ ڕووی تۆ چاوی هەڵنایە
لای زیندانە ئەم دونیایە، ئەی نازەنین فریام كەوە

وەك دەگێڕنــەوە، یەكــەم كتێبــی چاپكــراوی كوردی لەســاڵی 
1844 لــە ئیســتەنبوڵ دەرچــووە، ئەمە لە كاتێكدا ئەو ســەردەمە 
ئیمپڕاتۆرییەتــی عوســمانی لە بەهێزترین قۆناغەكانی پەلهاویشــتن 
و دەســەڵاتیدا بووە. كتێبەكەش دیوانە شیعرێكی )مەولانا خالیدی 
نەقشــبەندی( بووە. ئەم كتێبە كۆكراوەی شــیعرە كوردی و فارسی 

و عەرەبییەكانی بوو. 
شــیعرەكانی مەولا جێــی هەڵوێســتەن، هەرچەنــدە ژمارەیەكی 
یەكجار زۆر شــیعری بەو ســێ زمانە نووســیوە، بەڵام بەشــێكیان 

شوێنبزر بوون.
  شــیعرە عەرەبــی و فارســییەكانی مەولانــا ئاســتێكی بــەرزی 
و  دووبــارە  و  لاواز  شــیعری  هەرچەنــدە  هەیــە،  رەوانبێژییــان 
خۆجوینەوەشی تێدایە. شیعرە كوردییەكانی بە شێوەزاری )گۆران( 
هۆنیوەتەوە. لە داڕشتن و شێوازی قافییەدا پەیڕەوی هەمان رێچكەی 
شاعیرانی شێوەزاری )گۆران(ی كردووە. لەگەڵ ئەوەی مەولانا دوور 
بووە لە كوردســتان و بەشــی زۆری تەمەنی لــە غەریبیدا بردووەتە 

سەر، بەڵام شارەزاییەكی وردی ئەو شێوەزارەی هەبووە لە نووسینی 
شــیعرە كوردییەكانیدا كە ژمارەیەك كۆپلەی كەمن لە چاو شــیعرە 
عەرەبی و فارسییەكانی. ئەو شیعرانەی بەم شێوەزارەی نووسیون، 
لەچاو شــیعرەكانی تری كە بە عەرەبی و فارســی نووسیون، كەمتر 
رەوانبێژی و ئاســتی شیعری تێدا دەبینرێت. رەنگە ئەم شیعرانەش 
بەشی زۆریان هی سەرەتای نووسینی شیعریی بێت و هی ئەو ساڵانە 
بێت كە لە سلێمانی و سنە ماوەتەوە. پاشتر كە سلێمانی بۆ بەغدا 
و شــام و هیندستان و مەككە جێهێشــتووە، ئیدی بەو دوو زمانەی 

تر، شیعری نووسیوە. 
ئەمە كۆپلەیەكە لە شــیعرێكی بە شــێوەزاری گۆران كە پێموایە 

ئەزموونی سەرەتایی نووسینی شیعرەكانی مەولانا بێت:

ئارام لێم سەندەن سەودای فیراقت
دڵ قەقنەس ئاسان جە ئیشتیاقت

تاقەت تاق بیەن پەی ئەبرۆی تاقت
ئەمــە جگە لــەوەی چەندین شــیعری تری لاواندنــەوەی ئاینی و 

ستایشی پەیامبەری ئیسلامی بە زمانی كوردی نووسیوە:

بە عەرش و كورسی، بە لەوح و قەڵەم
بە مەلائیكان خاسەی موحتەرەم
بە دەفتەرداران دیوان لاهووت

بە زیكری تەوحید جەرگەی مەلەكووت
بە سۆز ئادەم، بە دیدی نمین

ئەوڕۆ جە بەهەشت كەفت نە ڕووی زەمین
بە خەڵاسی نووح جە تۆفان تۆفان
بە شادی خەلیل ڕۆی عیدی قوربان
بە سیدقی هاروون بە قروب موسا
بە پاكی مریەم، بە تەقوای عیسا

پیرەمێرد لە گۆڤاری )ژین(دا بە چەند ژمارەیەك، بەشــێكی 
زۆری شــیعرەكانی مەولانــای كــردووە بە كــوردی، هەرچەندە 
بــەراورد بــە زمانە تایبەتەكــەی مەولانا، پیرەمێــرد گۆڕانی لە 
هەنــدێ مانــا و هێمــای شــیعرییدا كــردووە، بەڵام كــە هەموو 
شــیعرەكان دەخوێنیتــەوە، ئــەو ڕۆحــە ســۆفیگەرێتی و خود 
دواندن و گوزارشــتە ڕەوانبێژییەی تێــدا دەبینی كە یەكێكە لە 
تایبەتمەنــدی و ناســنامە دیارەكانــی شــیعری مەولانا خالیدی 

نەقشبەندی. 

خوێندنەوە و هەڵسەنگاندنی غەزەل و شیعرە وەرگێڕدراوەكانی 
و ناونانی بە "ڕۆحی مەولانا خالید" لەلایەن پیرەمێردەوە، گۆشە 
و ڕەهەندێكــی تــرە لە خوێندنەوەی من، بــۆ دونیا فراوانەكەی 
رێبــەری تەریقەتــی نەقشــبەندی كــە پــرۆژەی كتێبێكــە و لە 

دەرفەتێكی تردا دەیخەمە ڕوو. 

نەخۆشــیی دەروون بە جۆرێك تەشــەنەی 
كــردووە، زۆرینە دووچاری هاتــوون و زەمین 
وەك شــێتخانەیەكی بەرینــی لــێ هاتــووە. 
ئەو نەخۆشــییەی، دەروونــی خەڵكی دونیای 
گرتووەتەوە، ناوی نێرگزیبوونە. ئەوە ژیانە لە 
وەهمدا كە هەموو كەسێك خۆی بە سەربەخۆ 
دەزانێت و ئەو وەهمە، ئینسان بەرەو شێتبوون 
دەبات. بۆچی هەموومان نەخۆش كەوتووین؟ 
چونكە زمانی خۆشەویستیمان لەبیر چووەتەوە 
و بوێریی ئەوە شــك نابەین، ئەو ســەرچڵییە 

بكەین كە ناوی خۆشەویستییە. 
بۆچــی ئــەو خەڵكــە بایــەخ بە ســێكس 
دەدەن؟ چونكــە كارێكــی كاتەكییــە، بەڵام 
خۆشەویستی، وابەســتەی كاتێكی دیاریكراو 
نییــە، ڕەگی قــووڵ ڕۆ دەچێــت و ڕەنگە بۆ 
هەمیشــە درێــژەی هەبێــت. خۆشەویســتی 
پێویســتی بە هاوســۆزییەكی گەرموگوڕ و بە 
ئولفەتێكــی قووڵ هەیە، بەڵام ســێكس تەنیا 
چێژوەرگرتنە لە جەستەی یەكدی و هیچی تر، 
ئاخر ڕۆح تێیدا بەشدار نییە. خۆشەویستی با 
ئازاریشمان بدات، نابێت خۆمانی لێ بدزینەوە، 
چونكــە بەهۆی ئــازاری خۆشەویســتییەوە، 

ئینسانێكی پێگەییشتوومان لێ دەردەچێت.

ئەوە تەنیا خۆشەویســتییە لەوە دڵنیامان 
دەكاتــەوە كــە ژیان بێمانــا نییــە، ئەوانەی 
باس لە بێمانایی ژیــان دەكەن، بە ئەزموونی 
خۆشەویســتیدا تێنەپەڕیــون. ئــەوە كێشــە 
نییــە، ئەگــەر خۆشەویســتی بــە تاریكــی 
دەســت پێ بكات، چونكە خۆر لە منداڵدانی 
شــەوەزەنگەوە دێتە دەرەوە. خۆشەویســتی 
نوێژێكی سرووشتییە، هیچ دینێك لە سەرمانی 
فەرز نەكــردووە. خۆشەویســتی هێزێكە، تۆ 
وەك تاكەكەســێك لەنێــو دەبــات و بۆ ئەوە 
كۆمەكــت دەكات، ببیت بــە ناكۆتا، ئاخر تۆ 
وەك شــەونمێك لە ئۆقیانووسی مرۆڤایەتیدا 
بــزر دەكات. كــە تــۆ وەك شــەونمێك بــزر 
دەبیت، بەوە نامریت، ئەوەی دەمرێت، وەهمی 

نێرگزیبوونە كە لە تۆ وابوو، حەقیقەتە.

خۆت بناســە، یان خۆت خــۆش بوێت؟ 
عەقڵــی یۆنانی چونكە تامەزرۆی زانین بوو، 
بۆیە گەورەترین كەلەپووری لە فەلســەفەدا 
بۆ مرۆڤایەتی بەجێ هێشــتووە. وەك چۆن 
ناتوانین وەڵامی: من كێم، بدەینەوە، ئەگەر 
خۆمــان نەناســین و دەرك بــە هەبوونــی 
خۆمــان نەكەیــن، هــەر وایــش ناتوانین لە 
خۆشەویستی تێبگەین، ئەگەر خۆمان عاشق 
نەبیــن. خوشەویســتی ئەوە نییــە، خۆمان 
بە دەســت شەپۆلی ســۆزەوە بدەین و زوو 
زوو هەڵبچین، خۆشەویســتی ئەوەیە، وەك 
چۆن دەتوانین بەرانبەر شتەكانی دەرەوەی 
خۆمــان بابەتی بیــن، بەرانبــەر حەقیقەتی 

خۆیشمان بابەتی بین. 

خۆت بناســە، زادەی عەقڵی یۆنانییە، لای 
هیندۆس، خودی خۆت بە! یان خۆت بە وەك 
هەیت! جێی بایەخە. عەقڵی یۆنانی، عەقڵێكی 
زانســتییە، بــەڵام عەقڵی هینــدی، عەقڵێكە 
دینی، ئەوە بۆیە تا ئێســتایش ئەوی لەدووی 
زانســت بگەڕێــت، ڕوو لە ئەورووپــا دەكات، 
بــەڵام ئەوی شــەیدای ئایینناســی بێت، ڕێی 
خۆرهەڵات دەگرێتە بەر. بۆ ئەوەی بابەتییانە 
ســەیری خودی خۆمان بكەین، پێویســتمان 
بەوە هەیە، لە ناخــی خۆمان بچینە دەرەوە، 
ئینجــا لە خۆمان ورد ببینەوە. ئەم تێڕوانینە 
بە عەقڵێكی زانســتی دەكرێت، نەك ئایینی. 
لای عەقڵــی یۆنانــی، خــۆت خــۆش بوێت، 
بیرۆكەیەكی گەمژانەیە، ئاخر خۆشەویســتی 

پێویستی بە دوو لایەن هەیە.

لای عەقڵــی هینــدۆس، تــۆ لــە پێنــاوی 
تێركردنــی ئارەزووەكانــی خۆتــدا، ژنەكەتت 
خــۆش دەوێت، ئــەوت خۆش ناوێــت، لەڕێی 
ئەوەوە كە خۆشــیت پێ دەبەخشــێت، خۆت 
خۆش دەوێت. هەر لە پێناوی خۆشیی خۆتدا، 
منداڵ و هاوڕێكانیشــت خــۆش دەوێن، ئاخر 
ئــەوان دەكەیــت بە پــردی پەڕینــەوە بەرەو 

خۆشویســتنی خۆت. لە هیندۆس وایە، ئیللا 
دەبێــت، خــۆت خــۆش بوێــت. لای یۆنــان، 
خۆشەویستی پێویستی بە ئەوی تریش هەیە، 
بەڵام ڕاستییەكەی، خۆشەویستی ئەوەیە، لە 
ســەرەتاوە بە دووان دەست پێ دەكات، بەڵام 

دواتر دەبن بە یەك.
خۆشەویســتی یان نییە، یــان كە هەبوو، 
ئیدی پێویســتی بــەوە نابێت، هیچی تری لێ 
زیاد بكەین. خۆشەویستی بە چەندایەتی نییە، 
تا بتوانین زیاتری بكەین، بە چلۆنایەتییە كە 
نــە هیچی لێ كەمە و نە لێــی زیاد دەكرێت. 
چــۆن بتوانم تۆم باشــتر خــۆش بوێت؟ بەو 
پرسیارەتدا دیارە، هێشتا تامی خۆشەویستیت 
نەكردووە و دەتەوێت نەبوونی خۆشەویســتی 
لە كنت، لەژێر پەردەی نەزانیندا بشــاریتەوە، 
ئاخر ئەوی خۆشەویستیی ئەزموون كردبێت، 

پرسیاری وا ناكات. 

بــۆ ئــەوەی بزانین خۆشەویســتی چییە، 
هەنگاوی یەكەم پێویســتە لە ئارەزووی جیا 
بكەینەوە. ئارەزوو هەڵچوونێكی نابینایانەیە، 
بەڵام خۆشەویستی بۆنێكی خۆشە، بێدەنگی 
و ڕامان بەرهەمی دەهێنن و هیچ پێوەندی بە 
بایەلۆجی و هۆرمۆنەوە نییە. خۆشەویســتی 
فڕینی تێگەییشتنمانە بەرەو دونیایەكی باڵاتر 
لــە مــاددە و لە جەســتە. مــاددە: )ماترا(
یــە و )مەتر(یــش هــەر لە هەمــان گوتەوە 
هاتووە، مەبەست لە )خۆشەویستی لەسەروو 
ماددەوەیە،( ئەوەیە كە ملكەچی پێوانە نییە 
و تا بەرزتر هەڵبكشــێت، لووتكەی بڵندتری 
لێوە دیارە، ئاخر لە تێگەییشــتنی ئینســان 
دەچێــت كــە ئەگەر هەلــی بۆ بڕەخســێت، 

سنووری بۆ نییە.

خۆشەویستی زادەی هۆشیارییەكی بڵندە، 
وەك بۆنی گوڵەبــاخ وایە، لە گوڵەكەدایە، لە 
ڕەگــی دارگوڵەكــەدا نییــە. بایەلۆجی ڕەگی 
درەختەكەیــە، هۆشــیاری بەرەكەیەتــی، بە 
هۆی هۆشــیارییەوە دەرك بە خۆشەویســتی 
دەكەین، هەر دەركیشمان پێ كرد، هەست بە 
بەختــەوەری دەكەین، ئیدی لەو بەختەوەرییە 
بەشــی ئــەوی تریــش دەدەیــن، ئــەوی بەو 
بەختەوەرییە نەگات، ناتوانێت خۆشەویســتی 
ببەخشێت. كێشەكە ئەوەیە هەمووان شەیدای 
ئەوەن خۆشەویست بن، بێ ئەوەی هۆشیاری 
شك ببەن، ئاخر بەبێ هۆشیاری ناتوانین بۆنی 

گوڵی خۆشەویستی بكەین.

بۆ ئەوەی خۆشەویســتی ببەخشــینەوە، 
پێویســتە ناخمــان گوڵزارێــك بێــت پــڕ لە 
گوڵــی بۆنخــۆش، ئەگەرنا دەرك بــە مانای 
خۆشەویستی ناكەین. چۆن ناخمان پڕ ببێت 
لــە گــوڵ و چۆن هەســت بە خۆشەویســتی 
بكەیــن، ئەگەر مڵــەی نەخۆشــیی دەروون، 
ناخمــان بكێڵێــت، ئەگــەر دەروونمــان بــە 
ئامۆژگاریی واعیز ژاراوی بووبێت و هەمیشــە 
هەســت بە گوناهباریی خۆمان بكەین! ئەوی 
هەست بە كەموكووڕی بكات، ڕێزی بۆ خۆی 
نامێنێت و شــكۆی خۆی بە تێكشكاوی دێتە 
بەرچاو، ئیدی چۆن هەســت بە بەختەوەری 

بكات و چۆن خۆشەویستی ببەخشێت؟

خۆشــم دەوێیــت! ئــەو دەربڕینــە، لــە 
كەســێكی  هــاواری  دۆخەكانــدا،  زۆربــەی 
برســییە بۆ ســێكس، ئاخر زادەی حەزێكی 
تــۆ  پێــی دەڵێیــن،  ئــەوی  بایۆلۆجییــە. 
جوانترین ژنی دونیایت، كە لێی تێر بووین، 
بیــر لەوە دەكەینەوە، چــۆن زووتر خۆمانی 
لێ قوتــار بكەین و ژنێكی دیكە ڕاو بكەین. 
)خۆشەویســتەكەم: بــە بڵندتریــن چیــادا 
هەڵدەگەڕێــم، بــە تووڕەتریــن زەریادا ڕەت 
دەبــم، نــە گــوێ دەدەمە زریان و نە ســڵ 
لــە گــڕكان دەكەمەوە، تەنیا بــەو هیوایەی 
ســاتێكی كورت لە نزیك تۆوە بم. ئێوارەی 
هەینی، یەكدی دەبینین، ئەگەر كەشــوهەوا 

باراناوی نەبوو!(

22ی نۆڤەمبەری 2016
ستۆكهۆڵم

)1( أوشــو، الحــب و الحریــە و الفردانیــە، 
ترجمە: میتم الچایع، دار الحوار 2013 اللاذقیە.

دەربارەی هاوڕێیەتی

ئارام ناسیح

كاتێــك مەنســووری حەلــاج بەتۆمەتــی 
زەندیقبــوون و ســوكایەتی بەزاتــی ئیلاهــی 
بەناو ئاپۆڕەی حەشــاماتدا دەبەن بۆ مەیدانی 
لەخاچــدان، هەمووان بــەردی تێدەگرن، بەڵام 
شــبلیی هاوڕێی گوڵێكی تێدەگرێــت، ئەویش 
لەقووڵایی دڵەوە ئاهێك هەڵدەكێشێت. كە لێی 
دەپرسن هۆی چییە ئەو هەموو بەردەت تێگیرا 
دەنگت لێوە نەهات كەچی بەو گوڵەی شــبلی 
لەدڵــەوە نیگەران بوویت؟ لــە وەڵامدا دەڵێت: 
"ئەوانەی بەردیان تێگرتم نەزانن، دەیانبەخشم، 
چونكە نازانن چی دەكەن، بەڵام شبلی دەزانێت 
كە دەبێت ئەو كارە نەكات )عەتار نیشاپوری: 
1386: 517(. تەفســیری ئــەو نیگەرانییــەی 
حەللاج لە هاوڕێكەی پرســیاری قووڵ دروست 
دەكات دەربارەی چەمك و ماهیەتی هاوڕێیەتی. 
ئاخر تراژیدییە هاوڕێكەت لە ریزی حەشــاماتدا 
بینەری ئەو هەموو نەفرەتە بێت كە بەســەرتدا 
دەبارێــت. ئــەوە چ كەســێكە جورئەتی ئەوە 
دەكات وەك تەماشــاكەرێك ببینێت هاوڕێكەی 
لەتوپــەت دەكرێــت و تف دەكرێتــە تەوێڵی و 
تا پلەی شــەیتان ناشــیرین دەكرێــت؟ ئەوەی 
پرســیاری حەللاجیشــە ئامادەبوونی شــبلییە 
لەناو ئاپۆڕەی عەوامی ئاشــووبگەر و تێگرتنی 
گوڵێكە كە بەلای حەللاجەوە ئازاری لە هەموو 

ئەو بەردانەی تێیگیرا بەسوێتر بوو. 
ئەم رووداوەی حەللاج ماچەكەی یەهوزامان 
بیردەهێنێتــەوە. كاتێــك یەهوزا لــە بەرامبەر 
وەرگرتنــی ســێ دراوی زیودا پێــش جووەكان 
دەكەوێــت و شــوێنی مەســیحیان بۆ ئاشــكرا 
دەكات، یەهــوزا پێیــان دەڵێت: ئەو كەســەی 
ماچی دەكەم ئەوە مەسیحە و بەوجۆرە بەهۆی 
ماچەكەی یەهوزاوە عیســا دەســتگیر دەكرێت 
و دواتــر لەخــاچ دەدرێــت. یەهــوزا هــاوڕێ و 
خوێندكاری مەســیح بوو. كاتێك سەربازەكان 
دێن و قۆڵبەستی دەكەن، روو دەكاتە یەهوزا و 
پێیدەڵێت:" یەهوزا بەماچ رۆڵەی مرۆڤ دەدەیت 
بەدەســتەوە..لۆقا: 22". لێــرەدا ئــەوە ماچی 
هاوڕێیە دەبێتە خەنجەرێكی ژەهراوی و دەچێت 
بەپشتی مەســیحدا و كۆتایی بەژیانی دێنێت. 
هەموو ئەو ســوكایەتیەی بەمەســیح دەكرێت، 
سەرەتا لە ماچەكەی یەهوزاوە دەست پێدەكات. 
هەرچەندە دواتر یەهوزا پەشــیمان دەبێتەوە و 
سێ دراوەكە دەگەڕێنێتەوە بۆ پەرستگا، بەڵام 
كاهینەكان دەڵێن: "ئەمە نرخی خوێنە، ناشێت 
بۆمان بیخەینە گەنجینەی پەرستگاوە..مەتتا: 
27"، بۆیــە زەوییەكی پێدەكــڕن و دەیكەن بە 
گۆڕســتان بۆ بێگانەكان. یەهــوزاش لە ئازاری 
پەشیمانیدا خۆی هەڵواسی و خۆی كوشت.         
رووداوەكانی ناو ئەم چیرۆكانە دەمانبەنەوە 
ســەر ئــەو پرســیارە ئەخلاقییــە گرنگەی كە 
بەنیسبەت ژیانی مرۆڤەوە پرسێكی جەوهەرییە، 
ئەویــش هاوڕێیەتییە. ئایــا هاوڕێیەتی چییە؟ 
چ خزمەتێك بەپرۆســەی كامڵبوونی عەقڵی و 
ڕۆحیی مــرۆڤ دەكات؟ هاوڕێیەتی هەڵگری چ 

بەهایەكی ئەخلاقییە؟
ئەرســتۆ یەكێكە لەو فەیلەسووفانەی كە بە 
قووڵی لەبارەی هاوڕێیەتیەوە قســەی كردووە: 
ئــەو پێیوایــە هاوڕێیەتــی فەزیلەتێكــە مرۆڤ 
دەتوانێــت لەڕێگەیەوە ئاســوودەیی بەدەســت 
بهێنێت كە دوا ئامانجی ژیانە. هاوڕێیەتی نەك 
تەنیا پێویستییە لە ژیاندا، بەڵكو لە هەمانكاتدا 
جــوان و شــەریفانەیە، زیاتر لەمــە هاوڕێیەتی 
وێكچوون و هاوبەشییەكی ویژدانییە. لە كتێبی 
)ئەخلاقی نیكۆماخۆس(دا ئەرستۆ هاوڕێیەتی 
بۆ سێ شــێوە پۆلێن دەكات بەرئەساسی سێ 
پرەنســیپ كە بریتین لە: بەرژەوەندی، چێژ و 

فەزیلەت.
بنەمــای  لەســەر  كــە  - هاوڕێیەتیــەك 
بەرژەوەندییە، هاوڕێیەتیەكی سادەلەوحانەیە 
و بــە نەمانــی بەرژەوەندییەكــە، ئەویــش 

كۆتایی دێت.
- ئەو هاوڕێیەتیەی بەرئەساسی چێژە، ئاسان 
دروست دەبێت و بەئاسانیش لەناودەچێت پاش 

تێركردنی چێژ یاخود گۆڕینی سروشتەكەی.
- هاوڕێیەتیەك كە پرەنسیپەكەی فەزیلەتە، 
باشترین جۆری هاوڕێیەتییە كە لەسەر بنەمای 
وێكچوونی فەزیلەتە و تەمەنێكی درێژی هەیە.

)ئەرستۆ:1924: 230(.
لای ئەرســتۆ هاوڕێیەتــی كاتێــك دەگات 
بەكەماڵ كە هەرســێ توخمــی )بەرژەوەندی، 
چێژ، فەزیلەت(ی تێدا بەرجەســتە ببێت. ئەو 
پێیوایە هاوڕێیەتی راستەقینە كورت دەبێتەوە 
لەیەك كەسدا، چونكە فرە پەیوەندی ناتوانێت 
خــاوەن قووڵاییەكــی خــوازراو بێت. ســەختە 
كەســێك بتوانێــت خۆشەویســتیی زۆرتریــن 
كەس بەدەســت بهێنێــت و لەتەكیشــیاندا لە 

پەیوەندییەكی هاوڕێیەتی تەواودا بێت.
لەبــارەی ئــەو ناكۆكیانــەی لەنێــوان دوو 
هاوڕێــدا دروســت دەبــن، ئەرســتۆ پێیوایە 
جیاوازی ماهیەتی ئەو ناكۆكیانە پەیوەســتە 

بــەو بنەمایانەوە كە هاوڕێیەتیەكەی لەســەر 
دروست بووە.

ئەو هاوڕێیەتیەی كە لەسەر بنەمای فەزیلەتە 
هیچ گازندە و سەختییەكی تێدا دروست نابێت، 
چونكە لەبنەڕەتدا هاوڕێیەتییەكە لەسەر كردەی 
چــاك دروســت بــووە. هاوڕێیەتییەكیــش كە 
بەرمەبنای چێژە هیچ ناكۆكییەكی تێدا دروست 
نابێــت چونكــە لــە حاڵەتــی تێركردنــی چێژ 
هاوڕێیەتییەكە خۆی كۆتایی دێت. ســەختی و 
ناكۆكی لەو شێوە هاوڕێیەتییەدا دروست دەبێت 
كە لەســەر بنەمای بەرژەوەندییە، لەبەرئەوەی 
هەرلایەك دەیەوێت زیاتر لەو بەشــە وەربگرێت 
كە پێیدراوە. هاوڕێیەتییەك كە لەسەر بنەمای 
بەرژەوەنــدی و چێژە، ئــەوە هاوڕێیەتی نێوان 
خراپەكارانــە نــەك مرۆڤــی خــاوەن فەزیلەت 

)ئەرستۆ: 235:1924(.
بەبــڕوای ئەرســتۆ چۆنیەتــی پەیوەندیمان 
لەگەڵ خودی خۆماندا، سروشتی پەیوەندیمان 

لەگەڵ ئەوانی دیكە دەستنیشان دەكات. كاتێك 
كەســێك چاكە و ئاســوودەیی بــۆ هاوڕێكەی 
دەوێــت، ئەوا بۆ خودی خــۆی دەوێت چونكە 
لــە هاوڕێكەیدا خۆی دەبینێتــەوە. هاوڕێیەتی 
تاكە پەناگەیە كە مرۆڤ لە كاتی خۆشبەختی 
و بەدبەختیشــدا پەنای بۆ دەبــات. هەرچەندە 
ئینســان زیاتر دەوڵەمەند بێت و هەســت بە 
هێــز و توانا و شــكۆ بكات، هەر پێویســتی 
بەوەیــە هاوڕێكانی لەدەوری بن )ئەرســتۆ: 

    .)219 :1924
دەكات  دروســت  پەیوەندییــەك  ئەرســتۆ 
لەنێوان عەدالەت و هاوڕێیەتیدا، بەبۆچوونی ئەو 
ئەگەر ئینسانەكان یەكتریان خۆشویست، ئیدی 

هیچ پێویســتییەك بە عەدالــەت بوونی نییە، 
چونكە باشــترین دادپەروەرییەك كە لە دونیادا 
هەیــە، بەبــێ  هیچ ئەرگومێنتســازییەك، ئەو 
دادپەروەرییەیە كە لە هەست و خۆشەویستییەوە 

سەرچاوە دەگرێت )ئەرستۆ: 1924:  221(.
ئیبــن  ئەرســتۆدا،  كاریگەریــی  لەژێــر 
مەســكەوەییە بەم جۆرە ئەو ســێ شــێوەیەی 

سەرەوە لە هاوڕێیەتی وەسف دەكات:
 - هاوڕێیەتییەك كە لەســەر بنەمای چێژە 
بەخێرایــی دروســت دەبێــت و بەخێراییــش 
لەناودەچێــت، لەبەرئــەوەی چێــژ یەكێكە لەو 
شــتانەی دەگۆڕێت. ئەم شێوازە لە هاوڕێیەتی 

زیاتر لەناو گەنجاندا بڵاوە.
- ئــەو هاوڕێیەتییــەی كــە بەرئەساســی 
بەرژەوەندییە لەســەرخۆ دروســت دەبێت و بە 
نەمانــی بەرژەوەندییەكــە ئەویــش بەخێرایــی 
كۆتایــی دێت. ئەم تەرزە لــە هاوڕێیەتی زیاتر 

هاوڕێیەتی نێوان پیاوە بەتەمەنەكانە.

- هاوڕێیەتییــەك كە بنەماكــەی فەزیلەتە، 
لەســەرخۆ  و  دەبێــت  دروســت  بەخێرایــی 
لەناودەچێت، چونكە چاكە دەمێنێتەوە لەنێوان 
مرۆڤەكاندا. ئەمە شــێوازی ســەداقەتی نێوان 
مرۆڤە مەزنەكانە )د.اسامە سعد: 1993: 20(. 
دەكات  پۆلێــن  مــرۆڤ  ســوهرەوەردی 
بــۆ ســێ جــۆر، جۆرێكیــان وەك خواردنە 
كە ناتوانین دەســتبەرداری بیــن، جۆرێكی 
دیكەیان وەك دەرمان وایە كە هەندێك كات 
پێویســتمان پێیەتی و جۆرێكی دیكەشــیان 
وەك پەتایــە كــە هەمیشــە لێــی رادەكەین 

)هەمان سەرچاوە لا 22(. 
ئەبوحەییانی تەوحیــدی هاوڕێیەتی چاك و 

خراپ لە رێگەی بەرئەنجامەكانیەوە دەناسێنێ، 
ئەو پێیوایە هاوڕێیەتی پیاوی مەزن دەبێتە هۆی 
بەدەستهێنانی چاكە و هاوڕێیەتی خراپەكارانیش 
دەســكەوتنی خراپەیــە. ئەبوحەییان دوو جۆر 
لــە هاوڕێیەتیمان پێ دەناســێنێت: یەكەمیان 
ئەو هاوڕێیەتیەیە كە تێیدا كەســەكە بەرامبەر 
هاوڕێكەی قسەی چاك دەكات بەبێ ئەنجامدانی 
هیچ كارێكی چــاك. دووەمیــان بەپێچەوانەوە 
كاری چــاك دەكات بۆ هاوڕێكەی بەبێ ئەوەی 

هیچ قسەیەكی باش بكات لەبەرامبەری.
ئەبوحەییان هاوڕێیەتی بەچاكەیەكی مەزنتر 
و جوانتر لەعیشــق دەزانێت بۆ مرۆڤ. پێیوایە 
هاوڕێیەتــی بــۆ هەمــوو كات و بارودۆخێــك 
گونجاوە، لەكاتی جددی و گاڵتەوگەپدا، لەكەمی 
و زۆریــدا هاوڕێیەتــی چێژێكە بۆ عەقڵ و رۆح، 
بەڵام عیشــق چێژێكە بۆ چــاو، لەهەمان كاتدا 
چێژێكە لێوانلێو لە گومان و راڕایی. پابەندبوون 
بە مەعشــوق دەبێتە هۆی ورووژاندنی هەستی 
غەمبــاری و نادڵنیایی و لەزۆربــەی كاتەكاندا 
پەیوەندیــی نێوان عاشــق و مەعشــووق درێژە 

ناكێشێت )د.اسامە سعد: 1993: 24(. 

پارادایمێكی دیكە

پێچەوانــەی هاوڕێكانی مەســیح و حەللاج، 
مۆدێلێكــی دیكــەی هاوڕێیەتی لە ئەفســانەی 
گلگامێشــدا دەبینیــن كە ســەرچاوەی ئیلهام 
و كامڵبوونــی رۆحــی مرۆڤە. خۆشەویســتیی 
گلگامێش بــۆ ئەنكیدۆی هاوڕێی دەســتپێكی 
دروســتبوونی ئــەو پرســیارە قووڵەیــە كــە 
دواجــار هەموو ژیانی گلكامێش گەڕانە بەدوای 
وەڵامەكەیدا. مەرگی ئەنكیدۆ هەژانێكی رۆحیی 
قووڵە بــۆ گلگامێــش، هۆشــیاربوونەوەیەكی 
وجوودیشــە لەهەمبــەر چارەنووســی مرۆڤ و 
حەتمیەتــی فانیبوونــی لە ژیاندا. لــە تابلۆی 
هەشــتەمدا گلگامێش لەسەر تەرمی ئەنكیدۆی 
هاوڕێــی بەم شــێوەیە تەعبیر لە حوزنی خۆی 
دەكات: "ئەنكیــدۆ، هــاوڕێ و خۆشەویســتی 
ســاڵانی گەنجیم، ئەی ئەو پڵنگە كێوییەی كە 
لێرەدا نوستووە و درێغی لەهیچ شتێك نەدەكرد، 
پێكەوە بەكێوی خوداكاندا سەركەوتین تا مانگای 
ئاسمانمان گرت و كوشتمان، خومبابامان لەسەر 
زەوی راماڵی، ئەو كە لە دارستانی سدر دەژیا، 
ئێســتا ئەم خەوە قووڵــە چییە تۆی لەباوەش 
گرتووە؟ تۆ لە تاریكیدا دەگەڕێیت و ئیدی ئێمە 

نابینیت )گلگامش، لوح هشتم: 67(. 
مەرگی ئەنكیدۆ بۆ گلگامێش راچەڵەكینێكی 
گەورەیە، ئەوان كە تا دوێنێ وەك دوو هاوڕێی 
سەمیمی دەژیان و رووبەڕووی دوژمن دەبوونەوە، 
ئێســتا هیجرەتی ئەنكیــدۆ برینێكی قووڵی لە 
رۆحی گلگامێشــدا دروســت كــردووە. هەر لە 
تابلۆی هەشتەمدا گلگامێش دەڵێت: "هاوڕێكەم 
كە لە هەمــوو یادەوەرییەكاندا هاوبەشــم بوو، 
شــەش رۆژ و شــەش شــەو بــۆی گریــام، تا 
رۆژی حەوتەم بەخاكم نەســپارد. چارەنووسی 
هاوڕێكەم زۆر سەخت و گرانە لەسەر شانم چۆن 
دەتوانــم ئارام بم، چۆن دەتوانــم هاوار بكەم؟ 
هاوڕێكەم، كە خۆشمدەویســت بووە بە خۆڵ. 
ئەنكیــدۆ، هاوڕێی مــن وەك خاكــی لێهاتووە 

)هەمان سەرچاوە لا 69(. 
مردنی ئەنكیدۆ ئەو پرســیارە ئەبەدییەی 
لای گلگامێــش زیندوو كــردەوە كە لەوەتای 
ئینســان هەیــە بــۆ وەڵامەكــەی دەگەڕێت، 
ئەویــش پرســیاری نەمرییــە. مــرۆڤ چۆن 
دەتوانێت جاویدان بێت؟ چ شــتێك ئینسان 
لــە فانیبــوون رزگار دەكات؟ ترس لە مەرگ 
ســامناكترین وێنەی نــاو خەیاڵدانی مرۆڤە، 
بۆیە بەردەوام هەوڵ دەدات خۆی لەم ترســە 
رزگار بــكات. گلگامێــش ترســی مەرگ وای 
لێدەكات وێڵی نەمری بێت، هەموو هەوڵی بۆ 
بەدەستهێنانی جاویدانیە. لە تابلۆی نۆیەمدا 
دەڵێــت: "مــن هــەروەك ئەنكیــدۆ نامەوێت 
بمرم، من ئازار دڵی شــۆردوومەتەوە، من لە 
مەرگ دەترسم. ئێستا بەرەوڕووی سەحراكان 
رادەكــەم و رێــگا دەگــرم تــا دەمگەیەنێتە 
ئوتناپیشــتیم، ئــەو كــە ژیانــی جاویدانــی 

بەخشیوە، رادەكەم تا بە ئەو دەگەم.
بەبــڕوای مــن مــرۆڤ بەدرێژایــی ژیانی، 
كەســانی وەك یەهــوزا و ئەنكیــدۆش دێنــە 
نــاو پەیوەندییەكانیــەوە، بــەڵام لەدواجاردا 
ئــەوە عەقڵ و تێگەیشــتنی خۆیەتی كامیان 
گەورەتریــن  هاوڕێیەتــی  هەڵدەبژێرێــت. 
بەقەولــی  بەڵكــو  ژیانــە،  دەســكەوتی 
شیشــرۆن، لە ســەروو هەمــوو ئیعتیبارێكی 
خزمەتێكــی  كــە  ئینســانیەوەیە  دیكــەی 
گــەورە بەپرۆســەی كامڵبوونــی عەقڵــی و 
رۆحیــی ئینســان دەكات و بگــرە مەرجێكی 
سەرەكیشە بۆ بەدەســتهێنانی بەختەوەری. 
هەر پەیوەندییەكیــش پێچەوانەی ئەم مەغزا 
قووڵانەی هاوڕێیەتی بوو، ئەوا وەك ئەرســتۆ 
دەڵێــت: ئەوە پەیوەندی نێــوان خراپەكارانە 

نەك مرۆڤە مەزنەكان.

"داری باش لەڕێی بەرەكەیەوە بناسن"
 مەسیح	

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

شرۆڤە و بۆچوون

ژن بە ژنی 
ستراتیژی

نزیكــەی چل ســاڵێكە حیزبی 
كوردی لەڕێی بەیاننامەوە قســە 
لەگــەڵ یەكتریــدا دەكــەن، لــە 
ئێزگەوە هەڕەشــە دەكــەن و لە 
تیڤییەوە لە بنی هەمانەی یەكتری 
دەدەن. ئاخــر نزیكــەی هەمــوو 
كۆبوونەوەكانیــان  و  دانیشــتن 
و  دەلەســە  و  درۆ  بەیەكــەوە، 

رییان.
لەو ســەردەمەی لە شاخ بوون 
و تەنیا )تۆڕ(ی لۆكسیان هەبوو، 
فیشــەك و ئارپیجییان بەیەكەوە 
ناوە، ئێســتاش كە هەر یەكەیان 
خاوەنــی جەڵەبێــك زماندرێــژ و 
جنێوبازی )تۆڕ(ی كۆمەڵایەتین، 
ڕۆژانە لە ســووككردنی یەكتریدا 
داهێنان دەكەن و لە رەشــكردنی 
لاپەڕەكانی یەكتریدا كێبڕكێیانە.

نزیكــەی چل ســاڵێكە حیزبی 
كــوردی لەڕێی بەیاننامــەوە، بە 
یەكتــری دەڵێــن هیوادارین ئەم 
قسانە كرداری بەدوادا بێت، ئاخر 
نزیكەی چل ساڵە حیزبی كوردی 
گفتی دەســت لەناودەســتكردنی 
یەكتــری دەدەن و بــە كــردەوە 
یەكتــری  لــە  پاشــقول  شــینە 
دەگرن، ئاخر تا ئێستا لە نێوانی 
ئەم زلحیزب و ئەو شینە حیزبدا، 
ململانــێ و ملشــكاندن هەر یەك 
واتایــان هەبووە و هــەر ملهوڕ و 

مڵۆزمیش لەپێش بوون.

ئەوەی لــە نێوانی دوو حیزبی 
كوردیدا پێیدەڵێن رێككەوتن، پتر 
لە ژن بە ژن دەچێ، ئاخر چونكە 
هــەر لــە بنەڕەتــدا بــە نابەدڵی 
دەكرێ و هیچ نییەت ســافییەكی 
لــە پشــتەوە نییــە، چونكە ژن 
بــە ژنەكە بۆ كۆتایــی هێنانە بە 
شــەڕ و ئاژاوەیــەك، یان لە پای 
تۆڵەســەندنەوەیەك، بۆیە بیست 
ساڵیشی بەسەردا تێپەڕێ، چۆن 
ژن بە ژن بە سووكە زللەیەك، بە 
هەڵدەوەشــێ  جنێودانێك  نەرمە 
و دوو مــاڵ وێــران دەبــێ، هــەر 
ئــاواش رێككەوتنــی نێــوان دوو 
حیزبی كوردی، بۆی هەیە لەسەر 
تانكــەرە نەوتــێ هەپــروون بــە 
هەپــروون ببێ. ئــەوە بۆیە هیچ 
رۆڵ نابینــێ ژن بــە ژنــی نێوان 
حیزبــی كوردی هەر بۆ موتعەیە، 

یانیش ستراتیژی.

ئەگــەر لــە هەمــوو مێــژوودا 
ســپیكردنەوەی  بــۆ  سیاســەت 
لــە  بووبــێ،  رەش  چــارەی 
كوردســتاندا سیاســەت پیــاوی 
ماقووڵیشــی ســیاچارە كردووە، 
پیاو هەر خەریكی سیاچەمانە بێ 
خاسترە، ئەگینا سیاسەت هەناوی 
خەڵكیشــی كردووەتە سیازوخاڵ 
مەعبێنــی  لــە  خۆیــان   ،)1(
خۆیاندا هەر فیسكەی سمێڵیانە، 
ڕەشاویشــیان بــۆ خەڵكــە، هەر 
شوێنێ حیزبی كوردیی سیاماڵی 
)2( سیاســەتی لــێ هەڵدابێت، 
حەتمــەن ســیاگۆش )3( بازاڕی 
گەرم بووە نەك ســیاوچەمانەواچ 
)4( هەی ســیانكە )5( وەســەر 

سیاسەتكاری كورد. 

)1( ســیازوخاڵ: شــتێ كــە 
تەواو ڕەش هەڵگەڕا بێ

)2( سیاماڵ: ڕەشماڵ، دەوار
)3( سیاگۆش: گۆڕهەڵكەن

)4(سیاوچەمانەواچ: مەقامبێژ 
بە هەورامی

)5( سیانكە: قوڕ و لیتاو

گۆران محەممەد
 goran.mohammed@rudaw.net

كێڵگــەی  بووەتــە  ئێمــە  كۆمەڵگــەی 
نائومێــدی و نەفــرەت و بەدگومانــی. چارەكە 
ســەدەیەك دوای ''ئەزموونــی ئــازادی''، بۆچی 
گەیشــتووین بەم خاڵە ترســناكە؟ مــن لەڕێی 
هەوڵێــك  ''شەیتانیزاسیۆن''‌‌‌‌‌‌ـــەوە،  چەمكــی 
بــۆ نزیكبوونەوەیەكــی جیاواز‌ لــە وەڵامی ئەو 

پرسیارە دەدەم. 
لە زمانی ڕۆژانەدا، شەیتانیزاسیۆن بریتییە لە 
پڕۆسەی ڕەشكردن و بەدێوكردن. شەیتانیزاسیۆن 
وەكوو مێتافۆرێك، ڕەوتێكە لەپێناوی پێكهێنانی 
قەلەقێكی ئەخلاقــی دژی كەس یان گرووپێكی 
نەخوازراو. شەیتانیزاسیۆن لە بواری سیاسیدا، 
تەكنیكێكــی كارای پڕۆپاگەندەیە بۆ وێناكردنی 
لایەنی نەیار وەكو مەترســیدارترین سەرچاوەی 
شەڕ و خراپە. شەیتانیزاسیۆن هەم دەبێتە هۆی 
هەڵخڕاندنــی ڕق و نەفــرەت بەرامبەر بە لایەنی 
شــەیتانیزەكراو، هەم شــەرعیەت بەو ڕێكارانە 
دەبەخشێ كە ‌بۆ لێدان و لەناوبردنی دەگیردرێنە 
بەر. لەباری مێژووییەوە، مێژوونووســی ناوداری 
یۆنانــی، پوكیڤیدیــس‌، هێندێــك نموونەی وای 
تۆماركــردوون كــە مێــژووی شەیتانیزاســیۆن 

دەگێڕنەوە بۆ سەردەمی یۆنانی كەونارا. 
شەیتانیزاســیۆن  چاوگــەی  لەبنەڕەتــدا 
)demonization( دەچێتەوە سەر ئەقڵانیەتێكی 
ئایینی و، بڕوا بــە هەبوونی دوو هێزی‌ هاودژی 
خێــر و شــەڕ. شەیتانیزاســیۆن بەتایبەتــی لە 
نەریتی كریستیانەتیدا توێژینەوەی زۆری لەسەر 
كراوە. هەڵبەت شەیتانیزاســیۆن لە ئایینەكانی 
دیكــەی تاكخودایی و ئایینە ئاسیاییەكانیشــدا 
بــەدی دەكرێت. ئەدەبــی جیهانی لێوانلێوە لەو 
نموونانەی پشــت بە فانتازیای شەیتانیزاسیۆن 
دەبەستن. ئەم دیاردەیە لەئەدەبدا بەدوو شێوە 
دەنوێندرێتــەوە: یان ئەوەتــا مرۆڤ بە هێزێكی 
ئەهریمەنــی‌ دەچوێندرێــت یــان بەپێچەوانەوە، 
هێــزە ئەهریمەنییەكــە لە بیچمــی مرۆڤدا وێنا 

دەكرێت. 
شەیتانیزاسیۆن ئامرازێكی كارای كۆمەڵگەكان 
بووە بۆ سەركوت و سڕینەوەی هەموو ئەوانەی بە 
شێوەیەك لە شێوەكان لە نۆرمە چەسپاوەكانی 
كۆمەڵگە ‌لایانداوە. لە سۆسیۆلۆژیای كلاسیكدا 
ئەو باوەڕە هەیە كە شەیتانیزاسیۆن پڕۆسەیەكی 
ناچارییــە بۆ چەســپاندنی بنەماكانــی مۆراڵی 
گشــتی لە كۆمەڵگەدا: شــەیتانیزەكردنی كەس 
یــان لایەنــە لادەرەكان یارمەتــی چەســپاندنی 

ئەو پڕێنســیپانە دەدات كــە دواجار یەكانگیری 
و ناوكۆیــی بــۆ ''ئێمە'' و، هەســتی هاوبەشــی 
ئەخلاقی بۆ بەگژداهاتنەوەی ''ئەوان'' بە جڤاك 

دەبەخشێت. 

لەم نووســینەدا، لەڕێی سووكەئاوڕێكەوە لە 
ڕەوتی شەیتانیزاسیۆنی سیاسی لە كوردستانی 
چارەكەسەدەی ڕابردوودا، هەوڵ دەدەم قەیرانی 
سیاســەت لەمڕۆی ‌باشــووری كوردســتاندا، لە 
گۆشەنیگایەكی ڕەخنەگرانەی جیاوازەوە بهێنمە 
بەرباس. دەمەوێ ئەو پڕۆسەیەش نیشان بدەم 
كە شەیتانیزاســیۆنی لە هێزێكی یەكانگیركەری 
سیاسییەوە‌ كردووەتە فاكتەرێكی هەلاهەلاكەری 

كۆمەڵگەی ئێمە. 
لە گوتاری سیاســی و نەتەوایەتیی كوردیدا، 
داگیركەرانی كوردستان وەك سەرچاوەی هەموو 
ئەو نەهامەتییانە نرخێنراون كە بەســەر كورددا 
هاتوون. لەم ڕوانگەیەوە ئاســاییە كە سەرەتای 
پڕۆســەی شەیتانیزاســیۆن – هیــچ نەبــێ لە 
نیوســەدەی ڕابــردوودا- بــە شــەیتانیزەكردنی 
حكومەتی ناوەندیی عێراق دەســتی پێكردبێت. 
تــا ئێــرە شەیتانیزاســیۆن وەك پڕۆژەیەكــی 
كاردانەوەیــی، شــەرعیەتی خــۆی لە ســتەمی 
داگیــركاری و ویســتی ڕزگاریخوازیــی گەلــی 
كوردســتان وەرگرتــووە. هــەر لــەم قۆناغەدا، 
داگیركــەری  شــەیتانیزەكردنی  شانبەشــانی 
دەرەكی، شەیتانیزاسیۆنی ڕكەبەری ناوخۆییش 
لەنــاو ئەكتەرەكانــی كایەی سیاســیی كوردیدا 
)لــە ناوەڕاســتی ســاڵانی 1960ی زاینییەوە( 
كەوتووەتە ‌گــەڕ. ئایدیۆلۆژیا یەكێك لە هاندەر 
یان هیچ نەبــێ پاســاودەرەكانی بەگەڕكەوتنی 

ڕەوتی شەیتانیزاسیۆن لەم قۆناغەدا بووە.

هەڵبــەت هەتــا قۆناغــی دوای ڕاپەڕینیش، 
و  داگیركــەر  هێــزی  جەبەرووتــی  بەهــۆی 
دەســتكورتیی هێــزە خەباتكارەكانی شــاخەوە 
گوتــاری  وەك  دەرەكــی''  ''شەیتانیزاســیۆنی 
زاڵــی سیاســی، شەیتانیزاســیۆنی ناوخۆیــی 
خستبووە پەراوێزەوە. ئەوە ئیتر لە سەروەختی 
ڕاپەڕینەوە بوو كە شەیتانیزاسیۆن پێی نایە ناو 
قۆناغێكــی بێ گەڕانەوەی ســامناك‌. ئەمە ئیتر 
راســتییەكی تاڵــی مێژووییە: هەر لە ســاڵانی 
شەســتەكانەوە لایەنە ڕكەبەرە كوردییەكان لەو 
شاخانە، لەیەكتریان داوە و یەكتریان كوشتوبڕ 

كردووە‌. بەڵام ئەوە تەنیا ‌دوای ڕاپەڕینی خەڵك‌ 
و دابەزینی خەباتكارەكانی شاخ بۆ ناو شار بوو 
كە ئــەو لایەنانە دەرفەتی ئەوەیان بۆ ڕەخســا 
لە ڕێــی ئەندازیاریكردنی ڕاســتەوخۆی زەین و 
هۆشــی خەڵكــەوە، نەریتی شەیتانیزاســیۆنی 
خۆیان بپڕژێننە ناو كولتووری سیاسی و ژیانی 

ڕۆژانەی كۆمەڵگەوە. 
ئیتــر، دوو هێــزە  نوێیــەدا  لــەم قۆناغــە 
باڵادەســتەكەی كوردســتان بەپلــەی یەكەم و 
ئیســامییە توندئاژۆكان لە ئاستێكی لاوازتردا، 
هەموو هەوڵی خۆیان دا تا لەڕێی چاندنی تۆوی 
نەفــرەت بەرامبەر لایەنی ڕكەبەریان، ئاڵوگۆڕی 
بنەڕەتی بەســەر گوتاری زاڵی چارەكە سەدەی 
پێش راپەڕیندا بهێنن. بەدەربڕینێكی تر، ئەگەر 
لە قۆناغی ڕابردوودا، شەیتانیزەكردنی ناوخۆیی 
دەكەوتــە پەراوێــزی شــەیتانیزەكردنی هێــزی 
دەرەكییــەوە، لــەم قۆناغە نوێیەدا، فۆكوســی 
شەیتانیزاســیۆن كەوتە ســەر ناوخــۆ و، ئەوە 
شەیتانیزاســیۆنی دەرەكــی بــوو كــە دەكەوتە 
پەراوێــزەوە. لەچركەســاتی دوای راپەڕینــەوە 
ركەبــەری  ســەرەكییەكە''،  ''شــەیتانە  ئیتــر 
ناوخۆیــی و ''ئەویدی''یە‌ خۆماڵییەكە بوو. كار 
تەنانەت گەیشتە شــوێنێك كە هەموو شەیتانە 
دەرەكییــەكان )واتــە نەیــارە داگیركەرەكانــی 
كوردســتان، بــە حكومەتی بەعسیشــەوە(، لە 
شــەیتانە ســەرەكییەكەی جارانــەوە بــوون بە 
دۆســت و هاوپەیمانــی ئیقلیمــی، بــۆ زاڵبوون 
بەســەر شــەیتانە خۆماڵییەكــە واتــە لایەنــی 

ركەبەردا! 

ئەم پڕۆســەیە لــە قۆناغی شــەڕی ناوخۆدا 
گەیشــتە چڵەپۆپــەی خــۆی، بــەڵام لەوێــدا 
''جووتــە  ئاشــتبوونەوەی  دوای  ڕانەوەســتا! 
شــەیتانەكە''ی زۆنی ســەوز و زۆنــی زەرد )و، 
هەروەهــا پەراوێزكەوتنی ''شــەیتانی ســێهەم'' 
واتــە ئیســامییە توندئــاژۆكان(، مەكینەكانی 
نەفرەتپژانــدن بەڕواڵــەت ســاردبوونەوە، بەڵام 
میكانیزمەكانــی شەیتانیزاســیۆن هــەروا، وەك 
ئامــرازە باوەكانی یەكاڵاكردنەوەی سیاســەت، 
لەســەر ئاســتی گشــتیی كۆمەڵــگا بەگەرمی، 
ئیتــر  ئەمــە  لەڕاســتیدا  مانــەوە.  لەگــەڕدا 
یەكێك لــە گەورەترین خەســار و تراژیدیاكانی 
سیاســەت لە باشووری كوردســتانە كە لەگەڵ 
دابەزینــەوەی هێزەكانــی شــاخ‌ بــۆ ناو شــار،‌ 
شەیتانیزاســیۆنیش، لە تەكنیكی پڕوپاگەندەی 
ململانێی‌ سیاســییەكانەوە، دابەزییە خوارەوە و 
بوو بە‌‌ بەشێكی سەرەكی لە نۆرمەكانی رەفتاری 

سیاسیی كۆمەڵانی خەڵك.

هەربۆیــە چیتر، تەنانەت كاتێــك دوو هێزە 
یەكتر بەشەیتانكردووەكەی شەڕی ناوخۆ لەگەڵ 
یەك ئاشــتیش بوونەوە و بوون بە هاوپەیمانی 
شەیتانیزاســیۆن  ڕەوتــی  هێشــتاش  یەكتــر، 
لەئاســتەكانی خــوارەوەدا رانەوەســتا، بگــرە‌ 
لێكدرانی دوو شەیتانەكەی پێشوو، شەیتانێكی 
گەورەتر و ســامناكتری دروســت كرد كە لەناو 
گوتــاری سیاســیی زاڵــی كۆمەڵگــەدا نــاوی 
لێنرا ''دەســەڵات''! دەســەڵات بــوو بە نوێترین 
كۆمەڵگــەی  لــە  شەیتانیزاســیۆن  ســووژەی 
كوردیدا. دەســەڵات بوو بــە چاوگی نەفرینێكی 
بێ ‌بڕانەوە، بەسەرچاوەی هەموو نەهامەتییەك. 

دەیان میتافۆر و تەعبیری ســازدراویش كەوتنە 
خزمــەت چەســپاندنی ئــەم پڕۆســە نوێیــەی 
شــوێنێك  گەیشــتە  كار  شەیتانیزاســیۆنەوە. 
كــە دەربڕینی گــوزارەی دزێــوی وەك "بەعس 
لەمانە باشــتر بوو"، ببێتە شــتێكی ئاســایی!! 
هەڵبــەت لەم فــازە نوێیەی شەیتانیزاســیۆندا 
هێــزە دەسەڵاتبەدەســتەكان بۆخۆیشــیان، بە 
قۆرخكردنــی  وەك  دزێــوی  شــێوازی  دەیــان 
سامانی گشــتیی وڵات، ماڵباتگەری، گەندەڵی، 
ناوەڵامدەری و بەگشتی قووڵكردنەوەی هەستی 
نادادپــەروەری لەنــاو خەڵكــدا، یارمەتییان بە 
چەســپاندنی وێنایەكی گشــتی ســەبارەت بەو 
شــەیتانە تازەیــە دەدا كــە ناوی ''دەســەڵات'' 
بوو، بەڵام ناوەڕۆكەكــەی هەمان لێكدراوی ئەو 
دوو هێزە شەیتانســازەی پێشــوو بوو‌. ئەو دوو 
هێزەی بۆخۆیان نەریتی شەیتانیزاسیۆنیان لەناو 
كۆمەڵگــەدا بەدامەزراوەیی كردبوو، ئەمجارەیان 

شەیتانیزاسیۆن بوو بە بەڵای سەری خۆیان! 

ئۆپۆزســیۆنی  هێــزی  چەكەرەكردنــی 
دەسەڵات، زەمینەســازی شۆڕبوونەوەی زیاتری 
شەیتانیزاســیۆن، وەكوو میكانیزمی سەرەكیی 
وێناكردنــی هاوكێشــەكانی ژیانی سیاســی، بۆ 
ئاستەكانی خوارەوەی كۆمەڵگە بوو. لەڕاستیدا 
ئۆپۆزســیۆنی سیاسی- مەدەنی بگرە بەبڕشتتر 
لــە هێــزە تەقلیدییەكانــی پێش خــۆی، كاری 
لەســەر مێتۆدەكانی شەیتانیزاســیۆن كردووە. 
ئەمە ئیتر راستییەكی تاڵ و حاشاهەڵنەگرە كە 
ئۆپۆزســیۆن - بەتایبەتی لە كەیســی گۆڕاندا-، 
هەرچەند دەســتی بۆ چەك نەبرد، بەڵام وەكی 
تر، نەك هەر نەیتوانی نەریتی شەیتانیزاســیۆن 
لــە كولتــووری ململانێی سیاســی بــژار بكات، 
بەڵكــو بەپێچەوانــەوە، لەڕێــی تەكنیكەكانــی 
لــە  گــەورەی  دەورێكــی  پڕۆپاگەنــدەوە، 
بەكولتووركردنی زیاتری ئەم دیاردە مەترسیدارە 

لەناو كۆمەڵگەی كوردستاندا‌ بینیوە.  

هەڵبــەت شەیتانیزاســیۆنی سیاســی تەنیا 
نەبووەتــە‌ هــۆی هاڕینی شــەرعیەتی مێژوویی 
هێزە تەقلیدییــەكان و چاندنی تۆوی بێباوەڕی 
و بێمتمانەیــی بەوان، بەڵكو بە ســێ شــێوەی 
زەق، ڕاســتەوخۆ زیانی گەورە و كوشــندەی بە 
كاركــردی دێموكراتیكی هاووڵاتیان و نەخشــی 
كاریگەری كۆمەڵانی خەڵك لەناو ژیانی سیاسیی 

كۆمەڵگەدا گەیاندووە: 

یەكــەم: شەیتانیزاســیۆن وەك شــێوازێكی 
بیركردنــەوە‌ لە كێشــەكان، لەڕێی ڕاگواســتنی 
هەموو بەرپرسیارێتییەك بۆ سەرشانی دەسەڵات‌، 
وێنای قوربانییەكی دەستەوســتان، بێدەسەڵات 
و پاســیڤی لــە ‌خەڵــك چەســپاند. هەمان ئەو 
خەڵكــەی حكومەتــی ســەدامیان راماڵیبــوو! 
)شیكردنەوەی هۆكارە سۆسیۆكولتوورییەكانی 

ئەم دەستەوستانییە،‌ لێرەدا جێی نابێتەوە(.

شــێوازێكی  وەك  شەیتانیزاســیۆن  دووەم: 
بەهــۆی  بــوو  ناڕەزایەتــی،  دەربڕینــی 
هەڵچوونــی  چەندقاتــی  بەرهەمهێنانــەوەی 
توندوتیژانــە لــە كۆمەڵگــەدا –بەتایبەتــی لە 
فۆڕمــی توندوتیژیــی ڕەمزی و زارەكی لەســەر 
ئاســتی ئاســۆیی ژیانی‌ كۆمەڵایەتیی جەماوەر. 

ئەم توندوتیژییــە ڕەمزییە بۆ خۆی فاكتەرێكی 
دیكەی تێكــدەری ئاسایشــی ڕۆحیی كۆمەڵگە 
بــووە. چونكــە شەیتانیزاســیۆن هەڵگری هیچ 
نییــە،  و  نەبــووە  ڕزگاریبەخــش  ڕەگەزێكــی 
هەربۆیە نەشــیتوانیوە‌ وەربسووڕێ بۆ وزەیەكی 
بنیاتنــەری ئەوتــۆ كــە بتوانێ ببێتــە بنەمای 
گۆڕانكاریی بنەڕەتی. لێرەوە،‌ شەیتانیزاســیۆن 
لەڕێی بەرهەمهێنــاوەی توندوتیژیی ڕەمزییەوە‌، 
كۆمەڵگــەی گیــرۆدەی بازنەیەكــی بەردەوامی 
توندوتیژیی ســاختاری كــردووە، كۆمەڵگەیەك 
كە بۆخۆی قوربانییەكــی مێژوویی توندوتیژیی 

سیاسی بووە‌. 

سێیەم: شەیتانیزاسیۆن وەك نۆڕمی مامەڵە 
لەگەڵ هێــزە سیاســییەكان، كۆمەڵانی خەڵك 
دەكاتــەوە بە‌ نێچیرێكی حازربەدەســتی هەمان 
ئــەو هێزانە! پاڕادۆكســی دۆخەكــەش ڕێك ئا 
لێرەدایــە: شەیتانیزاســیۆن ئەگەر لــە بنەمادا 
پشــت بەپڕۆســەیەكی ڕادیكاڵی شەیتانسازیی 
دەبەســتێ، كەچــی هەرگیز نەیتوانیــوە لەلای 
خەڵك، ببێتە هەوێنی وێناكردنی ئەڵتەرناتیڤێكی 
ڕادیكاڵ بۆ ئەو‌ دۆخەی ''شەیتانە گەورەكە''‌ لێی 
بەرپرسیارە. هەربۆیە، بۆ وێنە، لە سەروەختی 
هەمــوو هەڵبژاردنێكدا، دیســان لەنــاو گەمەی 
شەیتانیزاسیۆنی هێزە ڕكابەرە مەوجوودە‌كاندا، 
شــەیتانە ‌ســەرەكییەكەی چەنــد ڕۆژ پێشــتر 
فەرامۆش دەكرێتەوە و – لەژێر كاریگەرییەكانی 
خاپاندنی میدیا و ڕاگەیاندندا بێ، یان ژیانەوەی 
كۆنەقینەكان یان هۆی دیكە‌- دیسانەوە خەڵكە 
ناڕازییەكە، پۆل ‌پۆل بەسەر خانەی لایەنگرانی 
هەمــان ئــەو هێزانــەدا دابــەش دەبنــەوە كــە 
ئەندازیارانی مێژوویی شەیتانسازی و تراژیدیای 

سیاسەت لە كوردستانن. 

بــەڵام گەلــۆ! چــارە چییــە و پێچەوانــەی 
چــی؟  دەكاتــە  شەیتانیزاســیۆن  كــردەی 
بێگومــان ناكاتــە ‌فریشتەســاز‌كردن! چونكــە 
لەڕاســتیدا، بەفریشتەكردن هەمیشــە دووانەی 
ڕادەیــەش‌  بــەو  هــەر  و‌  شــەیتانیزەكردنە 
مەترســیدارە. چونكــە هــەر ئــەو ئەقڵانیەتەی 
لایەنێك لەبەرچاودا دەكا بە فریشە، لایەنێكیش 
دەكاتە شەیتان. چارەســەری، خۆدەربازكردنە 
لە دووفاقەی شــەیتان و فریشــتە. لــە بازنەی 
شەیتانیزاســیۆن و وازهێنــان لــەو ئەقڵیەتەی 

هەموو شەڕ و خراپە دەخاتە یەك سەبەتەوە.

قەیرانی سیاســیی هەرێمی كوردســتان -كە 
لەڕاســتیدا زۆرتــر "قەیرانــی سیاسەت"‌ـــە تــا 
قەیرانی سیاسی!-، ئەگەر لە پلەی یەكەمدا هێزە 
باڵادەستەكانی كوردستان لێی بەرپرسیارن، ئەوا 
دەسبەجێ و لە پلەی دووەمدا، ئەو خەڵكە لێی 
بەرپرســیارە كە ئەگەر هەر سبەینێ هەڵبژاردن 
بكرێتــەوە، پــۆل‌ پــۆل لە خۆشەویســتیی ئەم 
فریشــتە و لە رقی ئەو شــەیتان، دەچنەوە بۆ 
دەنگــدان و، شــەرعیەتی دێمۆكراتیك بەهەمان 
ئــەو هێزانــە دەبەخشــنەوە كە كوردســتانیان 

كردووە بە كێڵگەی ڕق و نەفرەتی سیاسی‌.

ئــەم ''ئەزموونــە ســاوایە''ی ئێمــە گــەورە 
نابــێ، هەتا بۆ خۆمــان، لــە دەرەوەی بازنەی 

شەیتانیزاسیۆنی یەكتری، گەورە نەبین!

شەیتانیزاسیۆنی 
سیاسی لە كوردستان

زۆربــەی ناوەندەكانی توێژینەوە لەســەر 
ئاســتی نێودەوڵەتی كە بایــەخ بە ناوچەی 
رۆژهەڵاتی ناوەڕاســت دەدەن، زۆرترین ئەو 
دەزگا و دامەزراوانــەی چاودێریــی شــەڕی 
داعــش دەكــەن، بەشــێك لە چاودێــران و 
كارەكتەرەكانی ناوەنــدی بڕیاری جیهانی و 
ناوچەكە، خوێندنەوەی جیاجیا بۆ ئەو ئەگەر 
و پێشــهاتانە دەكەن كە لە دوای داعش، لە 
عێراق و سووریا گریمانەی روودانیان هەیە. 
لە ناوخۆی كوردســتانیش زۆر جار باس لە 
عێراقــی دوای داعــش و ئاینــدەی ســووریا 
دەكرێت، بەڵام نە لەســەر ئاستی دەرەوە و 
نە خۆشمان ســەرنجمان نەخستووەتە سەر 
ئەو پێشــهات و ئەگەرانەی كــە لە ناوخۆی 
هەرێمی كوردســتان ئەگەری ئەوەیان هەیە 

رووبدەن. 
ســەرباری ئەوەی زۆرتریــن بۆچوونەكان 
بەو جۆرەن كە كۆتایی داعش، ئەم ناوچەیە 
وەكوو خۆی ناهێڵێتەوە و كۆمەڵێك لێكەوتە 
و دەركەوتــەی تازە بــەدوای خۆیدا دێنێت، 
بەڵام لەبــەر ئەوەی هــەر گۆڕانكارییەك لە 
هاوكێشــە و نەخشــەی سیاســی عێــراق و 
ســووریا تاڕادەیەكــی زۆر پەیوەنــدی بــە 
هاوكێشە گشتیەكەی سیاسەتی نێودەوڵەتی 

و هاوسەنگیی هێزی ناوچەكەوە هەیە، بۆیە 
ئەگــەری ئەوەش هەیە هیــچ گۆڕانكارییەك 
لە نەخشــەی سیاســی ناوچەكەدا روونەدات 
و جارێكی دیكە بە هەمان شــێوەی ئێســتا 
بســەپێندرێنەوە. واتــا مــەرج نییــە ئــەو 
چاوەڕوانیانەی بۆ پێشهاتی تازە لە ئایندەی 
ناوچەكــە دەكرێــن هیچ ئاكامێكــی هەبێت، 
لەگــەڵ گریمانــەی ئــەوەی كــە رەنگە هیچ 
لە هاوكێشــەی ناوچەكەش نەگۆڕێت، بەڵام 
دەبینی هەمــوو لایەنەكانــی نێودەوڵەتی و 
هەرێمایەتــی تــەرەف لە شــەڕی داعش، لە 
خۆئامادەكردندان بــۆ چۆنێتی مامەڵەكردن 
لەگــەڵ هەر دۆخێك كە وەك دیفاكتۆ خۆی 

سەپاند.
ئــەوەی لــە هەموویــان زیاتــر گریمانەی 
پێشهات و ئەگەری گۆڕانكاری و چاوەڕوانیی 
مەترســی و هەڕەشــەی لێدەكرێت، هەرێمی 
كوردســتانە. بەڵام ئەم باســە نــە لە میدیا 
و نە لە ناوەندەكانی بڕیار و نە لە ســەنتەر 
و دەزگا تایبەتمەندەكانــی توێژینەوە، جێی 
بایــەخ نییــە و هیــچ ئامادەكارییەكــی بــۆ 

نەكراوە. 
كورد بە شــێوەیەكی گشــتی لــە رۆژئاوا 
لــە یەكــەم دەركەوتنــی  لــە باشــوور،  و 
داعشــەوە لایەنێكــی گرنــگ و تاڕادەیــەك 
یەكلاكەرەوەی شەڕی مەیدانیی داعش بووە. 

بەو هۆیەوە چاوی ســەرنجێكی زۆر لەســەر 
كــورد و قسەوباســێكی زۆریــش لــە بارەی 
چارەنووســی كوردەوە كراوە، لەلایەك وەك 
پاداشــت لە بەرامبەر نواندنی قارەمانێتی و 
قوربانیەكانی، لەلایەكی تریشەوە وەك پرس 
و كێشەیەكی رەوا، وێناكردنێكی زۆر هەبوو 
كە ئــەم میللەتــە زۆرترینــی بەرهەمەكانی 
شــەڕی داعش دەچنێتەوە، بــەڵام خەریكە 
ئاماژەكان پێچەوانەی ئەو وێنایە دخاتەڕوو، 
لە بری دەســتكەوت مەترسی ئەوە دەكرێت 
بكرێین بە قوربانیی بەرژەوەندیی زلهێزەكان 
و راگرتنی هاوسەنگیی هێز لە ناوچەكەدا. 

گریمــان وەك چۆن ئەگــەری گۆڕانكاری 
لــە نەخشــەی سیاســیی عێراق و ســووریا 
گشــتیەكەی  هاوكێشــە  بــە  وابەســتەیە 
سیاســەتی نێودەوڵەتییــەوە، بــۆ كوردیش 
بــەو جۆرەبێــت و بەو هۆیەوە لە مەترســی 
و هەڕەشــەی دەرەكــی بیپارێزێت، بەڵام لە 
بــەردەم كۆمەڵێــك قەیرانــی ناوخۆییدایــن 
كــە دوای داعــش بەرۆكمان دەگــرێ و هیچ 
كام لــە مەرجــی راگرتنــی هاوســەنگی و 
هاوكێشــەی ناوچەكە دادمان نادات. ئەوەی 
كــە دەتوانێــت رێگە لەو پێشــهاتە خراپانە 
بگرێــت، خوێندنەوەیەكــی وردی كێشــە و 
پێشــهاتەكان و دۆزینــەوەی چارەســەرێكی 
كوردیانەیــە، بەمانــای ئەوەی لەنــاو ماڵی 
خۆمان و لەسەردەستی خۆمان كێشەكانمان 

چارەسەر بكەین.
راستە داعش كۆمەڵێك زیانی گەورەی بە 
كــورد گەیاند، زیاتر لە هەزار پێشــمەرگەی 
چەندیــن  و  بــوون  شــەهید  قارەمانمــان 
هەزاریــش برینــدارن، بــەڵام شــەڕی داعش 
رێگەی لە كۆمەڵێك پێشــهات و تەقینەوەی 
نیگەرانــی و ناڕەزایەتــی خەڵــك گــرت كە 
بەهــۆی رەچاوكردنی مەترســیی داعشــەوە 
هێڵدراونەتــەوە بۆ دوای داعــش. واتا دوای 
داعش لەناوخۆی هەرێمی كوردســتان دەرگا 
بە ڕووی كۆمەڵێك كێشــەی تردا دەكرێنەوە 
كە پێویســتە لە ئێستاوە ئامادەسازییان بۆ 
بكرێــت، یاخود كار بكرێت بــۆ ئەوەی هەر 

لە بنەڕەتەوە چارەســەریان بۆ بدۆزرێتەوە، 
تا روونەدەن. 

بــەدوور نازانــرێ دوای شــەڕی داعــش، 
پەكەكــە  و  پارتــی  نێــوان  ناكۆكیەكانــی 
بگەنە ئاســتی بەریەككەوتــن، بێگومان بەو 
هۆیــەوە هەرێمــی كوردســتان رووبــەڕووی 
كێشــەیەكی دیكە دەبێتەوە. لەســەر ناوچە 
كوردســتانیەكانی دەرەوەی هەرێم كێشە لە 
نێوان هێزی پێشــمەرگە و حەشدی شەعبی 
دروست دەبن و دەســتپێكی رووداوەكانیش 
ناوچەكانــی خورماتــوو دەبــن كە پێشــتر 
زەمینەی بۆ خۆشــكراوە. بەغدا نەك لەگەڵ 
هەرێمی كوردســتان رێكناكەوێــت، بەڵكوو 
ناكۆكییــە  قوڵكردنــەوەی  زیاتــر  هەوڵــی 
سیاســییەكان و قەیرانــی دارایــی هەرێــم 
دەدات، ئەویــش لــە رێگەی دروســتكردنی 
فشــار بۆ سەر كێڵگە نەوتییەكانی كەركوك 
لە )هاڤاناو بای حەسەن(. ئێرانیش بەهۆی 
ئەوەی شەڕی داعش رێگەی بۆ خۆش كرد، 
دەســتوەردانەكانی لــە هەرێمی كوردســتان 
زیاتر دەكات. ئەگەری دابەزینی زیاتری نرخی 
نــەوت لە بازاڕەكانی جیهان، كە بەشــێوەی 
راســتەوخۆ كار دەكاتە ســەر قووتی خەڵك 
و بژێویــی هاووڵاتیانــی كوردســتان و بــەو 
هۆیەشەوە حكومەت ناتوانێ پابەند بێت بە 
پێدانی ئەو نیو مووچەیەشــەوە كە ناوبەناو 
دەیداتە فەرمانبەرەكانی، ئەگەرێكە وادەكات 
ئاســتی ناڕەزایەتییەكانی خەڵك زیاتر پەرە 
بســتێنێ و بگاتە دۆخی رووبەڕووبوونەوە و 
بەریەككەوتنی كۆمەڵایەتی. ئەمە ســەرباری 
ئەو ناكۆكی و ناتەباییە سیاسیەی لە نێوان 
هێزەكانــی هەرێمــی كوردســتاندا هەیە، كە 
بەپلــەی یەكــەم هەوێن و یارمەتیــدەرە بۆ 

هەموو مەترسییەكانی دیكە.
بۆ ئەوەی بەشێك لەو هەڕەشانەمان لەسەر 
نەمێنێ، پێویستە لە قۆناغی یەكەمدا شێوە 
و پێكهاتەی حوكمڕانیی كوردستان بگۆڕین، 
گۆڕینەكــە بە ئەندازەیەك بێت كە پارتی بە 
تەنیا لە واجیهە نەمێنێتەوە. چونكە بەشێك 
لەو پێشــهاتە چاوەڕوانكراوانــە بۆ پارتیە و 

لەو رێگەیەوە دەگوازرێتەوە بۆ سەر خەڵكی 
كوردستان. ئەمە داوەریكردن نییە تا حوكم 
لەســەر ئــەوە بدەیــن پارتی لەســەر هەقە 
یــان نــا، بــەڵام واقیعەكە بــەو جۆرەیە كە 
بەشــێك لە هەڕەشەو مەترسییەكان بەهۆی 
پارتییەوەن. ئیتر وەك دەگوترێت بەشــێكی 
)شــەڕی كۆنەقینە( یــان بەهــۆی گوتاری 
نەتەوەیــی یاخود رۆڵ و پێگەی لە ململانێی 
هێــزە هەرێمایەتییەكان و جەمســەربەندیی 
ناوچەكەیە یا سیاســەتی هەڵەی خۆی، یان 
هەر هۆكارێكی دیكە. پێدەچێت بارزانی ئەو 
پێشــهاتانەی بە وردی درك كردبێ، بۆیە لە 
دوا راگەیێندراویدا ســەبارەت بە چارەسەری 
كێشــە سیاســییەكانی هەرێمی كوردســتان 
پێشــنیازی گۆڕینــی ســیمای هــەر ســێ 

دامەزراوەكەی حوكمڕانیی هەرێم دەكات. 
دەكرێــت ئەم دەستپێشــخەریەی بارزانی 
بكرێتــە دەرفــەت بــۆ چارەســەری هەندێ 
كێشــەی تــری وەك ئــەوەی كە ســلێمانی 
لەســەر هــەق بــن یــان نــا، ئێســتا لــە 
سایكۆلۆجیای دەســتەجەمعیی ئەم شارەدا 
هەســت بە پەراوێزخســتن دەكــرێ، بەهۆی 
یەكپارچەیــی  لەســەر  مەترســی  ئەمــەوە 
خاكــی هەرێمــی كوردســتان هەیــە. ئەگەر 
یەكێتــی لەم قۆناغــەدا حكومەت وەربگرێت 
و زۆرتریــن كارەكتەرەكانــی نــاو حكومەت 
خەڵكی ســلێمانی بن، لە هەنگاوی یەكەمدا 
ئەو هەســت بە پەراوێزخســتنەی ســلێمانی 
نامێنێت. ترسی دوو هەرێمی و دابەشبوونی 
دێــت،  كۆتایــی  كوردســتان  جوگرافیــای 
كۆمەڵێــك مەترســیی تریــش دەڕەونــەوە. 
ئێران فشار و گوشارەكانی كەمتر دەكاتەوە، 
نییــە  دوور  هەڕەشــە،  نابێتــە  پەكەكــە 
بەحوكمــی پەیوەندییەكانــی یەكێتی لەگەڵ 
ئێران و شــیعە، بتوانرێــت پەیوەندییەكانی 
بەغــدا و هەولێریــش ئاســایی بكرێنــەوە. 
بۆیــە بۆ ئەم قۆناغە هەســتیارەی داهاتوو، 
باشــترین بــژارە ئەوەیــە یەكێتــی بكرێتــە 
واجیهەی دەســەڵات لە كوردســتان و پارتی 

بكەوێتە ریزی پشتەوە.

پارتی دەتوانێ؟

لــە دوای 23ی حوزەیرانی پارســاڵەوە، ئەگەر 
هەوڵی پەرلەمانییەكان )گۆڕان، بەشێكی یەكێتی، 
كۆمەڵ و بەشێكی یەكگرتوو( بۆ هەمواری یاسای 
ســەرۆكایەتیی هەرێم ســەری گرتبایــە، رەنگبێ 
بیانتوانیبــا بە هەمان میكانیــزم، دوای هەمواری 
یاســاكە، وەرەقەیەكــی دانوســتاندنی نــوێ بــۆ 

گۆڕینــی تێكڕای پێكهاتەی حوكــم بخەنە بەردەم 
پارتی و، لەوەشیاندا، دوای سەرۆكایەتیی هەرێمی 
كوردســتان، دوو پۆســتی دیكە دەكرانە ئامانج: 
ســەرۆكایەتیی حكومەت و ئەنجوومەنی ئاسایش. 
كــە ئەو كارتە ســووتا و پارتــی توانی كۆنترۆڵی 
وەزعەكــە بــكات، ئیتــر دوای ئەوە رێگــەی نەدا 

لەم بارودۆخەی ئێســتادا، كارتی ناڕەزایەتیی 
مامۆستایان و فەرمانبەران لە زۆنی سەوز و نیلی، 
تاكە ئامرازی گوشاری دەستی بزووتنەوەی گۆڕانە 
بۆ سەر حكومەت و، پارتی و یەكێتی لەسەر ئاستی 
ناوەنــدی و ناوچەیی هەوڵی ئەوە دەدەن كە ئەو 
كارەتەشیان لەدەست دەربێنن، چونكە ئاشكرایە 
كــە ناڕەزایەتییــەكان هەمــووی هەر بــۆ مووچە 

نییە و ئامانجی سیاسیشــی لەپشــتە. یەكێتی و 
بەتایبەتیش باڵی ماڵبات، نایەوێ 17ی شوباتێكی 
دیكــە دووبارە بێتەوە و دەبێ باڵادەســتیی خۆی 
بسەلمێنێت. بۆیە ماوەیەكە هەموو توانای خۆی بۆ 
كۆنترۆڵكردنی وەزعەكە گرتووەتە بەر. بۆیە دوای 
ئەوەی بارودۆخەكە ئاســایی دەبێتەوە، یان دەبێ 
گــۆڕان قەبوڵــی واقیعی نوێ بــكات، یان ئەوەتا 

پەرلەمانییەكان لــە دەرەوەی پەرلەمان توانای 
خۆكۆكردنەوەیــان هەبــێ و هەنگاوەكانیش بە 
ئاراســتەی كۆكردنەوەی پەرلەمان لە دەرەوەی 
هەولێر، گوشاری ناوخۆیی و نێودەوڵەتی بۆ سەر 
پارتی و لە كۆتاییشــدا، رێككەوتنی ستراتیژیی 
نێوان گۆڕان و یەكێتی )كە بۆ گۆڕینی تەرازووی 
هێــز بوو بــەڵام بەهــۆی دانپێدانەنانــی پارتی 

فەشەلی هێنا(، هیچ ئەنجامێكی نەبوو.
كارتــەی  ئــەو  هەمــان  پارتــی  ئێســتا 
بەدەستەوەیە كە پاش و پێش 23ی حوزەیران 
لە دەســتی پەرلەمانییەكاندا بوو، بەڵام بەهۆی 
هەرزەكاریــی سیاســییەوە ســووتاندیان. بەڵام 
پارتی بە ســەبرەوە مامەڵە دەكات و، ســاڵێك 
وەســتا تــا بەرامبەرەكانی هەمــوو كارتەكانی 
خۆیــان تاقــی بكەنــەوە و نائومێدیــان بكات. 
هەر چەند مانگێك پێش ئێســتا بوو كە فوئاد 
حوســێن، بــە راســپاردەی بارزانــی دوو گەڕی 
دانیشــتنی لەگەڵ حیزبەكان بەڕێوە برد، بەڵام 
بێئەنجام بوو، چونكە بنەمای دانوستاندنەكان، 
درێژەپێــدان بــوو بــە حكومەتــی ئیئتیلافی، 
ئیئتیلافێك كە بە مردوویی لەدایك بوو! ئێستا 

لەم گەڕەی دانوستاندنی حیزبە سیاسییەكاندا، 
دەبێ مەبنای گفتوگــۆكان بگۆڕدرێت، ئەگەرنا 
هەمــان تاس و حەمامە. مەبنــای گفتوگۆكان، 
لەســەر حكومەتــی زۆرینــەی بچووككــراوە بە 
ســەرۆكایەتیی پارتی و، بە پشتیوانیی هەردوو 
باڵەكــەی یەكێتــی نیشــتمانی، یەكگرتــووی 
ئیســامی و حیزبەكانی دیكەی نــاو پەرلەمان 
دەبێــت. پارتــی لــە ژێــرەوە، لەگەڵ هــەردوو 
باڵەكــەی یەكێتــی رێككەوتــووە، یەكگرتووی 
ســەركردایەتیی  ســۆنگەی  لــە  ئیســامیش 
ئێســتای توانــای بڕیاردانــی هەیــە و رەنگبێ 
بتوانــێ كۆمەڵیش بێنێتــەوە ناو بازنــە، بۆیە 
گفتوگۆكانی ئەمجارەی پارتی لەگەڵ حزبەكانی 
دیكــە، چوارچێوەكــەی پێشــوەختە دیــارە. 
پارتی پۆســتی ســەرۆكی هەرێمی كوردستانی 
لە هاوكێشــەكە هێناوەتــە دەرەوە و لایەنەكان 
سەرپشكن بۆ دیاریكردنی كەسێك )مەعلوم بە 
چ میكانیزمێك( تا هەڵبژاردنی داهاتوو. ئەوەی 
دەمێنێتــەوە پەرلەمــان و حكومەتن كە پارتی 
مەبەستیەتی لە نێوان هەردوو باڵەكەی یەكێتی 
و ئیسلامییەكاندا بە هاوسەنگی دابەشیان بكات.

دەكەوێتە دەرەوەی بازنەی حكومەتەوە.
پێناچێ گۆڕان بیەوێ تەسلیمی ئەو واقیعە 
بێــت، بۆیــە لــە بەیاننامەكەیاندا، ســەرباری 
ئــەوەی كــە قەبوڵیــان كــردووە بــە تەنهــا و 
بێمەرج، لەگەڵ پارتیدا دانیشــن، بەڵام ناتوانن 
لە پرۆژەی ئامادەكراویان بۆ دانوســتاندنەكان، 
تەنازولی وا بكەن كە بەرامبەر دەنگدەرەكانیان 
هەست بەشەرمەزاری بكەن. گۆڕان ئەم گەڕەی 
دانوستاندن وەك دەرفەتێك بۆ خۆیەكلاكردنەوە 
دەبینێــت و، چاوەڕێی ئەوەیــە كە لایەنەكانی 
دیكــە لەببەیك بۆ پارتی لێــدەن و، ئەوجا بە 

ئاسپایی لە حكومەت بچێتە دەر.
پەرلەمــان،  ئێســتای  پێكهاتەیــەی  بــەو 
پارتــی لەگەڵ یەكێتی، یەكگرتووی ئیســامی 

و حیزبەكانــی دیكە توانای گۆڕینی دەســتەی 
پێكهێنانــی  و  پەرلەمــان  ســەرۆكایەتیی 
كابینەیەكــی دیكەی حكومــەت )یان تەعدیلی 
وەزاریــی( هەیــە و، ئــەوەش هەمــان ئامرازە 
كە پێشــتر پەرلەمانییــەكان لەبەرامبەر پارتی 
بەكاریان هێنــاوە و پارتیش بۆی هەیە هەمان 
كار بكات مادام باس لە دیموكراسیی پەرلەمانی 
دەكرێــت. بۆیە پارتــی كە ئێســتا قۆناغێكی 
سەختی دوو ساڵیی لە شەڕی داعش و قەیرانی 
دارایی لە حوكمڕانیدا دەرباز كردووە، لەمەودوا 
دەربەستی بەشــداریكردن یان نەكردنی گۆڕان 
نییــە لە حكومەتدا و، ئەگــەر هەر لایەنێكیش 
بەشــداریی گۆڕان بكاتە مــەرج، مانای ئەوەیە 

لەگەڵ درێژەپێدانی ئەو وەزعەی ئێستایە.

سەردانی سەرۆك وەزیران نێچیرڤان 
بارزانی بۆ ئانكارا، هەر وەك خۆیشــی 
بــوو،  مەبەســت  فــرە  رایگەیانــد، 
بــەڵام مەبەســتی ســەرەكی رەنگبــێ 
پەیوەندییەكانــی  ئاســاییكردنەوەی 
نێــوان حكومەتــی ئێســتای بەغــدا و 
ئانكارا بێت، بە نێوانگیریی حكومەتی 
هەرێمــی كوردســتان )چونكــە وەك 
مەوزووعــی  تــازە  گوتــی،  خۆیشــی 
هەدەپە لەدەســت دەرچووە(. دیداری 
بارزانی لەگەڵ سەرۆك كۆمار، سەرۆك 
وەزیــران و دوای ئەوانیــش وەزیــری 
دەرەوەی توركیــا، دەلالەتە لەوەی كە 
)بارزانییەكان( لە هەوڵی كۆكردنەوەی 
پشــتیوانیی ئیقلیمی و نێودەوڵەتیدان 
بــۆ مانەوەی عەبادی، چونكە پێدەچێ 
لەسەر داهاتووی وڵاتی بەناو عێراق )كە 
عەبادی خۆیشــی هەندێك ســەرەداوی 
ئاشكرا كرد( گەیشتبنە رێككەوتنێكی 
مەبدەئــی. بۆیە گرنگە لــەم قۆناغەدا، 
توركیا كە پاڵپشتی لە مانەوەی هەرێمی 
كوردستان و، دروستكردنی هەرێمێكی 
سوننی لە دوای نەمانی داعش دەكات، 
پەیوەنــدی و هەماهەنگییەكــی پتەوی 
لەگــەڵ عەبــادی، بارزانی و ســەرانی 
ســوننەدا هەبێت و، بە سیاسەتەكانی 
هەم عەرەبی ســوننە بــۆ لای عەبادی 
پاڵ پێــوە بنێت و، هەمیش رێگە نەدا 
مالیكی و دارودەستەكەی بیانوویان بۆ 

لابردنی عەبادی دەستبكەوێ.

بۆ هەدەپە بوو یان 
عەبادی؟

پارتی بەتەمای حكومەتی 
زۆرینەیە

دەســتگیركردنی پەرلەمانتارانــی هەدەپە و 
پێشــێلكردنی پارێزبەندیــی ئەو كەســایەتیانە 
كە بەشــێكن لە پرۆســەی سیاســی توركیا و 
ئیــرادەی نوێنەرانیــان، بڕیــاری پێشــوەختی 
حكومەتی ئاكەپە بوو بە پێناسەكردنیان وەكو 
تاوانبار نەك پەرلەمانتار. پێش هەموو شــتێك 
گرنگــە هەدەپــەو ئــەو دەنگانــەی خوازیاری 
خەباتــی دیموكراســین، نەكەونــە داوی ئــەو 
گــرەوەی كە ئەردۆغان گەمەی لەســەر دەكات 
بە پێناســەكردنی هەدەپە وەكو باڵی سیاسی 
پەكەكــە لەناو پەرلەمانی توركیا و خەنجەرێك 
لەناو دڵی سیستەمەكەیدا و لێرەشەوە پەكەكە 
نەبێتــە بەشــێك لــەو گەمەیــەو هەڕەشــەی 
گڕتێبەردانــی توركیا نەكات و كلیلی بردنەوەی 
گرەوەكــە نەداتــە دەســت ئەردۆغــان كە هەر 
بەتەنیــا هەدەپەی نەكردووەتە ئامانج ، بەڵكو 
ئــەم كارە بەردەوامیــی هەڵمەتێكــی داڕێژراوی 
فراوانــە لــە توركیــادا كــە لــە دوای كۆدێتــا 
شكستخواردووەكەی 15ی تەممووزەوە دەستی 

ئەردۆغانــی واڵا كردووە دژی هەموو ئەوانەی بە 
مەترســی بۆ ســەر ئارامیی خۆی و باڵادەستیی 
حیزبەكــەی دەزانێــت. ئەمــەش پێشــینەیەكی 

ترسناكە بۆ سەر ئایندەی توركیا.
ئەردۆغــان دوژمنەكانی خــۆی لەناو هەموو 
جومگەكانی كۆمەڵگــەی توركیادا دەبینێتەوە 
تــا ئەو رادەیــەی ریزەكانی حیزبەكەی خۆی و 
وەفادارانیشی لێ دەرنەكردووە. ئەو پرۆسەیەی 
بــە پاكتاوكــردن یان كۆدێتا بەســەر كۆدێتادا 
ناســراوە، ئەردۆغــان بە نیعمەتی خــوای دانا 
كە لە ئاســمانەوە بــۆی هات تا نەیارانی خۆی 
لــە كۆمەڵگەی توركیــادا رابماڵــێ. چاوەڕوان 
ناكرێــت ئــەم نیعمەتە تا ســەر دەســتەكانی 
ئەردۆغــان بــەرەڵا بــكات لــە پرۆســەی بــە 
دوژمــن دانانی چەندین ملیــۆن دەنگی جیاواز 
و پاكتاوكردنیــان و ئارامبــوون وەكــو تاكــە 
سەرۆكی بێ ركابەری وڵات لە سەرا نوێیەكەی 
ســەرۆكایەتیدا كــە هــەزار ژووری تێدایە و بە 
شــێوازی بیناســازیی ســەلجوقیەكان ، یەكەم 

بنەماڵەی حوكمڕانی توركی و نۆســتالجی بۆ 
ســوڵتانەكانی عوسمانی، دروستی كردووە و 
پێدەچێــت نیازی نەبێــت زوو ماڵئاوایی لەم 

سەرا خەیاڵییە بكات.
لــە دوای كۆدێتــا شكســتخواردووەكەوە، 
ژمــارەكان )زیاتر لــە 150 هــەزار دەركراو 
و 40 هــەزار زیندانی( ئاماژە بۆ ترســناكیی 
كــە  دەكــەن  پاكســازییە  ماشــێنی  ئــەو 
هەمــوو جومگەكانــی كار و ژیانــی توركیای 
گرتووەتــەوە، هــەر لــە توێژی ســوپاوە تا 
میدیــا  و  كولتــوور  پــەروەردە،  دادوەری، 
رێكخــراوەكان،  و  كۆمەڵــە  و  وەرزش  و 
تەنانــەت خــودی حیزبەكــەی ئەردۆغــان و 
هێزی پاراســتنی كۆمارییش بــەدەر نەبووە 
لە پاكســازی. بۆیە ئۆرهــان پاموكی خاوەن 
خەڵاتــی نۆبــڵ هــاوار دەكات: توركیــا وای 
لێهاتووە لەسەر بچوكترین گلەیی و رەخنە لە 
حكومەت خەڵك دەخرێتە زیندانەوە، توركیا 
تا دێت لە دەوڵەتی یاســا دوور دەكەوێتەوە 

و دەبێتە دەوڵەتی تۆقاندن.
ئەردۆغــان ئێســتا لــە قۆناغی ترســدایە 
لــە هەمووان، ســڵ لــە هەمــووان دەكاتەوە 
و پێیوایــە هەمــووان پەلامــاری دەســەڵاتی 
ئــەو دەدەن. بۆیــە لە كاردانــەوەدا تا دێت 
باوەڕی بــە گەمەی دیموكراســی نامێنێت و 
دەزگای دەســەڵات لە پێكهاتەیەكی كۆماری 
و نوێنــەری گەلــەوە دەكاتــە دەزگایەكــی 
پەلامــاردەر و تۆقێنەری گــەل. پێیوایە ئەو 
دەزگا پۆلیســیەی كە دەمێكــە بە هێمنی و 
بــە نهێنی و بە پەروەردەكردنی نەوەیەك لە 
گەنجە بەوەفاكانــی دەیەوێت بیكاتە بەدیلی 
سیستەمی دەوڵەت و كە لە شەوی كودێتادا 
توانــی بەرگری لە مانەوەی ئەردۆغان بكات، 
لــە كۆتاییدا خەونــی پاكتاوكردنــی توركیا 
لە هەمــوو نەیارەكانی دێنێتــە دی، خەونی 

چۆكدادانی هەموو ئامرازەكانی دیموكراســی 
لــە توركیادا، حكومــەت، پەرلەمان، حیزب، 
و  پــەروەردە  تــا  دادوەری  دەزگاكانــی 
خوێندیــش بۆ ئــەو سیســتەمە پۆلیســیە، 
ئەمــەش مەترســیی راســتەقینەیە لەســەر 

ئایندەی دیموكراسی لە توركیا. 
توركیا لە پانتاییەكی جیۆپۆلیتیكی نێوان 
زەوی و دەریادا لە خاڵی بەیەكگەیشتنی ئاسیا 
و ئەوروپادا راكشاوە و یەكێك لە گەورەترین 
هێز و دەوڵەتەكانی ناوچەكە و كلیلی ئارامی 
و ســەقامگیریەتی. ئەندامی ناتۆ و مەزنترین 
هێــزی ســەربازییەتی، یەكەمیــن شــەریكی 
ئەوروپایــە و لــە دەرگای بــە ئەندامبوونــی 
دەدات، ئەندامــی جی بیســت، واتە بیســت 
دەوڵەتی ئابووریــی بەهێزی جیهانە. توركیا 
كــە لە دوای رمانی سیســتەمی كۆمۆنیزم و 
رووداوەكانی دوای بەهــاری عەرەبی بووەتە 
گوێلێگیــراوی  و  بڕیــاردەر  كاراكتەرێكــی 
ناوچەكە، لەسەر دەستی ئەردۆغاندا تووشی 
غرورێك بووە، لــە مەزنییەوە بەرەو هەڵدێر 
و شــیرازە تێكچوونی دەبات؟ ئەم غرورە تا 
كوێ ئەردۆغان وێڵ دەكات و تا كوێ لەگەڵ 
گەلــی خۆی و لەگــەڵ دەرەوەی توركیادا بە 
رەنجاوی و گۆشەگیری دەیهێڵێتەوە؟ هەموو 
ئەوانەی سەنگی توركیا بە هەند وەردەگرن، 
پێشكەوتنەكەی بۆ ئەو دیموكراسیە رێژەییە 
دەگەڕێننەوە كە توركیا لە دوای پشــتكردنە 
دەســەڵاتە تاكڕەوەی و كۆدێتا یەك لەدوای 
یەكەكانی ســوپا گرتیە بــەر، بەڵام خەریكە 
دوای كۆدێتــا شكســتخواردووەكە، تارمایی 
گەڕانــەوەی دەسەڵاتپەرســتی و تاكــڕەوەی 
ئەمجــارە نەك لەناو خودی ســوپاوە بەڵكو 
لەنــاو خــودی توێــژی مەدەنــی و حیزبەوە 
ســەرهەڵدەداتەوە كــە ئەویــش حیزبەكەی 
ئەردۆغانــە، ئەو حیزبەی خــۆی بە تەنیا لە 

ناوەنــدی حەقیقــەت و ئەوانی دی لە بەرەی 
دوژمن و ناڕاستدا دەبینێتەوە .

 رۆژئاوا و جیهانی دیموكراسی پشتگیری 
توركیایــان  هەڵبژێــردراوی  حكومەتێكــی 
كــرد دژی كۆدێتاكەی ســوپا، بــەڵام ئەوان 
تیشــكی ســەوزیان بۆ ئەردۆغــان هەڵنەكرد 
كە دەســتەكانی بكاتەوە بۆ ئەو پاكســازییە 
ترســناكەی دەســتی داوەتێ وەكو كۆدێتای 
لــە  دیموكراســیەت  بەســەر  راســتەقینە 
توركیــادا. جیهــان ئارامی و ســەقامگیریی 
توركیای دەوێت لەبەر پێگەی گرنگی توركیا 
نەك لە خۆشەویســتیەوە بــۆ ئەردۆغان كە 
لــە هەنگاوناندایە بۆ تێكدانی ئەو ئارامیە بە 
غــروری سیاســی و پیرۆزكردنی دەســەڵاتی 
خۆی لە ڕێگەی وێرانكردنی ئەوانی دیكەوە. 
پێناچێــت ئەردۆغــان ئــەو دەســتانەی كە 
بەڕەڵای كــردوون بۆ پاككردنــەوەی توركیا 
لــە نەیارانــی، بكشــێنێتەوە. پێناچێــت لە 
هەنگاونــان بــۆ بــە زیندانكردنــی توركیــا 
بوەســتێت، ئەردۆغان تا كــوێ دەڕوات؟ تا 
كــوێ خۆی لــە بەرامبەر ملیۆنــان ناڕازی 
و نەیارانــی و نیگەرانیــی جیهاندا بە تاكە 
خــاوەن هــەق دەزانێــت؟ هێشــتا جیهان 
هــەر ئومێــدی بە توركیا مــاوە وەكو تاكە 
دەوڵەتی بە سیســتەم لائیكــی ڕۆژهەڵاتی 
ناوەڕاســت و راگری ئارامی و هاوســەنگیی 
ناوچەكــە بمێنێتــەوە و دوای ســەدەیەك 
لــە رمانــی ئیمپراتۆریەتــە نەخۆشــەكەی 
و  خەلافــەت  پشــتكردنە  و  عوســمانی 
رۆژهەڵات و ڕووكردنە رۆژئاوا، جارێكی دی 
پشت نەكاتەوە رۆژئاوا و رووی خۆی بەرەو 
مەككــە و رۆژهەڵات و خەونی خەلافەتێكی 
دیكــە وەرنەگێڕێــت. ئەركــی ئەردۆغانــە 
لەســەراكەیەوە خەونــی بوونــە ســوڵتان 

نەبینێ و لەوە زیاتر نەڕوات. 

ئەردۆغان تا كوێ دەڕوات؟

 قۆناغی گەشەكردنی ناسیۆنالیزم و دامەزراندنی 
دەوڵەتــی نەتەوەیــی لە ئەوروپــادا دەگەڕێتەوە بۆ 
ســەدەكانی هەژدە و نــۆزدە، ئەوروپا لەو ماوەیەدا 
توندوتیژتریــن ژان و قۆناغەكانــی لەدایكبوونــی 
ناســیۆنالیزم و دەوڵەتی نەتەوەیــی تێپەڕاند، دوا 
قۆناغیشی بە دوو جەنگی جیهانیی یەك لەدوای یەك 
بەڕێ كرد. بەو مانایەی پرسی گەشەپێدانی دەوڵەت 
لەسەر بنەمای تیۆرەكانی دیموكراسی و لیبراڵیزم، 
مافەكانی مرۆڤ و پاراستنی ئاشتیی كۆمەڵایەتی و 
بیرۆكەی لیبراڵیزم و لیبراڵ دیموكراسی و ئابووریی 
بــازاڕ و دامەزراندنــی دەوڵەتی خۆشــگوزەران، لە 
ئەوروپــادا بەشــێوەیەكی سیســتەماتیك لــەدوای 

جەنگــی دووەمــی جیهانییەوە ســەری هەڵــداوە، 
بەتایبەتیش لە ســەرەتای ساڵانی 1950 كە یەكەم 
دەسپێشخەری بۆ لێكنزیككردنەوەی وڵاتانی ئەوروپا 
لەلایــەن وەزیــری دەرەوەی ئەوكاتــەی فەرەنســا 
رۆبێرت شیومانەوە دەكرێت، پاشان رێككەوتننامەی 
خەڵوز و ســتیل لەنێوان ئەڵمانیا و فەرەنسا ئیمزا 
دەكرێت و دواجاریش بە قۆناغ، ئەنجامەكەی دەبێتە 
لەدایكبوونــی ئەوەی كە ئێســتا ئێمــە بە یەكێتی 

ئەوروپا دەیناسین.
 ســەبارەت بە وڵاتانی رۆژهەڵات و ناوەڕاســتی 
ئەوروپا، نەمانی كۆمۆنیزم و گەڕانەوە بۆ باوەشــی 
یەكێتی ئەوروپا و ناتۆ ئەوانی رووبەڕووی دوو تەحەدا 

دیموكراسی 
هەر بە قسە خۆشە!

و سەركێشــیی گــەورە كــردەوە‌، یەكــەم دەبوو 
جارێكی دیكە خۆیان وەك وڵاتانێكی سەربەخۆ و 
خاوەن سیادە لەسەر بنەمای ناسیۆنالیزم بونیاد 
بنێنەوە، واتا هەم پەرە بە ناسیۆنالیزمی خۆیان 
بــدەن، هەم بــە دەوڵەتی نەتەوەیــی، بەتایبەت 
بــۆ وڵاتــە تــازە دروســتبووەكانی وەك چیــك، 
ســلۆڤاكیا و ســلۆڤینیا و ئەوانی تریش. دووەم 
دەبوو خۆیان لەگەڵ مەرجەكانی یەكێتی ئەوروپا 
بگونجێنن و ببن بە وڵاتانی دیموكراسی و لیبراڵ 
و خــاوەن بــازاڕی ئازاد، واتا لەیــەك كاتدا هەم 
دەبوو پەرە بە ناسیۆنالیزمی خۆیان بدەن هەم بە 
گواستنەوەی دیموكراسی، بەڕێوەبردنی ئەم دوو 
پرۆســەیەش هاوكات و بەیەكەوە بۆ وڵاتانێك كە 
خاوەنی ئابوورییەكی رووخاو و ساڵانێكی درێژی 
ژێردەستەیی بوون، هەروا ئاسان نەبوو، ئەگەرچی‌ 
تارادەیەكی باش توانییان تێیدا سەركەوتوو بن، 
لەمەشــیاندا یەكێتــی ئەوروپــا و وڵاتانــی ناتۆ 
رۆڵی گرنگ و بەرچاویان هەبوو، كە ســەرجەمی 
پرۆســەی وەرچەرخانی دیموكراســی و ئابووریی 
ئــەو وڵاتانە، لەژێــر چاودێریی یەكێتی ئەوروپادا 
بەڕێوە چوو. وەك نیشاندانی گۆشەیەكی بچووك 
بــۆ بەراوردكاریش،‌ دەتوانیــن هەمان حاڵەت بۆ 
دۆخی ئێســتای هەرێمی كوردســتانیش بهێنینە 
بەرچــاوی خۆمــان، بــەو واتایــەی كــە خەباتی 
دامەزراندنــی دەوڵەت و نەتــەوە هاوكاتە لەگەڵ 
چاوەڕوانییەكانی جیهان لە كورد بۆ گەشەپێدانی 

بەهاكانی دیموكراســی و رێزگرتــن لە مافەكانی 
مرۆڤ و پتەوكردنی بونیاد و یاساكانی دەوڵەتی 
مۆدێرن، بە جیاوازیی ئەوەی كورد لە رۆژهەڵاتی 
ناوەڕاســتدایە و بــە جێگای یەكێتیــی ئەوروپا، 
بــە كۆمەڵێك دەوڵەتی تۆتالیتــاری دەورە دراوە 
كــە لەهەمان كاتیشــدا نەیارن بە گەشــەكردنی 

ئەزموونی كوردی لە ناوچەكەدا! 
  یەكێتیــی ئەوروپــا بــۆ ئــەوەی بتوانێــت 
وڵاتانی رۆژهەڵات و ناوەڕاســتی ئەوروپا )پۆست 
كۆمۆنیزم( جارێكی دیكە بگێڕێتەوە بۆ باوەشــی 
خۆی و لە مەترسییەكانی پاش كۆمۆنیزم رزگاریان 
بــكات، دەبوو هەوڵ بدات خــۆی لە ناوچەیەكی 
بازرگانیی ئازادەوە بگۆڕێت بۆ ئاكتەرێكی چالاك 
لە سیاسەتی نێودەوڵەتیدا، یەكەم هەنگاویش بۆ 
ئەمە بریتی بوو لە هەوڵەكانی بۆ گەشــەپێدانی 
دیموكراســی و مافەكانی مرۆڤ و رۆڵی یاســا و 
دامەزراوە مەدەنییەكان لەسەر ئاستی سیاسەتی 
نێودەوڵەتــی و ناوخۆی ئەوروپاش، بەتایبەتیش 
كاریگەرییەكانی ئەو سیاســەتە بەســەر وڵاتانی 

ئەوروپای دوای كۆمۆنیزمدا. 
 رێككەوتننامەی كۆپنهاگن 1993، گرنگترین 
هەنــگاوی یەكێتی ئەوروپا بوو بــۆ ئەوەی رۆڵی 
ئــەو ئاكتــۆرە سیاســییە نێودەوڵەتییە بگێڕێت 
كــە بتوانێــت چاودێریــی قۆناغــی دوای نەمانی 
ســۆڤیەت و داڕمانی كۆمۆنیزم و گواســتنەوەی 
دیموكراسی بكات، ئەم كارەش بەبێ نەخشەڕێگا 

و بەرنامەیەكــی ســتراتیژی، بەتەنیا بە گوتار و 
دروشمی سیاســیی بریقەدار جێبەجێ نەدەبوو، 
وەك ئــەوەی ئێمە لێرە لە ســەروبەندی بەهاری 
عەرەبیدا بینیمان! رێككەوتننامەی كۆپنهاگن لە 
72 چاپتەردا بەرنامە و پێوەرەكانی گواستنەوەی 
دیموكراسی و مەرجەكانی ئەندامێتی و ئەركەكانی 
سەرشانی ئەندامێتی لە یەكێتییەكەدا دەستنیشان 
كرد، یەكێك لە پێوەرەكانیش پەیوەستە بە لایەنی 
سیاسییەوە، هەر وڵاتێكی ئەوروپا بۆ ئەوەی وەك 
ئەندام قبوڵ بكرێت، دەبێت خاوەنی سەقامگیریی 
سیاسی بێت و رێز لە یاسا و مافەكانی مرۆڤ و 
دیموكراســی بگرێت، دەبێت رێز لە كەمینەكان و 
مەزهەب و ئاینە جیاوازەكان بگرێت و چاودێریی 
پاراستنی هەموو لایەنە جیاوازەكانی كۆمەڵگاكەی 

بكات بەبێ جیاوازی. 
ئەم رێككەوتننامەیە بە تەنیا وەك مەرەكەبی 
ســەر كاغــەز نەمایــەوە، بەڵكــو رێوشــوێن و 
میكانیزمەكانــی جێبەجێكردنــی دەستنیشــان 
كــراو ژمارەیــەك لــە وڵاتانی پــاش كۆمۆنیزم 
وەك پۆڵەنــدا و هەنگاریــا بــە رەســمی داوای 
ئەندامێتییان كرد و پرۆسەی بە ئەندامبوونیش 
زیاتر لە 10 ساڵی خایاند، لەم ماوەیەدا یەكێتی 
ئەوروپــا لە هەموو روویەكەوە كاری لەگەڵ ئەو 
وڵاتانە كــرد و هاوكاریان بوو لە سەرخســتنی 
جێبەجێكردنــی  و  گواســتنەوە  پرۆســەی 

مەرجەكانی ئەندامێتیدا.

پارتی و گۆڕان 
رێكناكەون 

گەڕێكــی نوێــی ســەردانی نێــوان لایەنەكانی 
باشــووری كوردستان دەســتپێدەكاتەوە. شەقام 
حەماســێكی وای بۆ ئەو سەردانانە نییە، چونكە 
كۆبوونــەوەی زۆر كران و ئەنجامیان نەبوو. ئینجا 
كێشــەی بژێوی و بێ كارەبایی و بێ ئاوی خەمی 
لەپێشتری خەڵكن و كەم كەس هەیە بڕوای بەوە 
هەبێت كە رێككەوتنی حیزبەكان بتوانێ كێشــەی 
ژیانیان بە كونفەیەكوونێك چارەسەر بكات. بەڵام 
دیســانیش ناكرێ و نابێ دەســتپێكردنەوەی ئەو 
سەردانانە بەبێ باسكردن و شیكردنەوە تێپەڕن. 

ئــەوەی كــە پارتــی دەچێتــە لای لایەنــەكان 
دەستپێشخەری نییە، چونكە هەر دەبووایە وابێت. 
پەیامــی كاك مەســعود، راســتە وەكو ســەرۆكی 
هەرێمی كوردســتان بڵاوكرایەوە، بەڵام ســەرۆكی 
پارتیشــە و ئەگــەر حیزبەكەی خــۆی بەرنامەی 
بــۆ بەكردەوەكردنــی نێوەڕۆكــی پەیامەكە نەبێ، 
حیزبەكانی دیكەش نایانبێت. بەڵام پارتی ئەمجارە 
لە پێگەی هێزەوە دەست بە دانوستاندن دەكاتەوە: 
لەلایەكەوە لە شــەڕی دژی داعشدا لە ناوچەكانی 
ژێر دەسەڵاتی خۆی براوەیە و ناوچەیەكی فراوان، 
بە شنگال و باشیكیشەوە-ی كەوتووەتەوە دەست. 
بەمەش ســنووری قەڵەمڕەوی زۆر فــراوان بووە. 
لەلایەكی دیكەشەوە تەجرەبەی دوو ساڵی رابردوو 
دەریخست كە بۆ نموونە گۆڕان ناتوانێ سیستمی 
سیاســی لە كوردســتان پەكبخات، بــەڵام ئەگەر 
حیساب بۆ پارتی نەكرێت، پارتی دەتوانێ حیزبی 
دیكە لە سیستمەكە بكاتە دەرەوە و بەردەوامیش 

بێت لە فەرمانڕەوایی. 

هێنــدەی لە قســەی ژێــر لێــوی بڕیاردەرانی 
پارتــی تێگەیشــتبین، جارێكی دیكــە ئەو حیزبە 
و گــۆڕان بە ســواری یەك كەشــتی ناچنەوە نێو 
دەریا پڕ شەپۆلەكەی فەرمانڕەوایی لە كوردستان. 
ئــەو ڤیتۆیەی پارتی لەســەر رێككەوتنــی فراوان 
بەبەشــداریی گــۆڕان داینــاوە، بۆنموونە یەكێتی 
هەروەهــا  دایبنێــت.  پارتــی  لەســەر  ناتوانــێ 
رێككەوتنەكــەی نێوان یەكێتی و گۆڕانیش هێندە 
كەمی لێ جێبەجێ كراوە كە رەنگە سبەی یەكێتی 
دنیایەك پاساوی بەدەستەوە بێت بۆئەوەی بەبێ 
گۆڕان ســواری كەشتییەكە بێت. گرنگترین پاساو 
ئەوەیــە كــە رەنگــە رێككەوتنێكی نوێ لەســەر 
حوكمڕانی بەشێكی كێشە نێوخۆییەكانی یەكێتی 
چارەســەر بكات. ئەویش بەوەی كە باڵی ناوەندی 
بڕیار لە پشكی یەكێتی لە پۆستەكانی هەولێر بەشی 
چاكیــان پێبدرێت و باڵی زۆرینەش لە ســلێمانی 
بــە هەژموون و دەســەڵاتی خۆیــەوە بمێنێتەوە. 
ئەوكات نــە رێككەوتنەكەی گــۆڕان و یەكێتی لە 
سلێمانی پێشێل دەكرێت و نە هەولێریش لەلایەن 
یەكێتییەوە بەیەكجاری تەسلیمی پارتی دەكرێت. 

هەروەهــا وەك لــە راگەیەندراوەكــەی كۆمەڵدا 
دەركــەوت، ئــەو حیزبــەش خــۆی بــە گۆڕانەوە 
نابەســتێتەوە و وەك حیزبێكــی خــاوەن بڕیــار 
دەیەوێ دانوستاندنی سەربەخۆی لەگەڵ پارتی و 
یەكێتی و حیزبەكانی دیكەدا هەبێت بۆ رێككەوتنی 
نوێ لەسەر فەرمانڕەوایی لە كوردستان. پارتیش 
لەســەرەتاوە هــەروا مامەڵــەی لەگــەڵ كۆمــەڵ 
كردووە و وەزیرە ســەركەوتووەكەی ئەوانی وەكو 
وەزیرەكانی گۆڕان نەناردەوە ماڵەوە. بەپێچەوانەوە 
رۆڵــی تۆختریــش بــووەوە. بۆیە رێــی تێناچێت 
كۆمەڵ ئەگــەر لەكۆتاییدا ناچاربــوو هەڵبژێرێت، 
لەجیاتی ســواربوونی كەشتییەكە، بیر لە بژارەی 

دیكە بكاتەوە. 
لەو نێوانەدا یەكگرتوو پێگەیەكی تایبەتی هەیە. 
ئــەو حیزبە لەوەتەی هەیــە زۆرتر لە بارهەڵگرێك 
چــووە كە بــاری شووشــەی پێیە و دەیــەوێ لە 
كەمترین تاسە بدات بۆئەوەی كەمترین شووشەی 
بشكێ. لە دانوستاندنەكانیشدا چاوەڕوان دەكرێت 
هــەر وابــن. واتە نــە دڵی پارتی دەشــكێنن و نە 
دڵــی گۆڕانیش. بەڵام لــە كۆتاییدا لەنێوان گۆڕان 
و پارتیــدا، بژارەی دووەمیان هەڵدەبژێرن. ئەوەی 
كە پارتی یەكەمجار ســەردانی یەكگرتوو دەكات، 
دەكــرێ دوو هــۆكاری هەبێــت: یەكــەم، پــاش 
رووداوی كوژرانی كادیرە باڵاكەی یەكگرتوو، پارتی 
هەمــوو هەوڵێك دەدات دڵی یەكگرتوو رابگرێت و 
پێشــیوایە كوشــتنی كادیرەكە بۆ لەباربردنی ئەو 
لێكتێگەیشتنە نوێیەیە كە دوای هاتنی سەلاحەدین 
بەهائەدیــن وردە وردە خەریكــە لەنێوان پارتی و 

یەكگرتوودا دروست دەبێت. 
بەكورتییەكــەی وەك كــورد دەڵێــت، مانــگ 
لــە ســەرلەئێوارەوە دیــارە. هەوڵــی پارتــی لــە 
دەســتپێكردنی ئــەم دانوســتاندنانە ئەوەیــە كە 
رێككەوتنێكی نوێ بكات و گۆڕانی یان تێدا نەبێت، 
یان گۆڕانێكــی تێدابێت كە بە مەرجەكانی پارتی 
رازی بێت. ئینجا دەكەوێتە سەر حیزبەكانی دیكە، 
بەتایبەتیش یەكێتی، كــە گرێكوێرەكە دەكەنەوە 

یان توندتری دەكەن.

رابەر تەڵعەت
 

بەرزان فەرەج
 barzanfa@gmail.com

 جیهانێكی دی 

"شۆڕش" مرد

 13ی ئابی 1926: فیدڵ ئەلێخاندرۆ كاســترۆ 
روز لــە خێزانێكــی دەوڵەمەنــد لــە دایكبــووە. 

باوكی خاوەنی كێڵگەی قامیشــی شەكر و 
دایكیشی ئافرەتی ماڵەوە بووە.

 1952: خــۆی بــۆ ئەندامێتی كۆنگرێســی 
كوبا پــاڵاوت، بــەڵام بەهۆی كودێتــای ژەنەراڵ 

فولگێنسیۆ باتیستا هەڵبژاردنەكە نەكرا.

   1955: چووە مەكســیك، بۆ ئــەوەی بزووتنەوەی 
16ی تەمووزی مەكســیك بگۆڕێ بۆ هێزێكی پارتیزانیی 

خاوەن دیسیپلین.

 1959: نۆ هەزار چەكدار بە ســەركردایەتی كاسترۆ هێرشیان بردە 
سەر هاڤانا و باتیستایان ناچاركرد رابكات.

بــۆ  ئەمریــكا  نهێنیــی  هەوڵــی   :1961  
هێرشــكردنە ســەر خاكی كوبــا لە رێگــەی كەنداوی 

 1300 هــاوكاری  بــە  هەوڵــە  ئــەم  پیگــز. 
كە  بەڕێوەچــوو  كوبایــی  تاراوگەنشــینی 
مەشــقی  ئەمریــكا  هەواڵگریــی  دەزگای 
پێكردبــوون. هەڵســەنگاندنی ئەمریكا بۆ 

پشــتگیریی نێوخۆیی خەڵك لە كاسترۆ 
هەڵە دەرچووبــوو، بۆیەش هەوڵەكە 

شكستی هێنا.

 1976: پارتی كۆمۆنیســتی كوبا دەســتووری سۆسیالیستیی نوێی 
كوبای پەسندكرد، كاسترۆش وەك سەرۆكی كوبا هەڵبژێردرا.

  1980: كاســترۆ رێگــەی بــە 125 هــەزار 
كوبایی دا لە رێگەی بەنــدەری ماریەلەوە رەوانەی 

ئەمریكا بكرێنەوە.

 1998: پاپا جۆن پۆڵی دووەم سەردانی كوبای 
كرد و لەلایەن فیدل كاسترۆوە پێشوازی لێكرا.

  2003: بەهاری رەش: سەركوتكردنی ناڕەزاییەكان رەخنەی توندی 
وڵاتانی جیهانــی لێكەوتەوە.  لــە هەڵمەتەكەی بەهاری رەشــدا 75 
كەســی ناڕازی حكومەت دەستگیركران كە 29 كەسیان رۆژنامەنووس 
بوون، لە نێوان بەندكراوەكاندا منداڵێكی شــەش ساڵان و ژمارەیەكی 
زۆر مێرمنــداڵ هەبــوون. كاســترۆ ناڕازییەكانــی بــەوە تۆمەتبار كە 

داردەستی ئەمریكان.

نالەبــاری  رەوشــی  و  نەخۆشــی   :2008   
جەســتەیی، كاســترۆی ناچاركرد لــە تەمەنی 
خــۆی  دەستلەكاركێشــانەوەی  ســاڵیدا   81
رائول  رادەســتی  دەســەڵات  و  رابگەیەنێــت 

كاسترۆی برای بكات.

  2015: ئاســاییبوونەوەی پەیوەندییەكانــی كوبا و ئەمریكا دوای 
54 ساڵ، هەر ئەمەش رێگەی بۆ گەشتە سێ رۆژییەكەی باراك ئۆباما، 

سەرۆكی ئەمریكا، لە مانگی ئاداری ئەمساڵ خۆشكرد.

 25/11/2016: فەرماندەی 
شۆڕشــی كوبا، فیدل كاســترۆ 
روز، لــە تەمەنــی 90 ســاڵیدا 
كۆچی دواییكرد. فیدڵ كاســترۆ 
زۆر شانازی بە شۆڕشی كوباوە 
دەكرد و دەیگوت "شۆڕش منم".

سانتیاگۆ دێ کوبا

کاماگوەی

کەنداوی پیگز

سیەرامایسترا

هاڤانا
ماریەل

گونتانامۆ
)ئەمریکا(

کوبا

1950 - 1954 : خەریكــی خوێندنی یاســا بووە لە زانكۆی 
هاڤانــا. لەو ماوەیــەدا لەگەڵ گروپە شۆڕشــگێڕەكان تێكەڵ بە 

سیاسەت بووە.

  1953: بە ســەركردایەتی گروپی )بزووتنەوە( هێرشــیان كردە سەر 
بنكەی ســەربازیی مۆنكادا كە دەكەوێتە دەرەوەی ناوچەی ســانتیاگۆ دی 
كوبا. هێرشەكە شكستی هێنا و لەگەڵ رائولی برای، سەرۆكی ئێستای كوبا، 

دەستگیركران. دوو ساڵ دواتر لە چوارچێوەی لێبوردنی گشتیدا ئازادكران.

 1962 : بوونی سیســتەمی مووشــەكیی ســۆڤیەت 
لــە كوبــا خەریك بــوو جەنگی نێــوان رووســیا و ئەمریكای 
لێبكەوێتــەوە. ئــەم كێشــەیە بــە "قەیرانی سیســتەمی 
مووشــەكیی كوبا" ناوی دەركردبوو، لە كۆتاییشدا رووسیا 
ئامادەبوو سیســتەمە مووشــەكییەكەی لە كوبــا لابدات، 
ئەمــەش دوای ئەوە بوو كــە جۆن ئێف كێنێدی، ســەرۆكی 
ئەو كاتــی ئەمریكا، بــە نهێنی بەڵێنی دابوو سیســتەمی 

مووشەكیی وڵاتەكەی لە توركیا لابەرێ.

 1960: پێكهێنانــی هاوپەیمانێتیەكــی نزیــك لەگــەڵ 
یەكێتیی ســۆڤیەت، بە ســەرۆكایەتی نیكیتا خرۆشــچۆڤ، 
لە ئاكامی ئەمەشــدا ئەمریــكا هەمــوو پەیوەندییە 
دیپلۆماتیكییەكانی لەگەڵ كوبا پچڕاند و پاش ئەوەی 
كوبا هەمــوو ناوەندەكانــی بەرژەوەندی ئەمریكا 
لە كوبای بە نیشــتمانی كرد، واشــنتنیش سزای 

  1991: رووخانی یەكێتیی ســۆڤیەت، كۆبای تووشــی رەوشێكی بازرگانیی قورسی بەسەر هاڤانادا سەپاند.
ئابووریی ســەخت كرد. بە مەبەســتی لادانی بەشــێك لەم گوشــارە، 
كاســترۆ رێگەی بە هەندێك كرانەوەی ئابووری و چالاكیی بازاڕی ئازاد لە 

كوبا دا.

 2002: فیدل كاســترۆ رەخنەی توندی لە ئەمریكا 
گرت كە لــە كەمپــی گوانتانامۆ ژمارەیەكــی زیندانی لە 

حاڵەتی دەستبەسەریدا هێشتووەتەوە.

 2ی كانوونــی یەكەمی 1956: فیدل كاســترۆ و 
80 چەكــداری دیكە بە یەخت خۆیــان گەیاندە خاكی 

كوبا، بەڵام هەر زوو كەوتنە بۆسەی سوپاوە، لەو 80 
كەسە تەنیا 12 كەســیان رزگاریان بوو، لەوانەش 

فیــدل و راول كاســترۆ و چــێ گیڤــارا. ئــەم 12 
كەسەش بە مەبەستی دەستپێكردنی شەڕی 

پارتیزانــی روویان لە شــاخی 
  1975 – 1989: كاسترۆ سیەرا مایسترا كرد.

هێزی سەربازی رەوانەی 
ئەنگۆلا، ئەسیۆپیا و یەمەن 

كرد، بۆ ئەوەی پشتگیری 
و هاوكاری پێشكەش بە 

هێزە كۆمۆنیستەكانی ئەم 
وڵاتانە بكات.

کوبا


